
رووداو – هەولێر
خاوەنەكانی چوار كۆمپانیا لەڕێگەی كەسێكی بیانییەوە مۆر و كڵێشە و نووسراوەكانی چەند فەرمانگەیەكی حكومەت ساختە 

دەكەن، لەڕێگەی ئەو ساختەكارییەوە دەیان كرێكاری بیانی بەنایاسایی دەهێننە هەرێمی كوردستان.
یەكێك لەو مۆرانەی تەزویر كراوە، مۆری بەڕێوەبەرایەتی كاری هەولێری لەسەرە. كارزان عەلی، بەڕێوەبەری ئەو فەرمانگەیە 
بە )رووداو(ی راگەیاند: "بەڕێوەبەرایەتی بەرەنگاربوونەوەی بازرگانی بە مرۆڤ ئێمەی لە حاڵەتی دەستبەسەرداگرتنی مۆرێكی 

ئێمە لە كۆمپانیایەك ئاگادار كردەوە، دوای بەدواداچوونمان دەركەوت كۆمپانیاكە مۆرەكەی ساختە كردووە". 
ســاختەكارییەكە لەڕێگەی كەســێكی بیانییەوە كراوە. كارزان عەلی دەڵێ: "یەكێك لەو كەسانەی دەستگیركراوە دانی 
بەوەدا ناوە كە لەڕێگەی كەسێكی بیانییەوە مۆرەكانیان ساختە كردووە، بەپێی زانیارییەكانی من مۆری 16 فەرمانگەی 
حكومییان ســاختە كردووە. خاوەنی كۆمپانیاكان كڵێشــەی فەرمانگەكەشیان ساختە كردووە و نووسراوی ساختەیان 

بەناوی ئەو فەرمانگانە كردووە بۆ راییكردنی كاروبارەكانی خۆیان".
كارزان عەلی دەڵێ ئەو كەســانە لە ســاختەكردنی مۆر و كڵیشــەكان دوو ئامانجیان هەبووە: "كۆمپانیاكان 
بەهــۆی ئەو مۆر و كڵێشــە ســاختانە خۆیان لە پێدانی رســومات و شــاردنەوەی زانیاری لەبــارەی كرێكارە 

بیانییەكان بواردبوو، بەوەش سوودێكی زۆری مادییان لەو ساختەكارییە بینیوە".
رائید هۆگر عەزیز، گوتەبێژی پۆلیســی هەولێر لەوبارەوە رایگەیاند: "ئەمســاڵ زۆرترین كەس بە 
تۆمەتی ســاختەكردنی مۆر و نووســراوە فەرمییەكانی حكومەت دەســتگیركراون، كە زیاتر لە 

350 كەسن". 

مۆسكۆ بۆ قبوڵكردنی 
هەسەدە گوشار دەخاتە سەر 

دیمەشق

چوار كۆمپانیا مۆری 16 فەرمانگە 
تەزویر دەكەن

تۆماس كاپلان، ملیاردێری جووی ئەمریكی بۆ )رووداو(:

ئەوەی ئەمریكا لەگەڵ كوردی سووریا كردی 
درێژەپێدانی خیانەت بوو

نەخۆشخانە 
حكومییەكان مووچەی 
كارگوزارەكان دەخۆن

11 تاراوگە

7 راپۆرت

12ژنان

9 وزە

2800 عەرەبی كەركووك 
لە بەندیخانەكانی 

هەرێمدان

زۆربەی پۆستە 
ئەمنییەكانی كەركووك

بە دەست یەكێتییەوەن

برایەكم كرێچیی 
سكرتێری

ئاسۆ مامەندە

هەموو بەرپرسانی كورد 
لە كەركووك لە خانووی 

تەجاوزدان

رێباز عەلی:

چارەنووسی ترەمپ دوای 
لێپێچینەوە 

هەنگاریا گەنجێکی 
کورد پاداشت 

دەکات

عێراق نایەوێ نەوتی 
هەرێمی كوردستان

لە 450 هەزار بەرمیل 
تێپەڕێ

راكان جبووری، پارێزگاری كەركووك بە وەكالەت بۆ )رووداو(:

لە دوو رۆژی كۆنگرەی یەكێتیدا چی روویدا؟

پارتی دەتوانێت بگەڕێتەوە کەرکووک

چانسی بەرهەم ساڵح بۆ سەرۆك/ سكرتێری یەكێتی 
لاوازە و بافڵ تاڵەبانیش بە جێگر رازی نییە

رووداو – هەولێر

دوو پەرلەمانتاری فراكسیۆنی گۆڕان دەڵێن 
كۆمپانیــای بەڕێــز "چەندیــن گەندەڵی و كاری 
نایاســایی" لــە پڕۆژەكانیــدا كــردووە. یەكێك 
لــەو پەرلەمانتارانــە دەڵێ كۆمپانیاكە لەســەر 
سپیكردنەوەی چەكی پارە و چەند دۆسیەیەك 
دەدەینە دادگا. خاوەنی كۆمپانیاكەش پێیوایە 

كار لەسەر ناوزڕاندنیان دەكرێت.
بەپێــی یاداشــتێكی 14 خاڵیــی هــەردوو 

پەرلەمانتار دابان محەممەد و عەلی حەمەساڵح 
كــە كۆپییەكــی دەســت )رووداو( كەوتــووە، 
كۆمپانیــای ناوبــراو "گەندەڵی" لــەو پڕۆژانەدا 
كردووە كە لە دەســتەی وەبەرهێنان مۆڵەتیان 

پێدراوە. 
لە یاداشــتەكەدا هاتووە: "كۆمپانیای بەڕێز 
مۆڵەتــی بــۆ دروســتكردنی 25 هــەزار یەكەی 
نیشــتەجێبوون لە چەند شــار و شارۆچكەیەك 
وەرگرتــووە، بــەڵام دوای 13 ســاڵ هیچــكام 
لــەو پڕۆژانە وەك ئــەوەی مۆڵەتیــان پێدراوە 

تەواونەكراون، زۆربەی یەكەكانیش گۆڕانكارییان 
بە زیانی خاوەن یەكەكان تێدا كراوە".

دابــان محەممــەد بــە )رووداو(ی راگەیاند: 
"كۆمپانیاكە چەند پڕۆژەیەكی بە وەبەرهێنەری 
دیكــە فرۆشــتووەتەوە. پڕۆژەی دالیاســتی بە 
14 ملیــۆن دۆلار بــە كۆمپانیــای نەجمەدیــن 
فرۆشــتووە، نۆژەن ســتی لــە دەربەندیخان و 
لوبنان ستی فرۆشــراونەتەوە بە وەبەرهێنەری 
دیكــە". دابان محەممەد دەشــڵێ: "كۆمپانیاكە 
مۆڵەتــی پڕۆژەیەكی لە گەرمیــان وەرگرتووە، 

بەبــێ دەســتكاری مۆڵەتەكــە دەفرۆشــێتەوە 
بە كەســێكی دیكــە، كەســی دووەمیش بەبێ 
دەســتكاری شــوێنی پڕۆژەكــەی گۆڕیــوە بۆ 
كەلار لە باشــترین شوێن كە بەهاكەی ملیۆنان 

دۆلارە".
بەنــاوی  كــە  هاتــووە  یاداشــتەكەدا  لــە 
دروســتكردنی 900 خانــوو بــۆ كەســوكاری 
شــەهیدان، 30 هــەزار تــۆن چیمەنتــۆی لــە 
وەك  لەكاتێكــدا  وەرگرتــووە،  تاســڵوجە 
یاداشــتەكە دەڵێت: "ئەم چیمەنتۆیە بە نرخی 

پاڵپشــتی حكومی بە هاووڵاتیان دەفرۆشــرێ، 
وەرگرتنی پارەكەش بە چەك تەواو نایاساییە". 
دابــان محەممەد دەڵــێ: "ئێمە ئەو دۆســیەیە 
لەگــەڵ چەند حاڵەتێكی دیكە بە جیا دەدەینە 

دادگا". 
كۆمپانیــای بەڕێــز یاداشــتەكە بــە تۆمەت 
هەڵبەســتن و ناوزڕانــدن ناودەبــات. یاســین 
مەحموود، ســەرۆكی ئەنجوومەنی بەڕێوەبردنی 
كۆمپانیاكە بە )رووداو(ی راگەیاند: "بۆ هەموو 

لێپرسینەوەیەك ئامادەین".

"كۆمپانیای بەڕێز بایی ملیۆنان دۆلار گەندەڵیی كردووە"
بەپێی یاداشتی دوو پەرلەمانتار:

ئافرەتانی بیانی لە 
کوردستان دەکەونە 
نێو تەڵەی باندەكانی 

بازرگانیی سێكس 

لقی كۆمپانیایەك لە هەولێر دادەخرێت
رووداو - هەولێر

ســەرۆكی دەســتەی سەربەخۆی مافەكانی مرۆڤ بەدواداچوون بۆ پێڵاوێكی ئافرەتان دەكات، كە هێمای خاچی كریستیانەكانی لەسەرە و دەڵێت، پارێزگاری 
هەولێر لقێكی كۆمپانیاكەی داخســتووە. زیا پەترۆس بە )رووداو(ی راگەیاند "لەســەر فرۆشــتنی پێڵاوێكی ئافرەتان كە وێنەی خاچی بەســەرەوەیە، پەیوەندیم بە 

پارێزگارەوە كرد و ئەویش دەســتبەجێ لقی كۆمپانیاكەی لە شــەقامی شــۆڕش لەناو مێگامۆڵ داخست". دوای ئەوەی رۆژی 21-12-2019 ئاگاداركراوەتەوە كە لەناو 
مێگامۆڵ دوكانێكی توركی بەناوی فلو، پێڵاوی ئافرەتان دەفرۆشــێت و هێمای خاچ بە ژێرەوەیەتی، زیا پەترۆس خۆی ســەردانی شــوێنەكەی كردووە. بینیویەتی لە 

كۆگاشدا ئەو جۆرە پێڵاوەیان هەبووە

شكار ئەحمەد
رووداو – هەولێر

دوو پەرلەمانتاری فراكســیۆنی گــۆڕان دەڵێن 
كۆمپانیــای بەڕێــز "چەندیــن گەندەڵــی و كاری 
نایاســایی" لــە پڕۆژەكانیــدا كــردووە. یەكێــك 
لــەو پەرلەمانتارانــە دەڵــێ كۆمپانیاكە لەســەر 
ســپیكردنەوەی چەكی پارە و چەند دۆســیەیەك 
دەدەینە دادگا. خاوەنی كۆمپانیاكەش پێیوایە كار 

لەسەر ناوزڕاندنیان دەكرێت.
هــەردوو  خاڵیــی   14 یاداشــتێكی  بەپێــی 
پەرلەمانتار دابان محەممەد و عەلی حەمەساڵح كە 
كۆپییەكی دەســت )رووداو( كەوتووە، كۆمپانیای 
ناوبــراو "گەندەڵــی" لەو پڕۆژانەدا كــردووە كە لە 

دەستەی وەبەرهێنان مۆڵەتیان پێدراوە. 
لە خاڵی یەكەمی یاداشتەكەدا هاتووە: "ساڵی 
2006 كۆمپانیای بەڕێز مۆڵەتی بۆ دروســتكردنی 
25 هەزار یەكەی نیشــتەجێبوون لە چەند شار و 
شــارۆچكەیەك وەرگرتووە، بەڵام دوای 13 ســاڵ 
هیچكام لەو پڕۆژانە وەك ئەوەی مۆڵەتیان پێدراوە 
تەواونەكراون، زۆربەی یەكەكانیش گۆڕانكارییان بە 

زیانی خاوەن یەكەكان تێدا كراوە".
دابــان محەممــەد بــە )رووداو(ی راگەیانــد: 

"كۆمپانیاكــە چەند پڕۆژەیەكی بــە وەبەرهێنەری 
دیكە فرۆشــتووەتەوە. پڕۆژەی دالیاســتی بە 14 
ملیۆن دۆلار بە كۆمپانیای نەجمەدین فرۆشتووە، 
نۆژەن ســتی لــە دەربەندیخــان و لوبنان ســتی 

فرۆشراونەتەوە بە وەبەرهێنەری دیكە".
هەر لە یاداشتەكەدا هاتووە كە زەویی پرۆژەكان 
فرۆشــراونەتەوە. دەســتەی وەبەرهێنانیش لەوە 
ئاگادار كراوەتەوە. هەروەها كۆمپانیاكە لە زۆربەی 
پڕۆژەكاندا زەویی روكن و بازرگانی دەفرۆشێتەوە، 

بۆ نموونە لە پڕۆژەی ئاسوودە ستی.
دابان محەممەد دەشڵێ: "كۆمپانیاكە مۆڵەتی 
پڕۆژەیەكــی لــە گەرمیــان وەرگرتــووە، بەبــێ 
دەســتكاری مۆڵەتەكە دەفرۆشێتەوە بە كەسێكی 
دیكە، كەسی دووەمیش بەبێ دەستكاری شوێنی 
پڕۆژەكــەی گۆڕیوە بۆ كەلار لە باشــترین شــوێن 
كــە بەهاكەی ملیۆنــان دۆلارە، واتــە مۆڵەتێكی 
وەبەرهێنان بەبێ ئەوەی یەك بلۆك لەنێو پڕۆژەكە 

دانرابێت، مامەڵەی ملیۆنان دۆلاری پێوەكراوە".
لە خاڵێكی دیكەشدا دوو پەرلەمانتارەكە دەڵێن: 
"كۆمپانیــای بەڕێــز بەناوی توێــژی دیاریكراوەوە 
مۆڵەتــی پــڕۆژەی وەبەر‌هێنانــی وەرگرتــووە بە 
نرخێكــی دیاریكــراو، دواتر لــە بازاڕی ئــازاد بە 

نرخێكی زۆر بە هەموو كەسێك فرۆشراوە".

دوو پەرلەمانتارەكە لە یاداشــتەكەیاندا باسی 
نەبوونی خزمەتگوزاریی نێو پڕۆژەكانی كۆمپانیای 
بەڕێزیــان كردووە "دەبوو كۆمپانیاكە زیاتر لە 60 
پــڕۆژەی خزمەتگوزاری بە تێچــووی نزیكەی 70 
ملیۆن دۆلار لە نێو پرۆژەكان دروست بكات، بەڵام 
زۆربەی ئەم پڕۆژانە نەكراون. بۆ نموونە لە پڕۆژەی 
گۆران ســتی، دەبوو 14 پــڕۆژەی خزمەتگوزاری 
دروست بكات، بەڵام هیچی دروستنەكردووە، یەك 
قوتابخانە كراوە، ئەویش لەسەر بودجەی گشتی".
لە یاداشتەكەدا ئاماژە بۆ گۆڕینی سایت پلان 
و رەگەزی زەوییەكانیش كراوە، لەوانە: "بەشێكی 

زۆری زەوی مەتروكەی نێو پڕۆژەكانیان كردووە 
بە یەكەی نیشتەجێبوون كە لەڕووی ئەندازەییەوە 
نەگونجاو بووە و زیانی بە بەشداربووانی پڕۆژەكە 
گەیانــدووە. كۆمپانیاكە لە زۆربەی پڕۆژەكانیش 

سەوزایی گۆڕیوە بۆ یەكەی نیشتەجێبوون".
دابان محەممەد دەڵێت گۆڕانكاری لە ســایت 
پلانی چەند پڕۆژەیەكی دیكەی نیشــتەجێبوون 
لەلایــەن كۆمپانیــای بەڕێــزەوە كراوە: "ســایت 
پلانــی پڕۆژەی )دییە ســتی( لە ســاڵی 2010 
پەســەندكراوە، بــەڵام لــە 2014 گــۆڕدراوە، 7 
خانووی نیشــتەجێبوون زیاد كــراوە، 7 باخچە 

كــراون بــە یەكــەی نیشــتەجێبوون، رووبەری 
دیاریكراوی چالاكیی وەرزشــی لە ســایت پلانی 
نوێی پرۆژەكە كراوە بە بازرگانی، بەشێكیشــی 
لــێ جیاكراوەتەوە كە هیچ ئاماژەیەك بە جۆری 

بەكارهێنانی نەكراوە".
هەروەها دەڵێت: "لە پڕۆژەی ئاسوودە ستی، 
بەپێــی كۆنووســی لیژنەیەكــی بەڕێوەبەرایەتی 
گشــتیی وەبەرهێنــان بــە ژمــارە 4771 لــە 
2012/12/21 پێداچوونــەوە بــە ســایت پلانی 
پڕۆژەكــە كــراوە، بڕیار بــووە تەنیــا 7 یەكەی 
نیشــتەجێبوونی بۆ زیاد بكرێت، بــەڵام بەپێی 
خشتەیەك كە تەنیا مۆری یەكەی سەرپەرشتیاری 
ئەندازیاری وەبەرهێنانی ســلێمانی لەسەرە 110 
شوقەی نیشتەجێبوون بەشێوەی 2 باڵەخانەی 
ســتوونی لەســەر رووبەری تەرخانكراو بۆ كاری 

بازرگانیی نێو پڕۆژەكە زیادكراوە". 
دابان باســی پرۆژەیەكی دیكــەی كۆمپانیای 
پلانــی  "ســایت  دەڵێــت:  و  دەكات  بەڕێــز 
پەســەندكراوی پڕۆژەكانی لوبنان ســتی، بەڕێز 
ســتی، بڕوا ســتی گۆڕدراون، لە )لوبنان ستی( 
52 یەكــەی نیشــتەجێبوون و 3 باڵەخانــەی 
نیشتەجێبوون )6-7( نهۆمی زیادكراوە. پاشان 
بەهــۆی ســكاڵای هاووڵاتیانی نیشــتەجێی نێو 

پڕۆژەكــە 3 باڵەخانەی نیشــتەجێبوون لابران. 
لــە )بەڕێز ســتی( 11 خانووی نیشــتەجێبوون 
زیادكراوە. لە )بڕوا ستی( 21 خانوو زیادكراوە و 
باخچەی ساوایان و باخچەكانی پڕۆژەكە لادراون 

و كراون بە خانووی نیشتەجێبوون".
ســپیكردنەوەی چەكی پارە یەكێكی دیكەیە 
لەو خاڵانەی لە یاداشــتەكەدا هاتووە كە بەناوی 
كەســوكاری  بــۆ  خانــوو   900 دروســتكردنی 
شــەهیدان، بــڕی 30 هەزار تــۆن چیمەنتۆی لە 
تاسڵوجە وەرگرتووە، لەكاتێكدا وەك یاداشتەكە 
دەڵێــت "ئــەم چیمەنتۆیە بە نرخی پاڵپشــتی 
حكومی بــە هاووڵاتیان دەفرۆشــرێ، وەرگرتنی 

پارەكەش بە چەك تەواو نایاساییە". 
دابان محەممەدیش دەڵێ: "ئێمە ئەو دۆسیەیە 
لەگــەڵ چەند حاڵەتێكــی دیكە بە جیا دەدەینە 

دادگا". 
كۆمپانیــای بەڕێــز یاداشــتەكە بــە تۆمەت 
هەڵبەســتن و ناوزڕانــدن ناودەبــات. یاســین 
مەحموود، ســەرۆكی ئەنجوومەنی بەڕێوەبردنی 
كۆمپانیاكە بە )رووداو(ی راگەیاند: "ئێمە دڵنیاین 
زانیارییەكانی ئەو دوو پەرلەمانتارە نادروســت و 
بــێ بنەمان و بــۆ ناوزڕاندنــی كۆمپانیاكەن، بۆ 

هەموو لێپرسینەوەیەكیش ئامادەین".

یاداشتەكەیان داوەتە ئەنجوومەنی وەزیران

بەگوێرەی یاداشتێكی دوو پەرلەمانتار:

"كۆمپانیای بەڕێز بە بەهای ملیۆنان دۆلار 
گەندەڵیی كردووە"

خاوەنی كۆمپانیای 
بەڕێز دەدەینە 

دادگا

دوو پەرلەمانتارەكە

پڕۆژەكە بۆ 
رێكخستنەوەی 

میدیاكانی 
حكومەتە

ئەنجوومەنی وەزیران

پڕۆژەكە بۆ 
كۆنترۆڵكردنی 

چالاكیی 
وەزارەتەكانە

بەرپرسی راگەیاندنی وەزارەتێك

بە مۆرە ساختەكان 
خۆیان لە رسومات 
و زانیاری لەبارەی 

كرێكارە بیانییەكان 
بواردووە

بەڕێوەبەرایەتی كاری هەولێر

ئەمساڵ 350 
كەس بەتۆمەتی 

ساختەكاری 
لە هەولێر 

دەستگیركراون
پۆلیسی هەولێر

بۆ هەموو 
لێپرسینەوەیەك 

ئامادەین

خاوەنی كۆمپانیای بەڕێز

شكار ئەحمەد
رووداو – هەولێر

خاوەنەكانی چوار كۆمپانیا لەڕێگەی كەسێكی 
بیانییــەوە مۆر و كڵێشــە و نووســراوەكانی چەند 
دەكــەن،  ســاختە  حكومــەت  فەرمانگەیەكــی 
لەڕێگــەی ئەو ســاختەكارییەوە دەیــان كرێكاری 
بیانی بەنایاســایی دەهێننە هەرێمی كوردســتان. 

كۆمپانیاكان هی دوو بران و دەستگیركراون.
یەكێــك لــەو مۆرانــەی تەزویر كــراوە، مۆری 
بەڕێوەبەرایەتــی كاری هەولێری لەســەرە. كارزان 
عەلــی، بەڕێوەبەری ئەو فەرمانگەیــە بە )رووداو(
ی راگەیانــد: "بەڕێوەبەرایەتــی بەرەنگاربوونەوەی 
حاڵەتــی  لــە  ئێمــەی  مــرۆڤ  بــە  بازرگانــی 
دەستبەسەرداگرتنی مۆرێكی ئێمە لە كۆمپانیایەك 
ئــاگادار كــردەوە، دوای بەدواداچوونمان دەركەوت 

كۆمپانیاكە مۆرەكەی ساختە كردووە".
ئــەو بەڕێوەبــەرە گوتیشــی: "ئەو كەســانەی 
ساختەكارییەكەیان كردووە، دوو برا و برازایەكن كە 
چــوار كۆمپانیایان هەیە، یەكێك لەو كۆمپانیایانە 
بەناوی )ب( پەیوەندی بە وەزارەتی كار و كاروباری 
كۆمەڵایەتییەوە هەیە و ئەوانی دیكەش لە وەزارەتی 
ناوخۆ مۆڵەتیان وەرگرتووە، هەرســێكیان لەلایەن 
بەڕێوەبەرایەتی بەرەنگاربوونەوەی بازرگانیكردن بە 
مرۆڤ دەستگیركراون و بە بەڵگەی ڤیدیۆیی دانیان 

بە تاوانەكەیاندا ناوە".
ســاختەكارییەكە لەڕێگەی كەسێكی بیانییەوە 
كراوە. كارزان عەلی دەڵێ: "یەكێك لەو كەسانەی 
دەســتگیركراوە دانــی بــەوەدا ناوە كــە لەڕێگەی 
كەســێكی بیانییەوە مۆرەكانیان ساختە كردووە، 
بەپێــی زانیارییەكانــی من مــۆری 16 فەرمانگەی 
حكومییان ســاختە كردووە. خاوەنی كۆمپانیاكان 
كڵێشــەی فەرمانگەكەشــیان ســاختە كــردووە و 
نووســراوی ســاختەیان بەنــاوی ئــەو فەرمانگانە 

كردووە بۆ راییكردنی كاروبارەكانی خۆیان".
لەبارەی ئەو كار و تاوانانەی بەو مۆر و كڵێشە 
ســاختەكراوانەوە كراوە، بەڕێوەبەری كاری هەولێر 
گوتی: "ئەو كەســانە دانیان بــەوەدا ناوە كە مۆر 
و كڵێشــەكانیان ســاختە كــردووە، زیاتــر كاری 
كۆمپانیاكانــی ڤیزە و مامەڵەی نشــینگەی دەیان 
كرێــكاری بیانییان پێكردووە و كارتی نشــینگەی 
نایاســاییان پێدراوە، لەكاتێكدا ئەو نووســراوانەی 
نشــینگە دەبــوو بێتــە لای ئێمــە، دەســتەبەری 
كارمان بۆ كرێكارە بیانییەكان بكردبا ئینجا كارتی 

نشینگەیان پێدەدرا".
ئەو مۆرە ساختانەی درووستكراون، لێكچوونێكی 
هەبــووە.  ئەســڵەكاندا  مــۆرە  لەگــەڵ  زۆریــان 
بەڕێوەبــەری كاری هەولێر دەڵێ: "ئێمە بەراوردی 

مۆرەكانمــان كــرد، لەیەكدی دەچــوون، بەڵام لە 
شتێكدا جیاواز بوون، زانیارییەكانیشمان بۆ لیژنەی 
بازرگانیكردن بە مرۆڤ پشتڕاســت كردەوە، داوای 
گرتنەبەری رێكاری یاساییشمان لەدژی ئەو كەسانە 
كــرد، لەبەرئەوەی خۆیان دانیــان بە تاوانەكەیاندا 
نابوو، بۆیە لەڕووی یاساییەوە پێویستی بە سكاڵای 

ئێمە نەبوو".
كارزان عەلی دەڵێ ئەو كەسانە لە ساختەكردنی 
هەبــووە:  ئامانجیــان  دوو  كڵیشــەكان  و  مــۆر 
"كۆمپانیاكان بەهۆی ئەو مۆر و كڵێشــە ساختانە 
خۆیان لە پێدانی رســومات و شاردنەوەی زانیاری 
لەبــارەی كرێــكارە بیانییەكان بواردبــوو، بەوەش 
سوودێكی زۆری مادییان لەو ساختەكارییە بینیوە".
لەبــارەی مامەڵەكردنیــان لەگــەڵ كۆمپانیاكە 
و ئــەو كرێكارانــەی لەڕێگــەی ئەوانــەوە هاتوون، 

"ئێســتا  گوتــی:  هەولێــر  كاری  بەڕێوەبــەری 
كۆمپانیــای )ب( كە پەیوەنــدی بە ئێمەوە هەیە، 
هەموو كارەكانــی راگیراون تاوەكو دۆســیەكەیان 
لــە دادگا یەكلایــی دەبێتــەوە. ئــەو كرێكارانەش 
كــە لەڕێگەی ئەو كۆمپانیایــەوە هێنراون 96%یان 
لەنێــو مــاڵان كاردەكــەن و هەندێكیشــیان بــە 
ڤیزای ســەردان هێنراون، ئەگەر كێشــەیان نەبێت 
مۆڵەتی كاركردنیان بۆ تــازە دەكەینەوە، ئەگەرنا 

دەیاننێرینەوە وڵاتەكانیان".
هەر كۆمپانیایەكی دەستی كار كە دادەمەزرێت، 
لــە  50 هــەزار دۆلاری وەكــو خیتــاب زەمــان 
بەڕێوەبەرایەتی كار لێوەردەگیرێ، هەر كرێكارێكی 
بیانی كــە لەڕێگەی ئەو كۆمپانیایــەوە هاتبێت و 
كێشــەی هەبێت، بەو پارەیــە دەنێردرێتەوە وڵاتی 
خۆی. كارزان گوتی "هەر كرێكارێك دەســتەبەری 
بــۆ كرابێت و مــاف و ئیمتیازاتــی خورابێت، لەو 
پارەیــەی لە كۆمپانیاكانمان وەرگرتووە قەرەبووی 

دەكەینەوە".
لــە  )رووداو(  زانیاریانــەی  ئــەو  بەپێــی 
ســەرچاوەیەكی ئــاگادار لــە دۆســیەكە دەســتی 
كەوتووە "كاری ئەو كۆمپانیایانە هێنانی كرێكاری 
بیانی و دروستكردنی ئیقامەی ساختە و كارەكانی 
نشــینگە بووە. ســەرەتا مۆرێكی ســاختە لەنێو 
یەكێك لــە كۆمپانیاكان لەلایــەن بەڕێوەبەرایەتی 
بەرەنگاربوونــەوەی بازرگانیكــردن دۆزراوەتــەوە، 
خاوەنەكــەی هەر لــەوێ دانی بە هەموو شــتێكدا 

ناوە".
"كۆمپانیاكــە  گوتیشــی:  ســەرچاوەیە  ئــەو 
لــە عەنــكاوە بــوو، خاوەنەكەی ســێ كۆمپانیای 
دیكەشی هەیە و لە هەموو كۆمپانیاكان كاریان بەو 
مۆرانە كردووە، مۆرەكان لەلایەن كەســێكی بیانی 
دروستكراون، دواتر چەندین نووسراوی ساختەشیان 
لەسەر ساغ بووەتەوە. ئێستا لەسەر ئەو دۆسیەیە 
دوو برا و برازایەك دەســتگیركراون، دۆسیەكەیان 

رەوانەی دادگا كراوە".
رائید هۆگر عەزیز، گوتەبێژی پۆلیســی هەولێر 
لەوبــارەوە رایگەیاند: "ئەمســاڵ زۆرترین كەس بە 
تۆمەتی ساختەكردنی مۆر و نووسراوە فەرمییەكانی 
حكومەت دەستگیركراون، كە زیاتر لە 350 كەسن". 
لەبــارەی ناســنامەی ســاختەكاران و جــۆری 
ســاختەكارییەكانیش، گوتەبێژی پۆلیسی هەولێر 
دەڵێ: "دەستگیركراوەكان بەپلەی یەكەم كوردن، 
ئینجا عەرەب و تورك و ئێرانی، هەروەها ئەوروپی 
و ئەمریكیشــیان تێدایە. ســێ لەو ســاختەكارانە 
ژنن، زۆرترین ســاختەكارییەكانیش لە پاسپۆرت، 
ناسنامە، بریكارنامە بۆ فرۆشتنی موڵك و راكێشانی 

ئۆتۆمبێل كراوە، دواتریش دراوی ساختە".

شكار ئەحمەد
رووداو – هەولێر

میدیــای  رێكخســتنەوەی  مەبەســتی  بــە 
حكومەت، فەرمانگەی میدیا و زانیاری ســەر بە 
ئەنجوومەنــی وەزیران لە ســاڵی نوێــدا ماڵپەڕی 
ســەرجەم وەزارەتەكان دەكاتە لینكێكی تایبەت 
لــە ماڵپــەڕی فەرمیــی حكومــەت. ئەنجوومەنی 
وەزیران دەڵێت ئامانجیان رێكخستنەوەی میدیای 
حكومەتە، بەڵام بەرپرسی راگەیاندنی وەزارەتێك 
پێیوایــە ئەنجوومەنی وەزیران دەیەوێت چالاكیی 

وەزارەتەكان كۆنترۆڵ بكات.
ئەنجوومەنی وەزیران لە پڕۆژەیەكدا لەڕێگەی 
فەرمانگەی میدیا و زانیارییەوە بەجیا كار لەسەر 
رێكخستنەوەی ماڵپەڕ و پەیجەكانی وەزارەتەكان 
لە تۆڕە كۆمەڵایەتییەكان دەكات. سەرچاوەیەك 
لە ئەنجوومەنی وەزیران بە )رووداو(ی راگەیاند: 
"لەگەڵ هەموو وەزارەتەكان قســەمان كردووە و 
ئاگادارمان كردوونەتەوە لە ساڵی نوێدا ماڵپەڕی 
هەموو وەزارەتەكان رێكدەخرێنەوە و لە لینكێكدا 
لــە نێــو ماڵپــەڕی فەرمــی حكومەتــی هەرێمی 

كورستاندا كۆدەكرێنەوە".
بەپێــی قســەی ئــەو ســەرچاوەیە، پڕۆژەكە 
لەلایــەن د.جوتیار عــادل، گوتەبێژی حكومەتی 
و  كــراوە  ئامــادە  كوردســتانەوە  هەرێمــی 
سەرپەرشــتی دەكرێ. ئەو ســەرچاوەیە گوتی: 
"بەپێــی ئــەو پڕۆژەیە، لــە هەنــگاوی یەكەمدا 
ماڵپــەڕی ســەرجەم وەزارەتــەكان دەبنــەوە بە 
لینكێــك لــە ماڵپــەڕی فەرمیــی ئەنجوومەنــی 
وەزیران. كۆنتڕۆڵكردنی ماڵپەڕی وەزارەتەكانیش 
هەنــگاوی دووەم دەبێــت و لەژێــر چاودێریــی 
فەرمانگەی میدیا و زانیاری ئەنجوومەنی وەزیران 
كارەكان دەكرێــن، بۆ ئــەوەی میدیای حكومەت 
رێكبخرێ و پەرشــوبڵاوی لــە پەیامی حكومەتدا 
نەمێنــێ، هەروەها ئەم هەنگاوە دەســتەكانیش 

دەگرێتەوە".
ســەرچاوەكە لەبارەی پەیجی وەزارەتەكان لە 
تــۆڕە كۆمەڵایەتییەكانــی فەیســبووك و تویتەر 
دەڵێ: "وەزارەت و دەســتەكان چەندین پەیجیان 
لــە تۆڕی كۆمەڵایەتی فەیســبووك هەیە، بێجگە 
لە ماڵپــەڕی وەزارەتــەكان، فەرمانگەی میدیا و 
زانیاری بە جیا كار لەســەر رێكخســتنەوەی ئەو 
پەیجانەش دەكات، ئەمەش سوودی بۆ حكومەت 

و هاووڵاتیــان دەبێت، هاووڵاتی هەر زانیارییەكی 
لە هەر وەزارەتێكدا پێویســت بێت دەتوانێت بە 
ئاســانترین شــێوە لەڕێگــەی ماڵپــەڕی فەرمیی 
حكومەتی هەرێمی كوردستانەوە دەستیبكەوێ".
لەبــارەی ئــەم پڕۆژەیــە، ئومێــد محەممەد، 
گوتەبێــژی وەزارەتی گواســتنەوە و گەیاندن بە 
)رووداو(ی راگەیاند: "لە دوو هەفتەی رابردوودا 
لیژنەیــەك لە ئەنجوومەنــی وەزیران لەگەڵ ئێمە 
كۆبوونــەوە، بڕیــارە وێب ســایتی وەزارەتەكانی 
حكومەتــی هەرێمــی كوردســتان ســەربەخۆ و 
بەم شــێوەیە بە پەرشــوبڵاوی نەمێنــن، بەڵكو 
لــە لینكێكــدا لەنێو ماڵپــەڕی فەرمی حكومەتی 

هەرێمی كوردستان كۆبكرێنەوە".
وێــب  لــە  گۆڕانكارییەكانیــش  لەبــارەی 
ســایتەكەدا، گوتەبێــژی وەزارەتی گواســتنەوە 
و گەیانــدن گوتــی: "وردەكاری پڕۆژەكــە لەلای 
ئەنجوومەنــی  زانیــاری  و  میدیــا  فەرمانگــەی 
وەزیرانە، بەڵام ئێســتا لۆگــۆی هیچ وەزارەتێك 
هەموویــان  و  نەمــاوە  ماڵپەڕەكانیــان  لەســەر 
یــەك لۆگۆی تایبــەت بە حكومەتیان لەســەرە، 
ئــەم بەرنامەیەش بۆ ئەوەیــە پەیامی حكومەت 
بــە پەرشــوبڵاوی نەمێنێ و لــە ماڵپەڕی فەرمی 
و  وەزارەت  هەمــوو  یەكبخرێــت،  حكومەتــدا 

دەستەكانیش دەگرێتەوە".
بەگوتــەی بەرپرســێكی راگەیاندنــی یەكێك 
لە وەزارەتــەكان، ئەم پڕۆژەیە بــۆ قۆرخكردنی 
كاری میدیــای وەزارەتەكانە. ئەو بەرپرســە كە 
نەیویســت نــاوی بڵاوبكرێتــەوە بــە )رووداو(ی 
راگەیاند: "لــە 2019/11/14 فەرمانگەی میدیا 

و زانیاری ئەنجوومەنی وەزیران لە وۆركشۆپێكدا 
بــۆ راگەیاندنــی ســەرجەم وەزارەتــەكان  كــە 
رێكخرابــوو، پێیــان راگەیاندیــن كــە لە ســاڵی 
نوێــدا ماڵپــەڕی هەمــوو وەزارەتــەكان دەخەنە 
ســەر لینكێك لــە ماڵپەڕی فەرمیــی حكومەت، 
چالاكــی و روونكردنــەوەكان كــورت دەكرێنەوە 
و ســنووردار دەكرێــن، ئەمــەش قۆرخكارییەكی 
روون و ئاشــكرایە بــۆ كۆنترۆڵكردنــی چالاكیی 
وەزارەتەكان لەلایەن فەرمانگەی میدیا و زانیاری 

ئەنجوومەنی وەزیرانەوە".
ئــەو بەرپرســە گوتیشــی: "لــە ســەرەتای 
پلانێكــی حكومــەت  بەپێــی  نوێــدا  كابینــەی 
بەڕێوەبەرایەتی راگەیاندنــی وەزارەتەكان خرانە 
پــاڵ پەیوەندییــەكان و بوو بــە بەڕێوەبەرایەتی 
ئەمــەش  راگەیانــدن،  و  پەیوەندییــەكان 
گرنگیــی  كەمكردنــەوەی  و  بچووككردنــەوە 
هــەر  نــەك  كــە  وەزارەتەكانــە  راگەیاندنــی 
بەڕێوەبەرایەتی نامێنێت، بەڵكو بەشــیش نییە، 
بەپێی زانیاری منیش ئێســتا راگەیاندنی هەردوو 
وەزارەتی پەروەردە و تەندروستی خراونەتە سەر 

بەشی پەیوەندییەكان".
بەرپرســی راگەیاندنــی ئــەو وەزارەتــە كــە 
بەگوتــەی خــۆی مــاوەی چەنــد ســاڵێكە لــەو 
بەڕێوەبەرایەتییــە كار دەكات، دەشــڵێ: "ئێمە 
25%ی دەرماڵەمــان پێدەدرا، بەڵام دوای ئەوەی 
بەڕێوەبەرایەتی راگەیاندن دەكرێن بە پاشــكۆی 
بەشــی پەیوەندییــەكان، ئــەو دەرماڵەیەشــمان 
نامێنــێ و دەدرێ بە كەســێكی دیكە لە بەشــی 

پەیوەندییەكان".

دۆسیەكەیان لە دادگایە

چوار كۆمپانیا مۆری 16 
فەرمانگە تەزویر دەكەن

لە ساڵی نوێدا جێبەجێ دەكرێ

ماڵپەڕ و پەیجی وەزارەتەكان 
دەخرێنە سەر ئەنجوومەنی 

وەزیران

رۆژی شــەممە و یەكشــەممەی رابــردوو 
بەشــێك لــە كارەكانی كۆنگــرەی چوارەمی 
یەكێتی نیشــتمانیی كوردستان لە سلێمانی 
بەڕێوەچوون، لەوانەش هەڵبژاردنی ســەرۆك 
و ئەندامانــی ئەنجوومەنــی باڵای سیاســیی 
ئەنجوومەنــی  ئەندامــی  ســێ  و  یەكێتــی 
سەركردایەتی گشتیی حیزبەكە. هەڵبژاردنی 
ئەنجوومەنــی  دیكــەی  ئەندامەكــەی   118
سەركردایەتی بۆ ئەمڕۆ دووشەممە دواخران.
 كۆنگرەی ئەمجــارە یەكەم كۆنگرەیە كە 
یەكێتــی نیشــتمانی لە پاش كۆچــی دوایی 
جەلال تاڵەبانی، سكرتێری پێشووی یەكێتی 
بیبەســتێ. بۆیە گومان دەكــرێ غیابی مام 
جەلال كاریگەری لەســەر كەشــی كۆنگرە و 
داڕشتنەوەی هەیكەلی گشتیی دەسەڵاتەكان 

لە یەكێتیدا هەبێ.
بەختیــار تاڵەبانــی، كــە لە ســەردەمی 
تاڵەبانی لە دەزگای رێگاوبانی شۆڕش كاری 
دەكــرد و ئێســتا وەكــو چاودێری سیاســی 
خــۆی دەناســێنێ، بــە )رووداو(ی گــوت: 
"شــێوازی ئەمجــارەی بەڕێوەبردنی یەكێتی 
مۆدێلێكی دیكەیە، دەسەڵاتەكانی مام جەلال 
وەك ســكرتێری گشتی دابەشــكراوە بەسەر 
ئەنجوومەنــە نوێیەكاندا، كــە ئەمجارە لەناو 

یەكێتیدا هەڵدەبژێردرێن".
ئەنجوومەنە باڵاكەی یەكێتی

لە رۆژی یەكەمی كۆنگرەدا چارەنووســی 
ئەنجوومەنانــە  لــەو  یەكێــك  ســەرۆكی 
یەكلاكرایەوە. كۆســرەت رەســوڵ كە پێشتر 
جێگری یەكەمی ســكرتێری گشتیی یەكێتی 
بوو، بۆ سەرۆكی ئەنجوومەنی باڵای سیاسیی 
یەكێتی هەڵبژێردرا. لە پەیڕەوی ناوخۆدا كە 
لــە دووەم رۆژی كۆنگرە بە زۆرینەی دەنگی 
ئەندامانــی كۆنگرە پەســەند كرا، ســەرۆكی 
گشــتیی  "پارێــزەری  بــە  ئەنجوومەنەكــە 
)ی.ن.ك( لە بەرزترین ئاستدا" وەسفكراوە.
 لــە رۆژی دووەمیشــدا هێــرۆ ئیبراهیــم 
ئەحمەد، مەلا بەختیار، عومەر فەتاح، حاكم 
قادر حەمەجان، عەدنان موفتی، ئەرســەلان 
بایز، جەعفەر شــێخ مســتەفا و دلێر ســەید 
مەجیــد وەك ئەندامانــی ئەنجوومەنە باڵاكە 
پەســەندكران كــە جگــە لــە دلێری ســەید 
ئەندامــی  پێشــتر  ســەرجەمیان  مەجیــد، 

مەكتەبی سیاسی یەكێتی بوون.
لێپرســراوی  جێگــری  حەســەن،  هەڵــۆ 
مەڵبەنــدی یەكێتــی لــە ســۆران، لەبارەی 
ئــەو ئەنجوومەنــی باڵایەوە دەڵــێ: "ئەوەی 
لای مــن ســورپرایز بــوو، دیاریكردنــی ئەو 
هەمــوو خەڵكە بــوو بــۆ ئەنجوومەنی باڵای 
سیاســی، راســتە ئەوانە تێكۆشــەرن، بەڵام 
ئــەو دیاریكردنە رەنگە زۆر بە دڵی قاعیدەی 

یەكێتی نەبێ".
49ی  مــادەی  حەوتەمــی  بڕگــەی  لــە 
هاتــووە:  یەكێتیــدا  ناوخــۆی  پەیــڕەوی 
"ئەندامانی دەســتەی پاراســتنی )ی.ن.ك( 
نابێت هیچ كارێكی دیكەی حیزبی و حكومی 
و پەرلەمانییــان هەبێت". ئەوە لە كاتێكدایە 
كە جەعفەر شــێخ مستەفا، پۆستی جێگری 
ســەرۆكی هەرێمــی هەیە. لــە پەیڕەوەكەدا 
ئەنجوومەنی باڵای سیاســی بە هەردوو ناوی 
دەستەی پاراستنی )ی.ن.ك( و ئەنجوومەنی 
باڵای دانایان، دەستەی باڵا ناویان هاتووە.

جەعفــەر شــێخ مســتەفا لــە لێدوانێكدا 
بۆ )رووداو( پشتڕاســتی كــردەوە كە ناوی 
لــە ئەنجوومەنــی بــاڵای سیاســیدا هەیە و 
لــە پۆســتی جێگــری ســەرۆكی هەرێمــی 

كوردستانیش دەمێنێتەوە. جێگری سەرۆكی 
هەرێمی كوردســتان لەبــارەی پەیڕەوەكەوە 
گوتــی: "هەتا ئێســتا پەیــڕەوی ناوخۆ هەر 
رەشنووسە و قابیلی گفتوگۆ و گۆڕینە، بۆیە 

ئەگەر هەیە گۆڕانكاری تێدا بكرێ". 
یاســین رەســوڵ، گوتەبێــژی كۆنگــرەی 
یەكێتــی، لەبــارەی ئەگەری گۆڕانــكاری لە 
پەیــڕەوی ناوخــۆی یەكێتــی بــە )رووداو(
ی راگەیانــد كە پەیــڕەوی ناخۆ بە زۆرینەی 
دەنگــی ئەندامانــی كۆنگرە پەســەندكراوە، 
بەڵام خــاڵ بە خاڵ نەخوێندرایەوە و هەموو 
پەیڕەوەكــە بــە یــەك پاكێج پەســەند كرا. 

ئامــاژەی بــۆ ئــەوەش كــرد كە دەســەڵات 
ئەنجوومەنــی  ئەندامەكــەی   121 بــە 
ســەركردایەتیی گشــتی دراوە گۆڕانكاری لە 

خاڵەكانی پەیڕەوەكە بكەن.
لەتیف شــێخ عومــەر، گوتەبێژی یەكێتی 
لەبارەی پەیڕەو و ئەگەری دەســتكاریكردنی 
لەگــەڵ  كــە  گوتــی  ناوخــۆوە  پەیــڕەوی 
پەیڕەوەكەدا: "بڕگەیەكی نوێ كراوەتەوە بۆ 
گونجاندن و هەمواركردنــی چەند بڕگەیەكی 
دیكە، دەســەڵات بە ســەركردایەتیی گشتی 
دراوە لــە دواییدا ئەو هەموارانە لە پەیڕەودا 

بكات".
كۆنگرەیەكی بێ میوان

پێش كۆنگرەكەی ئەمجارە، یەكێتی ســێ 
كۆنگــرەی لــە ســاڵەكانی 1992، 2001 و 
2010دا بەستبوو كە لە هەرسێكیاندا جەلال 
تاڵەبانــی بۆ پۆســتی ســكرتێری گشــتیی 

حزبەكە هەڵبژێردرا.
لە كۆنگرەی رابردوودا، مەسعود بارزانی، 
ســەرۆكی پارتــی دیموكراتی كوردســتان لە 
دەستی راستی مام جەلال دانیشتبوو، نووری 
مالیكی سەرۆكوەزیرانی پێشووتری عێراقیش 
لە دەستی چەپی. چەندین كەسایەتی حیزبی 
كــوردی و عێراقی و بیانی لــە یەكەم رۆژی 
كۆنگرەدا لەنێو هۆڵەكە دەبینران، بەڵام ئەم 

كۆنگرەیە بێ میوان بوو.
لەتیــف شــێخ عومــەر هــۆكاری ئەمەی 
روونكــردەوە و گوتــی "چەنــد هۆكارێكــی 
هەبــوون، یەكێــك لەوانــە لــە بەرەبــەری 
كۆتایی ســاڵدا بوویــن و میوانی بیانی دەبێ 
پێشــتر پەیوەندییان پێوە بكەی و ســەیری 
كاتــی خۆیان بكەن و ئــەوەش بەم درەنگە 
نەدەكرا". لەتیف شــێخ عومــەر ئاماژەی بۆ 
ئەوە كرد كە ئەوان دوای كۆنگرە لە خزمەتی 
حیزب و لایەنەكاندا دەبن بۆ ئەوەی ئەنجامی 

كۆنگرەیان بۆ روون بكەنەوە.
كۆنگرە دژی تەزكیە بوو؟

لە یەكەم رۆژی كۆنگرەدا، ســێ ئەندامی 
ئەنجوومەنی ســەركردایەتی گشتیی یەكێتی 
یەكلاكرانــەوە كــە بریتــی بوون لــە بەرهەم 
قوبــاد  عێــراق،  ســەرۆككۆماری  ســاڵح، 
تاڵەبانــی، جێگــری ســەرۆكی حكومەتــی 
فایــەق،  رێــواس  و  كوردســتان  هەرێمــی 
سەرۆكی پەرلەمانی كوردستان. هەڵبژاردنی 
ئەندامانــی دیكــەی ئەنجوومەنی گشــتی بۆ 
ئەمــڕۆ دووشــەممە دواخرا، كــە تێیدا 450 

كەس بەربژێرن.
سەرچاوەیەكی ئاگادار، بە مەرجی ئاشكرا 
نەكردنــی ناوی، بۆ )رووداو(ی ئاشــكرا كرد 
كە شەوی یەكشــەممە كۆمەڵێك كۆبوونەوە 
دەكرێ و هەوڵدەدرێ ژمــارەی بەربژێرەكان 

كەم بكرێنەوە.
دەنگۆی ئەوە هەبوو كە لەســەر ئەو سێ 
كەســەی بۆ ئەندامی ســەركردایەتیی گشتی 
كۆنگــرەدا  لــە  ناڕەزایەتــی  هەڵبژێــردراون 
رەتــی  لەتیــف شــێخ عومــەر  هەبووبــێ. 
نەكــردەوە كە ناكۆكی لەوبــارەوە هەبووە و 
گوتــی: "ئەوە نــاوی ناڕەزایەتی و نیگەرانی 
نییــە، بەڵكــو رای جیاوازە، ئــەوەی بەلای 
ئەندامێكی كۆنگرەوە رەوایە بەلای ئەندامێكی 
دیكەوە رەوا نییە، هەر لایەنێكیش پاســاوی 

خۆی هەیە".
د. بەرهەم ساڵح، سەرۆككۆماری عێراق و 
جێگری دووەمی پێشووی مەكتەبی سیاسیی 
یەكێتــی، بەهۆی رووداوەكانــی عێراقەوە لە 
رۆژی دووەمــی كۆنگــرەدا بەشــدار نەبــوو. 
د.بەرهــەم رۆژێــك پێشــتر ئەندامێتــی لــە 
ئەنجوومەنی ســەركردایەتی گشتیی یەكێتی 
مســۆگەر كرد. بەڵام پڕۆســەكە بێ كێشــە 
نەبــووە و د.بەرهــەم بە دوو جــار دەنگدان 
و بــە "تەزكیــە" ئینجــا توانیویەتی ئەو پلە 

حیزبییە بەدەستبهێنێ.
بەپێی وادەی دەستووری، سەرۆككۆماری 
عێراق دەبووایە هەتا ســەعات 12ی شــەوی 
یەكشــەممە 22ی كانوونی یەكەم بەربژێرێك 
بۆ پۆســتی ســەرۆكوەزیرانی عێــراق دیاری 
)رووداو(،  ســەرچاوەكانی  بەپێــی  بــكات. 
بەربژێرەكــەوە  لەبــارەی  زۆر  ناكۆكییەكــی 
لەنێــوان لایەنــە شــیعییەكاندا هەیــە، هەر 
بۆیــە وادەی دەستنیشــانكردنی بەربژێــری 
پۆســتەكە بۆ رۆژی چوارشــەممەی داهاتوو 

درێژ كرایەوە. 
یەكێك لەو كەســانەی كە دەگوترێ دژی 
پڕۆســەی هەڵبژاردنــی د.بەرهەم ســاڵح بۆ 
ئەنجوومەنی ســەركردایەتی گشتیی یەكێتی 
بووە، شــاناز ئیبراهیــم ئەحمەدە. محەممەد 
وەتمــان ئەندامــی ســەركردایەتیی یەكێتی 
لەبــارەی رەخنەی شــاناز ئیبراهیم ئەحمەد 
لە بەرهەم ســاڵح گوتی: "شــاناز هەمیشــە 
رەخنــەی گرتووە، ئەو كەســانە بە زۆرینەی 
دەنگــی ئەندامانــی كۆنگــرە هەڵبژێردراون، 
رەخنەكەی شــاناز خان لەجێی خۆیدا نییە، 
چونكە شاناز خان تەنیا یەك كەسە و جگە 
لەو 999 ئەندامی دیكە بەشدارییان كردووە. 

ئــەو كەســانە بــە دەنگــی ئــەو ئەندامانــە 
هەڵبژێردراون نەك بە تەزكیە".

بەرهەم ساڵح لە كوردستانیش 
دەبێت بە سەرۆك؟

 2017 هاوینــی  لــە  ســاڵح  بەرهــەم 
جیابوونــەوەی خۆی لە یەكێتی نیشــتمانی 
راگەیانــد و هاوپەیمانــی بۆ دیموكراســی و 
دادپــەروەری راگەیاند. بەڵام دوای ســاڵێك 
لە دامەزراندنی ئەو هاوپەیمانییە، د.بەرهەم 
جارێكی دیكە گەڕایەوە ناو یەكێتی و بوو بە 
كاندیدی ئەو حیزبە بۆ پۆستی سەرۆككۆماری 
عێراق. ســەرەڕای ئەو دابڕانە یەك ساڵییە، 
لە رۆژانی پێش كۆنگرەی یەكێتی بە یەكێك 
لە ركابەرە سەرەكییەكان بۆ كەسی یەكەمی 

یەكێتی نیشتمانی لەقەڵەم دەدرا".
دوو سەرچاوەی ناو كۆنگرەی یەكێتی كە 
بەهۆی هەســتیاریی بابەتەكەوە نەیانویست 
ناویان ئاشــكرا بكرێ، بە )رووداو(یان گوت 
كــە مشــتومڕەكان لەبــارەی كەســی یەكەم 
بەردەوامــن، هاوكات جەختیان لەوە كردەوە 
كە بەپێی دۆخی دوو رۆژی یەكەمی كۆنگرە 
بــێ، ئــەوە پێگــەی د.بەرهەم لــە كۆنگرە 
لاوازە، یەكێــك لــە ســەرچاوەكان گوتــی: 
"چانســی د.بەرهــەم بۆ بوون بە ســەرۆكی 

یەكێتی هەر زۆر كەمە".
ئەو سەرچاوانەی كە قسەیان بۆ )رووداو( 
كــردووە، ئاماژە بۆ ئەوە دەكەن كە كوتلەی 
د.بەرهــەم زۆر لاوازە، لە كاتێكدا یەكێك لە 
ســەرچاوەكان ئەوەی خســتەڕوو كە لاهوور 
شــێخ جەنگــی، بافــڵ تاڵەبانــی و رەفعەت 
عەبدوڵڵا و رزگار عەلی "خەتەكەیان نزیكە"، 
ئامــاژەی بۆ ئەوەش كرد كــە بافڵ تاڵەبانی 
لەبری پۆســتی جێگری ســەرۆك/ ســكرتێر 
هەوڵی بەدەسهێنانی پۆستی یەكەمی حیزب 

دەدات.
گوتەبێــژی یەكێتــی لەبــارەی ئەگــەری 
بوونی د.بەرهەم ساڵح بە سەرۆك/سكرتێری 
حیزبەكــەی، گوتــی: "دیاریكردنی ســەرۆك 
و جێگرەكانــی ســپێردراوە بــە ئەنجوومەنی 

ســەركردایەتی گشــتی، ئەوە لە دەســەڵاتی 
ئەواندایــە، ئیدی نازانــم كاك بەرهەم خۆی 

هەڵدەبژێرێ یان نا".
كۆنگرە درێژە دەكێشێ

یەكێتــی  كۆنگــرەی  دەكــرا  چــاوەڕێ 
هەتــا درەنگانــی رۆژی یەكشــەممە كۆتایی 
بــێ، بــەڵام ماوەكــەی بۆ رۆژێكــی دیكەش 
درێژكرایــەوە. لەتیف شــێخ عومەر هۆكاری 
تەواونەبوونــی كۆنگرە لە رۆژی یەكشــەممە 

بۆ ئەوە گەڕاندەوە كە “دەنگدانەكە لەســەر 
ئەساسی ســەركردایەتی شــارەكان كاتێكی 
زیاتــری دەوێ، پێموایە پڕۆســەكە ســبەی 

كۆتایی دێ". 
یەكێــك لــە ســەرچاوەكانی نــاو كۆنگرە 
هەتــا  "ئەســتەمە  گــوت  )رووداو(ی  بــە 
ئێــوارەی رۆژی دووشــەممەش هیچ شــتێك 
یەكلابێتــەوە". بەدووریشــی نەزانی كۆنگرە 

هەتا سێشەممەش درێژە بكێشێ. 
هەڵــۆ حەســەن رەخنــەی لــە مــاوەی 

خــۆم  "مــن  دەڵــێ:  و  هەیــە  كۆنگرەكــە 
ئەندامی هەرســێ كۆنگــرەی یەكێتی بووم، 
زۆر موناقەشــە لەســەر یــەك بــە یەكــی 
بڕگەكانــی پەیڕەو دەكرا، بەڵام ئێســتا ئەو 
مەجالەیان نەهێشــتووەتەوە و سپاردوویانە 
ســەركردایەتییەی  ئەنجوومەنــی  بــەو 

هەڵدەبژێردرێ".
لە كۆنگرەی ئەمساڵی یەكێتی نیشتمانیدا 
تەنیــا هــەر تاڵەبانــی غایب نەبــوو، بەڵكو 
هێرۆ ئیبراهیم ئەحمەدی هاوژینیشی نەهاتە 
هۆڵی كۆنگرە. گوتەبێژی یەكێتی لەوبارەوە 
گوتــی "لەڕاســتیدا نەمبینــی بەشــدار بێ، 
رەنگە هۆكارەكــەی پەیوەندی بە بارودۆخی 

تەندروستییەوە هەبێ".
بەختیار تاڵەبانی لەبارەی هەمان بابەتەوە 
دەڵــێ: "هێــرۆ خــان بەشــداری كۆنگــرەی 
نەكــردووە و لــە حاڵەتــی ئەلزەهایمەردایە، 
شــت لەبیر دەكات و دۆخی تەواو نییە، ئەو 

هەمان دۆخی مام جەلالی تووش بووە".
دەركردن لە كۆنگرە

مهاباد شــێخ محەممەد ئەمیــن، ئەندامی 
كۆنگــرەی یەكێتی و بەربژێر بۆ ئەنجوومەنی 
گشتی لە ســنووری شارەزوور، رێگری لێكرا 
لــە كۆنگــرەی چوارمــدا بەشــداری بــكات، 
سیاســیی  هەڵوێســتی  بــۆ  هۆكارەكەشــی 
د.فایــەق گوڵپیــی هاوژینــی گەڕاندەوە، كە 
پێشتر یەكێتیی بووە، بەڵام وازی لەو حیزبە 

هێنا و ئێستا نزیكی پەكەكەیە.
مهابــاد شــێخ محەممــەد كە بەرپرســی 
بەشــی هەڵبژاردنە لە مەكتەبی رێكخســتنی 
یەكێتی، بــە )رووداو(ی راگەیاند كە رۆژێك 
پێــش كۆنگرە بــە فەرمــی وەك یەكێك لە 
بەربژێرەكانــی ســنووری بازنەی شــارەزوور 
بــۆ ئەنجوومەنی گشــتی دیاریكراوە و كۆدی 
ژمارە 17ی پێدراوە، بەڵام رۆژی شــەممە بە 
فەرمانێك "مافــی ئەندامێتی لە كۆنگرە"یان 

لێسەندووەتەوە.
پێشــتر فایــەق گوڵپی ئامــاژەی بۆ ئەوە 
كردبــوو كە مهاباد شــێخ محەممەد لەســەر 
داوای توركیــا لــە كۆنگــرە لادراوە. لەتیف 
شــێخ عەمەر، گوتەبێژی یەكێتی نیشتمانی، 
لەوبــارەوە بــە )رووداو(ی گــوت: "پێموایە 
ئــەم بابەتــە پەیوەندی بە حزبــەوە هەیە و 

هیــچ پەیوەندییەكی بە سیاســەتەوە نییە"، 
جەختــی لەوەش كردەوە كــە "دەكرێ دواتر 
یەكێتی لە ســكاڵاكەی بكۆڵێتــەوە و هەقی 

خۆی بۆ بگەڕێندرێتەوە".
رۆژی یەكەمی كۆنگرەی یەكێتی دەنگۆی 
ئــەوە بڵاوبووەوە كە بەشــداریی فەرەیدوون 
عەبدولقــادر، ئەندامــی پێشــووی مەكتەبی 
سیاســیی یەكێتــی لــە كۆنگــرەی یەكێتــی 
كاربەدەســتەكەی  بــەڵام  رەتكراوەتــەوە. 
پێشــووی یەكێتی لە لێدوانێكدا بۆ )رووداو( 
وێڕای رەتكردنەوەی ئــەو دەنگۆیانە گوتی: 
"لە گــوڵ كاڵتریان پــێ نەگوتووم" جەختی 
لەوەش كردەوە كە "پێشــتر بڕیارم وابوو بۆ 
چەند ســەعاتێك بەشداری بكەم و بەشداری 

گفتوگۆكان نەكەم".
مەحمــوود ســەنگاوی، ئەندامی مەكتەبی 
سیاســی یەكێتیش لەوبارەوە بــە )رووداو(
ی راگەیانــد:" هیچ كێشــەیەك نەبووە، كاك 
فەرەیــدوون خــۆی گوتــی من دوو ســەعات 
دادەنیشم. دوو سەعاتەكە دانیشت و هەستا. 
كاك فەرەیــدوون وەك وەفایــەك بۆ یەكێتی 
هاتبووە كۆنگرەكەی و رۆیشــت". گوتەبێژی 
یەكێتی نیشــتمانیش لەبارەی هەمان بابەت 
جەختــی لــەوە كردەوە كە ئــەوەی لەبارەی 
بەشداریی فەرەیدوون عەبدولقادر لە كۆنگرە 

دەگوترێ "هیچ بنەمایەكی نییە".

هەیكەلی داهاتووی یەكێتی

یەكێــك لەو پرســیارانەی كە لــە رۆژانی 
پێش بەســتنی كۆنگرەدا دەكــرا، پەیوەندی 
بــە هەیكەلــی نوێــی یەكێتی نیشــتمانی و 
دەســەڵاتداری هەرەباڵای حیزبەكەوە هەبوو 
پــڕۆژەی  لــە  چــوارەم.  كۆنگــرەی  دوای 
پەیــڕەوی ناوخۆی یەكێتی نیشــتمانیدا، كە 
بڕیــارە دواتــر ئەنجوومەنــی ســەركردایەتی 
گشــتیی یەكێتی هەمواری بكاتەوە، تەنانەت 
ناونیشانی كەسایەتی هەرەباڵای حیزبەكەش 
نــاوی  هــەردوو  بــە  و  یەكلانەكراوەتــەوە 

سەرۆك/سكرتێر ناوی دەهێنرێ. 
لە كاتی نەخۆشــییەكەی جەلال تاڵەبانی 
و دواتریش كۆچی دوایی، یەكێتی نیشتمانی 
كوشــندەی  دەســتەگەرییەكی  تووشــی 
نێوخۆیــی بــوو، بــە جۆرێــك بەڕوونی دیار 
نەبوو كــێ بڕیــاردەرە. گوتەبێــژی یەكێتی 
لەبارەی هاودەنگیی یەكێتی لەدوای كۆنگرە 
دەڵێــت، دوای كۆنگــرە "هەمــوو كەســێك 
دەزانێ بڕیــار لەناو یەكێتیدا چۆن دەدرێ و 
لایەنە سیاسییەكانی دیكە دەزانن لەگەڵ كێ 

و چۆن مامەڵە بكەن".
بــەڵام دۆخی پاش كۆنگرە زۆربەی جاران 
ناڕەزایەتــی و دڵئێشــانی لێدەكەوێتەوە، بە 
تایبەتــی لەلایەن ئەوانەی كە لــە كۆنگرەدا 
دەنگیان نەهێناوە، ئەوەش درزەكان گەورەتر 
مەڵبەنــدی  لێپرســراوی  جێگــری  دەكات. 
یەكێتی لە ســۆران لەوبارەوە دەڵێ: "ئەگەر 
ئەنجامــی هەڵبژاردنەكان )بــۆ ئەنجوومەنی 
سەركردایەتیی گشــتی( دەربكەوێ كە 400 
كــەس خۆیــان بەبژێر كــردووە، ئــەوە لەو 
ژمارەیە 118 كەس دەردەچن، بۆیە نزیكەی 
300 كەس دەمێنێتەوە كە گلەییان دەبێ".

لەتیــف شــێخ عومەر لەبــارەی هەیكەلی 
نوێــی حیزبەكەوە رایگەیانــد: "لەم هەیكەلە 
و  ناوێــك  پەســەندكراوە،  كــە  نوێیــەدا 
ئۆرگانێكمــان نابێ ناوی مەكتەبی سیاســی 
دەســتەی  و  ســەركردایەتی  بەڵكــو  بــێ، 
كارگێڕیی ســەركردایەتیمان هەیــە، تاوەكو 
ئێســتا هــەر ئەوەمان هەیــە و ئەنجوومەنی 

ناوەندی یەكێتی نامێنێ".

هەتا ئێستا 
پەیڕەوی ناوخۆ 

هەر رەشنووسە و 
قابیلی گفتوگۆ و 

گۆڕینە

جەعفەر شێخ مستەفا:

رەخنەكەی شاناز 
خان لە بەرهەم 

ساڵح لەجێی خۆیدا 
نەبوو

ئەندامێكی سەركردایەتی یەكێتی:

لە دوو رۆژی كۆنگرەی یەكێتیدا چی روویدا؟

چانسی بەرهەم ساڵح بۆ سەرۆك/ سكرتێری 
یەكێتی لاوازە و بافڵیش بە جێگر رازی نییە

پاش كۆنگرە هەموو 
لایەك دەزانن بڕیار 
لەناو یەكێتیدا چۆن 

دەدرێ و دەزانن 
لەگەڵ كێ مامەڵە 

بكەن

ناڕەزایەتی دژی 
هەڵبژاردنی 

بەرهەم ساڵح 
نەبوو، بەڵكو رای 

جیاواز هەبوو

گوتەبێژی یەكێتی:

ئەو بارەگایەی پارتی داوای دەكاتــەوە گیراوی تێدا كوژراوە

رووداو: رەوشــی كەركــووك چۆنە، ئاســاییە و 
دەســەڵاتێكی مەدەنی حوكمــی كەركووك دەكات؟ 
ئێــوە وەكــو پارێــزگاری بــە وەكالــەت هەمــوو 
دەســەڵاتێكتان هەیە، یان دەسەڵاتێكی سەربازیی 

هاوتەریبیش هەیە؟
راكان جبووری: سەرەتا بەخێربێن، گرنگ ئەوەیە 
راستییەكان بگەن. لە حەوتەم رۆژی ئۆپەراسیۆنی 
ســەپاندنی یاسادا بڕیار درا حەشــدە چەكدارەكان 
بچنە دەرەوەی كەركووك، ئەمە پێشنیازی من بوو 
بۆ نەهێشتنی هەستیاری لەناو كەركووك. جیاوازی 
هەیــە لەنێــوان دەســەڵاتی مەدەنی و دەســەڵاتی 
سەربازی. دەسەڵاتی سەربازی هیچ كاریگەرییەكی 
لەســەر دەسەڵاتی مەدەنی نییە، جگە لە سنووری 
گفتوگۆكردن لەبارەی ئاسایشەوە. لە پرسی ئیدارە 
و بابەتە كارگێڕییەكانی دیكە دەستێوەردان لەلایەن 
فەرماندەیی ئۆپەراســیۆنەكان و هێزە ئەمنییەكانی 
دیكە نییــە، بە بەڵگەی ئــەوەی هەموو هێزەكانی 
حەشــد جگە لــە هێزە فیدراڵییەكان لــە دەرەوەی 

شاری كەركووكن.
رووداو: رەوشی كەركووك بە ئاسایی دەبینی؟

راكان جبووری: من لەم رووەوە گرەو دەكەم. من 
پەیوەندی و كاری هاوبەشی بەردەوامم هەبوو لەگەڵ 
سیاسەتڤانانی كورد و عەرەب و توركمان كە لەناو 
كەركووكن. جگە لە نوێنەرەكانی پارتی دیموكراتی 
كوردستان كە كەركووك بە داگیركراو دادەنێن، بەڵام 
ئێمە بەشێوەیەكی ئاسایی كارمان دەكرد و تەنانەت 
بودجەی كەركووك و دابەشكردنیشی بە رێككەوتنی 

هەمووان بوو.
رووداو: حیزبــە كوردییــەكان هەموویان هاوڕان 
لەســەر ئەوەی كەركووك لە دۆخێكی نائاساییدایە، 
سەرۆككۆماریش لە هەڤپەیڤینێكدا لەگەڵ )رووداو( 
باســی ئەوەی كــرد. حیزبی توركمانــی و گرووپی 

سیاسی عەرەبیش هەن رەخنە لە ئیدارەی كەركووك 
دەگرن، ئایا پێویســت نــاكات داواكارییەكانی ئەم 
لایەنە كــوردی و توركمانی و عەرەبییانە لەبەرچاو 

بگیرێن؟
راكان جبــووری: مــن نزیكەی ســێ جار لەگەڵ 
سەرۆككۆمار لەسەر ئەم بابەتە قسەم كرد، من وای 
دەبینم چەمكی "نائاسایی" لەمبارەیەوە دەربڕینێكی 
سیاسییە لەسەر بنەمای واقیع دروستنەكراوە، بەو 
بەڵگەیــەی كە نائاســایی واتا بوونی پێشــێلكاری 
بەرامبەر بە مافەكانی مرۆڤ و بێبەشكردن و ستەم 
و جیــاكاری، هەموو ئەوانەی باســی ئــەو بابەتانە 
دەكەن نەیانتوانیوە یەك بەڵگەی لەسەر پێشكەش 
بكەن. ئێمە لەگەڵ ئەو سیاسەتڤانانە قسەمان كرد 
كە ئــەو دەربڕینانــە بەكاردەهێنــن، گوتمان یەك 
بەڵگەمــان بدەنێ لەســەر پێشــێلكردنی مافەكانی 
مــرۆڤ بەرامبەر یەك هاووڵاتــی كورد، عەرەب یان 
توركمــان لەلایەن هێزە ئەمنییەكان یــان ئیدارەی 

شــارەكەوە بۆ ئەوەی بتوانین كێشــەكە چارەســەر 
بكەین، هەمان ئەو بەرپرسانە كە بەو شێوەیە قسە 
دەكەن، هەر خۆیان سەرپەرشتیاری راستەوخۆبوون 
لە دەســتگیركردن و شــاردنەوەی زیاتــر لە 2800 
عەرەبی كەركووك لــە زیندانەكانی هەرێمدا تاوەكو 
ئەمــڕۆ، هەمــان ئەو بەرپرســانە سەرپەرشــتیاری 
رووخاندنــی 135 گوندی عەرەبی بوون بەبێ پاســا 
و وەكــو ســتەم و پێشــێلكردنی مافەكانــی مرۆڤ 
هەژماریان نەكرد. لە هەمانكاتدا لە سەردەمی برایان 
لە پارتە كوردییەكان بێبەشكردنی تەواوی پێكهاتەی 
عەرەب هەبوو لە ئیدارەی كەركووك، بەو بەڵگەیەی 
یەك ئیدارەشمان نییە، لە گوندێكی داقووق خانووی 
عەرەبەكانیــان رووخانــد و خانــووری كوردەكانیان 
هێشتنەوە، تەنانەت لەو گۆڕانكارییە ئیدارییانەشی 
روویانــدا لــە رێگــەی لیژنەیەكی هاوبەشــەوە بوو 
لــە كــورد و عــەرەب و توركمان، بــەڵام بۆ دۆخی 
نائاســایی دەبێت ئامــاژە بە بابەتە نائاســاییەكان 
بكرێــت بە ناو كامانەن، ئایا هیچ دەســتگیركراوێك 
لە پێكهاتەی كورد لە كەركووك هەیە یان رفێنراوێك 
كە چارەنووســی نازانن، یان دەستگیركراوێك بەبێ 
دادگا، با یەك ناومان بدەنێ، بەڵام من دەتوانم ناوی 
هەزارانیان بدەمێ كە لە زیندانەكانی هەرێمدان. ئایا 
یــەك ژوور هەیــە لە گوندێك یان لــە قەزایەك یان 
لەناو شــار كە بە شــۆفڵی دەوڵەت رووخێنرابێت و 
تەخت كرابێت؟ كە دەگوترێ نائاسایی دەبێت بەڵگە 

پێشكەش بكرێن كە نائاساییەكە چییە.
رووداو: وەكــو ئەندامــی پەرلەمانــی عێراق لەم 
خولەدا هەڵبژێردرایت، بۆچی نەچوویتە پەرلەمان و 
پۆســتی پارێزگای بەوەكالەتت لە كەركووك بەلاوە 

گرنگتر بوو؟
راكان جبــووری: بەو پێیەی لە كەركووك بەدیل 
نییــە، چونكــە لە كەركــووك پارێــزگار تەنیا یەك 
جێگــری هەڵبژێردراوی هەیــە، بۆیە جێگرێك نییە 
بتوانێــت لە رووی یاســاییەوە دوای ئێمە كەركووك 
بەڕێوەببات، مەگەر ئەنجوومەنی پارێزگا كۆببێتەوە 
و كەســێك هەڵبژێرێت. ئەم مانەوەیــە بە ئیرادەی 
مــن نییە، ئــەم مانەوەیــە بەهۆی ناكۆكــی بوو لە 
ئەنجوومەنــی پارێزگا، ئەگەرنا ئەنجوومەنی پارێزگا 
و تەنانــەت كورد خۆیان لە ئەنجوومەنی پارێزگا لە 
لیســتی برایەتی ئەگەر رێككەوتبان و كەســێكیان 

هەڵبژاردایە، بابەتەكە وا نەدەبوو.
رووداو: كامەیــان گرنگترە بەلاتــەوە، بەغدا یان 

كەركووك؟
راكان جبووری: گرنگتر بۆ من ئەوەیە كەركووك 
چــۆن ســەقامگیربێت، گرنــگ نییە بەلامــەوە كێ 
ســەرۆكایەتی ئیدارەكــە دەكات، گرنــگ ئەوەیــە 
كەركووك چۆن سەقامگیربێت و تێیدا كورد، عەرەب 
و توركمان هەست بە ئاسایش بكەن. پێموایە دەبێت 
تیشــك بخەینە ســەر ئەوەش كە ماوەی دوو ساڵە 

هیچ كوشتنێكی سیاسی لە كەركووك رووینەداوە.
رووداو: تاوەكو ئێستا پرسی پۆستی پارێزگاری 
كەركــووك یەكلانەكراوەتەوە، بۆچی ئەم پێداگرییە 
هەیە كە ئیدارەی پارێزگاكە بەم شــێوەیەی ئێستا 
بهێڵدرێتــەوە، ئایا بوونــی پارێزگارێكی بەوەكالەت 
نیشانەی ئەوە نییە كە دۆخی كەركووك نائاساییە؟

راكان جبووری: نەخێر، ســەرەتا ئەم پرســیارە 
لــە لیســتی برایەتــی بكــە كە دوو لەســەر ســێی 
ئەنجوومەنی پارێزگای هەبوو، ئەوان یەكلاكەرەوەن 
نەك دەوڵەت لە بەغدا. دەوڵەت لە بەغدا یەك شتی 
هەیــە، ئەویش ئەوەیە لە كاتی چۆڵبوونی پۆســتی 
پارێزگار جێگرەكەی بۆ راپەڕاندنی كارەكانی پارێزگا 
بە وەكالەت رادەســپێرێت، تا ئــەو كاتەی دەنگدان 
لەناو ئەنجوومەنی پارێزگا دەكرێت بۆ جێگریكردنی 
یان گۆڕینی. مانەوەم بە وەكالەت دۆخێكی نائاسایی 
نییــە. دەبێت پرســیار لە ئەندامانــی ئەنجوومەنی 
هەڵوەشــانەوە  پێــش  بۆچــی  بكەیــت  پارێــزگا 

رەوشەكەیان بەم شێوەیە هێشتەوە.
رووداو: ماوەیەك پێش ئێســتا ســەرۆكوەزیرانی 
عێــراق بڕیــاری دا بارەگاكانــی پارتــی دیموكراتی 
كوردستان لە كەركووك بگەڕێنرێنەوە بۆ ئەو حیزبە، 

بەڵام ئێوە دژی ئەم هەنگاوەن، بۆچی؟
راكان جبووری: نووســراوەكەمان روونترە لەوەی 
كــە تەئویلــی بۆ بكرێــت. یەكــەم، ئــەم بارەگایە 
زەویی نەوتــە و زێدەڕۆیی لەســەركراوە، بیناكەش 
بەشێوەیەكی نافەرمی بووە، بەڵام ئەمە گرنگ نییە 
و بەشــێوەیەكی گشــتی لە كەركووكــدا هەیە. ئەم 
بارەگایە پاش سەپاندنی یاسا تەرمی غەدرلێكراوی 
تێدا دۆزرایەوە كە فڕێدرابووە نێو ئاوەڕۆوە، ئەوەش 
تۆمار كراوە و تەرمەكان دەستیان بەسترابوو پاشان 
كوژرابــوون. دەبێــت ئەوانــەی لــەو بارەگایە بوون 
لەســەر ئەمە لێپێچینەوەیان لەگــەڵ بكرێت. ئێمە 
لاری یاســاییمان نییە لــە گەڕانەوەی هیچ حیزبێك 
بۆ بارەگاكەی. ئێمە بە نووسراوێكی فەرمی گوتمان 
لاریمــان نییــە ئــەو حیزبــە بگەڕێتەوە بــۆ بارەگا 

سەرەكییەكەی لەناو شاری كەركووك.
لەســەر  كــە  دەكرێــت  ئــەوە  باســی  رووداو: 
بودجەی كەركووك بارەگایەكی نوێ بۆ فەرماندەیی 
ئۆپەراسیۆنەكان لە ناوچەی كەیوان دروستدەكرێت و 

هــەر ئەوەش هۆكاری چۆڵنەكردنی ئەو بارەگایەیە، 
تاوەكو چەند یاســاییە لەســەر بودجەی كەركووك 

بارەگا بۆ ئەو هێزە دروستبكرێت؟
راكان جبــووری: بەشــێوەیەكی گشــتی میدیــا 
پەیوەنــدی بــەوەوە نییــە ئیدارەیــەك بارەگایەكی 
ســەربازی دروســتدەكات یــان نــا. بــە بڕیــاری 
ئەنجوومەنــی وەزیــران 5%ی بودجــە بــۆ هێــزە 
ئەمنییەكانە، پارێزگا مافی خۆیەتی هەر شــوێنێك 
نــۆژەن بكاتەوە یان دروســتبكات، بۆیە ئێمە پارە 
بــۆ پۆلیس خەرج دەكەین كە كەســێك لە یەكێتی 
نیشتمانییەوە فەرماندەیی دەكات، بەڵام لە بابەتێكی 
لەم شێوەیەدا بۆ ئەوەی ورد بین، نە پلان هەبووە و 
نە داوام لێكراوە بارەگایەك دروستبكەم. هیچ پلانێك 
نییــە بۆ دروســتكردنی بارەگایەك بــۆ فەرماندەیی 
ئۆپەراسیۆنەكان، بەڵام لە پلانماندایە بارەگایەك بۆ 

فەرماندەیی پۆلیس دروست بكەین.
رووداو: ئایــا ئێــوە دەســەڵاتتان هەیە بەســەر 
پڕۆسەی دەرهێنان و فرۆشتنی نەوتی كەركووك بە 

هاوئاهەنگی لەگەڵ كۆمپانیای نەوتی باكوور؟
و  دەرهێنــان  چۆنیەتــی  جبــووری:  راكان 
هەناردەكردنــی نــەوت پەیوەنــدی بــە ئیــدارەی 
كەركووكــەوە نییە و ئــەو كارە لەنێوان كۆمپانیاكە 

و وەزارەتدایە.
رووداو: ماوەیەك پێش ئێستا میدیا عەرەبییەكان 
باســیان لە بەقاچاخبردنــی نەوتی كەركووك كرد و 
ئاماژەیان بۆ ئەوە كرد كە كەسانی ئەمنی و سیاسی 
دەســتیان تێیدا هەیە، زانیاریتان چییە لەسەر ئەو 

بابەتە؟
راكان جبووری: بەرەنگاربوونەوەی بە قاچاخبردن 
ئەركی هێزە ئەمنییەكانە. لەبارەی بەقاچاخبردنەوە 
دەبیستین، بەڵام ئەگەر راپۆرتی فەرمیمان پێ نەگات 
ناتوانین بڵێین بەقاچاخ بــراوە یان نا، ئەوە نەبێت 
كە پۆلیسی وزە و نەوت دەینووسێتەوە كە دەستی 
بەسەرداگیراوە. ئەمە پەیوەندی بەو ناوچانەوە هەیە 
كە لەلایــەن هێزە فیدراڵییەكانــەوە بەڕێوەدەبرێن، 
بەڵام بەشێك لە خاكی سنووری ئیداریی كەركووك 
و كێڵگە نەوتییەكانی بەدەستی هێزەكانی هەرێمە. 
راستییەكەی نازانین ئەو نەوت و گازەی ئەوێ چۆن 
بەڕێوەدەبرێ. ئێمە تەنیا پرســیارمان كرد لەبارەی 

قەبارەی ئەو كێڵگانەی سەر بە پارێزگای كەركووكن 
لــە رووی ئیداری و بەشــێكن لــە كۆمپانیای نەوتی 
باكوور كە هێشــتا دەستی بەسەردا گیراوە لەلایەن 
هەرێمــەوە، بەرهەمەكــەی زیاتــر لــە 180 هــەزار 
بەرمیلە، گازەكەشــی نازانین، نازانین نەوتەكەی بۆ 
كوێ دەچێت، دەكرێت پرسیار لە بەرپرسانی هەرێم 

بكەیت.
رووداو: پێــش هاتنــی هێــزی پێشــمەرگە بــۆ 
دەوروبــەری پارێزگای كەركــووك، رۆژانە تەقینەوە 
لەنێو شــاری كەركووك هەبوون، بەڵام پاش هاتنی 
پێشــمەرگە ئەو رووداوانە زۆر كەمبوونەوە، ئێســتا 
جارێكــی دیكــە جموجۆڵــی داعش لــە دەوروبەری 
كەركووك هەیە، وای نابینن كە هاوئاهەنگیی نێوان 
هێزەكانی پێشمەرگە و هێزە فیدراڵییەكان پێویستە 

بۆ رووبەڕووبوونەوەی ئەو جموجۆڵانە؟
راكان جبووری: 15 ســاڵ هێزەكانی پێشمەرگە 
نزیكەی نیوەی شارەكەیان بەڕێوەدەبرد، رۆژهەڵات و 
ناو شــار هێزی فیدراڵی تێدا نەبوو پێش 2017، لە 
ساڵی 2014 هێزەكان گەیشتنە رۆژئاوای شارەكە كە 
ناوچەی بەریەككەوتن بوو لەگەڵ داعش. 15 ساڵ لە 
ئەزموون دەبێت بچیت بۆ ژمارەكان، ژماری ئۆتۆمبێلە 
بۆمبڕێژكــراوەكان چەند بوو؟ ژمارەی كوشــتنەكان 
چەند بوو؟ ژمارەی پاكتاوە ئەمنی و سیاســییەكان 
چەنــد بــوو لــە پێكهاتەی عــەرەب بەشــێوەیەكی 
سەرەكی و پێكهاتەی توركمان، ژمارەی تاوانەكانی 
دزیكــردن چەند بــوو؟ هەموو سیاســییەكانمان لە 
ســەردەمی پێشــمەرگە كــوژران، زیاتر لــە 2800 
بێسەروشوێنی پێكهاتەی عەرەب هەیە لەلایەن ئەم 
هێزانــەوە. 135 گوند ئاوارەبــوون بەهۆی رەفتاری 
پێشــمەرگەوە، بۆیــە پێموایــە هەڵســوكەوتەكانی 
ئاسایش و پێشــمەرگە یادگارییەكی ماندووكەرە بۆ 
هاووڵاتیانــی عــەرەب و توركمانی كەركــووك. ئەو 
سیاسییانەی ئەم مەلەفانەیان بەڕێوەدەبرد، هەموو 
قوربانییەكی كەســە سادەكانی پێشــمەرگەیان ون 
كرد كە بە خوێنی خۆیان قوربانییان دا بۆ بەرگری 
لــە كەركووك. پێشــمەرگە باجێكــی زۆر گرانی دا 
بۆ بەرگریكردن لە كەركووك، ئەوەشــت بیرنەچێت 
خەڵكی كەركووكیش بەشــداربوون لە بەرگریكردن، 
ئێمــە حەشــدمان هەبوو، بــەڵام رێگــری لێكرا لە 
بەشداری لەو كاتەدا، توركمانیش حەشدیان هەبوو، 
شەڕی داعشیان دەكرد، پێموایە دەبێت بەشێوەیەكی 
پراكتیكی ئەوە بەروارد بكەیت، بچۆ بۆ پەڕاوەكانی 
بەڵگــەی تاوانەكان و پۆلیــس و بەرەنگاربوونەوەی 
تــاوان و بەرەنگاربوونەوەی تیرۆر بۆ ئەوەی ببینیت 
ئاســتی كوشــتن و رفاندن چەند بوو لە ماوەی ئەو 
15 ســاڵەدا. عەرەب ئێســتا وا تەماشای هێزەكانی 
پێشمەرگە دەكەن كە ئەوان ماڵەكانیان رووخاندوون، 
كە ئەوان كوڕیان بردوون بەبێ پاســاو. پێموایە لە 
حاڵەتــی تەوافــوق لەســەر ئیدارەدانــی كەركووك 
لــە رووی ئەمنییەوە، لیژنەیەك لــە بەغدا هەیە لە 
پەرلەمانتــارەكان و دانوســتاندنی درێژیان هەیە بۆ 
گەیشتن بە سیغەیەك بۆ ئیدارەیەكی هاوبەش. ئێمە 
دەڵێین دەبێت هەموو خەڵكی كەركووك بەشــداربن 
لە بەڕێوەبردنی كەركووك لە رووی ئەمنییەوە، بەڵام 
وەســفی یاســایی هێزەكانی پێشــمەرگە پاسەوانی 
هەرێمــە و بۆی نییە لــە دەرەوەی هەرێم كاربكات. 
ئەگەر دەمانەوێت كەركووك سەقامگیر بێت، دەبێت 
هێزەكــە هاوبــەش بێت لە خەڵكــی كەركووك و لە 
هەموو پێكهاتــەكان و بە ئیدارەیەكــی هاوبەش لە 
هەموو پێكهاتەكان، دەزانیت ئێستا زۆرینەی پۆستە 
ئەمنییەكان لە كەركووك بە دەستی برایانی یەكێتی 

نیشتمانییەوەن؟
رووداو: لــە ناوچەكانــی باشــوور و رۆژئــاوای 
كەركووك، پاش كشــانەوەی هێزەكانی پێشمەرگە، 
جموجۆڵــی داعش هەیە و هەڕەشــە لە ئاسایشــی 
خەڵك دەكەن، پێتوانییە پێویستە هێزی پێشمەرگە 
بە هاوئاهەنگی لەگەڵ هێزەكانی دیكە ئەو بۆشاییە 

پڕ بكەنەوە؟
راكان جبووری: چالاكییەكانی داعش لە باشووری 
دا‌قــوق و باشــووری رەشــاد و باشــووری ریــاز و 
عەباســیەیە كە هیچ كاتێك پێشمەرگە لەو ناوچانە 
نەبوون. شانەی داعش هەن و لە خانەقین و جەلەولا 
و قەرەتەپە گورز دەوەشــێنن، پێشــمەرگە هەرگیز 
نەگەیشتوونەتە ئەو ناوچانە تاوەكو بڵێین لەو كاتەدا 

رەوش باشتر بوو. 
رووداو: بە راشكاوانە، كورد تۆمەتبارت دەكەن بە 
جێبەجێكردنی سیاسەتێكی تائیفی و تەعریبكردنی 
كەركــووك، وەكو گەڕاندنــەوەی عەرەبی هاوردە بۆ 
ســەر ئەو زەوییە كشتوكاڵییانەی موڵكی كوردن و 
پێشتر حیزبی بەعس لێی زەوتكردوون لە ناوچەكانی 

پەلكانە و دبس؟
راكان جبــووری: پێموایــە ئەمــە ماددەیەكــی 
میدیاییــە و حیزبــە كوردییــەكان بەكاریدەهێنــن 
بــۆ وروژاندنی شــەقامی كوردی، هیــچ بنەمایەكی 
یاسایی نییە، هیچ خێزانێك لەو ناوچانە نین ئەگەر 
ســجلیان دبس نەبێت، من هیــچ خێزانێكم لە هیچ 
شــوێنێكەوە نەهێناوە، چونكە گواســتنەوەی باری 
شارســتانی لە دەسەڵاتی پارێزگاردا نییە، بەڵكو لە 
دەســەڵاتی وەزیری ناوخۆدایە. سجلی بنەڕەتی ئەم 
خێزانانە لە شەستەكان و پەنجاكان و چلەكانەوە و 
بەشــێكیان لە بیســتەكانەوە دەگەڕێتەوە بۆ دبس. 
نفووسی ئەو خێزانانە كەركووكە و ماددەی 140یش 
نایانگرێتەوە، چونكە كاتێك مامەڵەیان پێشكەش بە 
مــاددەی 140 كــرد، 140 رەتیكردەوە بیانگرێتەوە 
یــان بیانگەڕێنێتەوە. ئەو خێزانانە خەڵكی دبســن 
هاوشێوەی كورد و توركمان. لە پرسی زەوییەكاندا، 
دەبێــت بزانین كە هیچ زەوییەك نییە موڵكی كورد 

یان عەرەب یان توركمان بێ.
رووداو: بــەڵام جووتیارانــی كــورد دەڵێن ئێمە 

تاپۆی رەشمان هەیە.
راكان جبووری: هیچ زەوییەك نییە هی كورد بێت 
و بە ناوی كوردەوە بێ، بەهەمانشێوە بۆ عەرەب و 
توركمانیش، زەوییەكان موڵكی دەرەبەگەكان بوون، 
بەو بەڵگەیەی لە داقووق دەرەبەگەكان عەواسییەكان 
بــوون، یــان كاكەیــی، داودی و تاڵەبانــی بــوون. 
خەڵــك لای ئــەوان جووتیار بــوون. لە حەویجەش 
بەهەمانشــێوە بوو، لەوێ ئاوچییەكان كە توركمان 
بــوون دەرەبــەگ بــوون. لــە 1958 لە ســەردەمی 
عەبدولكەریم قاســم یاســای دیاریكردنی موڵكداری 
دەركرد و زەوییەكانی لــە دەرەبەگەكان وەرگرتەوە 
و بۆ هەر تاكێك لە خێزانەكان بەشێك زەوی پێدان 
و ئەوەی دیكەی بەسەر واقیعدا دابەشكردن، گوندی 
كــوردی و عەرەبی و توركمانی هەبوون، نە عەرەب 
و نە كورد و نە توركمان وەكو هاووڵاتی لەو كاتەدا 
مافیان نەبوو. لەبەر ئەوەی كورد پێیانوایە ناوچەكە 
زۆرینەی كوردە بۆیە نابێت عەرەب تێیدا نیشتەجێ 
بێــت، بــەڵام لــە حەویجە هەمــوو ئــەو كوردانەی 
لــە حەویجــەن زەوی كشــتوكاڵییان وەرگرتــووە و 
كشتوكاڵی لەســەر دەكەن، چونكە لە موڵكدارەكە 
وەرگیرایەوە و بەســەر ئەوانــەی لەوێ بوون دابەش 

كرا. دەبێــت رێككەوتنەكەی پەلكانــە بخوێنیتەوە 
بۆ ئەوەی راســتییەكان نەشێوێنرێن، رێككەوتنێك 
هەیــە كە نوێنەری جووتیاران واژۆی كردووە لەگەڵ 
نوێنــەری حیــزب و ســەرۆكی ئەنجوومەنەكــە و 
بەڕێوەبەری ناحیەكە كە ئەو كەسەی لەوێیە دەبێت 
ناســنامەكەی دبس بێــت و بەشــێوەیەكی فەرمی 
زەوییەكەی پێدرابێت و ئەوانەشــی ناكۆكن و دەڵێن 
موڵكمان هەیە و ئەوانەشــی كە گرێبەســتی 117ی 
شەســتەكان و حەفتاكانیــان هەیە، بچنــە دادگا و 
دادگاكە بەلای هەركەسێكدا پرسەكەی یەكلاكردەوە 
زەوییەكەی دەدەینێ بەبێ لەبەرچاوگرتنی ئەوەی لە 

چ پێكهاتەیەكە. 
لە پرسی پەلكانە تەحەدای هەر كەسێك دەكەم 
بڵێت یەك خێزان هەیە سجلی دبس نییە، یان یەك 
خێزان هەیە ماددەی 140 دەیگرێتەوە. رێككەوتنەكە 
دەڵێت هەردوولا دەچنە دادگا و ئەو كەسەی بڕیاری 

دادگای دەستدەكەوێت زەوییەكە وەردەگرێت. 
رووداو: پێش چەند مانگێك رێككەوتنێك لە بەغدا 
كرا بۆ راگرتنی گەڕانــەوەی عەرەبی هاوردە بۆ ئەو 
ناوچانەی زۆرینەیان یەك نەتەوەن، بەڵام پاش ئەو 
رێككەوتنەش خێزانــی عەرەب گەڕانەوە ناوچەكانی 

ســاڵەیی كە زۆرینە كوردن و پێشــتر عەرەب تێیدا 
نەژیاوە، بۆچی ئەم رێككەوتنە پێشێل دەكرێت؟

راكان جبــووری: ئایــا هیــچ نووســراوێك هەیە 
لەمنەوە دەرچووبێ؟ قســە هەیە و كرداریش هەیە، 
من بەرپرســم لەوەی كە دەینووســم. ئەوانە قسەی 
میدیان، بچن بۆ بەڕێوەبەرایەتی كشــتوكاڵی شوان 
و بڵێــن هیچ نووســراوێك لە پارێــزگارەوە هاتووە 
بــۆ گەڕاندنــەوەی گرێبەســتێك بــۆ عەرەبێــك لە 
ناوچەكانی شــوان؟ دەبێت ئەو مەحزەرەش ببینی 
كــە لە ئەمیندارێتی گشــتی ئەنجوومەنــی وەزیران 
واژۆ كــرا و تێبینییەكــەم ببینــە لەســەری، گوتم 
برایان لە قەرەهەنجیر، دەوروبەری لەیلان، شــوان و 
ئاڵتون كۆپری و بەشێك لە سەرگەڕان، گەڕانەوەی 
عــەرەب قەدەغەیە، چونكە زەوییەكە زەوی عەرەب 
نییــە، هەرشــتێك لــە چوارچێــوەی یاســای 117 
نەبێت گومانی لەســەرە، 117 یاسایە و لە 1958وە 
دەرچــووە، ئــەوەی كوردە یان عــەرەب و توركمان 
بەگوێــرەی 117 زەوی پێــدراوە مافی خۆیەتی، واز 
لە بڕیارەكانی لیژنەی كاروباری باكوور بهێنە، بۆیە 
تەحەدات دەكەم مــن یەك خێزانم گەڕاندبێتەوە بۆ 
ناوچەی كوردی كە بنەمایەكی یاســایی نەبێت، نە 
لە ســاڵەیی و نە لە هیچ شــوێنێكی دیكە. ئەوەی 
كــە جووتیارێكی عەرەب بگەڕێتەوە بۆ شــوان یان 
دارەمــان یــان ئاڵتــوون كۆپــری، ئەوە مــن دژیم، 
چونكــە دروســت نییە. ئەمە سیاســەتی من نییە، 
سیاسەتی شــێخمانە كە كاتی خۆی رازی نەبوو لە 
پشــتێنەی ئەمنی زەوی بدرێت بە جبوورییەك. من 
بۆ ئەوەی پرســەكە یەكلابكەمەوە، دەڵێم هەمووان 
دەچــن بــۆ لای دادگا، دادگا باڵایــە. زۆر عــەرەب 
هەبوون ویســتیان بگەڕێنەوە بۆ شــوان و ئاڵتوون 
كۆپری، پێمگوتن رێگەپێدانتان نادەمێ چونكە ئێوە 
خەڵكی ئــەو ناوچانە نین و تۆمارتــان لەوێ نییە، 
بەڵام سەربەشــاخ و پەلكانە تۆماری خەڵكەكەی لە 
ساڵی 1957 دبسە، نفووسیشیان نەگوێزراوەتەوە و 
تۆماریان لە هیــچ پارێزگایەكدا نییە، ماددەی 140 
دەڵێت كەســی هاوردە دەگەڕێتــەوە ئەو ناوچەیەی 
لێوەی هێنراوە. ئەوانەی كە لە دبســن ســجلیان لە 
هیچ پارێزگایەكدا نییە، واتا لە ناسرییە یان ئەنبار و 
تكریتەوە نەگوازراونەتەوە، بۆیە بردمانن بۆ بەردەم 
یاســا، بــەڵام تەحەددای هەر كەســێك دەكەم بڵێ 
نووســراوێك یان یەك كاغەزم داوە بە جووتیارێكی 
عــەرەب لە دەرەوەی یاســای 117. ئــەو كوردانەی 
گرێبەستی 117یان هەیە لە حەویجە، تەحەدا دەكەم 
كەسێك بتوانێت دەست بۆ یەك مەتر زەوییان ببات، 

تەنانەت لە سەردەمی داعشیشدا. 
رووداو: لــە دووی كانوونــی دووەم تاوەكو 19ی 
حوزەیرانــی ئەمســاڵ، 7166 خێزانــی عــەرەب لە 
پارێزگاكانــی نەینــەوا و ســەڵاحەدین و دیالــە و 
ناوچەكانی ناوەڕاست و باشووری عێراقەوە هاتوونەتە 
كەركووك، نووسینگەی جێبەجێكردنی ماددەی 140 
لــە كەركووك دەڵێت وەزارەتی ناوخۆی عێراق رێگە 
بە گواســتنەوەی ناســنامەی باری شارســتانی ئەو 
عەرەبــە هاوردانە بۆ كەركووك دەدات، وای نابینیت 
كە ئەوە پڕۆسەیەكی نوێی گۆڕینی دێموگرافییە لە 

كەركووك؟
راكان جبــووری: كۆچ هەیە، كەركووك شــارێكە 
خەڵك رادەكێشێت و كۆچ هەیە، بەڵام من ئاسانكاری 
ناكــەم و ئــەوەی ناســنامەی كەركووكی نەبێت من 
كارتی نیشــتەجێبوونی پێنــادەم، ئەمە بڕیارە و لە 
قایمقامییــەت هەیــە، من كارتی نیشــتەجێبوون و 
فۆرمــی خۆراك بە كەســێك نادەم كە ناســنامەی 

كەركووكی نەبێت.
رووداو: ئایــا ئــەم كۆچــە كاریگــەری لەســەر 

دێموگرافیای كەركووك نابێت؟
راكان جبووری: بەڵام كاریگەری لەسەر دەنگدان 
نابێــت، چونكــە مافــی بەشــداریكردنیان نابێــت، 
مــن وەكو كەركووكییەك لە لیژنــەی ئەمنی ئەگەر 
دەوڵــەت یارمەتیم بدا، هیچ خێزانێكی پارێزگایەكی 
دیكە لە كەركووك ناهێڵم، نووسراویشم لەوبارەیەوە 
بۆ ســەرۆكایەتی وەزیــران كردووە، بــۆ دەركردنی 
خێزانە ئاوارەكان بــۆ پارێزگاكانی خۆیان. لەبارەی 
فۆرمــی خۆراكەوە، من نایگوازمەوە، ئەوە وەزارەتی 
بازرگانــی دەرگای گواســتنەوەی فۆرمــی خۆراكی 
كــردەوە لــە عێراق، لــە كەركووك فۆرمــی خۆراك 
ناگوازرێتەوە ئەگەر بە ماددەی 140 دا تێنەپەڕێت بە 
پارێزگاردا تێناپەڕێت. لە پرسی گۆڕانی دێموگرافی 
و گواســتنەوەی ناسنامە من وەڵامم دایەوە، پارێزگا 
رۆڵــی نییە لە گواســتنەوەی نفووس و ناســنامە، 
گواستنەوەی نفووس تەنیا بە واژۆی تایبەتی وەزیری 

ناوخۆیە.
رووداو: گواســتنەوەی نفــووس لــە كەركــووك 

هەبووە؟
راكان جبــووری: بەڵــێ هەبــووە، بــەڵام بــەو 
شــێوەیە نییە. 90%ی گواستنەوەكان لەنێوان قەزا 
و ناحیەكاندایــە، بــۆ نموونە لە حەویجــە، داقووق 
و دبســەوە دێتــە ســەر كەركــووك، واتــا زۆربەی 
گواستنەوەكە ناوخۆییە. گواستنەوە لە پارێزگایەكی 

دیكەوە كەمە.
رووداو: كەواتــە بڕیارەكان لە وەزارەتی ناوخۆوە 

دەرچوون؟
راكان جبــووری: بەڵــێ بــە تایبــەت لەوێــوە 
دەرچــووە، مــن ناتوانــم لــە كۆپرییەوە بۆ شــوان 
بگوازمــەوە ئەگەر وەزارەتی ناوخۆ نەبێت. هەروەها 
من چی لە گۆڕینی دێموگرافی بكەم، ئایا بۆ ئەوەی 

رێژەی عەرەب زیاد بكەم لە كەركووك؟ پێكەوەژیانی 
مــن لەگەڵ كورد باشــترە بۆ من لــەوەی خەڵك لە 
پارێزگاكانی دیكــەوە بهێنم بۆ ئەوەی دێموگرافیای 
كەركووك بگۆڕم. بۆچی باســی گۆڕانی دێموگرافیا 
ناكــەن لەلایەن كوردەوە، 60%ی كەركووك خانووی 
هاووڵاتیی كوردە كە لە پارێزگاكانی دیكەوە هاتوون. 
)رووداو( باسی ئەمە ناكات، من وا ناڵێم، وەزارەتی 
بازرگانــی وا دەڵێــت، ئەوەی بــۆ فۆڕمی خۆراك لە 
كەركووك زیاد كرا لە 2003وە تاوەكو مانگی ئاداری 
2018 ، بریتییــە لــە 88 هەزار كەس، ئایا ئەوكاتە 
عــەرەب لێرە بــوون! وەزارەتــی بازرگانی وا دەڵێت 
و بــە نووســراوی فەرمــی هەیە كــە واژۆی وەزیری 
بازرگانی لەســەرە، زیاتر لە 900 كەســیان تۆماری 

باری شارستانییان لە عێراق نییە.

رووداو: بەڵام راســتییەك هەیە كە ئەو كوردەی 
كاتــی خۆی لە كەركووك دەركــرا لەلایەن دەوڵەتی 
عێراقەوە، پاش دەیان ســاڵ لــە ئاوارەیی گەڕانەوە 
و ژمارەیان زیاد بووە و ببوون بە چەند خێزانێك..

راكان جبــووری: ئــەوەی لــە رێگــەی مــاددەی 
140وە گەڕاوەتــەوە هاووڵاتیــی كەركووكە و كەس 
ناتوانێت نكۆڵی لێبكات، ئایا من دەتوانم بڵێم ئەمە 
گۆڕینی دێموگرافییە؟ بەڵام چۆن دەكرێت كەسێك 
فۆرمی خۆراكی كەركووك بێت و ناسنامەكەی كەلار 
بێــت، یــان كفری و ســلێمانی و هەڵەبجــە؟ هەیە 
ناســنامەی كۆبانــێ و مەهابادە. دەبێــت لەو بازنە 
تەســكە دەربچین، كەسێك لە شــوان یان شۆڕیجە 
بەهۆی سیاسەتەوە ئاوارە كراوە دەگەڕێتەوە، بەڵام 
كەسێك لە هەڵەبجەوە بێت و لێرە دابنیشێت، ئەوە 
عەرەب وەكو گۆڕانی دێموگرافی تەماشــای دەكەن، 
كەســێكیش لــە دیالــەوە بێــت و لێرە دابنیشــێت 
گۆڕینی دێموگرافییە. بچۆ بڕیارەكەی من لە قەزای 
حەویجــە دەربكە كە رێگــری دەكات لە گەڕانەوەی 
هــەر خێزانێــك ناســنامەی حەویجە نەبێــت. زۆر 
كەس هەبــوون ناســنامەیان دیالە بــوو، لە 2003 
وە لــە حەویجە نیشــتەجێبوون و بەهۆی تیرۆرەوە 
ئاوارە ببوون، لە حەویجە خانوویان دروستكردبوو و 

موڵكیــان كڕیبوو، بەڵام رێگریمان لێكردن. ئەوە بە 
نووسراو هەیە كە رێگری لە گەڕانەوەی هەر كەسێك 
دەكەیــن لە هەر پارێزگایەكی دیكەوە بۆ باشــووری 
رۆژئاوای كەركووك. بۆیە باشــترین رێگە بۆ ئێمەی 
خەڵكی كەركووك ئەوەیە سلێمانی و هەولێر وازمان 
لێبێنــن، حیزبەكان لە ســلێمانی و هەولێر و بەغدا 
وازمــان لێبێنن پێكەوە دابنیشــین. ئێــوەش وەكو 
)رووداو( پێویستە بچن بۆ شوان و ئاڵتوون كۆپری 
و بپرســن پارێزگاری كەركووك چۆن مامەڵە لەگەڵ 
ئەو بەڕێوەبەرانەی ناحیەكان دەكات كە لە نەتەوەی 

كوردن؟
رووداو: ئەنجوومەنی پارێزگای كەركووك بودجەی 
كەركووكــی بە مەرجی یەكســانی لە دابەشــكردنی 
پڕۆژەكان لەنێوان گەڕەك و پێكهاتەكاندا پەســەند 
كــرد، لەكاتێكــدا هیــچ پڕۆژەیەكــی خزمەتگوزاری 
نییــە بۆ ئــەو گەڕەكە كوردییانەی لە دوای ســاڵی 
2003وە درستكراون، بۆ نموونە تەنیا شەش پڕۆژە 
بۆ خوێندنی كوردی دانراوە بەرامبەر بە 55 پڕۆژە بۆ 

خوێندنی عەرەبی، ئەمە جیاوازییەكی گەورە نییە؟
راكان جبووری: ئێمە شــتێك تەرخان ناكەین بە 
نــاوی خوێندنی كوردی یان توركمانی یان عەرەبی، 
ئێمــە بڕە پارەیەك بــە بەڕێوەبەرایەتــی پەروەردە 
دەدەیــن، بەڕێوەبەرایەتی پــەروەردەش پلاندانانی 

هەیە و دابەشی دەكات.
رووداو: كەواتــە ئــەوە بڕیــاری بەڕێوەبەرایەتی 

پەروەردەیە؟
راكان جبووری: بۆ ئەوەی ناڕاســتی تۆمەتەكەت 
بۆ دەربخەم، من بڕە پارەیەك بە قەرەهەنجیر و شوان 
و ئاڵتــون كۆپــری دەدەم، كاتێك قوتابخانەكانیان 
نۆژەن دەكەنەوە، قوتابخانەی خوێندنی كوردین. لە 
ناوەندی شاری كەركووك من پارە بەسەر خوێندنی 
كوردی و توركمانی و خوێندنی دیكە دابەش ناكەم، 
پــارە بە بەڕێوەبەرایەتی پــەروەردە دەدەم و ئەوان 
كارەكان دەكــەن و پــڕۆژەكان دابــەش دەكــەن. 
بەڵام ئەگەر بــۆت دەربخەم لە گەڕەكە كوردییەكان 
ئەمســاڵ قوتابخانەی زیاتر لە ناوچە عەرەبییەكان 
دروســتكراوە؟ كێشــەی میدیای كوردی ئەوەیە كە 

دەچێت بۆ رای گشتی و واز لە ژمارەكان دەهێنێ.
 رووداو: دەتوانیــت پێمانبڵێــی چەند پڕۆژە لە 
گەڕەكەكانی رەحیماوا، ئازادی و ئیسكان جێبەجێ 

دەكرێن بەرامبەر بە گەڕەكەكانی دیكە؟
راكان جبــووری: ئــەو پارەیــەی بــە گەڕەكــە 
كوردییەكانــم دا نیوەیــان بۆ گەڕاندمــەوە، چونكە 
هیچیان نەما پێویستی بە خزمەتگوزاری بێت، بەڵام 
لەهەمان كاتدا میدیا نەیگوت گەڕەكی عەرەبی هەیە 
ماوەی 15 ساڵ پشتگوێ خرا، لە رەحیماوا بتگەڕێنم 
و پاشان لە حوزەیران بتگەڕێنم؟ لە حوزەیران دەڵێی 
لــە ئەفریقــا دەگەڕێی، لــە ســاڵانی 2005 بەدواوە 
جیاكارییەكی روون هەبوو، سیاســەت بەو شێوەیە 
بوو، لە هەمانكاتدا هەرێم بەشــدار بوو، بەشێك لە 
پڕۆژەكان لە گەڕەكــە كوردییەكان هەرێم پارەكەی 
دەدا و كــەس نكۆڵــی لەمــە نــاكات، هەرێم پارەی 
دەدا و هەندێكجــار گەڕەكی وەردەگرت، هەندێكجار 
قوتابخانــەی دروســتدەكرد و هەندێكجــار پڕۆژەی 
كارەبای دەكرد و نەخۆشخانەی دروستدەكرد لەسەر 
بودجــەی هەرێم، بۆیە كە هاتیــن بودجەكە دابەش 
بكەیــن، شــارەوانییەكانمان كەرت بە كــەرت هێنا 
و بــە كەرتــی یەكەممان گوت كــە ئازادییە، رێژەی 
قیرتاوكــردن لە گەڕەكەكەتدا چەنــدە، گوتیان 80 
بــۆ 85%، كاتێك كەرتی پێنجەممان هێنا، گوتمان 
رێــژەی قیرتاوكــردن لای ئێــوە چەنــدە؟ گوتیان 
15%یە. كەواتە لێرە دەبێت من ئەمەیان زیاد بكەم، 
بــەڵام لە هەمانكاتدا بۆ كەرتــی یەكەم و دووەم كە 
رەحیمــاوا و ئازادییــە بۆ هەر یەكێكیــان 17 ملیار 
دینارم تەرخان كرد، هەر یەكێكیان بە بڕی 10 ملیار 

كەشفیان بۆ كردم و حەوت ملیاریان گەڕاندەوە.
رووداو: مەبەستت كێیە لە هەر یەكێكیان؟

راكان جبووری: بەڕێوەبەری یەكەكە، من پارە بە 
بەڕێوەبەری كەرتەكە و شــارەوانی دەدەم. تەنانەت 
كەرتــی چوارەمیــش كــە ناوچەكانــی دەوروبەری 
دیوانی پارێزگایە، راســتە بەڕێوەبەرەكەی كوردە و 
بەڕێز پەخشــانە، بەڵام پەخشان حەوت ملیاری بۆ 
گەڕاندمەوە، گوتی بۆ كوێی ببەم هیچم نەهێشتەوە 
و هیچم نییە قیرتاو نەكرابێت. بۆیە ئەگەر تەماشای 

بودجەكــە بكەیــت، واژۆی ئەندامانــی ئەنجوومەنی 
لەسەر دەبینی، بابەكر و ئەحمەد عەسكەری و ئازاد 
واژۆیــان كرد، من بەڕێم نەكرد تاوەكو واژۆیان كرد، 
گوتــم نەوەكو رازی نەبن واژۆی بكەن، گوتم كەرتی 
ئازادی و رەحیماوا بەگوێرەی قسەی بەڕێوەبەرەكانی 
كەرتەكــە 10 ملیــاری بەســە، گوتیان بــۆ ئەوەی 
گلەیی دروست نەبێت لەناو پێكهاتەی كورد، با هەر 
یەكــە حــەوت ملیاری بۆ زیاد بكەین، گوتم كێشــە 
نییە زیادی بكەن، زیادمان كرد، بەڵام لە كەشفەكە 
گەڕاندیانەوە، گوتیان چی قیرتاو بكەین هیچ نەماوە 
بەبێ قیرتاو. تەجاوزەكان ماونەتەوە راستە، چونكە 
زۆرینەی گەڕەكە تەجاوزەكان كوردین، من گەڕەكی 
كوردیــم بێبەش نەكــردووە و لەبەرامبەردا پارەم بە 
گەڕەكــی تەجاوزی توركمان و عــەرەب دابێت، من 
پــارەم بە هەمــوو گەڕەكە تەجــاوزەكان نــەداوە، 
چونكــە چاودێــری دارایی دەڵێت پێشكەشــكردنی 
خزمەتگوزاری بە گەڕەكە تەجــاوزەكان قەدەغەیە، 
ئێســتا نووســراومان بۆ بەغدا كردووە و بە جەمال 
شكوری پەرلەمانتارم گوت ئەوە نووسراوەكەیە بچۆ 
دەســەڵاتم بۆ بێنە، تەنیا شــتێكم بــۆ بێنە رێگەم 
بدات لە رووی یاساییەوە خزمەتگوزاری پێشكەشی 
گەڕەكە تەجاوزەكان بكەم، چونكە من ناتوانم سبەی 

لەبەردەم دادگا بوەستم بەهۆی ئەمەوە.
رووداو: ناكۆكی و دابەشبوون هەیە لەنێو لیستی 
عەرەبــی لە كەركووك بەهــۆی ئیدارەكەی ئێوەوە، 
هەندێكیــان ئێــوە تۆمەتبار دەكەن بــە گەندەڵی و 
جیاكاری لە بەرژەوەندی هۆزی جبوور لە دامەزراندن 

و پڕۆژەكاندا؟
راكان جبووری: لەناو دیوانی پارێزگای كەركووك 
37 پلەی وەزیفیمان هەن، بە یەكسانی دابەشمكردن 
لەنێــوان كــورد و عــەرەب وتوركمان. هیــچ رۆژێك 
یەكێــك لە حیزبە كوردییەكان نەیتوانیوە بە رێژەی 
یەك لەســەر سێ بەسەر هەموویاندا دابەشی بكات، 
با بۆم دەربهێنن كە كەسێكم لە جبوور دامەزراندووە.

رووداو: كەواتە بۆچی تۆمەتبار دەكرێی؟
راكان جبووری: تەماشای ئەنجامەكانی هەڵبژاردن 
بكــەن لە 2005وە تاوەكــو 2018، بەردەوام ئەگەر 
چوار عەرەب دەرچووبن سیانیان جبوورن. خەڵكێكن 
هــەن. لە زانكۆ كە لە دەســەڵاتی پارێــزگادا نییە، 
عەرەب شەش پۆستیان هەیە، یاریدەدەری سەرۆكی 
زانكۆ عوبەیدییە، راگری كۆلێژی یاسا مەفرەجییە، 
راگری كۆلێژی پەروەردەش حەدیسییە، راستە سێ 

راگــر جبوورن، بەڵام ئەوە كاری من نییە، زانكۆ لە 
كارەكانی ئێمە نییە و رێگەشمان نادەن دەستێوەردان 
بكەیــن. لــە بنەڕەتــدا هەبوونــی جبــوورەكان لە 
بــە  بــەراورد  زۆرە  كەركــووك  لــە  پــەروەردەدا 
عەرەبەكانی دیكە، دەچیت دەبینی زۆرینەی قوتابی 
و مامۆســتاكان جبوورن، كولتوورەكە بەو شێوەیە 
بووە، قوتابخانە لە ناوچەكانی جبوور هەبووە پێش 
ناوچەكانــی عوبێد بە چل ســاڵ. ئەگەر تەماشــای 
مامۆســتاكانی زانكۆی كەركووك بكەیت، زۆرینەیان 
جبوورن، هۆكارەكەش ئەوەیە كە جبوور زۆرترن، بۆ 
نموونە لە دوایین هەڵبژاردندا لە كۆی ســێ كورسی 
عــەرەب دووانی جبــوور بردوویەتی. ئایــا دەكرێت 
ئێستا من بڵێم بۆچی یەكێتی نیشتمانی زۆرینەن؟ 
دیارە لە كەركووك یەكێتی زۆرینەیە و پشتیوانییەكە 
بەو شــێوەیەیە. لە تەندروســتی، لە ساڵی 2015دا 
100 پلەی وەزیفی هاتن، 90 كوردبوون و هەشــت 
توركمــان و دوو عــەرەب، لــە دواییــن دامەزراندنی 
تەندروستیدا سێ لیژنەم دروستكرد، دابەشمانكردن 
85 پلــەی وەزیفــی بۆ هەریەك لە عەرەب و كورد و 
توركمــان، گوتم بۆ ئەوەی كەس نــادادی بەرامبەر 
كەس نەكات، بەو شێوەیەش نەبوو كە كارگوزارێك 
بدەین و ئەندازیارێك وەربگرین، ســێ ئەندازیار هەر 

یەكە و بۆ پێكهاتەیەك.
رووداو: بەڵام ئەو دابەشكارییە دروستە؟ ئایا ئەم 
یەكسانییەش لە دابەشــكردن ستەم نییە بەرامبەر 

بە پێكهاتەیەك كە زۆرترە لە پێكهاتەیەكی دیكە؟
راكان جبووری: هیچ چارەسەرێكی دیكەم نییە، 
یەكەم لایەن كە ستەمی لێدەكرێت عەرەب و كوردن 
لە دابەشــكردن بە یەكسانی و توركمان دەیباتەوە، 
چونكە ئەوان یەك لەســەر ســێ پێكناهێنن، بەڵام 
چارەســەرم نییە و هیچ رێژەیەكم نییە پشــتی پێ 
ببەستم. رەنگە پێشبینی بكەیت كە كورد زۆرینەن لە 
كەركووك، ئەگەر پۆلی شەشی سەرەتایی بە نموونە 

وەربگرین بــۆ رەنگدانەوەی كۆمەڵگە، لەبەر ئەوەی 
كەس لە خوێندن دەرناكەین ئەگەر سەرەتایی تەواو 
نەكات، لە تاقیكردنەوەكانی پۆلی شەشی سەرەتایی 
ســاڵی رابردوو، لە خوێندنی توركمانی 400 قوتابی 
تاقیكردنەوەی شەشی سەرەتاییان كرد، لە خوێندنی 
كــوردی زیاتــر لە شــەش هــەزار قوتابی بــوو، لە 
خوێندنی عەرەبی 33 هەزار قوتابی تاقیكردنەوەیان 
كرد، بێگومان هەن لە كورد و توركمان كە عەرەبی 
دەخوێنن. مەبەســتم ئەوەیە ئێمە داتــای روونمان 
نییە لەبارەی رێژەی پێكهاتەكان، تاوەكو بەخێرایی 
چارەسەری بكەین و بە یەكسانی دابەشی دەكەین.

عێــراق  ئــاڵای  و  كوردســتان  ئــاڵای  رووداو: 
دەستوورین، بەڵام لە كەركووك لە پاش رووداوەكانی 
16ی ئۆكتۆبەر ئاڵای كوردستان قەدەغەكراوە، كەچی 
هاوكات لەناو كەركووكــدا ئاڵای دیكەی مەزهەبی و 

پێكهاتەكانی دیكە دەبینرێن، بۆچی وایە؟
راكان جبووری: ئەوە بڕیاری دادگای فیدراڵییە، 
من نیم، كاتێك كە كێشــەی ئاڵا روویدا، پرســەكە 
چووە دادگای فیدراڵی و ئەو وەڵامیدایەوە، نایاساییە.
رووداو: ئەوە بۆ فەرمانگە حكومییەكان، بەڵام بۆ 

تاك بۆچی قەدەغەیە؟
راكان جبــووری: مــن ناتوانــم بچمــە نێــو ئەم 
بابەتەوە، دەزانیت ئەمە كەی چارەسەر دەبێت؟ ئەو 
كاتەی هەموو پێكهاتەكانی كەركووك دادەنیشــن و 
دەگەنە تەوافوق بۆ بەڕێوەبردنی پارێزگاكە لە رووی 

ئەمنی و ئیدارییەوە.
رووداو: باسی ئەوە دەكرێت لە كەركووك دیاردەی 

تەجاوز زیادی كردووە، چی دەكەن لەوبارەیەوە؟
راكان جبووری: ئێمە تاوەكو بتوانین بەرەنگاری 
دەبینــەوە، بەڵام تەجاوزەكان حیزبــە كوردییەكان 
دەســتیانپێكرد، فەیلــەق و شــۆراو و پەنجا عەلی 
كــورد زێدەڕۆییان لەســەر كرد. بۆیــە دەرگایان بۆ 
نەتەوەكانــی دیكەش كردەوە، ئێســتا كە دەتەوێت 
بیڕووخێنی دەڵێن 60%ی كەركووك لەلایەن كوردەوە 
تەجاوزی لەســەر كراوە، هیوادارم لە پرسی تەجاوز 
حیزبە كوردییــەكان یان لەگەڵمان بــن بەرەنگاری 
هەمــوو تەجاوزێك ببینەوە، یــان وازی لێ نەهێنن، 
خۆیــان كە دەســەڵاتدار بوون رێگەیــان بە تەجاوز 
دا، نــەك تەنیا رێگەیــان دا، بەڵكو چوون خەتیان 
كێشــا. ئێمە ناچین خەت بكێشین و حیزبمان نییە 
بچێت خەت بكێشێت، بەڵام كورد ركابەرییان دەكرد 
لەســەر زەوییەكان تاوەكو جەماوەر بەدەستبهێنن، 
جەلال تاڵەبانی رەحمەتی پێیگوتم تەجاوزكردن لە 

كەركووك ركابەریی حیزبییە.
رووداو: بەڵام ئێوە كەسە نزیكەكانتان تۆمەتبار 
دەكرێــن بــەوەی زێدەڕۆیی دەكەن بۆ ســەر چەند 

زەوییەك؟
راكان جبووری: هەركەسێك ئێمە تۆمەتبار دەكات 
بــا بێت بڵێــت فڵانە كەس لەو شــوێنەدا تەجاوزی 
كردووە. من پارێزگارم و خانووم لە كەركووك نییە، 
داعــش خانووەكەی لــە حەویجە رووخانــدم و ئەم 
خانــووەش موڵكی دەوڵەتــە و ژوورێكم نییە تێیدا 
بژیم، یەك پارچە زەویم لە كەركووك هەیە دەوڵەت 
پێیــداوم وەكو جێگری پارێزگار و ئێســتا خانووی 
تێدا دروستدەكەم. براكانیشم هەموویان خانوویان لە 
تەنیشتی خۆمەوە بەكرێ گرتووە و هیچ كەسێكیان 
نەبینیوە خانــووی موڵكی هەبێــت، فەرحانی برام 
خانوویەكــی لە ســكرتێری ئاســۆ مامەنــد بە كرێ 
گرتــووە كە تەجــاوزە. هیچ بەرپرســێكی كوردیش 
نییــە لە خانووی تەجاوزدا نەبێت، محەممەد كەمال 
دەركەوت لە خانووی تەجاوزدایە و موڵكی دەوڵەتە، 
ئەحمەد عەسكەری دەركەوت لە خانووی دەوڵەتدایە 
و پــارەی كرێ نــادات. ماڵی فەرمیــی پارێزگار لە 
كەركووك كە تاپۆكەی بە ناوی دیوانی پارێزگاوەیە، 
لە گەڕەكی ئەڵماســە و یەكێتی تێیدا دانیشــتوون، 
ئەگەر ئێستا من داوای خانووەكەی پارێزگار بكەم، 

یەكسەر دەڵێن ئەمە جیاكاری و دەركردنە.
رووداو: پێشــتر لە قسەكانتدا باسی ئەوەت كرد 
كە ژمارەیــەك عەرەب لەلایەن هێزە كوردییەكانەوە 
دەســتگیركراون و ژمارەیەكیــان لە ســلێمانییەوە 

ئازادكراون، ئەو ئازادكردنە چۆن بووە؟
راكان جبــووری: ئەوە بــە رێككەوتن بوو لەگەڵ 
ئەنجوومەنی عەرەبی لە كەركووك، جارێك 10 كەس 
ئازادكران و جارێكی دیكە 20، جارێك 30 و جارێك 
90 و بەو شێوەیە، خۆپیشاندان كرا و ئیحراجییەك 

دروستبوو، بۆیە ئەو ژمارەیە ئازادكران.
رووداو: ئێستا لە كەركووك ئێوە ئەو كەلوپەلانەی 
لــە ئەســتۆی ئەندامانــی ئەنجوومەنــی پارێــزگای 
كەركووكــن وەردەگرنەوە، وەكــو ئۆتۆمبێلەكانیان، 

بۆچی؟
راكان جبووری: ئەو كەرەســتانە دەگرێتەوە كە 
وەریانگرتوون و رادەســتی پارێــزگا دەكرێن، وەكو 
مۆبیلیات و كەرەســتە و مۆبیلیاتی نووســینگەكان 
و ئۆتۆمبێــل، چونكــە ئەنجوومەنــی پارێــزگاكان 
هەڵوەشــێنراوەتەوە بــە بڕیــار لــە پەرلەمانــەوە. 
نووســراوێكم لە ئەمیندارێتی گشتییەوە بۆ هاتووە 
دەڵێــت دەبێت پارێزگار لیژنەیەك دروســتبكات بۆ 
ئەوەی هەموو ئەو شــتانەی لە ئەســتۆی ئەندامانی 

ئەنجوومەنن وەریبگرێتەوە.
رووداو: چەند كەســی دەستگیركراوتان هەن لە 

زیندانەكانی هەرێمی كوردستان؟
 2850 لــە  بــاس  داتــاكان  جبــووری:  راكان 
كــەس دەكەن، بەڵام ئەو ناوانــەی وەكو داواكاریی 
كەســوكارەكانیان هاتوون و پێشكەشــیان كردووم 

1600 كەسن. لە ساڵی 2003 بەدواوە گیراون.
رووداو: هیــچ گفتوگۆیەكتــان لەگــەڵ هەرێمی 

كوردستاندا نەكردووە لەسەر ئەو بابەتە؟
راكان جبووری: گفتوگۆی زۆرمان كردووە، بەڵام 
ئەنجامی نەبووە، لەگەڵ پارتی هیچ ئەنجامێك نییە. 
هیچ لایەنێك كەســی بۆ ئــازاد نەكردووین جگە لە 

یەكێتی نیشتمانی، بەڵام پارتی دانی پێدا نەناوە.
رووداو: ئەمە ئەوە ناسەلمێنی كە پارتی كەسی 
دەســتگیرنەكردووە بۆیــە دانــی پێدانانێت و تەنیا 
یەكێتی ئەو كەسانەی دەستگیركردوون؟ بەڵگەتان 

چییە كە پارتیش خەڵكی دەستگیركردووە؟
راكان جبــووری: هەندێكیان كەســوكارەكانیان 
سەردانیان دەكەن لە زیندان. كاتی خۆی لە ئەنجامی 
دیدارمان لەگەڵ بەڕێز مەسعوود بارزانی، لیژنەیەكی 
دروستكرد بۆ بەدواداچوونی پرسی دەستگیركراوان. 
بەڕێوەبــەری  لەگــەڵ  چــوو  خەلیــل  محەممــەد 
ئاسایشــی هەولێر گفتوگۆی كرد و لیستێكی ناوی 
دەســتگیركراوەكانی پێبوو. بەڕێوەبەری ئاسایشی 
هەولێــر پێیگوتبــوو ئــەو ناوانــە لای ئێمــە نییە، 
بەڵام محەممەد خەلیل خێزانەكانیانی لەگەڵ خۆی 
بردبوو، گوتبووی با خێزانەكانیان بهێنمە ژوورەوە، 
لە ژوورەوە محەممەد خەلیل گوتبووی بەڕێوەبەری 
ئاسایش دەڵێت ئەو دەستگیركراوانە لای ئێمە نین، 
خێزانــەكان گوتبوویان ئێمە پێــش دوو رۆژ هاتین 

سەردانمان كردن و خواردن و پارەمان بۆ هێنان.
رووداو: نەجمەدین كەریم ئەو كاتەی پارێزگاری 
كەركــووك بــوو، باســی پــڕۆژەی بەهەرێمكردنی 
كەركــووك دەكــرد، بۆچوونــی تــۆ لەســەر ئــەم 

دەستپێشخەرییە چییە؟
راكان جبــووری: مــن بۆچوونــم نییــە بەبــێ 
ئــەوەی گفتوگۆیەكی راشــكاوانە و جیددی هەبێت 
لەنێــوان پێكهاتەكانی كەركــووك و پێكەوە بگەن 
بــە رێككەوتن، ناتوانــم پڕۆژە بدەم، بــا هەمووان 
دابنیشن. پێش خۆپیشاندانەكان گفتوگۆیەك لەسەر 
ئاستی پەرلەمان لە بەغدا هەبوو، دەبێت گەشە بەو 

گفتوگۆیە بدرێت بۆ ئەوەی ببێتە روانگەیەك.

بەیانــی زوو گەیشــتینە ماڵــی راكان جبــووری 
پارێــزگاری كەركــووك بــە وەكالــەت، ژمارەیــەك 
لــە پاســەوانەكانی كە كــورد بوون، تــازە لە خەو 
هەڵدەستان. كە گەیشتین هێشتا خۆی نەگۆڕیبوو، 
هــەر بــە دشداشــەیەكی نێوماڵەوە پێشــوازی 
لێكردیــن، خوانــی بەیانییەكــەی بریتــی بــوو لە 
پاقلە و هێلكەی ســووركراوە و چــا و خورما. لەكاتی 
هەڤپەیڤینەكەدا، راكان جبــووری هەندێكجار پێش 
ئــەوەی وەڵامــی پرســیارەكان بداتــەوە كەمێك 
دەوەســتا و پێوەی دیاربــوو كە بیر لــە وەڵامەكە 
دەكاتــەوە، وا دەردەكەوت كــە دەیەوێت بە وردی 
وشــەكانی هەڵبژێرێت و بە دیاریكراوی دەیەوێت 
پەیامێك بگەیەنێت. ماوەی هەڤپەیڤینەكەمان یەك 
كاژێر بوو، بەڵام سێ كاژێر و نیوی خایاند، لە كۆتاییدا 

گوتی هەموو پلانی ئەمڕۆتان هەڵوەشاندمەوە.

هەڤپەیڤین: زریان حاجی و نوێنەر فاتیح
رووداو - كەركووك

لاریمان نییە لە 
گەڕانەوەی هیچ حیزبێك 

بۆ بارەگاكانی

پێشمەرگە 135 
گوندی عەرەبی بەبێ 

پاساو رووخاندووە

پێشمەرگە باجێكی زۆر 
گرانی دا بۆ بەرگری لە 

كەركووك

خەڵكی كۆبانێ و 
مەهاباد هێنراونەتە 

كەركووك

خانووی فەرمیی 
پارێزگار كراوە بە 
بارەگای یەكێتی

تەنیا یەكێتی 
گیراوەكانی بۆ ئازاد 

كردووین

هەموو براكانم كرێچین

زۆربەی گەڕەكە 
تەجاوزەكانی 

كەركووك گەڕەكی 
كوردین

هیچ بەرپرسێكی كورد 
نییە لە كەركووك لە 

خانووی تەجاوزدا نەبێت

ناوی یەك كەسی 
جبوورم بدەنێ كە من 

داممەزراندبێت

گواستنەوەی نفوس 
لە دەسەڵاتی وەزیری 

ناوخۆیە نەك پارێزگار

بەدیلێكی یاسایی 
نەبوو بۆیە لە 

پۆستەكەم مامەوە

2800 عەرەبی كەركووك 
لە بەندیخانەكانی 

هەرێمدان

دوو ساڵە هیچ 
كوشتنێكی سیاسی لە 

كەركووك رووینەداوە

ئەگەر لیستی برایەتی 
رێككەوتبان ئێستا من 

پارێزگار نەدەبووم

ئێستا زۆربەی 
پۆستە ئەمنییەكانی 
كەركووك بە دەست 

یەكێتییەوەن

تەحەددا دەكەم یەك 
خێزانم گەڕاندبێتەوە 

بۆ ناوچەی كورد كە 
بنەمایەكی یاسایی 

نەبێت

تەحەددای هەر 
كەسێك دەكەم بڵێ 
نووسراوێكم داوە بە 

جووتیارێكی عەرەب لە 
دەرەوەی یاسای 117 

180 هەزار بەرمیل 
نەوتی رۆژانەی 
كەركووك لەژێر 

دەسەڵاتی 
هەرێمدایە

گەڕانەوەی عەرەبم بۆ 
قەرەهەنجیر، لەیلان، 
شوان، ئاڵتون كۆپری 

و سەرگەڕان قەدەغە 
كردووە

پارتی دەتوانێ 
بگەڕێتەوە بارەگا 

سەرەكییەكەی لە نێو 
شاری كەركووك

هەموو سیاسییەكانمان 
لە سەردەمی 

دەسەڵاتی پێشمەرگە 
كوژران

ئەوەی ناسنامەی 
كەركووكی نەبێت 

كارتی نیشتەجێبوونی 
پێنادەم

لە دوای 2003 وە
88 هەزار فۆرمی 

خۆراك گوازراوەتەوە بۆ 
كەركووك

برایەكم كرێچیی 
سكرتێری ئاسۆ 

مامەندە كە بە تەجاوز 
خانووەكەی دروست 

كردووە

داوام لە ئەنجوومەنی 
وەزیران كردووە ئاوارەی 

شارەكان لە كەركووك 
دەربكات

با ناوی یەك كوردمان 
بدەنێ كە لە دوو 

ساڵی رابردوودا 
لە كەركووك 

دەستگیركرابێ

راكان جبووری، پارێزگاری كەركووك بە وەكالەت بۆ )رووداو(:

راپۆرت

رووداو - هەولێر

رووســیا داوا لە ســووریا دەكات هێزەكانی 
سووریای دیموكرات بە تایبەتمەندیی خۆیەوە 
قبوڵ بكات. بەرپرســێكی پەیــەدەش دەڵێت 
رووسیا بێ گوێدانە هیچ لایەنێك ئەوەی بیەوێ 

دەیكات.
"رووسیا گوشار لە سووریا دەكات بۆ ئەوەی 
لەگەڵ هەســەدە رێكبكەوێــت" ئەمە لە چەند 
رۆژی رابردوودا بابەتی گەرمی سۆشیاڵمیدیای 
كــوردی بوو لە رۆژاڤای كوردســتان. ماڵپەڕی 
كەناڵــی )ئەلعەرەبیــە( رۆژی 19ی كانوونــی 
یەكەمی 2019 ئەو هەواڵەی پشتڕاستكردەوە و 
لە زاری سەرچاوەیەكی كوردەوە بڵاوی كردەوە 
"حكومەتــی دیمەشــق رووبــەڕووی گوشــاری 
رووسیا بووەتەوە بۆ قبوڵكردنی هەسەدە لەناو 

سوپای سووریادا بە تایبەتمەندیی خۆیەوە".
بەگوێرەی ئەلعەرەبییە: "حكومەتی ئەسەد 
هەست بە ترسێكی گەورە دەكات، نیگەرانە لە 
هاوكاریی نێوان پۆلیســی سەربازیی رووسیا و 
هەســەدە و دەخوازێت سوپای وڵاتەكەی جێی 

هەسەدە لە رۆژهەڵاتی فورات بگرێتەوە".
)رووداو( بــە  ئــاگادار  ســەرچاوەیەكی 
ی گــوت كــە رۆژی چوارشــەممەی رابــردوو 
شاندێكی رووسی و مەزڵوم عەبدی فەرماندەی 
گشتیی )هەســەدە( دوور لە چاوی كامێراكان 
كۆبوونەتەوە. رووســەكان لــەو كۆبوونەوەیەدا 
نیگەرانیی خۆیان لە سەردانی عەلی مەملووك، 
نیشــتمانیی  ئەمنــی  دەزگای  بەڕێوەبــەری 
ســووریا بــۆ قامشــلۆ و كۆبوونــەوەی لەگەڵ 
هۆزە عەرەبییەكان بە فەرماندەكەی هەســەدە 
راگەیاندووە و گوتوویانە: "مەملوك ناتوانێ بەم 

دانیشتنانە هاوسەنگی بگۆڕێت". 
سەرچاوەكە دەشڵێت: "رووسیا هەسەدەی 
دڵنیا كردووەتەوە كــە لەمەودوا ئەوان خۆیان 
بەشــداری لە گفتوگۆی نێوان بەڕێوەبەرایەتی 
خۆســەر و دیمەشــق دەكەن، بۆ ئەوەی ببنە 
هێزێكی گوشار بۆ سەرخستنی گفتوگۆكان". 

رووسەكان هەروەها بە هەسەدەیان گوتووە: 
"فلادیمیر پوتین هاتووەتە ســەرخەت و داوای 
لە بەشــار ئەسەد كردووە گفتوگۆ لەگەڵ كورد 

بەجدی بگرێت، پێویســتە لــە زووترین كاتدا 
مەســەلەی كورد لــە چوارچێوەی ســووریادا 

چارەسەر بكرێت".
ئــەو ســەرچاوەیە لــە كۆتایی قســەكانیدا 
دەڵێت: "ئێستا رووسیا بە هاوكاریی هەسەدە 
هێزێكی سەربازی لە رۆژهەڵاتی فورات و منبج 
دروســت دەكات، بــۆ ئەوەی لەگەڵ پۆلیســی 
ســەربازیی رووســیا لە ناوچە ســنوورییەكان 

لەگەڵ توركیادا بسووڕێنەوە".
رۆژی پێنجشــەممەی رابــردوو، هاوبەنــدی 
نیشتمانیی كورد لە ســووریا )هاڤبەندی( كە 
لــە پێنــج حیزبی كــوردی پێكهاتــووە، دوای 
گەڕانەوەیان لە هەرێمی كوردســتان، سەردانی 
مەزڵوم عەبدی فەرماندەی گشتیی هەسەدەیان 

كرد. 
ســاڵح گەدۆ، سكرتێری پارتی چەپی كورد 
لــە ســووریا كــە یەكێكە لــە ســەركردەكانی 
)هاڤبەنــدی(، دەنگۆی گوشــاری رووســیای 
لەسەر سووریا پشتڕاستكردەوە و بە )رووداو(
ی گــوت: "بەپێی ئاماژەكان و ئەو زانیاریانەی 
لــە پشــت دەرگا داخراوەكانــەوە دزە دەكەنە 
دەرەوە، رووســیا گوشــار لــە رژێــم دەكات 
بۆئەوەی هەســەدە بــە تایبەتمەندییەكانیەوە 
قەبــوڵ بكات. رۆژی چوارشــەممە شــاندێكی 
رووســی لەگەڵ هەسەدە كۆبووەتەوە. رووسیا 
بە هاوكاریی هەســەدە لە ناوچەكەدا هێزێكی 

سەربازی دروست دەكەن".
گەدۆ لە درێژەی قســەكانیدا، هۆكاری ئەم 
گۆڕانە لە هەڵوێســتی رووســیا بۆ زیاتربوونی 
هەماهەنگیــی نێــوان ئەمریــكا و هەســەدە 
دەگەڕێنێتــەوە و دەڵێــت: "ئێســتا ســوپای 

ئەمریــكا زیاتــر لە جــاران هەماهەنگی لەگەڵ 
هەســەدە دەكات. رووس دەخــوازن كارتەكان 
لە دەستی ئەمریكا دەربێنن، هەروەها پێگەی 
رژێمیــش لاوازە، رووســیا ناتوانێ پشــتی پێ 

ببەستێ".
هــەر لەوبــارەوە نەســرەدین ئیبراهیــم كە 
سەركردەیەكی دیكەی )هاڤبەندی(یە، دەڵێت: 
"رووسیا هەوڵدەدات كێشەی كورد لە سووریا لە 
رێگای دانوستاندنی راستەوخۆ و بە چاودێریی 
خــۆی چارەســەر بكات، گوشــار لە ســووریا 
دەكات بــۆ ئەوەی وەڵامــی مافەكانی كورد لە 
رووی ئەتنیكی، كولتووری و ئیداری بداتەوە".

هەســەدە رێكخراوتریــن هێزی ســووریایە، 
زۆربــەی هێزەكــە لەلایــەن هاوپەیمانانــەوە 
مەشقیان بینیوە، لە شەڕی بەرەنگاربوونەوەی 

تیرۆریشدا ئەزموونی زۆریان پەیدا كردووە. 
غەریب حەســۆ، هاوســەرۆكی بزووتنەوەی 
كۆمەڵــگای دیموكراتــی )تەڤــدەم( دەڵێــت: 

"هەرچەنــدە رووســیا بەرژەوەندی لەگەڵ رژێم 
هەیــە، بەڵام كاتێك چارەســەرییەك لە نێوان 
رژێــم و خۆســەری دیموكراتی بــەدی نەیەت، 
ئەوكاتە بەرژەوەندییەكانی رووسیاش جێبەجێ 
نابێــت. بــۆ پاراســتنی بەرژەوەندییەكانیان، 

پێویستیان بە رێككەوتنی كورد و رژێمە". 
حەســۆ گوتیشــی: "بەر لە چەنــد رۆژێك 
رووســیا رایگەیاندووە، هەســەدە جێگرەوەی 
ســوپای عەرەبیی ســووریایە. توانای هەیە و 

هێزێكی رێكخراو و خاوەن ئەزموونە". 
بە بــڕوای یەكێك لە بەرپرســانی كورد لە 
رۆژئــاوای كوردســتان كــە نەیویســت نــاوی 
بڵاوبكرێتــەوە، ئەمریكا پێویســتی بە نەوتی 
ســووریا و داهاتەكەی نییە "بەڵكو دەخوازێت 
داهاتەكەی لەدەست خۆی بهێڵێتەوە بۆ ئەوەی 
وەكو كارتێك وڵاتانی دیكە ملكەچی حیساباتی 
خــۆی بــكات. ئەمریــكا بــۆ گەرەنتیكردنــی 
بەرژەوەندی رووســیا لە رۆژئاوای كوردستان، 

لەڕووی سەربازییەوە پشتگیریی كورد دەكات. 
چونكــە ئێــران و توركیا لەناوچەكــەدا نیەتی 
بەرفراوانبوونیان هەیە. بەتایبەتی توركیا دوای 
تێپەڕبوونی 100 ساڵ بەسەر رێككەوتننامەی 
دەخوازێــت   ،1923 ســاڵی  لــە  )ســیڤەر( 
لەناو وڵاتانی یەكێتی ســۆڤیەتی پێشــوو كە 
توركزمانن، پەرە بە هەژموونی خۆی بداتەوە. 
رووسیا ئەم مەترسییە دەبینێ، بۆیە لەلایەك 
لەگــەڵ ئەمریكا چرای ســەوزی بۆ هەڵدەكات 
تــا بێتە باكووری ســووریا و نەپەرژێتە ســەر 
مەلەفەكانی دیكە، لەلایەكی دیكەوە دەخوازێت 
لە رۆژهەڵاتی رووباری فورات چەند بنكەیەكی 
سەربازی دروست بكات تا ببێتە هەڕەشە لەسەر 
توركیــا. دەستبەســەرداگرتنی فڕۆكەخانــەی 
قامیشــلۆ لەلایەن رووســیاوە ئاماژەیە بۆ ئەم 

راستییە". 
ئــەو ســەرچاوەیە لــە بەشــێكی دیكــەی 
قســەكانیدا دەڵێت: "ئەگــەر لەم چوارچێوەیە 

سەیری ناوچەكە بكەین، رێككەوتنی دیمەشق 
و هەســەدە دەبێتە بیانوو بۆ مانەوەی زیاتری 
رووسیا لەناوچەكەدا و توركیاش هیچ رۆڵێكی 

نامێنێ".
هاوســەرۆكی  جێگــری  چیــا،  بــەدران 
ئەنجوومەنــی جێبەجێــكاری بەڕێوەبەرایەتی 
خۆسەر بۆ باكوور و رۆژهەڵاتی سووریا، ئاماژە 
بــە دونیابینییەكــی جیاوازی رووســیا دەكات 
لەبارەی كێشــە بنبەســتبووەكانی ســووریا: 
"بەتایبەتی لە یەكخســتنی هەسەدە و سوپای 
ســووریا، رووســیا خوێندنەوەیەكــی جیاوازی 
هەیە. رووسیا دەخوازێت هەسەدە لەناو سوپای 
سووریادا خاوەن تایبەتمەندیی خۆی بێت. بۆ 

ئەمەش هەوڵدەدات دیمەشق رازی بكات".
چیا، پێیوایە پاراستنی تایبەتمەندییەكانی 
هەسەدە هێزێكی گەورە بە سووریا دەبەخشێ 
بــۆ بەرەنگاربوونــەوەی تیــرۆر و داگیركاری: 
نــاوێ،  لاوازی  ســووریایەكی  "رووســیا 
ســووریایەكی دەوێت هەژموونی بەسەر هەموو 
جوگرافیای وڵاتەكەیدا هەبێت. هەروەها دەیەوێ 
دامەزراوەی سەربازی بەشێوەیەك رێكبخاتەوە 
كە لەژێر دەستی خۆیدا بێت و لە ئاستێكدا بێ 
بتوانێ بەرەنــگاری هێزە رادیكاڵەكان ببێتەوە 
بەبێ ئەوەی پێویستی بە هێزی دەرەكی بێت".
رووسیا بەرژەوەندیی گەورە و ئاڵۆزی لەگەڵ 
توركیا هەیە، بەتایبەتی لە مەسەلەی فرۆشتنی 
سیستەمی مووشەكی ئێس 400 و دروستكردنی 
هێڵی گواستنەوەی غازی سروشتی بۆ ئەوروپا 
لە رێگای توركیاوە. ئاخۆ رووســیا هەنگاوێك 
دەنێ كە زیــان لە پێگەی توركیا لە باكووری 

سووریا بدات؟
ساڵح موســلیم، بەرپرسی پەیوەندییەكانی 
دەرەوەی پەیــەدە بە )رووداو(ی گوت: "وەكو 
پەیــەدە ئــاگادار نیــن رووســیا گوشــاری لە 
رژێــم كردبێت. رووســیا خــۆی وەكو هێزێكی 
گەرەنتیــدەر ناســاندووە، بۆ ئەمە پێویســتە 
گوشــار لە رژێم بكات. رووسیا وڵاتێكی گەورە 
و خاوەن هێزە، ئەگەر شتێك بخوازێ، توركیا 

ناچارە گوێی لێبگرێ و ملكەچی بێت".

رووداو - هەولێر

خوێندنەوەی جیاواز بۆ مەسەلەی )پەروەردە 
بە زمانی دایك( دەكرێت كە ئەحمەد داودئۆغڵو 
لە مەراسیمی راگەیاندنی پارتە نوێیەكەی خۆیدا 
باســی كرد. هەندێــك وەك "هەنگاوێكی بوێر" 
لێی دەڕوانن و هەندێكی دیكە پێیانوایە دەچێتە 

"چوارچێوەی تاكتیكی سیاسی".
رۆژی 13ی ئــەم مانگە ئەحمەد داودئۆغڵو، 
ســەرۆكوەزیرانی پێشــووتری توركیا، كۆتایی 
بە مشــتومڕێكی درێژ هێنا لەناو رای گشــتیی 
توركیادا سەبارەت بە جدیبوونی جیابوونەوەی 
لــە ئاكەپــە و دامەزراندنــی پارتێكــی نــوێ. 
داودئۆغڵــو بــە ئامادەبوونــی 154 ئەندامــی 
دامەزرێنەر لــە هۆتێلی )بیلكەند( لە ئەنقەرە، 

دامەزراندنی )Gelecek Parti- پارتی دواڕۆژ(
ی لە مەراسیمێكدا راگەیاند. 

داودئۆغڵــو لــە قســەكانیدا داوای گەڕانەوە 
بۆ دیموكراســی، ئازادی، یەكســانی، رێزگرتن، 
و  راگەیانــدن  ئازادیــی  سیاســی،  ئەخلاقــی 
جیاكردنەوەی دەســەڵاتەكانی كــرد كە ئەمانە 
چاوەڕوانكراو بوون. بەڵام ئەوەی چاوەڕواننەكراو 
بــوو، قســەكانی بــوو دەربــارەی پــەروەردە 
بــە زمانــی دایــك كــە گوتــی: "پێویســتە لە 
مەســەلەی پەروەردە بە زمانی دایك، ناسنامە 
و باوەڕ، بەرەنگاربوونەوەی دژایەتی مەزهەبی، 
دەوڵــەت وەكــو یەك نزیكــی هەمــووان بێت. 
بەكارهێنانی زمانی دایك لە شوێنە گشتییەكاندا 

پەیوەستبوونی هاووڵاتی بەهێزتر دەكات".

كورد گومانی لە داودئۆغڵو 
هەیە!

داودئۆغڵــو لــە ســاڵانی 2003 – 2009 گەورە 
راوێژكاری هەردوو سەرۆكوەزیرانی توركیا )عەبدولڵا 
گویــل و تەیــب ئەردۆغان( بوو. لە ســاڵانی 2009 
– 2014 وەزیــری دەرەوە بــوو. لە ئەیلولی 2014 
تاوەكو ئایاری 2016 ســەرۆكوەزیرانی توركیا بوو. 
داودئۆغڵــو بــە ئەندازیــاری سیاســەتی وڵاتەكەی 
لە هەمبــەر قەیرانی ســووریا دادەنــرێ، لە ماوەی 
ســەرۆكوەزیرانیی ئەودا، شــەڕی نێو شار لە نێوان 
پەكەكە و سوپای توركیا هەڵگیرسا كە بە )شەڕی 
خەنــدەق( ناســراوە، بــەو هۆیەوە چەندین شــار و 
شــارۆچكەی كوردی وێران بوون. هەربۆیە بەشێكی 
زۆری كورد بە گومانەوە گوێ لە قسەكانی دەگرن. 

سیاســەتوانی  و  ئەكادیمــی  نــاس،  نەســرین 
پێشــووی توركیــا لەبــارەی دروشــم و بەڵێنەكانی 
داودئۆغڵو بــە )رووداو(ی گوت: "دوای هەڵبژاردنی 
حوزەیرانی 2015، كاتێك ئۆپەراسیۆنی وێرانكردنی 
داودئۆغڵــو  دەســتیپێكرد،  كوردییــەكان  شــارە 
ســەرۆكوەزیران بوو. كورد قەدەغەكردنی هاتوچۆ، 
كوشــتن و بەربەریەتی ئەو كاتەی لەبیر نەكردووە. 
لەهەمانكاتدا بۆ ئەوانەی چوونەتە ناو داعش، گوتی 
ئەوانە مێشــكیان ئاڵۆز بووە، بــۆ ئەوەی داعش لە 
كۆمەڵكوژیی ســوروج و ئەنقەرە بە بەرپرســیار لە 
قەڵەم نەدرێــت، دەســتەواژەی )كۆكتێل تیرۆر(ی 
بەكارهێنا. هــەر داودئۆغڵو ئەندازیاری سیاســەتی 
ئەمڕۆی توركیایە لە سووریا. كورد بە ئاسانی ئەمە 

لەبیر ناكات". 
"خوێنــدن بــە زمانی دایــك" لــە دیارترین ئەو 
بەڵێنانەن كە داودئۆغڵو داویەتی، بەڵام شــارەزایان 

پێیانوایە ئەمە تینوێتیی كورد ناشكێنێ.
جەعفەر ســۆڵگون، نووسەری كوردی دێرسیمی 
دەڵێــت: "كاتێك باســی داودئۆغڵو دەكــەن، كورد 
ئۆپەراســیۆنی خەندەقی بەبیر دێتەوە، سیاســەتی 
سووریای بیردێتەوە. لەبەر ئەوە ئاساییە ئەگەر كورد 
زۆر گرنگی بە قسەكانی خۆی و پارتەكەی نەدات". 
ســەبارەت بە گرتنەدەستی دەسەڵات، سۆڵگون 
دەڵێــت: "لەوانەیــە بتوانــێ ئاكەپە لە دەســەڵات 
دووربخاتەوە، بتوانێ ئەردۆغان لەسەر كورسیەكەی 
دەربــكات، بــەڵام زۆر زەحمەتە بتوانێ دەســەڵات 

بگرێتە دەست".
لەناو لیســتی ئەندامانی دامەزرێنەری پارتەكەی 
داودئۆغڵــودا، چەند كەســایەتییەكی كورد هەن كە 
پێشــتر لە نێو ئاكەپە پۆســتیان هەبــووە. یەكێك 
لەوانە بایرام زیلان، پەرلەمانتاری پێشووی ئاكەپە و 

خەڵكی ئامەدە. زیلان لەبارەی هەڵوێستی پارتەكەی 
لە چارەســەری كێشــەی كورد بە )رووداو(ی گوت: 
"سیاســەتی ئاكەپە ئەزموونێكە، رێزدار داودئۆغڵو 
سوودی لێدەبینێ. دەبێت لە مەسەلەی چارەسەریدا 
خۆی بەدوور بگرێت لە دووبارەبوونەوەی هەڵەكانی 
ســەردەمی ئاكەپە. ئێمە دەخوازین ئەم مەسەلەیە 
بەتەواوەتــی لــە رۆژەڤــی توركیــادا دەرخەیــن و 

چارەسەری بكەین". 
هەروەهــا دەڵێــت: "لەگەڵ كورد دادەنیشــین و 
رێكدەكەوین. پێشــتر تەنیا لەگەڵ پەكەكە گفتوگۆ 
كــراوە، ئەمــە هەڵەیەكی گەورە بــوو، خەڵك لەمە 

نیگەران بوون". 
لەبــارەی ئــەو رەخنانەی ئاراســتەی داودئۆغڵو 
دەكرێن لەو رووداوانەی كە ئەوكات ئەو سەرۆكوەزیران 
بووە، زیلان دەڵێت: "لەكاتی شــەڕی خەندەقدا زۆر 
هەوڵی دا زیان بە ســڤیل نەگات. هەندێك دەخوازن 
حوكمی ناڕاســت لەبارەی رێــزدار داودئۆغڵو بدەن. 
لەو رووداوانەدا وەكو ساڵانی هەشتاكان و نەوەدەكان 

عەقڵی كۆنی دەوڵەت باڵادەست بوو". 
زیلان متمانەی بە داودئۆغڵو هەیە پرســی كورد 
چارەسەر بكات و دەڵێت: "ئەم پرسە وەكو رابردوو 
بــە هەڵخەڵەتانــدن و بەكارهێنانــی زمانی برایەتی 
چارەسەر ناكرێ. پێموایە رێزدار داودئۆغڵو دەتوانێ 
لــەم چوارچێوەیەدا هەمــوو لایەنەكان رازی بكات و 

مەسەلەكە بگەیەنێتە كەناری چارەسەری". 
قسەكانی داودئۆغڵو لەبارەی پەروەردە بە زمانی 
دایك لەم ســاتەوەختەدا كە دیموكراســی و ئازادی 
لە توركیا تەواو پاشەكشەی كردووە، بایەخی خۆی 
هەیە و دوور نییە بۆ شكاندنی ئەو ترسەی دەسەڵاتی 
ئاكەپــە دروســتی كــردووە، ببێتــە ســەرەتایەك. 
هەروەها جگە لە هەدەپــە پارتەكەی داودئۆغڵو لە 
مێــژووی كۆماری توركیــادا دەبێتە یەكەمین پارتی 
سیاسی كە بە ئاشكرا پشتگیری لە مافی پەروەردە 

بە زمانی دایك دەكات. 
یڵــدرای ئۆغور، نووســەری تــورك پێیوایە لەو 
ســەردەمەی داودئۆغڵو ســەرۆك وەزیر بووە، كاری 
گرنگــی بــۆ چارەســەری كێشــەی كورد كــردووە: 
"بەرگــری لــە پرۆســەی چارەســەری كــرد، لــە 
نەرمكردنــەوەی بارودۆخەكــە لــەدوای رووداوەكانی 
كۆبانــێ و رێككەوتنــی دۆڵمەباخچە رۆڵــی كارای 
بینیــوە. بۆ بەردەوامبوونی پڕۆســەی چارەســەری 

چەندین كۆبوونەوەی كرد". 

هەروەهــا دەڵێت: "لــە مەراســیمی راگەیاندنی 
پارتەكەیدا دەربارەی كێشــەی كورد باســی شــتی 
گرنگی كرد كە ئەوە یەكەمین جارە پارتێكی توركیا 
باسی دەكات. لە توركیا قسەكردن لەبارەی كێشەی 
كورد ئاســان نییە. لە پرۆگرامــی پارتەكەیدا ناوی 
كێشــەی كورد دێنێت و بەشــێكی تایبەت هەیە كە 
باسی وردەكارییەكانی ئەم كێشەیە دەكات. بەڵێنی 
)هاووڵاتیی دیموكراتیانە( دەدات. پێیوایە كێشــەی 
كورد كێشەیەكی مێژووییە و كێشەی تیرۆر نییە كە 

ئەمەش بۆ توركیا لێكدانەوەیەكی بەنرخە". 
ئەو نووســەرە پێیوایــە داودئۆغڵو لەگەڵ عەلی 
باباجــان دەتوانن هاوســەنگیی نێوان ئۆپۆزســیۆن 
و دەســەڵات بگــۆڕن "بەتایبەتــی موحافەزەكارانی 
كورد كە هێشــتا دەنگ بە ئاكەپە دەدەن، بە وردی 

چاودێری داودئۆغڵو دەكەن". 
نووســەر و شرۆڤەكاری سیاسی كورد )ئیلهامی 
ئیشق( پێیوایە هەر پارتێكی نوێی سیاسی دروست 
ببێ، ناتوانێ پەیوەســت بە كــورد رۆڵێكی نەرێنی 
بگێڕێت. ئەو بە )رووداو(ی گوت: "دامەزراندنی ئەم 
پارتە بۆ كورد دەبێتە سەرەتایەك بۆ كەمكردنەوەی 

ئەو زوڵم و نادادییەی لە بەرامبەر كورد هەیە". 
هەروەهــا دەڵێــت: "وەكو هەنگاوی دەســتپێك 
شــتێكی باشــە، پارتێكــی موحافــەزەكار بەرگری 
لــە مافــی خوێندن بــە زمانی دایــك دەكات، لەناو 
ئاكپارتیــدا بەرگری لە زمانی دایــك نەكراوە. ئەمە 
جیاوازییەكی گەورە و گرنگە. سیاسەتی كوردی لە 
توركیا لە هەموو شــتێك زیاتر چاوی لەسەر زمانی 

دایكە".

رووسیا بە هاوكاریی 
هەسەدە هێزێكی 
سەربازی دروست 

دەكەن
سكرتێری پارتی چەپی كورد لە سووریا: 

لەگەڵ كورد 
دادەنیشین و 
رێكدەكەوین

ئەندامێكی كوردی پارتەكەی داودئۆغڵو:

كە باسی داودئۆغڵو 
دەكرێت، كورد 

شەڕی خەندەقی 
نێو شارەكانی 

بەبیردێتەوە
نووسەرێكی كورد:

مۆسكۆ بۆ قبوڵكردنی هەسەدە گوشار 
دەخاتە سەر دیمەشق

داودئۆغڵو چی بۆ كورد پێیە؟

 رووسیا دەخوازێت هەسەدە لەناو سوپای سووریادا خاوەن تایبەتمەندیی خۆی بێت

ئەحمەد داودئۆغڵو لەکاتی راگەیاندنی پارتە نوێیەکەیدا

شكار ئەحمەد
رووداو - هەولێر

لە نەخۆشخانە حكومییەكانی سلێمانی بەشێك 
لــە مووچــەی ئــەو كارگوزارانــە دەخورێــت كــە 
نەخۆشــخانەكان پاك دەكەنەوە. كارگوزارێك دەڵێ 
چەندین جار ســكاڵایان تۆمار كــردووە، بەڵام هیچ 

ئەنجامێكی نەبووە.
كارمەندێكی نەخۆشخانەی فریاكەوتنی سلێمانی 
كە نزیكەی پێنج ساڵە لەو نەخۆشخانەیە كاردەكات 
و لــە ترســی لەدەســتدانی كارەكــەی نەیویســت 
ناوی ئاشــكرا بكــرێ، بــە )رووداو(ی گوت: "ئێمە 
چەنــد كارمەندێكین كە ماوەی چەند ســاڵێكە لەو 
نەخۆشخانەیە وەكو كارگوزار كار دەكەین. لە ساڵی 
2018ـەوە چەنــد كارگوزارێكــی عەرەبیــان هێناوە 
بە مووچەیەكی كەمتر لەوەی پێشــتر وەرماندەگرت 
كاریان پێدەكەن، ئێستا كارگوزارە كوردەكانیشیان 
ناچــار كــردووە بەهەمــان پارە كاربكــەن و واژۆش 

لەسەر مووچەكەی پێشوویان بكەن".
لەبارەی ئەو بڕە پارەیەش كە لە كارگوزارەكانی 
دەبــڕن، دەڵێت: "ئەوانەی یەك شــیفت كار دەكەن 
مووچەكەیــان 294 هــەزار دینارە، ئەوانەشــی دوو 
شیفت كار دەكەن مووچەكەیان 590 هەزار دینارە، 
بــەڵام 400 هــەزار دیناریان دەدرێتــێ، لە كاتێكدا 

واژۆی وەرگرتنی 590 هەزار دیناریان پێدەكرێ".
بەگوتەی ئەو كارگوزارە، لە هەموو نەخۆشــخانە 
حكومییــەكان ئەم جۆرە مامەڵەیــە هەیە "زۆربەی 
كارگــوزارەكان ئــەو كێشــانەیان هەیــە، بــەڵام لە 
ترســی لەدەســتدانی كارەكانیــان قبوڵــی دەكەن. 

چەندینجار ئەم سكاڵایەمان گەیاندووە بە پارێزگا و 
بەڕێوەبەرایەتی گشتیی تەندروستیی سلێمانی، بەڵام 

هیچ بەدواداچوون و لێپرسینەوەیەك نەكراوە".
مامەڵــەی  و  كاركــردن  مــاوەی  لەبــارەی 
بەرپرســەكانیان، ئەو كارگوزارە دەڵێ: "رۆژانە 16 
ســەعات كارمان پێدەكەن، مامەڵەی خراپیشــمان 

بەرامبەر دەكرێت".
ئەندامێكی لیژنــەی كار و كاروباری كۆمەڵایەتی 
لە پەرلەمانی كوردستان پێیوایە ئەم حاڵەتە تەنیا 
لە سلێمانی نییە. شــادی نەوزاد لەوبارەوە دەڵێت: 

"ئەم حاڵەتە لە هەولێر، سلێمانی و دهۆكیش هەیە، 
كارگــوزار و كرێكاری نێو نەخۆشــخانەكان لەلایەن 
بەرپرســەكانیانەوە خــراپ بەكاردەهێنرێــن، كاری 
زۆریان پێدەكرێت و مووچەی كەمتر لە مافی خۆیان 

پێدەدرێت".
 گوتیشی: "كێشەی پێنەدانی مووچەی تەواو بە 
كارگوزار و كرێكاران تەنیا لە نەخۆشخانەكاندا نییە، 
بەڵكو لە ســلێمانی كارگە هەیە زیاتر لە 3 ســاڵە 
بیمەی كۆمەڵایەتی لــە كرێكارەكانی دەبڕێت، یەك 
دیناریشی نەداوە بە حكومەت، كرێكارەكانیش ئەمە 

نازانن و وادەزانن بیمەیان بۆ كراوە لە حكومەت، ئەم 
كەیسە و كەیسی دیكەشمان لەبەردەستدایە و كاریان 
لەســەر دەكەیــن، هەروەها كرێكاری نەخۆشــخانە 
حكومییەكان هەن كە رووبەڕووی توندوتیژی دەبنەوە 

و هەیانە زیاتر لە 16 سەعات كاری پێدەكرێت".
ئەو پەرلەمانتارە لەڕێگەی )رووداو(ـەوە داوا لە 
هەموو ئەو كارگوزار و كرێكارانەی دامودەزگا حكومی 
و ئەهلییەكان دەكات سكاڵاكانیان بگەیەننە ئەوان. 
شــادی نــەوزاد دەڵــێ: "ئەمە ژمــارە مۆبایلەكەمە 
كرێكارێكــی  و  كارگــوزار  هــەر   07708101795
دامــودەزگا حكومی و ئەهلییەكان كێشــەی هەیە، 
دەتوانــێ پەیوەندیم پێوە بكات یان ســكاڵاكانیان 
بگەیەننە لیژنەكەمان لــە پەرلەمان، بەدواداچوونی 
تــەواو بۆ كێشــەكانیان دەكەیــن و مافەكانیان بۆ 

وەردەگرینەوە".
تەنــدەری  كۆمپانیایانــەی  لــەو  بەشــێك 

پاككردنــەوەی نەخۆشــخانەكانیان وەرگرتــووە و 
گرێبەســتیان لەگــەڵ حكومەت كــردووە، مانگانە 
مووچــەی كارمەنــدەكان نــادەن. چۆمــان فالــح، 
ســەرۆكی سەندیكای خزمەتگوزاری لە سلێمانی بە 
)رووداو(ی راگەیانــد: "كۆمپانیــا هەیە تەندەری لە 
نەخۆشخانە حكومییەكان وەرگرتووە، نزیكەی دوو 
مانگــە مووچەی كارگــوزار و كرێكارەكانی نەداوە، 
بۆیە كێشە و گرفتێكی زۆریان هەیە، ئۆباڵی هەموو 
كێشــەكانیش لە ئەســتۆی بەڕێوەبەرایەتی گشتی 

تەندروستیی سلێمانییە".
لەبــارەی ئــەم كێشــەیە، )رووداو( چەندینجار 
پەیوەنــدی بە بەڕێوەبەری گشــتیی تەندروســتی 
سلێمانی و بەرپرســانی نەخۆشخانەی فریاكەوتنی 
ســلێمانییەوە كرد، بەڵام وەڵامی پەیوەندییەكانیان 

نەدایەوە.
بەرپرســێكی ســەندیكای كرێكارانی كوردستان 

پێیوایــە حاڵەتەكانــی نەدانــی مووچــەی تــەواو 
كرێكارانیشی گرتووەتەوە. 

ســەندیكای  ســەرۆكی  زیندانــی،  عوســمان 
كرێكارانــی بیناســازی بــە )رووداو(ی راگەیانــد: 
"ئێســتا كۆیلایەتییەكی نوێ دروســتبووە، كرێكار 
هەیە نیوەی مووچەكەی پێدەدرێت، كار بە خەڵكی 
خوار تەمەنی 18 ساڵ دەكرێ، بەتایبەت لە كەرتی 
تایبەتــدا، كەرتی تایبــەت بەبەرچاوی حكومەتەوە 

كرێكار دەهاڕێ".
بەرپرسانی وەزارەتی كار و كاروباری كۆمەڵایەتی 
دەڵێــن بەدواداچــوون بۆ كێشــەی ئــەو كرێكارانە 
دەكــەن. عەبدولمەجید فــەرەج، بەڕێوەبەری كار ‌و 
نوێنــەری وەزارەتی كار ‌و كاروباری كۆمەڵایەتی بە 
)رووداو(ی راگەیاند: "ئێمە بەدواداچوون بۆ هەموو 
ئــەو دۆســیانە دەكەین كــە كێشــەیان هەیە، هەر 
كارگــوزار و كارمەندێك كێشــەی هەبوو، دەتوانێت 
بە ژمــارە تەلەفۆنــی )5500( كە ژمــارەی هێڵی 
گەرمــی وەزارەتــی كار و كاروبــاری كۆمەڵایەتییە، 

پەیوەندیمان پێوە بكەن".
عەبدولمەجید فەرەج گوتیشی: "ئێمە 21 لیژنەی 
پشــكنینمان هەیە، بەڵام بەهۆی كەمیی لیژنەكان 
فریای هەموو شــوێنێك ناكەوین، ئەو كەیســانەش 
زۆرن كــە دوای تۆماركردنی ســكاڵا دۆســیەكانمان 
رەوانەی دادگای كار كردووە و كێشەكانیان چارەسەر 
كــراوە، قەرەبــووش كراونەتــەوە، خەڵــك هەبووە 
هەمان كێشــەی ئەو كارگوزارانەی هەبووە، پارەی 
كەمتر لە مووچەكەی خــۆی پێدراوە، دوای ئەوەی 
سكاڵای لەلای ئێمە تۆمار كردووە، لەڕێگەی دادگای 
كارەوە زیاتر لە 20 هەزار دۆلاری بۆ گەڕاوەتەوە".

نازانین داهاتمان 
چەندە و لە 

خەرجكردنیشی 
بەرپرسیار نین

گوتەبێژی دەستەكە:

400 هەزار دینارمان 
دەدەنێ و واژۆی 

590 هەزار دینارمان 
پێدەكەن
كارگوزارێك

ئەوانەی كێشەیان 
هەیە با پەیوەندی بە 

ئێمەوە بكەن

پەرلەمان و بەرپرسانی وەزارەتی كار

شكار ئەحمەد
رووداو – هەولێر

"ســندووقی ژینگــە" نزیكەی 11 ســاڵە دانراوە 
و چەنــد وەزارەت و بەڕێوەبەرایەتییــەك بەنــاوی 
پاراســتنی ژینگــەوە پارە لــە خەڵــك وەردەگرن، 
بەڵام پارەكە ناچێتە ناو ســندووقەكەی ژینگە و بۆ 
پاراســتن و چاككردنی ژینگە خەرج ناكرێتەوە. ئەم 
فەرمانگەیە چیرۆكی شكستێكە، هەروەها دەرخەری 
ئــەو واقیعەشــە كــە پرســی ژینگە لە سیاســەتی 
كابینەكانــی حكومەتــی هەرێمی كوردســتاندا هیچ 
كاتێك پرسێكی گرنگ نەبووە لە كاتێكدا ئەم پرسە 

لە دنیادا خەریكە دەبێتە پرسی یەكەم. 

"نازانین داهاتمان چەندە و 
چۆن خەرج دەكرێ"

هەندرێن شێخ راغب، گوتەبێژی دەستەی پاراستن 
و چاككردنــی ژینگە دەڵێت بێجگە لەو ســزایانەی 
دەســتەكەیان لەكاتــی ســەرپێچییە ژینگەییەكانی 
كارگە، پاڵاوگە و نەخۆشخانەكان وەریدەگرن، چەند 
وەزارەتێكیــش بەنــاوی ژینگەوە پــارە وەردەگرن، 
لەوانــە بەڕێوەبەرایەتییەكانــی هاتوچــۆ، وەزارەتی 
ســامانە سرووشتییەكان، شــارەوانییەكان، گومرگ 
و خاڵە ســنوورییەكان، هەمــوو پارەكەش دەچێتە 

خەزێنەی حكومەت.
دەستەی ژینگە نازانن داهاتەكان چەندن و چۆن 
خەرج دەكرێن، خۆشیان بە بەرپرسیار نازانن لێی. 

هەندرێن شــێخ راغب دەڵــێ: "وەزارەتی دارایی 
داهاتەكان بۆ خۆی دەبات، یەك دینار بۆ دەســتەی 
پاراســتن و چاككردنــی ژینگە خــەرج ناكرێ، بۆیە 
نازانیــن داهاتەكانــی ژینگە چەندن؟ چــۆن خەرج 

دەكرێن؟ خۆشمان لە بەرامبەر خەرجكردنی پارەكان 
بە بەرپرسیار نازانین".

بەپێــی یاســای ژمــارە )8(ی ســاڵی 2008 
ســندووقێك بۆ كۆكردنەوەی داهاتــە ژینگەییەكان 
دانراوە، بەڵام ســندووقەكە یەك دیناری تێدا نییە. 
عەبدولــڕەزاق خەیلانــی، بەڕێوەبــەری فەرمانگەی 
كاروباری هونەری لە دەستەی پاراستن و چاككردنی 
ژینگە بە )رووداو(ی راگەیاند: "ســندووقی پاراستن 
و چاككردنــی ژینگە بەپێی ماددەی 10ی یاســاكە 
دروســتكراوە، بەڵام 11 ســاڵە یــەك دیناریش لەو 

سندووقە دانەنراوە".
لەبــارەی داهاتەكانــی ســندووقەكەش دەڵــێ: 
"ســندووقەكە ســێ جۆر داهاتی هەیە، یەكەم: ئەو 
پارەیــەی لــە بودجە بــۆی دابین دەكــرێ. دووەم: 
و  ناوخۆیــی  رێكخــراوە  و  دەوڵەتــان  هاوكاریــی 
نێودەوڵەتییــەكان كە پێشــكەش دەكرێن، لەو دوو 
داهاتــە تا ئێســتا یــەك دیناریش بۆ ســندووقەكە 
دانەنــراوە. داهاتــی ســێیەمیش ئــەو پێبژاردنــە 
ژینگەییانەیــە كە بەپێی یاســا لە كارگە، پاڵاوگە و 

شــوێنەكانی دیكــە وەردەگیرێن، بــەڵام هەموو ئەو 
داهاتانەش دەگەڕێنەوە بۆ وەزارەتی دارایی و هیچی 

بۆ ئێمە نییە".
 هەیكەلــی ئــەم دەســتەیە لــە فەرمانگــەی 
كارگێڕی و دارایی و یاســایی، فەرمانگەی كاروباری 
هونــەری، فەرمانگــەی هۆشــیاری و راگەیانــدن و 
پێنج بەڕێوەبەرایەتی لە هەولێر، ســلێمانی، دهۆك 
و ئیدارەكانــی گەرمیــان و راپەڕیــن پێكهاتــووە. 
بەڕێوەبەری فەرمانگەی هونەریی دەستەكە دەڵێت: 
"نەسریەكەمان تەنیا 9 ملیۆن دینارە كە هەر بەشی 
خەرجیی مانگانەی گاز و بەنزین و هاتوچۆ دەكات".
"بێجگــە  دەڵــێ:  دەســتەكەش  گوتەبێــژی   

لــەو نەســریە كەمــە، پارەمــان نییــە بیدەیــن بە 
چایچییەكیش، بۆ سیمینار و وۆركشۆپێكیش دەبێت 
نووســراو بۆ وەزارەتی دارایی بكەین، ئەویش ئەگەر 

بۆمان خەرج بكەن".
ژمــارەی فەرمانبەرانی دەســتەكە نزیكەی 110 
كەســە، بە پێنج بەڕێوەبەرایەتییەكەشەوە نزیكەی 
500 فەرمانبــەری هــەن، عەبدولــڕەزاق خەیلانــی 
پێیوایە هێشتا ژمارەی فەرمانبەرانیان كەمە و دەبوو 
دوو ئەوەندە بێت. یەكێ لە كێشــە گەورەكانی ئەم 
دەســتەیە ئەوەیە كە كەمتر لە 4%ی كارمەندەكانی 
پســپۆڕییان لە بــواری ژینگە هەیە، ئــەوان دەڵێن 
چەندین جار داوایان كردووە فەرمانبەری پسپۆڕیان 

بۆ دابمەزرێنن.
ســاڵانە حكومەت ســەدان ملیۆن دینار بۆ كرێی 

باڵەخانەكانی دەستەی ژینگە خەرج دەكات. 
وەك بەڕێوەبەری فەرمانگەی هونەریی دەستەكە 
دەڵێــت: "ســاڵی 2013 دەســت بە دروســتكردنی 
باڵەخانەیەكــی نــوێ بۆ دەســتەكە كــرا و 50%ی 
كارەكانی تەواو بوو، بەڵام بەهۆی شــەڕی داعشەوە 
راگیرا، ئێســتا دەســتەكە و بەڕێوەبەرایەتییەكانی 
هەولێر، گەرمیان، راپەڕین لە باڵەخانەی كرێدان و لە 
ماوەی ئەم چەند ساڵەدا بە ملیاران دینارمان داوە بە 
كرێ كە دەكرا بیناكەی خۆمانی پێ تەواو بكەین".

 دەستەی پاراستن و چاككردنی ژینگە تەنانەت 

باڵەخانەكانی خۆیشی مەرجی ژینگەییان تێدا نییە. 
هەندرێن شێخ راغب دەڵێ: "باڵەخانەی دەستە 
لە هۆتێلێكدایە كە هیچ تایبەتمەندییەكی ژینگەیی 
نییە و شوێنەكەشــی نەگونجاوە، ئێســتا دەستەی 
پاراســتن و چاككردنــی ژینگــە خۆی پیســكەری 

ژینگەیە".
لــە كابینــەی شەشــەمی حكومەتــی هەرێمی 
كوردســتاندا وەزارەتــی ژینگــە هەڵوەشــێنرایەوە 
و كرا بە دەســتەی پاراســتن و چاككردنی ژینگە، 
بۆیــە دەسەڵاتەكانیشــیان كەمكرانــەوە، لە چوار 
كابینەی رابردووشدا سەرۆكی دەستە بەشداریی هیچ 

كۆبوونەوەیەكی ئەنجوومەنی وەزیرانی نەكردووە.
"بەهــۆی  دەڵــێ:  خەیلانــی  عەبدولــڕەزاق 
هەڵوەشــاندەوەی وەزارەت و كردنــی بە دەســتە، 
دەســەڵاتەكانمان كەمبوونەوە، ســەرۆكی دەســتە 
ناتوانێت بەشــداری كۆبوونەوەكانــی ئەنجوومەنی 
وەزیران بكات، تاوەكو لەوێ كێشەكانی تایبەت بە 

ژینگە گەنگەشە بكرێن".
بەگوتــەی بەڕێوەبــەری كاروبــاری هونەریــی 
دەســتەكە، دەرنەكردنــی رێنماییــش یەكێكــە لە 
گەورەتریــن كێشــەكانیان: "ئەنجوومەنــی وەزیران 
رێگە نادەن رێنمایی دەربكەین، دەســتەی پاراستن 
و چاككردنــی ژینگــە تەنیــا دوو رێنمایــی هەیە، 
ئەوانیــش رێنمایــی ژمــارە )1(ی ســاڵی 2013 و 
رێنمایی ژمارە )1(ی ساڵی 2015ـن، ساڵی 2017 
چوار رێنماییمان نــاردووە بۆ ئەنجوومەنی وەزیران 
بــۆ پەســەندكردنی، كەچــی دوو ســاڵە وەڵامیان 
رەشنووســی  هەشــت  ئێســتاش  نەداوینەتــەوە، 
رێنماییمان ئامادەیە، یەكێكیانمــان ناردووە بۆیان 
كــە تایبەتە بە چۆنیەتــی وەرگرتن و خەرجكردنی 
داهاتی ســندووقی ژینگە، بەڵام وەڵامی ئەویشیان 

نەداوەتەوە".

سندووقی ژینگە 11 ساڵە دانراوە و 
بە سێ جۆر داهاتەوە بەتاڵە

حكومەت و پەرلەمان ئاگادارن

نەخۆشخانە حكومییەكان مووچەی كارگوزارەكان دەخۆن

زریان حاجی
رووداو - هەولێر

 ماوەی یاســایی كاركردنی زۆربەی ســەرۆكی 
دەســتەكان لە هەرێمی كوردســتان تــەواو بووە، 
ســەرۆكی هەندێك لەو دەســتانە دەڵێن سەرووی 
خۆیان لــەوە ئــاگادار كردووەتەوە، بــەڵام وەڵام 
نەدراونەتــەوە. بە گوتەی پەرلەمانتارێكیش بێت، 
دوای پەسەندكردنی پرۆژە یاسای چاكسازی، قسە 

لەسەر بابەتی دەستەكان دەكرێت.
لە پێكهاتەی حكومەتدا جگە لە وەزارەتەكان، 
چەنــد فەرمانگــە و دەســتەیەكی نەبەســتراو بە 
وەزارەتەكانــەوە هــەن، لەوانــە دەســتەی مافی 
مرۆڤ، دەستەی دەســتپاكی، دەستەی پاراستن 
و چاككردنــی ژینگە، دیوانــی چاودێریی دارایی، 
ئەنجوومەنی باڵای كاروباری خانمان، ئەكادیمیای 
ناوچــە  دەســتەی  میــن،  دەســتەی  كــوردی، 
كوردســتانییەكانی دەرەوەی هەرێمی كوردستان 

و.. هتد.
ئەو دەســتە و فەرمانگانە یاســای تایبەت بە 
خۆیان هەیە و ســەرۆكی دەســتەكانیش لەلایەن 
مــاوەی  پێــدەدرێ،  متمانەیــان  پەرلەمانــەوە 
ســەرۆكایەتی دەستەكان لە یاســاكانیاندا دیاری 
كراوە، بەڵام هەندێك لەو سەرۆكی دەستانە پتر لە 
دوو ساڵ بەسەر ماوەی سەرۆكایەتییاندا تێپەڕیوە 

و لە پۆستەكانیان بەردەوامن.
دەســتەی مافی مرۆڤ یەكێكە لەو دەستانەی 
كە سەرۆكەكەی، ماوە یاساییەكەی بەسەرچووە. 
زیا پترۆس، سەرۆكی دەستەی سەربەخۆی مافی 
مرۆڤ بــە )رووداو(ی راگەیاند: "هەرچەندە ئێمە 
لەبارەی تەواوبوونی ماوەی یاسایی دەستەكەمان 
نووســراومان ئاراســتەی پەرلەمان و ئەنجوومەنی 
وەزیران كردووە، بەڵام هێشتا وەڵامیان نەداوینەوە، 
چاوەڕێــش دەبین بزانین چ میكانیزمێكی نوێ لە 

پەرلەمانەوە بۆ ئەم بابەتە دەردەچێ".
زیا پترۆس، ســەرۆكی دەســتەی سەربەخۆی 

مافــی مــرۆڤ لــە هەرێمــی كوردســتان، رۆژی 
2013/1/24 لــە بەردەم ســەرۆكی ئەنجوومەنی 
دادوەریی هەرێمی كوردســتاندا سوێندی یاسایی 
دەســتەی  یاســای  گوێــرەی  بــە  خــواردووە. 
ســەربەخۆی مافــی مــرۆڤ كــە ســاڵی 2010 
دەرچووە، ماوەی سەرۆكایەتیی دەستەكە بۆ چوار 
ســاڵە و یەكجار بۆی تازە دەكرێتەوە. بەوپێیەش 
بێ ســەرۆكی دەســتەكە لە 2017/1/24 ماوەی 

سەرۆكایەتییەكەی تەواو بووە.
بەگوێــرەی بەدواداچوونــی )رووداو(، مــاوەی 
ســەرۆكایەتی هــەر یەك لە دەســتەكانی )مافی 
مرۆڤ، دەســتەی دەستپاكی و دیوانی چاودێریی 
دارایی( تەواو بووە. هەروەها سەرۆك و ئەندامانی 
ئەنجوومەنــی كۆمیســیارانی كۆمیســیۆنی باڵای 
هەڵبژاردن و راپرسی ئەمڕۆ 2019/12/23 ماوەی 

كاركردنیان تەواو بوو.
محەممەد سەعدەدین، بڕیاردەری لێژنەی دارایی 
و كاروباری ئابووری لە پەرلەمانی كوردســتان بە 

)رووداو(ی راگەیانــد: "دەســتەی مافــی مرۆڤ و 
دەســتەی دەســتپاكی و دیوانی چاودێریی دارایی 
ماوەی ســەرۆكایەتییان تەواو بووە و پێویستە لە 
پەرلەمانەوە هەڵبژێردرێنەوە، ئەمەش پێویستی بە 
تەوافوقی سیاســی نێوان لایەنــەكان لە دەرەوەی 
پەرلەمــان هەیە، دواتر لەنــاو پەرلەمان دەنگیان 

پێدەدرێ".
محەممەد ســەعدەدین پێیوایە پەرلەمان كاری 
گرنگتر لە گۆڕینی سەرۆكی دەستەكانی لەپێشە، 
لەوانەش پەســەندكردنی پرۆژە یاسای چاكسازی 
كە هەفتەی رابردوو خوێندنەوەی یەكەمی بۆ كرا. 
ســەعدەدین گوتی: "گۆڕینی سەرۆكی دەستەكان 
دەكەوێتــە دوای پەســەندكردنی پــرۆژە یاســای 

چاكسازی".
بەپێــی بڕگەی ســێیەم لە مــادەی حەوتەمی 
یاسای دەستەی دەستپاكی هەرێمی كوردستان كە 
لە ساڵی 2011 دەرچووە، ماوەی خزمەتی سەرۆك 
چوار ساڵە و بۆ یەك جار قابیلی تازەكردنەوەیە.

دەســتەی  ســەرۆكی  ئەنــوەر،  د.ئەحمــەد 
دەســتپاكیی هەرێمــی كوردســتان دەڵــێ، لــە 
مانگــی حوزەیرانــی 2017 كۆتایــی بــە مــاوەی 
ســەرۆكایەتییەكەی هاتــووە، دەبــوو پەرلەمانی 
كوردســتان لەگەڵ درێژكردنەوەی ماوەی یاسایی 
ئەنجوومەنی پارێزگاكان ماوەی یاســایی سەرۆكی 
دەستەكانیشــی درێــژ كردبایــەوە، بــەڵام دیارە 
تەوافوقی لەســەر نەبووە و پەرلەمان نەیتوانیوە 

ئەمە یەكلایی بكاتەوە.
هیڤیدار ئەحمــەد، جێگری ســەرۆكی لێژنەی 
دارایــی و ئابووریی پەرلەمان دەڵێت: "ســەرۆكی 
دیوانی چاودێریی دارایی و دەســتەی دەســتپاكی 
ماوەی یاســاییان تــەواو بووە، ماوەكــەش رۆژ و 
هەفتە و مانگ نییە، بەڵكوو بە ســاڵ تێپەڕیوە، 
هەرچەنــدە ئەمانە خۆیــان نووســراویان كردووە 
و داوایــان لە پەرلەمان كــردووە بیانگۆڕن، بەڵام 
نەیانگۆڕیون و ماوەكەشیان بۆ درێژ نەكراوەتەوە. 
ئێســتا ئەو ســەرۆكانە نایاســایین، ئیدی نازانم 

هۆكاری چییە، ئایا خەمســاردیی پەرلەمان بووە، 
یان رێككەوتنی سیاسی لەسەر نەكراوە". 

بەپێــی گوتەی هیڤیدار ئەحمەد پلان هەیە لە 
زووترین كاتدا بابەتی گۆڕینی سەرۆكی دەستەكان 

چارەسەر بكرێ.
یاسای ژمارە )4(ی ساڵی 2014ی كۆمیسیۆنی 
باڵای سەربەخۆی هەڵبژاردن و راپرسی لە هەرێمی 
كوردستان، لە مادەی )5(دا ئاماژە بۆ ئەوە دەكات 
كە ماوەی كاركردنی ئەنجوومەنی كۆمیســیاران 5 

ساڵە و دەكرێ بۆ جارێكیش نوێ بكرێتەوە.
شــێروان زرار، گوتەبێــژی كۆمیســیۆنی باڵای 
ســەربەخۆی هەڵبژاردن و راپرســی لــە هەرێمی 
"مــاوەی  گــوت:  )رووداو(ی  بــە  كوردســتان 
كاركردنمان لــە 23\12\2019 تەواو دەبێ. ئێمە 
لە 5\8\2019 نووسراومان ئاراستەی سەرۆكایەتی 
پەرلەمــان كــردووە، داوای گرتنەبــەری رێــكاری 
یاســاییمان بۆ ئەو پرسە كردووە، بەڵام تا ئێستا 

وەڵاممان نەدراوەتەوە".

هەندێكیان پتر لە دوو ساڵ بەسەر ماوەی یاساییاندا تێپەڕیوە

دەستە و كۆمیسیۆنەكانی كوردستان بۆ گۆڕینی 
سەرۆكەكانیان چاوەڕێی پەرلەمانن

بەڕێوەبەرایەتییەكانی هاتوچۆ، وەزارەتی سامانە سرووشتییەكان، شارەوانییەكان، گومرگ و خاڵە سنوورییەكان، بەناوی ژینگەوە پارە وەردەگرن

خۆپێشاندانەكانی عێراق كاریگەری لەسەر پڕۆسەی هەناردەی ئێران نەكردوەئابووری
رووداو - هەولێر

ســەرۆكی ژووری بازرگانــی ئێرانــی- عێراقــی هاوبەش رایگەیانــد، هەناردەكردنی كاڵاكان بــۆ بازاڕەكانی عێــراق بەردەوامە و خۆپێشــاندان و هەڵمەتەكانی 
هاندانیش بۆ بەرهەمی نیشــتمانی لە عێراق كاریگەری لەســەر نەكردووە. یەحیا ئال ئیســحاق، سەرۆكی ژووری بازرگانی ئێرانی- عێراقی هاوبەش گوتی "سەرەڕای 

ئاڵۆزییەكانی ناوخۆی عێراق، پەیوەندیە بازرگانییەكان لە گەشەســەندندان." گوتیشــی: "پڕۆســەی هەناردەی كاڵای ئێرانی لەو رەوشــەی ئێســتا عێراق بەخۆیەوە 
دەیبینێ بەشێوەیەكی بەرچاو دانەبەزیوە، پڕۆسەی هەناردە و هاوردەش لە نێوان هەردوو وڵات بەردەوامە". ساڵی رابردوو هەناردەی كاڵای ئێرانی بۆ عێراق بایی 13 

ملیار دۆلاربووە، هەوڵەكانیش بەردەوامن بۆ زیادكردنی قەبارەی بازرگانی بۆ 20 ملیار دۆلار.

حەوتیان بیانین

هەرێمی كوردستان 100 كۆمپانیا 
دەخاتە لیستی رەشەوە

33 ملیار دیناریان بۆ تەرخان كراوە

كاركردن لە 11 بەنداوی
هەرێمی كوردستان دەستپێدەكاتەوە

رەوا عەبدوڵڵا
رووداو - هەولێر

بــە تۆمەتــی كەمتەرخەمــی و پابەندنەبــوون 
بــە رێنماییــەكان و گەندەڵــی و ســاختەكاری لــە 
بەڵگەنامەكانــدا، وەزارەتی پلاندانان 90 كۆمپانیای 
بەڵێندەرایەتی خستووەتە لیستی رەشەوە كە حەوت 

كۆمپانیایان بیانین.
بەپێی ئاماری بەڕێوەبەرایەتی گشــتیی تۆماری 
كۆمپانیــاكان، تاوەكــو كۆتایــی مانگــی ئەیلولــی 
ئەمساڵ، ژمارەی كۆمپانیا تۆماركراوەكان لە هەرێمی 
كوردســتان گەیشــتووەتە 30 هەزار و 99 كۆمپانیا 
)26،777 كۆمپانیای خۆماڵی و 3،322 كۆمپانیای 
بیانــی(. لەو ژمارەیــەش 3،260 كۆمپانیایان كاری 
بەڵێندەرایەتــی دەكــەن كــە لەلایــەن وەزارەتــی 

پلاندانانەوە پۆلێن كراون ء پلەیان پێدراوە.
عومەر عــارەب بڵباس، بەڕێوەبەری گرێبەســتە 
گشتییەكان لە وەزارەتی پلاندانان كە سەرپەرشتی 
دۆســیەی لیســتی رەشــی كۆمپانیاكان دەكات، بە 
)رووداو(ی گــوت، ئامانجی وەزارەتــی پلاندانان لە 
دانانی لیســتی رەش ئەوەیــە رێگری لە بەفیڕۆدانی 
سامانی وڵات بكات و سزای ئەو كۆمپانیایانە بدات كە 
گەندەڵی دەكەن "چونكە كەمتەرخەمی ء گەندەڵیی 
هەندێ كۆمپانیا زیانی گەورەیان بە هەندێ پرۆژەی 

ئابووریی هەرێمی كوردستان گەیاندووە".
لیســتی رەش، لیســتێكی تایبەت بەنــاوی ئەو 
كۆمپانیا بەڵێندەرانەیە كە گەندەڵی، كەمتەرخەمی و 
سەرپێچی لە مەرجەكانی جێبەجێكردنی پڕۆژەكانی 
حكومەتــدا دەكــەن، دوای ئاشــكرابوونیان لەلایەن 
وەزارەت و پارێــزگاكان و ئیــدارەی ناوچەكانــەوە 
دۆسیەكانیان ئاراستەی وەزارەتی پلاندانان دەكرێت. 

دوای لێكۆڵینەوە دەخرێنە لیستی رەشەوە.
بەپێــی ئــەو پەیــڕەو و رێنماییانــەی وەزارەتی 
پلاندانان بۆ خســتنە لیستی رەش كاری پێدەكات، 
تەنیــا لە دەســەڵاتی وەزیــری پلاندانانــە كۆمپانیا 
بەڵێندەرەكان بخاتە لیستی رەشەوە. ئەویش دوای 

ئەوەی لەلایەن وەزارەتەكانەوە، بە نووسراوی فەرمی 
بەڵگەنامە و دۆسیەی كەمتەرخەمی و ساختەكاریی 
كۆمپانیــاكان بــە واژۆی وەزیر یان جێگــری وەزیر 
یان پارێزگار یان ســەرۆكی دەستەكان بۆ وەزارەتی 

پلاندانان دەخرێنەڕوو.
بــاڵای  لێژنــەی  ئاراســتەی  دواتــر دۆســیەكە 
پۆلێنكردنــی كۆمپانیــان دەكرێــت كــە لەلایــەن 
بەڕێوەبەری گشتیی دیوانەوە سەرۆكایەتی دەكرێت 
و نوێنــەری زۆربــەی وەزارەتەكانــی تێدایــە. دوای 
لێكۆڵینەوە، بەگوێرەی قەبارەی سەرپێچییەكە، بە 

واژۆی وەزیری پلاندانان كۆمپانیاكە دەخرێتە لیستی 
رەشەوە بۆ ماوەیەك كە لە 6 مانگ كەمتر نەبێت و 

لە دوو ساڵ زیاتر نەبێت. 
وەزیــری  رێنماییــەكان،  گوێــرەی  بــە  هــەر 
پلاندانان نووســراوێك ئاراســتەی گشــت وەزارەتە 
پەیوەندیدارەكان دەكات هەتــا ماوەكە تەواو نەبێ، 
هیــچ پرۆژەیــەك نەدەنە ئەو كۆمپانیایــە. لە رۆژی 
دەرچوونی لە لیســتی رەشــیش، پلەیەك لە پلەی 
پۆلێنی كۆمپانیاكە بۆ ماوەی 2 ساڵ دادەبەزێنرێ. 
هــەر كۆمپانیایەكیــش بۆ جــاری دووەم بــەردەوام 

بێــت لــە كەمتەرخەمی، وەزیر بۆی هەیە پێناســی 
رێگەپێدانی بەڵێندەرایەتی لێوەربگرێتەوە.

ئــەو حاڵەتانــەی كۆمپانیاكانــی پــێ دەخرێتە 
نێو لیســتی رەشــەوە بریتیــن لە كاركــردن لەگەڵ 
كۆمپانیایەكــی بیانــی كــە لــە كوردســتان رێگەی 
كاركردنــی پێ نەدرابێ، بەرتیلــدان بە فەرمانبەری 
دەوڵــەت، ســاختەكردنی بەڵگەنامــە، بەخشــینی 
زانیاریــی نادروســت، ســەرپێچی لــە مەرجەكانــی 
بەڵێندەرایەتــی، پابەندنەبــوون بە ئادابی پیشــە، 
پەیڕەوكردنــی ركابەریــی نادروســت، خۆدزینەوە و 

تێچووی دروستكردنیشــیان نزیكەی 96.5 ملیار 
دینار بووە. 

بەپێی ئاماری بەڕێوەبەرایەتی گشــتیی بەنداو 
و كۆگاكانــی ئاو، ئێســتا پرۆژەی دروســتكردنی 
17 بەنــداوی دیكە هەیە، بــەڵام بەهۆی قەیرانی 
دارایی ماوەی چەند ساڵێكە كاركردن لە زۆربەیان 

وەستاوە.
بــۆ دووبارە دەســتبەكاركردنەوە لەم پرۆژانە، 
ئەنجوومەنی وەزیران بە نووســراوی ژمارە 9392 
لــە 2019/11/6 وەزارەتــی دارایــی و ئابــووری 
راسپاردووە بڕی 33 ملیار و 322 ملیۆن دینار بۆ 

تەواوكردنی 11 بەنداو تەرخان بكات .
 بەنداوەكانیش بریتین لە بەنداوی )چەمەرگە، 
ئاقوبان، شــەوگێڕ، بانووی تاڵەبان و نازەنین لە 
ســنووری پارێــزگای هەولێر. خنس، ســبنە 2 و 
گەلی بەنداوە لە پارێزگای دهۆك. هەروەها دێوانە، 

تورەجار، خۆرنەوازان لە پارێزگای سلێمانی(.  
ئەندازیــار ئەكرەم ئەحمەد دەڵێــت: "ئەو 11 
بەنــداوەی پارەیــان بۆ تەرخانكــراوە لە قۆناغی 
جیاجیــای جێبەجێكردنــدان. هەندێكیان 20%ی 

كارەكانیان تەواو كراوە و هەندێكیان %90".
ئەكــرەم ئەحمەد پێیوایە بــە تەواوبوونی ئەم 
بەنداوانە هەرێمی كوردستان لە رووی كۆگاكردنی 
ئاو قۆناغێكــی دیكە دەچێتە پێشــەوە، چونكە 
دەتوانرێت مەترسیی لافاو لەو ناوچانە كەمبكرێتەوە 
و 59 ملیۆن مەتر سێجای دیكە ئاو گل بدرێتەوە و 
رووبەری 27 هەزار و 300 دۆنم زەوی بەراو بكرێ". 

گوتیشــی: "كاریگەریی قەیرانی دارایی هێشتا 
بەســەر بەنداوەكانەوە كۆتایی نەهاتووە، چونكە 
هێشــتا كاركــردن لــە پــرۆژەی دروســتكردنی 
بەنداوەكانی وەك باسەڕە، باوەنوور ، سورقاشان، 
چەقچــەق و زەلان دەســتی پێنەكردووەتەوە، كە 

پێویستیان بە نزیكەی 500 ملیار دینار هەیە".
بەگوتەی پسپۆڕانی بواری ئاو، ئەو بەنداوانەی 
لە هەرێمــی كوردســتان دروســتكراون، پرۆژەی 

بچووكن و سوودێكی ئەوتۆی ئابوورییان نییە.
پ.د.ئــازاد جەلال شــەریف، پســپۆڕی بواری 
ئاو لە بەشــی جوگرافیای كۆلێژی ئادابی زانكۆی 
ســەڵاحەددین دەڵێــت: "توركیا و ئێران خەریكی 
دورستكردنی بەنداون لەسەر ئەو ئاوانەی دەڕژێنە 
هەرێمی كوردســتانەوە، بۆیە ئەگەر كوردســتان 
هەنگاوی خێرا بۆ دروستكردنی بەنداوی گەورە و 
ســتراتیژی بۆ گلدانەوەی ئاوی زێ و رووبارەكان 
نەنێ، لەوانەیە لە ئەگەری هەر وشكەســاڵییەكدا 
ئاسایشــی ئــاوی هەرێمــی كوردســتان بكەوێتە 

مەترسییەوە".
بــە گوتــەی ئــەو پســپۆڕەی بــواری ئــاو 
"بەهــۆی نەبوونی پلان و ســتراتیژێكی روون بۆ 
ســوودوەرگرتن لە ئاوی سەر زەوی، 85%ی ئاوی 
رووبارەكان كە بە هەرێمی كوردستاندا تێپەڕ دەبن، 

بەفیڕۆ دەڕوات".
لە هەرێمی كوردستان تەنیا سێ بەنداوی گەورە 
و ستراتیژی هەن، ئەوانیش بەنداوەكانی )دوكان، 

دەربەندیخان و دهۆك(ن كە دوویان لەســەر ئاوی 
رووبارە هەمیشەییەكانن و توانای گلدانەوەی زیاتر 

لە 10 ملیار مەتر سێجا ئاویان هەیە.
بەنــداوی بێخمە یەكێكی دیكەیــە لەو بەنداوە 
ســتراتیژیانە كە لە ســاڵی 1932 دیزاین كراوە و 
هەندێك كاریشی تێدا كرا، بەڵام لە پاش راپەڕینی 
ساڵی 1991ی خەڵكی كوردستان كاركردن تێیدا 

بە یەكجاری وەستا. 
دیزاینــی پرۆژەكــە بەچەند ئاســتێكی بەرزی 
داڕێــژراوە كە بریتین لــە )604 مەتر، 550 مەتر 
و 517 مەتر(. ئەگەر پرۆژەكە بە ئاســتی یەكەم 
جێبەجێ كرابووایــە، توانای گلدانەوەی 17 ملیار 

مەتر سێجا ئاوی دەبوو.
 بەپێــی خەمڵاندنی بەڕێوەبەرایەتی گشــتیی 
بەنداوەكان، تەواوكردنی ئەو بەنداوە پێویستی بە 

نزیكەی 10 ملیار دۆلارە.
ئەكرەم ئەحمەد دەڵێت: "بەپێی دەســتووری 
عێــراق ئــاو بابەتێكــی ســیادییە، بۆیــە ئەركی 
دروستكردنی بەنداوە ستراتیژییەكان كە سوودی 
گشتی هەیە، لە ئەستۆی حكومەتی عێراقە، بەڵام 
جگــە لە دوو بەنــداوی بچووك، حكومەتی عێراق 
پارەی بۆ دروستكردنی هیچ بەنداوێك لە هەرێمی 

كوردستان تەرخان نەكردووە". 
ئەكرەم ئەحمەد دەڵێــت تەواوكردنی بەنداوی 
بێخمە لە بەرنامەی كاری ئەواندا نییە، بەڵام پلانی 
دروســتكردنی 200 بەنداویان هەیــە كە دیزاینی 
هەندێكیــان تــەواو بووە و پارە نییە دروســتیان 

بكەن.
لــەو 11 بەنــداوەی پارەیان بــۆ تەرخانكراوە، 
5 بەنداویان دەكەونە ســنووری پارێزگای هەولێر 
و نزیكــەی 11 ملیار و 591 ملیــۆن دیناریان بۆ 
تەرخانكــراوە. یەكێــك لــەو بەنداوانــە بەنداوی 
ئاقوبانە كە دەكەوێتە ســنووری قەزای شەقڵاوە. 
ماوەی تەواوكردنی پرۆژەكە دوو ســاڵ بوو، بەڵام 
چوار ساڵە كاری تێدا وەستاوە، ئێستاش ملیارێك 
و 520 ملیۆن دینــاری بۆ تەرخانكراوە، پرۆژەكە 
توانــای گلدانەوەی 2.6 ملیۆن مەتر ســێجا ئاوی 
هەیــە، 83%ی تــەواو بووە و كۆمپانیــای ئارارات 

لایەنی جێبەجێكاری پرۆژەكەیە. 
توانا ئیسماعیل قادر، سەرپەرشتیاری پرۆژەكە 
بە )رووداو(ی گوت: "لە نووســراوی ئەنجوومەنی 
وەزیراندا بڕگەیەك لە تەرخانكردنی پارەكە هەیە 
كــە دەڵێت پارەكە بــە وەجبە و بەپێی هەبوونی 
نەختینــە دەدرێــت، ئــەم بڕگەیــە جۆرێــك لە 
دڵەڕاوكێی لەلای بەڵێندەران دروستكردووە، چونكە 
دەترسن دووبارە پارە لە بەنداوەكان خەرج بكەن 
و پارەكەیــان لای حكومەت ببێتە قەرز، دواتریش 

بانكەكان بڵێن پارەی نەختینەمان نییە".

رەوا عەبدوڵڵا
رووداو- هەولێر

بەرپرســێكی وەزارەتــی كشــتوكاڵ دەڵێــت 
بەهــۆی تەرخانكردنی 33 ملیــار دینار، كاركردن 
لە 11 بەنداو دەســتیپێكردووەتەوە، بەڵام لەدوای 
قەیرانی داراییەوە كاركردن لە 6 بەنداوی ستراتیژی 

وەستاوە كە پێویستیان بە 500 ملیار دینارە.
بەپێی ستانداردی جیهانی، بەنداوەكان بەسەر 
بچــووك و مامناوەنــد و گــەورەدا دابەشــكراون، 
ئەوانــەی بەرزییان لە 15 مەتــر زیاترە و توانای 
گلدانەوەی ســەرووی ملیۆنێك مەتر سێجا ئاویان 

هەیە، بە بەنداوی ستراتیژی هەژمار دەكرێن.
 هەرێمــی كوردســتان خاوەنــی چەنــد زێ و 
رووبارێكە، بەو رووبارانەشی لە وڵاتانی دراوسێوە 
دەڕژێنــە هەرێمی كوردســتان، داهاتی ســاڵانەی 
ئاو دەگاتە نزیكەی 50 ملیار مەتر ســێجا، بەڵام 
بەگوتــەی پســپۆڕانی ئاو بەهــۆی كەمیی بەنداو 
و بەربەســت زیاتر لــە 85%ی ئاوەكە بە هەرێمی 
كورستاندا تێدەپەڕێت بەبێ ئەوەی هیچ سوودێكی 

لێوەربگیرێت.
ئەندازیار ئەكرەم ئەحمەد، بەڕێوەبەری گشتیی 
بەنــداو و كۆگاكانی ئاو لە وەزارەتی كشــتوكاڵ و 
سەرچاوەكانی ئاو دەڵێت: "لە هەرێمی كوردستان 

17 بەنداو و نزیكەی 100 پۆندمان بۆ گلدانەوەی 
ئاو هەیــە كە توانای گلدانــەوەی 10 ملیار مەتر 

سێجا ئاویان هەیە لە ساڵێكدا".
بەڕێوەبەرایەتی گشــتیی بەنداوەكان لە ساڵی 
2007 دروســتكراوە، بە گوتــەی بەڕێوەبەرەكەی 
تاوەكــو ئێســتا 12 بەنداویان دروســتكردووە كە 
بریتین لە )جەلی، دێگەڵە، حەمامۆك، كۆدەڵە، 
شیوەسوور، هەشەزینی، چەمی سمۆر، بێدۆهی، 
باوەشاســوار، حەســەن كەنۆش، قــادر كەرەم، 
ئاوەسپی( و سەرجەمیان توانای گلدانەوەی زیاتر 
لــە 72.5 ملیۆن مەتر ســێجا ئــاو و بەراوكردنی 
نزیكــەی 16 هــەزار و 290 دۆنــم زەوییان هەیە. 

پرۆژەی دروستكردنی 
200 بەنداومان هەیە

بەڕێوەبەری گشتیی بەنداوەكان:

%85ی رووبارەكانی 
هەرێمی كوردستان 

سوودیان لێ نابینرێت
پسپۆرێكی بواری ئاو:

- وەزیر بۆی هەیە لە 6 مانگ 
تا 2 ساڵ كۆمپانیاكە بخاتە 

لیستی رەشەوە.

- ئەو كۆمپانیایەی دەخرێتە 
لیستی رەش، پلەیەكی لێ 

دادەبەزێنرێ، تا دوو ساڵ 
بۆی نییە داوای بكاتەوە.

- بە دووبارەبوونەوەی ئەو 
هۆكارەی كۆمپانیاكەی پێ 
خراوەتە لیستی رەشەوە، 

مۆڵەتی كاركردن لە 
كۆمپانیاكە وەردەگیرێتەوە.

- ئەو كۆمپانیا و 
بەڵێندەرانەی خراونەتە 
لیستی رەشەوە، پارەی 

خیتاب زەمانی پرۆژەكانیان 
بۆ ناگەڕێنرێتەوە.

سزاكانی لیستی رەش چین؟

پابەندنەبوون بە ناوەڕۆكی گرێبەست، گرێبەستكردن 
لەگەڵ بەڵێندەری لاوەكی بێ رەزامەندی.

عومەر عارەب، دەڵێت: "تا ئێستا 90 كۆمپانیامان 
خســتووەتە لیســتی رەشــەوە، بەهۆی تەواوبوونی 
ماوەی ســزاكانیان و بە فەرمانی لایەنی پەیوەندیدار 
30 كۆمپانیا لە لیســتەكە دەرهێنراون، ئێســتا 60 

كۆمپانیا لە لیستی رەشدان".
عومــەر عــارەب ئامــاژەی بــۆ ئــەوە كــرد كــە 
بەهۆی تەواوبوونی ماوەی ســزاكان، یان زیادكردنی 
كۆمپانیای دیكە بۆ لیستی رەش، بەردەوام ژمارەی 
كۆمپانیان لە لیســتی رەشــدا لــە گۆڕاندایە، بەڵام 
هەر كۆمپانیایەك بخرێتە لیســتی رەشەوە ناوی لە 
لیســتەكەدا هەر دەمێنێ، ئەمەش بۆ ئەوەیە ئەگەر 
دووبارە ســەرپێچی كــردەوە بە یەكجــاری لەكاری 

بەڵێندەرایەتی دووربخرێتەوە.
بەپێی داتاكانی لیستی رەشی وەزارەتی پلاندانان، 
بە بەراورد بە ســێ ســاڵی رابردوو ئەمساڵ زۆرترین 
كۆمپانیا خراونەتە لیســتی رەشــەوە كــە ژمارەیان 

حەوت كۆمپانیایە.
عومــەر عارەب دەڵێت: "جگە لەو 7 كۆمپانیایە، 
دۆســیەی 4 - 5 كۆمپانیای دیكەمان لەبەردەستە، 
هەندێكیــان لێكۆڵینەوەیــان تــەواو بــووە، بــەڵام 
بەهۆی ئــەو زیانە ئابوورییەی كۆمپانیاكان بەلایەنە 
پەیوەندیدارەكانیان گەیاندووە، دۆسیەی هەندێكیان 
لــە دادگایە، هەندێ لــە كۆمپانیاكانیش تۆمەتەكان 
رەتدەكەنەوە، بۆیە بۆ یەكلاكردنەوەی دۆسیەكانیان 
پەنــا دەبەینــە بــەر دادگا، ئەگــەر دۆســیەكە لــە 
بەرژەوەنــدی حكومــەت تــەواو بــوو، كۆمپانیاكــە 

دەخەینە لیستی رەشەوە". 
جگە لە وەزارەتی پلاندانان، وەزارەتی كاریش بە 
هاوكاریــی وەزارەتی ناوخۆ لە كۆی 174 كۆمپانیای 
تایبەت بە هێنانی كرێكاری بیانی، ئەمســاڵ بەهۆی 
پابەندنەبــوون بــە رێنماییــەكان و فرۆشــتنەوەی 
كرێــكاران بە كۆمپانیای عێراقــی و هەندێ هۆكاری 

دیكە، 10 كۆمپانیای خستووەتە لیستی رەشەوە.
دیــدار محەممەد قادر، بەرپرســی بەكارخســتن 

لــە بەڕێوەبەرایەتــی گشــتیی كار و دەســتەبەری 
كۆمەڵایەتی دەڵێت: "بۆ خســتنە لیســتی رەشــی 
دوو  بیانــی،  كرێــكاری  هێنانــی  كۆمپانیاكانــی 
لێژنەمان هەیە. لێژنەیەكی باڵا كە نوێنەری زۆربەی 
وەزارەتەكانــی تێدایــە. لێژنــەی دووەمیش لەســەر 
ئاستی پارێزگاكان كە بەڕێوەبەری كاری پارێزگاكان 
تێیــدا ئەندامن لەگــەڵ لێژنــەی بەرەنگاربوونەوەی 

توندوتیژی و بازرگانیكردن بە مرۆڤ".
لێژنانــە  "ئــەم  گوتیشــی:  محەممــەد  دیــدار 
هەماهەنگیــی تەواویــان لەگەڵ یەكــدی هەیە. هەر 
كۆمپانیایەكــی تایبــەت بە هێنانی كرێــكاری بیانی 
بازرگانی بە كرێكاری بیانی بكات و كرێكار رەوانەی 
شارەكانی عێراق بكات، یان دەستدرێژی و توندوتیژی 
دژ بــە كرێكارەكانی بەكاربهێنێ. ئەوە بەپێی یاســا 
و  دەكرێتــەوە  دادگا  رووبــەڕووی  رێنماییــەكان  و 

كۆمپانیاكەشی دەخرێتە لیستی رەشەوە". 
دیدار محەممەد ئاماژەی بەوەدا هەر كۆمپانیایەكی 
تایبەت بە هاوردنی كرێكاری بیانی بخرێتە لیســتی 
رەشــەوە، لە لیســتەكە دەرناهێنرێت تا ئەو گرفتە 
چارەســەر نەكات كــە بە هۆیەوە خراوەتە لیســتی 
رەشــەوە، تەنانەت ئەگەر ماوەی یاســایی خۆیشی 

تەواو كردبێت.

وەزیری نەوتی عێراق، 
هەرێمی كوردستان 
بە هۆكار دەزانێ لە 

پابەندنەبوونی بەغدا 
بە رێككەوتنەكەی 

ئۆپێكەوە 

دەتوانێ ئەو كارتە لە دژی دیمەشق بۆ بەدەستهێنانی ئۆتۆنۆمی بەكاربێنێ

بەرهەمی نەوتی كوردستان دەگاتە سەرووی 500 هەزار بەرمیل

عێراق نایەوێ نەوتی هەرێمی كوردستان
لە 450 هەزار بەرمیل تێپەڕێ

نەوتی سووریا وەك چەكێكی سیاسی لە 
دەستی هەسەدە

مەحموود بابان
رووداو - هەولێر

بەرهەمی رۆژانەی نەوتی هەرێمی كوردســتان لە 
ســاڵی 2020 بــە بــڕی 40 هەزار بەرمیــل لە چاو 
ئەمساڵ بەرز دەبێتەوە و بۆ یەكەمجار لە دوای 16 
ی ئۆكتۆبەری 2017، دەگاتە ســەرووی 500 هەزار 
بەرمیل لە رۆژێكدا، بەڵام حكومەتی عێراق پێیوایە 
لە چوارچێــوەی رێككەوتنی دابەشــكردنی داهاتی 
نەوتدا، كوردســتان نابێ بەرهەمی رۆژانەی لە 450 

هەزار بەرمیل زیاتر بێ.
بەگوێــرەی راپۆرتێكــی ناوەنــدی )میــس( بۆ 
لێكۆڵینــەوە لــە ســەرچاوەكانی وزەی رۆژهەڵاتی 
نێوەڕاست، حكومەتی هەرێمی كوردستان لە ساڵی 
2019 توانیویەتــی بەرهەمی رۆژانەی نەوت بە بڕی 
75 هەزار بەرمیل لە چاو ساڵی پێشتر بەرز بكاتەوە 
و لە ساڵی داهاتووشدا ئەگەری ئەوە هەیە 40 هەزار 
بەرمیلی دیكە زیاد بكاتە سەر بەرهەمی رۆژانەی. 

رۆژی 10ی كانوونی یەكەمی ئەمساڵ، كۆمپانیای 
گاڵف كیستۆن كە بنكە سەرەكییەكەی لە لەندەنە 
و لە كێڵگەی شێخان كار دەكات، رایگەیاند تێكڕای 
بەرهەمــی رۆژانەی لە ســاڵی 2019دا 32.1 هەزار 
بەرمیل بووە، لە كاتێكدا تێكڕای بەرهەمی رۆژانەی 
مانگی تشــرینی دووەمی زیاتر لە 40 هەزار بەرمیل 
بــووە. لــە رۆژی بڵاوكردنــەوەی راگەیاندراوەكــەدا 

بەرهەمی كێڵگەی شێخان 42 هەزار بەرمیل بووە.
 كۆمپانیاكــە ئامــاژەی بۆ ئەوەش كــردووە كە 
دوایین بیریان بە نــاوی )SH_12( لە كێڵگەكانی 
شــێخان لە رۆژی 13ی تشــرینی دووەم كەوتووەتە 
كار و رۆژانــە نزیكــەی 4600 بەرمیــل نەوتــی لێ 
بەرهەم دێ، لە كاتێكدا كاركردن لە بەشی دووەمی 
كێڵگەكە ئاستی بەرهەمی ئەو كێڵگەیە لە چارەكی 
ســێیەمی 2020 دەگەیەنێتــە 55 هەزار بەرمیل لە 

رۆژێكدا.
بەگوێــرەی راپۆرتەكــەی )میــس(، كۆمپانیای 
شــێڤرۆنی ئەمریكیــش كــە لــە كێڵگــەی ســەرتا 
كاردەكات، دەشــێ ئاســتی بەرهەمهێنانی هەرێمی 
كوردستان بەرز بكاتەوە. ئەو كۆمپانیایە بە هاوبەشی 
لەگــەڵ گەنــەڵ ئێنێرجــی و حكومەتــی هەرێمــی 
كوردستان لەو كێڵگەیە كار دەكات و پلانیان ئەوەیە 

هەتا ناوەڕاستی ســاڵی داهاتوو، توانای كاركردنی 
كێڵگەكە بە بڕی 20 هەزار بەرمیل لە رۆژێكدا بەرز 
بكەنەوە. ئێستا هەردوو بیری سەرتای 2 و سەرتای 
3 دەتوانــن 7500 بەرمیل لە رۆژێكدا نەوت بەرهەم 
بهێنن و چاوەڕێ دەكرێ ساڵی داهاتوو ئەو بڕە بۆ 

15 هەزار بەرمیل لە رۆژێكدا بەرز بكەنەوە.
لــە  دەتوانــێ  كــە  دیكــەش  كۆمپانیایەكــی 
بەرزكردنەوەی ئاستی بەرهەمی نەوتی كوردستاندا 
رۆڵــی هەبــێ، كۆمپانیــای )HKN(ی ئەمریكییــە 
كە لــە كێڵگەی سەرســەنگ كاردەكات. بەگوێرەی 
راپۆرتەكە، ئەو كۆمپانیایە لە ســاڵی 2019 ئاستی 
بەرهەمهێنانی ئەو كێڵگەیــەی بە بڕی نزیكەی 10 
هەزار بەرمیل بەرزكردووەتەوە و گەیاندوویەتیە 27 
هــەزار بەرمیل لە رۆژێكدا. ئەو كێڵگەیە لە ســاڵی 
2016 دا تەنیا 5000 بەرمیل نەوتی بەرهەم دەهێنا. 
كۆمپانیــا ئەمریكییەكــە بــە نیــازە لە ســاڵی 
داهاتوودا، 25 هەزار بەرمیل نەوتی دیكە زیاد بكاتە 
ســەر كێڵگەكە و بەو پێیەش توانای بەرهەمهێنانی 
كێڵگەی سەرســەنگ بۆ نزیكەی 53 هەزار بەرمیل 
لــە رۆژێكدا بەرز بكاتەوە، هەرچەند مەرج نییە ئەو 
كۆمپانیایــە بــە هەموو توانای خــۆی لەو كێڵگەیە 
نەوت بەرهەم بهێنێ، چونكە بەپێی خەمڵاندنەكانی 
بۆ 2020، تێكــڕای بەرهەمی كۆمپانیاكە لە 2020 

نزیكەی 33 هەزار بەرمیل دەبێ لە رۆژێكدا.
جیــا لەمــە كۆمپانیای رۆســنێفتی رووســیاش 
دەتوانــێ لە ســاڵی داهاتوودا لــە كێڵگەی بیجیل 
دەست بە بەرهەمهێنان بكات. كۆمپانیا رووسییەكە 

پێنج كێڵگەی بەدەســتەوەیە كە بە لایەنی كەمەوە 
یەكێكیان لە ساڵی داهاتوودا دەست بە بەرهەمهێنان 

دەكات. 
بــەڵام ئــەم بەرزكردنەوەیــەی ئاســتی بەرهەم 
لەكاتێكدایــە كە ســەرەتای ئــەم مانگــە، ئۆپێك 
و هاوپەیمانەكانــی لەســەر ئــەوە رێككەوتن 500 
هەزار بەرمیلی دیكە لە تێكڕای بەرهەمی رۆژانەیان 
كەمبكەنــەوە. لە رێككەوتنەكەی پێشــتردا عێراق 
دەبووایــە 141 هــەزار بەرمیل لە بەرهەمی رۆژانەی 
كەمبكاتەوە، بەپێی رێككەوتنە نوێیەكە عێراق دەبێ 

50 هەزار بەرمیلی دیكەش دابەزێنێ.

عێراق پێش رێككەوتنەكەی ئەمجارەی ئۆپێك و 
هاوپەیمانەكانیشی نەیتوانیبوو پابەندی بەڵێنەكانی 
بێ لــە چوارچێــوەی رێككەوتنەكــەدا، بە جۆرێك 
دەبووایە ئاســتی بەرهەمــی رۆژانەی بۆ 4.5 ملیۆن 
بەرمیــل دابەزێنێ، لە كاتێكدا لە مانگی تشــرینی 
دووەمی ئەمساڵ حكومەتی عێراق لە رۆژێكدا 4.63 

ملیۆن بەرمیلی بەرهەمهێنابوو.
عێــراق لــە كۆبوونــەوەی ئەمجــارەی ئۆپێك و 
هاوپەیمانەكانیدا بەڵێنی داوە پابەندی رێككەوتنەكە 
بێ، لە كاتێكدا سامر غەزبان، وەزیری نەوتی عێراق 
لۆمەی هەرێمی كوردســتانی كــردووە و بە هۆكاری 

پابەندنەبوونــی عێراقی دەزانــێ بە رێككەوتنەكەی 
ئۆپێكەوە. ناوەندی )میس( ئاماژە بۆ ئەوە دەكات 
كە غەزبان ئەوەی لەبەر چاو نییە وەزارەتی نەوتی 
عێراق نەیتوانیوە رێ لە كۆمپانیا نێودەوڵەتییەكانی 
نەوت لە عێراق بگرێ، ئاستی بەرهەمهێنانیان بەرز 

نەكەنەوە. 
حاڵی حازر حكومەتی هەرێمی كوردستان رۆژانە 
زیاتــر لە 490 هەزار بەرمیل نەوت بەرهەمدەهێنێ، 
بەڵام غەزبان پێیوایە بەرهەمهێنانی نەوتی كوردستان 
دەبــێ لە 450 هەزار بەرمیل لە رۆژێكدا بوەســتێ. 
بەگوێرەی راپۆرتەكەی میس، ئەو 450 هەزارەی كە 

شــەڕ و پێكــدادان. كێڵگەكانــی نەوت بــۆ ماوەی 
نزیكەی سێ ساڵ سەرچاوەی داهاتی داعش بوون. 
بەگوێرەی راپۆرتی تەلەڤزیۆنە ئەمریكییەكە، داعش 
رۆژانــە 30 بۆ 40 هەزار بەرمیل نەوتی لەو ناوچانە 
دەردەهێنا و 2 بۆ 3 ملیۆن دۆلار داهاتی دەناردە ناو 

گەنجینەی داعشەوە.
هەشــت ســاڵ شــەڕ و پێكــدادان ئابووریــی 
ســووریای داڕماندووە، لە كاتێكدا ئەستەمە زلهێزە 
ئابوورییەكانــی ناوچەكــە و جیهــان كارێكی ئەوتۆ 
بكــەن بــۆ هەڵســاندنەوەی ئابووریــی ئــەو وڵاتە. 
بەگوێرەی فەكتبووكی ســی ئــای ئەیی ئەمریكی، 
بەرهەمی ناپوختەی نێوخۆیی ســووریا لە هەشــت 
ســاڵی رابردوودا بە رێژەی ٪70 دابەزیوە و رێژەی 
بێكاریــی لەو وڵاتە نزیكی ٪50 بووەتەوە، بودجەی 
ســاڵانەی حكومەت لــە 2017 نزیكەی 1.16 ملیار 
دۆلار بــووە كــە لەچاو 2010 بە بــڕی زیاتر لە 15 

ملیار دۆلار دابەزینی بەخۆوە بینیوە.
ئێســتا ئەو كێڵگانە لە ژێر كۆنترۆڵی هێزەكانی 
سووریای دیموكرات )هەسەدە( دان و داهاتەكەشی 
بــۆ ئیــدارەی خۆســەری دەچــێ كــە هەتــا پێش 
هێرشەكانی مانگی تشرینی یەكەمی ئەمساڵ، ٪30ی 
خاكی سووریایان بەدەستەوە بوو. هەسەدە، كە لە 
ساڵی 2015 دامەزراوە، لە ساڵی 2017 كێڵگەكانی 
رۆژهەڵاتی ســووریای لەدەست داعش دەرهێنا. لەو 

رووداو - هەولێر

ســەردەمانێك كێڵگــە نەوتییەكانــی پارێزگای 
كۆمپانیــا  ســووریا  رۆژهەڵاتــی  لــە  دێــرەزوور 
نێودەوڵەتییەكانــی رادەكێشــا. ئــەوكات ئەكــرەم 
حەســەن، ئەندازیــاری كــوردی خەڵكی قامیشــلو 
لــەو كێڵگانە كاری دەكــرد و دەیبینی چۆن هەموو 
داهاتەكــە بۆ گەنجینەكانی حكومەت دەگوازرانەوە. 

غەزبان باسی دەكات پەیوەستە بە رێككەوتنەكەی 
نێــوان بەغــدا و هەولێــر كە تێیــدا هەولێر بەڵێنی 
داوە 250 هــەزار بەرمیــل لە بەرهەمی نەوتی خۆی 
رادەســتی بەغدا بكات و حكومەتــی فیدراڵیش لە 

بەرامبەردا بەشە بودجەی كوردستان بنێرێ.
لێدوانەكانی غەزبان لە كاتێكدایە كە كۆمپانیاكانی 
گاڵف كیستۆن، گەنەل و شاماران رایانگەیاندووە كە 
حكومەتی هەرێمی كوردستان ئاگاداری كردوونەتەوە 
هەقدەســتی مانگەكانی ئاب و ئەیلوولی ئەمساڵ بۆ 
مانگی یەكی ساڵی داهاتوو دوادەخرێ، واتە بۆ ئەو 
كاتــەی كە رەنگــە حكومەتی هەرێمی كوردســتان 

بەشی خۆی لە بودجەی فیدراڵی 2020 وەرگرێ.

كاتەوە نەوتی ئەو ناوچەیە سەرچاوەی سەرەكیی 
داهاتــی ئیــدارەی خۆســەرییە و خەرجییەكانی 
شــەڕ، خزمەتگوزارییەكان و بەشێك لە مووچەی 

فەرمانبەرانی رۆژاڤای كوردستان دابین دەكات.
كەرەم شــەعار، شــارەزای ئابووریی ســووریا، 
لەبــارەی بایەخــی نەوتــی ئــەو ناوچەیــەوە بــە 
)CNBC( دەڵێ: "راستە ئەگەر بەپێی ستانداردە 
نێودەوڵەتییەكان ســەیری بكەین، نەوتی سووریا 
كەمــە، بــەڵام ئەگــەر دۆخــی ئابووریی ســووریا 
لەبەرچاو بگرین، ئەوە دەبینین ئەو نەوتە كەمەش 

بایەخی خۆی هەیە".
پێش دەستپێكردنی قەیرانی سووریا، كێڵگەكانی 
رۆژهەڵاتــی ئەو وڵاتــە رۆژانە نزیكــەی 375 هەزار 
بەرمیل نەوتی خاویان تێدا بەرهەم دەهات. ئێســتا 
بەرهەمــی رۆژانەی ئەو ناوچەیــە 10 هێندە كەمی 

كردووە. 
بەگوتەی شــەعار كــە خۆی خەڵكــی حەلەبە، 
ناوچەكانی ژێر دەســەڵاتی ئەسەد رۆژانە 60 هەزار 
بەرمیــل نەوت بەكاردەهێنن كە پێشــتر ٪95ی لە 
ئێرانەوە هاوردە دەكرا. ســزاكانی ئەمریكا لەســەر 
كەرتــی نەوتــی ئێــران وایكــردووە تــاران نەتوانێ 
وەك جاران ســووریای دۆســت و هاوپەیمانی خۆی 
تێــر نەوت بكات. لێكۆڵەرە ســوورییەكە بە دووری 
دەزانێ داهاتی نەوتی سووریا بتوانێ رۆڵێكی ئەوتۆ 
لە ئاوەدانكردنەوەی سووریادا بگێڕێ، بە تایبەتیش 
لەبــەر ئــەوەی بەرزكردنــەوەی ئاســتی بەرهەمی 
كێڵگەكان پێویستی بە ساڵانێكی زۆر پەرەپێدان و 

نۆژەنكردنەوە هەیە.
شەڕی نێوخۆی سووریا ژێرخانی بەرهەمهێنانی 
لایەنــە  و  كــردووە  وێــران  ســووریای  نەوتــی 
پەیوەندیدارەكانیش دەرفەت و سەرمایەی پێویستیان 
لەبەر دەســت نەبووە بۆ ئەوەی هەڵیبســتێننەوە. 
جیا لەمە، قەیرانی ســووریا بە كردەوە ئەو وڵاتەی 
كردووە بە چەندین زۆنی دەســەڵات كە هەركامیان 
ســەنتەرێكی ئابووریی نیمچە سەربەخۆن، ئەوەش 

ئێســتا ئــەو نەوتــە لەژێــر دەســەڵاتی هێزەكانی 
ســووریای دیموكراتدایە و ئەمریكا بە 600 سەرباز 

و راوێژكار دەیانپارێزێ.
ئەكــرەم بە تەلەڤزیۆنــی )CNBC(ی ئەمریكی 
دەڵێ: "خەڵكی سووریا هیچ قازانجێكیان لەم نەوتە 
پێنەدەگەیشــت، هەموو پارەكــە دەچووە گیرفانی 
رژێمــەوە". لــە كاتێكــدا فەرمانبــەرە پلەباڵاكانی 
كێڵگەكــە خەڵكــی لازقیــە بــوون، واتە شــوێنی 

وایكردووە كێشــەی گەورە بۆ گواســتنەوەی نەوتی 
بەرهەمهاتوو بۆ ناوچەكانی دیكەی سووریا دروست 

ببێ. 
یوجینیۆ داكریما، شارەزای كاروباری رۆژهەڵاتی 
نێوەڕاســت لە پەیمانگای لێكۆڵینەوەی سیاسەتی 
نێودەوڵەتی لە ئیتاڵیا، بە )CNBC( دەڵێ: "نەوتی 
بەدەســتەوە بێ یــان نا، رژێمی ســووریا هیچكات 
ناتوانــێ لــە ناوخۆی وڵات ســەرچاوەی پێویســت 
بــۆ ئاوەدانكردنەوە دابین بــكات. بەڵام دەتوانێ بۆ 
راگرتنــی دامەزراوەكانی دەوڵەت ســوود لە داهاتی 
نــەوت وەربگــرێ، دەبێ پارەی ئەوانــەش بدات كە 
شانبەشــانی رژێم شــەڕیان كردووە، بۆ ئەوەی ئەو 

هێزانە لە داهاتوودا لێی هەڵنەگەڕێنەوە".
وجوودی هێزەكانی ئەمریكا لەو ناوچەیە دەستی 
هێزەكانی ئەسەد و رووسیای لە كێڵگە نەوتییەكان 
كورت كردووەتەوە، بەڵام كۆشــكی سپی لە ماوەی 
یەك ســاڵی رابردوودا دوو جار بڕیاری كشــانەوەی 
هێزەكانی لە ناوچەكانی ژێر دەســەڵاتی هەســەدە 
داوە. هەرچەند هەردوو جارەكە ئەمریكا بە هەندێك 
گۆڕانكارییــەوە لــە بڕیارەكەی پاشــگەز بــووەوە، 
بــەڵام بڕیــارە لەنــاكاوەكان نادڵنیاییەكی قووڵیان 
لای هێزەكانی رۆژاڤای كوردســتان و ئەوروپییەكان 

دروستكردووە.
كاتێك لە تشــرینی یەكەمی ئەمساڵ، پێنتاگۆن 
بڕیــاری كشــانەوەی هێزەكانی لە ســووریا دەركرد، 
بەرپرســانی هەســەدە داوایان لە ئەمریكییەكان كرد 
بەشــی ئەوەنــدە كاتیان بدەنێ هەتا لەگــەڵ رژێم و 
رووسەكان بە رێككەوتنێك دەگەن. مایكڵ ئۆهانلن، 
لێكۆڵەر لە پەیمانگەی بروكینگزی ئەمریكی پێیوایە 
"بەشــێوەیەكی گشــتی ئەمریــكا تەنیــا لــە بوارە 
ئابوورییەكەدا دەسەڵاتی بەسەر ئەسەدەوە ماوە". بەو 
پێیەش هەســەدە بە حوكمی نەوتەكەی ژێر دەستی 
وەرەقەیەكی دانوســتاندنی بەدەستەوەیە بۆ ئەوەی 
لە بەرامبەر دابەشــكردنی داهاتی نەوتدا رێژەیەك لە 

ئۆتۆنۆمی لە حكومەتی سووریا وەربگرێ.

لەدایكبــوون و ناوچەی ســەرەكیی نفووزی بەشــار 
ئەسەد، سەرۆككۆماری سووریا. فەرمانبەرەكان بە 
نوكتــە بە ئەكرەمیــان دەگوت "نەوتــی عەرەب بۆ 
عەرەبە". ئەكرەم لەو نوكتەیەدا راســتییەكی بەدی 

دەكرد.
راپەڕینــی خەڵكی ســووریا و شــەڕی نێوخۆی 
ئــەو وڵاتە جوگرافیای هێزی لــەو ناوچەیە گۆڕی و 
كێڵگەكانی رۆژهەڵات بوون بە بەشێك لە ئابووریی 

  ئێستا حكومەتی هەرێمی كوردستان رۆژانە زیاتر لە 490 هەزار بەرمیل نەوت بەرهەمدێنێ

داهاتی نەوتی سووریا 
ناتوانێ رۆڵێكی ئەوتۆ 

لە ئاوەدانكردنەوەی 
سووریادا بگێڕێ
توێژەرێكی سووری:

وجوودی هێزەكانی ئەمریكا دەستی هێزەكانی ئەسەد و رووسیای لە كێڵگە نەوتییەكانی سووریا كورت كردووەتەوە

تاراوگە ئەو پەناخوازانەی لەناوچە پڕ كێشەكان بژین پارەیان نادرێتێ هونەری حەمید شەریف "كلیپێكی جیاواز" بڵاودەكاتەوە

رووداو - ستۆكهۆڵم
بەپێی یاسایەكی نوێ كە لە مانگی حەوتی ساڵی 2020ەوە جێبەجێ دەكرێت، ئەو پەناخوازە تازانەی كە دێنە سوید ئەگەر لەو شوێنانە نیشتەجێ بن كە 

بە ناوچەی پڕكێشە دەناسرێن، ئەوا یارمەتی رۆژانەیان لێ دەبڕدرێت. یاساكە ئەو كەسانە دەگرێتەوە كە لە مانگی حەوتی ساڵی 2020ەوە ناخوازن لە كەمپەكانی 
ســەر بە دەزگەی كۆچ بژین، بەڵكوو دەیانەوێ لە ماڵی خزمێكیان بژین یان خۆیان ماڵێك لە ناو شــارەكان بەكرێ بگرن. ژاكلین بایۆ لوندبەری، بەرپرســی پرســی 

دابینكردنی شــوێنی نیشــتەجێبوونی و یارمەتیی ماڵی پەناخوازان لە دەزگەی كۆچ بە )رادیۆی ســوێد(ی گوتووە: "ئەو یاســایە بە هاوكاری شارەوانییەكان جێبەجێ 
دەكرێت، بەو پێیەی كە شارەوانییەكان بۆمان دیاری دەكەن كام ناوچەی شارەكەیان بە ناوچەی پڕ كێشە هەژمار دێت".

رووداو - هەولێر
حەمید شــەریف، هونەرمەندی گۆرانیبێژ رۆژهەڵاتی كوردســتان، نوێترین ڤیدیۆكلیپی خۆی بڵاوكردەوە و دەڵێت كلیپەكەی ئەمجارەی لە هەموو كلیپەكانی 

رابردوو جیاوازە. 
كلیپەكەی حەمید شەریف بەناوی قەسەمە، كە چەند گرتەیەكی وروژێنەری تێدایە. حەمید شەریف، سەبارەت بە كلیپە تازەكەی بە )تۆڕی میدیایی رووداو(ی 

راگەیانــد "ئــەم كلیپــەم جیاوازی ئەوەیە لەگەڵ كلیپەكانی دیكە ئەوەیە كە دیمەنی ماچكردن و نیمچەڕووتی تێدایە". حەمید رەتیكردەوە كە كلیپەكەی بە وروژێنەر 
وەسف بكرێ و گوتی "نە كلیپێكی پۆڕنە نە وروژێنەریشە، بەڵام حەزم كرد لەگەڵ كلیپەكانی دیكەی كوردستان جیاواز بێت".

70 ژەنیاری دەف 
كە 50 یان ژنن، 

كۆنسێرتێكی گەورە 
لە ئەسفەهان 

سازدەكەین

كتێبەكەم بەشێوەیەكی 
ئەكادیمی خەڵك فێری 

ژەنینی دەف دەكات

دەف لەگەڵ هەموو 
ستایلەكانی گۆرانی 

دەگونجێت

دەمانەوێ 
كۆنسێرتەكەمان 

بهێنینە باشووری 
كوردستانیش

خانمێكی زۆر لە 
رۆژهەڵاتی كوردستان 
روویان لە ژەنینی دەف 

كردووە 

داو(
روو

ۆ: 
فۆت

( 

خەریكی وەرگێڕانی 
دوو كتێبم كە 

لەبارەی كوردی 
هەنگاریاوە 

نووسراون
هیوا:

تەنیا 1 %ی گەنجانی 
لەدایكبووی 

دووهەزارەكان 
باوەڕیان بە تێكەڵاویی 

كورد و كورد هەیە
بەپێی راپرسییەك:

ئەو دیاردەیە وا 
دەكات شتێك بەناوی 
كوردی سوێد نەمێنێ

كۆمەڵناسێك: 

هونەرمەند رابەر كوردستانی بۆ )رووداو(:

فیلمی دۆكیۆمێنتاریم 
لەبارەی دروێنە 

خەڵاتی باشترین 
بەڵگەفیلمی وەرگرت

هیچ رووناكییەك بۆ 
دواڕۆژی دەنگبێژی 

نابینم 

تەكنەلۆژیا كاریگەری 
زۆری لەسەر 

دەنگبێژی هەبووە

دەبێت لە زانكۆ و 
پەیمانگاكان بەشێك 

بە ناوی دەنگبێژی 
بكرێتەوە

سەرقاڵی نووسینی چەند كتێبێكم لەسەر دەف

مەهدی محەممەد رواندزی
رووداو – رواندز

خەونــی هیــوا گەیشــتن بــوو بە ســوێد، 
بــۆ ئەمــەش پاســپۆرتێكی بــە ڤیزایەكــی 
ســاختەوە هەڵگرت و ملــی رێگەی گرت، 
بەڵام لەســەر سنووری هەنگاریا لەلایەن 
پۆلیســی ئەو وڵاتەوە دەســتگیر كرا و 
خرایە بەندیخانەوە. ئەو ئێستا بووەتە 
فریادڕەســی چەندین كۆچبەر، لە پای 
ئەو كارانەشی بۆ كۆچبەرانی كردووە، 
لەلایەن وەزیــری ناوخۆی ئەو وڵاتەوە 

دیارییەكی پێدەبەخشرێ.
هیــوا محەممەد ئەحمەد، 35 ســاڵ، 
لــە روانــدز لەدایكبووە و لە ســاڵی 2007 
ـــەوە لە هەنگاریا دەژی. ئەو ئێستا هەنگاریا 
بــە "وڵاتــی دووەم"ی خــۆی دەزانــێ. دوای 
دەســتگیركردنی لەلایەن پۆلیسی هەنگاریاوە 
99 رۆژ بەنــد دەكــرێ، دوای ئازادبوونــی، 
دەستبەرداری گەیشتن بە سوێد دەبێ و لەوێ 
داوای مافــی پەنابــەری دەكات. ئێســتا هیوا 
وەكو خۆبەخشــێك كاری وەرگێڕان بۆ چەند 
رێكخراوێكی تایبەت بە پەنابەران دەكات. جگە 
لە زمانی دایك، زمانەكانی هەنگاری، عەرەبی، 

فارسی و توركی دەزانێت.
ئەو سەرەتا لە كەمپێك گیرسایەوە، بەڵام 
وەك خــۆی دەڵێــت بەهۆی ئــەو پەیوەندییە 
باشــەی لەگــەڵ ســتافی ئیــدارەی كەمپەكە 
هەیبــووە، توانیویەتــی بێتــە دەرەوە. ئیدی 
لە كۆچبەرێكــەوە كە بووبێتە ئەرك بەســەر 
شــانی وڵاتێكەوە، دەبێتە كۆچبەرێكی پڕ لە 
كار و بەرهــەم، تا دواجار لەپای ئەو كارانەی 
"دیارییەكی گرانبەهــا"ی پێدەدرێ كە تابلۆی 
لــە بوداپێســتی  ژمــارە )1(ی ئۆتۆمبێلــە 

پایتەختی هەنگاریا.
هیــوا دەڵێت "لــە 2007 كــە داوای مافی 
پەنابەریــم لــەم وڵاتــە كــرد، بیرم لــەكاری 
خۆبەخشــی كــردەوە. ئــەو كەمپــەی تێیــدا 
نیشتەجێ كرابووم كردمە دەستپێكی كارەكەم 
و لــەوێ بــە خۆبەخشــی كەمپەكــەم خاوێن 
دەكــردەوە و چاودێریــی پەنابەرانــم دەكرد و 
بوومــە پردێك لەنێوان پەنابــەران و ئیدارەی 
كەمپەكە، ئەوەش وایكرد پەیوەندییەكی باش 
لەگەڵ بەڕێوەبەری كەمپەكە دروســتبكەم كە 
ئافرەتێكــی دڵســۆز و وەفادار بــوو بەرامبەر 

پەنابەران".
هیوا مافی مانەوەی وەرگرت، ئیدی بڕیاری 
دا روو لە بودابێست بكات، لە چانسی هیوا ئەو 
ئافرەتەی كە ئیدارەی كەمپەكەی دەكرد، بووە 
بەرپرسی رێكخراوی خاچی سووری هەنگاری. 
ساڵی 2013 جارێكی دیكە یەكدییان بینییەوە 

و بڕیاریان دا پێكەوە كار بكەن.
هیوا لەبارەی وەرگرتنی تابلۆكە بە )رووداو(
ی گــوت: "كاری بەردەوامــی خۆبەخشــیم و 
هاوكاریكردنی حكومەتی هەنگاریا لە كاروباری 
پەنابــەران، وای لە وەزیری ناوخۆی ئەو وڵاتە 

كرد دیارییەكی رەمزیم پێ ببەخشێ".
مانگی رابردوو بەڕێوەچوونی كۆنفرانسێكی 
ئاینی لە بوداپێست، دەرفەتێكی باش بوو بۆ 
هیوا تا لە نزیكەوە چاوی بە پینتەر ســاندۆر، 
وەزیری ناوخۆی هەنگاریا بكەوێ. ئەو دەڵێ: 

"بەرپرسی ئەو رێكخراوەی كاری لەگەڵ دەكەم، 
گوتی هیوا ئێستا كاتی ئەوەیە وەفاداری خۆمت 
نیشان بدەم بەرامبەر ئەو هەموو كارە باشانەی 
تــۆ كردووتە بــۆ وڵاتەكەمــان و پەنابــەران، 
دەمەوێت بە وەزیری ناوخۆت بناسێنم، چووین 

بۆ لای و ئەویش زۆر سوپاسی كردم".
هیوا دەڵێت وەزیرەكە پێیگوتووە داواكاریت 
چییــە، هیوا تەنیــا یــەك داواكاری هەبووە، 
ئەویش ئەوە بــووە كاتێك كۆچبەرێكی كورد 
بەند دەكرێ، ئاســانكاری بۆ بكەن بچێتە لای 
بــۆ ئەوەی بزانێ كێشــەكەی چییە و كەســە 

باشەكان دووربن لە كێشە.
بەڵام وەزیری ناوخۆ زۆر پێداگیری كردبوو 
كــە دیارییەكی لێوەربگــرێ، هیوا دەڵێت "كە 
ئــەو ســوور بــوو لەســەر ئــەوەی دیارییەكم 
بداتــێ، پێیگوتــم ئۆتۆمبێلــت هەیــە؟ گوتم 
بەڵــێ، پەیوەندی بە پۆلیســەوە كرد و گوتی 
تابلۆیەكی جوانی ئۆتۆمبێلی بدەنێ. یەكسەر 
وەڵامیــان دایەوە و گوتیان ژمارە "یەك" هەیە 
هی بوداپێســت، دەتوانێ چوار پیتی لەســەر 
بنووســێ لەگــەڵ ژمارە 1، منیــش هەر چوار 
پیتی ناوی خۆم پێدان و لەگەڵ ژمارە یەكیان 

دانا".
هیــوا لــە رۆژی 17ی ئــەم مانگــە تابلــۆ 
تازەكــەی وەرگــرت كە لەســەری نووســراوە 

)HEWA- 01(
ئێستا ئۆتۆمبێلەكەی بەو تابلۆیەوە بە نێو 

هەنگاریادا دەسووڕێتەوە.
لــە وڵاتانــی ئەوروپا كڕین و فڕۆشــتن بە 
تابلــۆی ژمــارە هەیــە، نرخەكــەی لــە 300 
دۆلارەوە دەســتپێدەكات بەرەو سەرەوە، هیوا 
لەوبــارەوە دەڵێ: "لە سیســتەمی هەنگاریا، 
تەنیا ئەو كەسانە دەتوانن ئەو ژمارانە وەربگرن 
كــە بڕوانامــەی بەرزیان هەیە لــە كاركردن و 

خزمەتیان لە 15 ساڵ كەمتر نەبێ".
ســاڵی 2017 لــە ریفراندۆمێكــدا %90ی 
گەلــی هەنگاریا دەنگیــان بۆ ئەوە دا كە نابێ 

پەنابــەر بێنە وڵاتەكەیــان، بۆیە ئەو وڵاتە بە 
درێژایی 180 كم ســنوورەكەی خۆی تەلبەند 
كردووە و زۆر بە توندی هەڵســوكەوت لەگەڵ 
ئــەو پەناخوازانــە دەكات كــە روو لــەو وڵاتە 

دەكەن.
هیوا باسی رەوشی پەناخوازانی كورد دەكات 
لــە هەنگاریا و دەڵێت: "زیاتر لە 95 هاووڵاتی 
كوردی باشــووری كوردســتان لە كەمپەكاندا 
گیریان خواردووە. كەمپێك هەیە لە باشووری 
هەنگاریا لە نزیك ســنووری ســربیایە، زیاتر 
لــە 15 خێزانی كورد لەو كەمپە نیشــتەجێن 
و داوای مافــی پەنابــەری دەكــەن، ئێســتا 
لــە بارودۆخێكــی زۆر خراپدا دەژیــن و لەژێر 
چاودێرییەكی زۆر تونددان. بەهیچ شــێوەیەك 
مافی هاتنە دەرەوەیان نییە لەو كەمپە، تاوەكو 
حكومەت بڕیار لەبارەی چارەنووسیان دەدات".
هیوا باس لەوەش دەكات كە چەند جارێك 
لەگەڵ نوێنەری حكومەتی هەرێمی كوردستان 
لە ئەوروپا قســەی كردووە لەبارەی بارودۆخی 
كۆچبەرانی كورد لە نێو كەمپەكانی هەنگاریا.

هیــوا دەڵــێ بووەتــە فریادڕەســی ئــەو 
بــە مەبەســتی  قوتابیانــەی  و  پێشــمەرگە 
چارەسەركردن و خوێندن روو لەو وڵاتە دەكەن 
و ئاســانكارییان بــۆ دەكات و خۆبەخشــانە 

دەبێتە وەرگێڕیان.
هیــوا گرنگی بە پرســە كولتوورییەكانیش 
دەدات و ئێســتا خەریكــی لێكۆڵینەوەیەكــە 
لەسەر شارەدێیەك لەو وڵاتە بەنێوی كورد كە 
پاشماوەی سەربازانی خەلافەتی عوسمانین و لە 
دوای رووخانی خەلافەت، لەو شوێنە ماونەتەوە 
و نەگەڕاونەتەوە نیشــتمانەكەی خۆیان. هیوا 
ســەرقاڵی وەرگێڕانــی دوو پەرتووكیشــە بۆ 
كوردی كە بە زمانی هەنگاری لەبارەی كوردی 

نیشتەجێی هەنگاریا نووسراون.

تابلۆی ژمارە )1(ی ئۆتۆمبێلی بوداپێست 
دەدرێتە گەنجێكی كورد

هاوسەرگیریی نێوان كوڕ و كچی كورد
لە سوێد زۆر كەم دەبێتەوە

رووداو - ستۆكهۆڵم

نەوەی نوێی كوردی سوێد، تێكەڵییان لەگەڵ 
كۆمەڵگــەی رەســەنی وڵاتەكە گەیشــتووەتە 
ئاستێك كە زۆربەیان ژیانی خێزانییان لەگەڵ 
پێكدێنن، بەو هۆیەوە هاوســەرگیری لە نێوان 

كوردی سوێد زۆر كەمبووەتەوە. 
لارا، 19 ســاڵ، لەگەڵ هاوڕێ سوێدیەكەی 
كە پێكەوە دەژین، خەریكی كڕینی شــەرابی 
ســووری بێ كهولە كە بە )گلۆك( ناســراوە، 
لەگــەڵ وشــكەی میــوە و مێخەك كــە دوای 
كوڵاندنی شەرابە بێكهولەكە پێكەوە دەیخۆن. 
ئەمــە لــە بۆنەكانی كریسمســدا لــە زۆر ماڵ 
دەیبینــی. كولتوورێكی كۆنی ســوێدە و لەو 
ماوەیــەدا بۆنی میخــەك و شــەراب، تەواوی 

ماڵەكان دەتەنێ.
 لارا كــە لــە خێزانێكــی كــوردی دێرینی 
سوێدە و لەوێ لەدایكبووە، زیاتر لە ئێلیاسی 
هاوڕێ ســوێدیەكەی بە پەرۆشە بۆ خواردن و 

خواردنەوە كولتووریەكانی سوێد.
لارا و ئێلیاس ماتی، نموونەی ســەتان كوڕ 
و كچی ئــەو وڵاتەن كە پێكەوە دەژین، بەڵام 
هێشــتا وەك خێــزان خۆیــان رانەگەیاندووە. 
ئەوان خۆشحاڵن بە پەیوەندییەكەیان و دەڵێن: 
"لە داهاتوودا دەبینە خێزانێكی سەركەوتوو".

ئێلیاس ماتی لە خێزانە ئەرستۆكراتەكانی 
ستۆكهۆڵمە. دەڵێت: "زۆر خۆشحاڵم بە ژیانم 
لەگەڵ لارا و هەست بەهیچ جیاوازییەك ناكەم، 
تەنیــا ئەوە نەبێت، ئــەو زمانێك لە من زیاتر 
دەزانێت كە كوردییە، منیش كەمێك قســەی 

پێدەكەم".
ئەگەرچــی هەندێك كۆمەڵگــەی ئەوروپی 
بەرامبەر كۆچبەران داخراون، بەڵام كۆمەڵگەی 
ســوێدی حەز بە تێكەڵاوی لەگــەڵ رەوەندی 

كورد دەكەن.
یەســێ ئێریككا، كوڕێكی ســوێدییە و زۆر 
نییە هاوسەرگیری لەگەڵ كچێكی كورد كردووە 
كە 13 ساڵ هاوڕێی بووە. یەسێ دەڵێت: "زۆر 
خۆشحاڵم و هاوڕێكانم ئیرەییم پێ دەبەن كە 

هاوژینەكەم كوردە، كچانی كورد رێز لە هاوڕێ 
و مێردەكانیان دەگرن".

كاترینــا ئۆلــوف، ســوێدیە و مێردەكــەی 
كــوردە. ئەو دەڵێت: "لەگەڵ ئەوەی هەســت 
بــە جیاوازی ناكــەم، بەڵام لــەڕووی خێزان و 
كۆمەڵگە، هەســت بــە نزیكی دەكــەم و زۆر 
خۆشــحاڵم بە تێكەڵیم لەگەڵ كوردی سوێد، 

چونكە لە كولتووری ئێمە تێدەگەن".
ئەو باس لــە هاوڕێكانی دیكەی دەكات كە 
هاوژینیان لە نەتەوەكانی دیكەیە، بەڵام بەهۆی 
تێنەگەیشــتن لە كولتووری یەكدی، تووشــی 
كێشە بوون: "هاوڕێكەم ماڵی باوكی رێگەیان 
نــەدەدا ســەردانی ماڵی باوكــی هاوژینەكەی 
بكات، یان بەشــداری بۆنەكانیان بكەن، لەبەر 
ئەوەی هەندێك شت، بۆ نموونە خواردنەوەی 
مەی، سەما و كۆبوونەوە لای ئەوان رێگەپێدراو 
نەبوو. چەندینجار لەسەر خواردن، یان دانانی 
گۆشتی بەراز، لە بۆنە و ئاهەنگدا لێیان بووەتە 
شــەڕ، بەڵام ماڵی خەزوورم ئەو كێشــانەیان 

نییە".
تێكەڵاوی لەگەڵ ســوێدییەكان كاردانەوەی 
كۆمەڵایەتیــی جیــاوازی لــێ كەوتووەتەوە لە 
نێــو كــورد، لەوانەش نیگەرانی لــە دابڕان لە 
خێزان و خزم و كەس، یان دووركەوتنەوە لەو 

تێكەڵییەی كە كوردی پێی دەناسرێتەوە.
چالاك نــاوی خــوازراوی كوردێكی دێرینی 
ســوێدە و 34 ســاڵە لــەوێ دەژی، هەرســێ 

منداڵەكەی لەگەڵ سوێدی خێزانیان پێكهێناوە 
و دوور لــە ئەوان دەژین. ئەو دەڵێت: "بۆ من 
قــورس بــوو منداڵەكانم بەبێ هاوســەرگیری 
لەگەڵ سوێدییەك بژین، جگە لە توانجی خزم 
و كەسوكار، منداڵەكانیش لێت دووردەكەونەوە 

و تێكەڵت نابن".
و  كــۆڕ  لــە  "چەندینجــار  گوتیشــی:   
ئــەوە  پێمگوتــراوە،  كــوردی  كۆبوونــەوەی 
فڵانەكەس، منداڵەكانی دوای سوێدی كەوتوون 

و مارەش نەكراون".
بەڵام چــالاك روویەكی دیكەی بابەتەكەش 
بــاس دەكات، هــەر بۆیــە قبوڵی كــردووە و 
وەك دەڵێــت رێزیشــی دەگرێــت "ئەزموونی 
هەر یەكێك لە منداڵەكانم وەربگری، ســوودی 
زۆری هەبــووە بۆیان، لەوانە دووركەوتنەوە لە 
هاوڕێی خراپ، لە مەیخانە و دیسكۆ، لە شەڕ 
و تێوەگلان لە گروپی تاوان و مادەی هۆشبەر. 

لە هەموو شتێكی خراپ دووركەوتوونەتەوە". 
گوتیشــی: "مــن ئەوەیان هەڵبژێــرم، بەناوی 
كوردبوون و دوورخستنەوەیان لە سوێدی، یان 
ئەوەی ئێســتا قبوڵ بكەم كە دوویان قوتابی 
باشــترین زانكۆن و یەكێكیان ئەندازیارە، یان 
وەكــو منداڵی خەڵكــی دیكــە بكوژرێن و لە 

زیندان بن".
بــەڵام وەهــاب عەلائەدیــن، ئەزموونێكــی 
جیــاوازی هەیــە. ئــەو زۆر لەبــەر كچەكــەی 
پاڕابووەوە كە واز لە هاوڕێیەتی كوڕی سوێدی 
بهێنێ، بەڵام ســوودی نەبوو، دواجار پچڕانی 
پەیوەندی خێزانی لێكەوتەوە. وەهاب دەڵێت: 
"هاوژینەكەم بەو هۆیەوە تووشــی نەخۆشیی 
دەروونی بوو. دەیان كێشــەی كۆمەڵایەتیمان 

بۆ دروست بوو".

كوردی داهاتوو چۆن دەبێت؟
ئومێد باخەوان، شارەزا لە زانستی كۆمەڵگە 

دەڵێت: "ســەرجەم كۆمەڵگە رۆژهەڵاتییەكان 
ئەو كێشەیەیان هەیە، بەڵام بە بەراورد لەگەڵ 
زۆر نەتەوەی دیكەی ســوێد، كورد باشترن و 
هەزمی ئەو پەیوەندی و تێكەڵاوییەیان كردووە.
باخەوان پێشــڤەچوونی ئەم پەیوەندییەی 
نێوان كورد و ســوێدییەكان بە شــتێكی باش 
دەزانــێ و دەڵێت: "ئەمە بووەتە هۆی ئەوەی 
رەوەنــدی كوردی لەگەڵ كۆمەڵگەی ســوێدی 
تێكەڵ ببێ". بەڵام دەشــڵێت "كوڕ، یان كچە 
كوردێك، لەگەڵ گەنجێكی سوێدی پەیوەندی 
دروست دەكەن و دواتر وەك خێزانێكی سوێدی 
گەشــە دەكەن، منداڵەكانیشــیان لەوان زیاتر 
سوێدی دەبن، لە داهاتوودا جیاوازییەكان دیار 
نامێنن، وێنای ئەوە بكە 50 ساڵی دیكە، ئەو 
رەچەڵەكــە تەواو ون دەبێــت و ئەو پێكهاتە 
نەتەوەییەی بە ناوی كوردی سوێدە، بەتەواوی 

كاڵ ببێتەوە و بتوێتەوە".
بــە  ئامــاژە  كــوردە  كۆمەڵناســە  ئــەو 

چینییەكانی ئەمریكا، هیندییەكانی بەریتانیا، 
فینلاندییەكانی سوێد، سوێدییەكانی ئەمریكا و 
كوردی رووسیا دەدات و دەڵێت: " دۆزینەوەی 

رەچەڵەكیان شتێكی ئەستەمە". 

ئامارێكی "سەرنجڕاكێش"
بەپێی ئامارێكــی نافەرمیــی رێكخراوێكی 
كوردی، لە هەر ســەت گەنجی كوردی سوێد، 
تەنیا دوو بۆ ســێ حاڵەتی پێكهێنانی خێزان 

لەنێوان كورد و كورد هەیە.
لــە ئامارەكــەی رێكخــراوی تواناســازیی 
گەنجانــی كوردســتان )KYEO(دا هاتــووە: 
"ئەوانەی لە نێوان 1995 - 1999 لەدایكبوون، 
زۆربەیان كردوویانەتە مــەرج كە لەگەڵ كورد 
خێــزان پێكبێنن". بەڵام لــەدوای ئەو تەمەنە 
تەنیا 1%یان باوەڕیــان بە تێكەڵبوون لەگەڵ 
كــورد هەیە و ئەوانی دیكــە بەلایانەوە گرنگ 

نییە هاوسەرگیری لەگەڵ كورد بكەن".
راپرسییەكەی )KYEO( لە نێو 600 گەنجی 
كورد لە هەشــت ناوچەی سوێد لە شارەكانی 
ستۆكهۆڵم و ئۆپسالا و یۆتۆبۆری و مالموێ و 
كارلستاد كراوە. سەرچاوەیەك لە رێكخراوەكە 
بە )رووداو(ی گوت: "مەبەســتی رێكخراوەكە 
زانینی ئاستی تێكەڵیی گەنجانی كوردە لەگەڵ 
كۆمەڵگەی ســوێدی و پێكهاتەكانی دیكە كە 

ئەنجامەكەی بۆ ئێمە سەرنجڕاكێش بوو".

هیوا بە بڕیاری وەزیری ناوخۆی هەنگاریا ئەو تابلۆیەی بۆ ئۆتۆمبێلەكەی پێدراوە

رووداو: رۆڵی ئینستتیوتی كەلەپووری كوردی لە 
ناساندنی هونەر و كولتووری كوردیدا چۆن دەبینی؟
سەیدا گۆیان: ئینستتیوتی كەلەپووری كوردی 
بۆ پاراستنی كەلەپووری رەسەنی كوردی دامەزراوە 
كە بەشــێوەیەكی زانســتی و ئەكادیمی كارەكانی 
خــۆی دەكات. هەروەهــا دەزگایەكی كۆمەڵایەتییە 
لە شــاری ســلێمانی كە بە سەرپەرشتی مامۆستا 
مەزهەری خالقی بەڕێوەدەچێت. لە ناوەند چەندین 
لێكۆڵینەوەی هونــەری و كەلەپووری دەكرێن، كار 
لەسەر ئەو میلۆدیانە دەكرێ كە خەریكە لەنێودەچن 
و ئێمــە دووبــارە زیندوویان دەكەینــەوە. هەروەها 
كار لەسەر پاراســتنی كاری دەستی دەكەین. ئەو 
كەلوپەلانــەی لە بۆنەكاندا لە كۆندا بەكارهێنراون. 
جلوبــەرگ و خواردنــی كۆنــی كوردی ئەرشــیف 
دەكەیــن. گۆرانــی و شــایی و جۆرەكانی مەقامی 
كوردی دەنووسینەوە. كار لەسەر كەلەپووری هەر 
چوار پارچەی كوردســتان دەكەین بەبێ جیاوازی، 
هەروەها دەنگبێــژی تایبەتمەندییەكی زۆری لەنێو 
ئینســتتیوتی كەلەپــووری كوردی هەیــە، چونكە 
ئەوەی نەتوانراوە تاوەكو ئێستا دەستكاری بكرێت 

دەنگبێژییە، كە نەوە بۆ نەوە گواستراوەتەوە.
رووداو: ســەرەتا تــۆ فەرمانبــەر بوویت، بەڵام 
دواتــر رووت لــە دەنگبێژی كرد، چــی وایكرد روو 

بكەیتە كاری هونەری؟

زۆربــەی   1993 ســاڵی  لــە  گۆیــان:  ســەیدا 
گوندنشــینەكان كۆچیان كرد بۆ شارەكان و تێكەڵی 
كولتوورێكی جیاواز بوون. ئەوەش كاریگەری لەسەر 
كولتووری كوردی دانا، چونكە وەك ئاشكرایە كولتوور 
و هونەری رەسەن لەنێو ژینگەی خۆیدا مابوو، بەڵام 
دوای چۆڵكردنی گوندەكان ئەم گرنگیدانە بە هونەری 
كــوردی كەمبووەوە، بۆیە من وەكو دڵســۆزییەك بۆ 
كەلەپووری كوردی، دەستم بە كۆكردنەوەی كەلەپوور 
و هونــەری كــوردی كــرد، بــۆ ئــەوەی لــە فەوتان 
بیانپارێزم. تاوەكو ئێســتا ئەوە پیشــەی منە، كاری 

دەنگبێژیش هەر لەسەر ئەم بنچینەیە بووە.
رووداو: ئەرشیفەكەی تۆ چی تێدایە؟

سەیدا گۆیان: من لە بوارەكانی چیرۆك، وتەكانی 
بــاب و باپیــران، یارییــە كوردییــەكان، جلوبەرگی 
دەنگبێــژی،  كوردســتان،  ناوچەكانــی  رەســەنی 
شــیعر و كاری دەســتی كارم كــردووە. زیاتر لە 20 
فیلمــی دۆكیۆمێنتاریم لەســەر هونەر و رۆشــنبیری 
و كەلەپــووری كوردی هەیــە. 2008 بەڵگەفیلمێكم 
لەسەر دروێنە، گەنمەكوتاو و ساوەر لە شرناخ ئامادە 
كرد، ئەم بەڵگەفیلمە لە ساڵی 2011 لە پێشبڕكێی 
فێســتیڤاڵی فیلمی دۆكیۆمێنتاری خەڵاتی باشترین 
بەڵگەفیلمــی وەرگرت، ئەم خەڵاتــە لەبەر من نییە، 

رووداو: رەوشی هونەری كوردی بە گشتی لە 
رۆژهەڵاتی كوردستان ئێستا چۆنە؟

رابەر: بەگشتی جموجۆڵی هونەریی زۆر باش 
هەیــە، بەڵام هەمــوو هونەرمەندانــی رۆژهەڵات 
لەســەر ئەركی خۆیان كاری هونــەری دەكەن. 
وەكــو باشــووری كوردســتان نییــە حكومەت 
هاوكاریــت بكات، بۆیە هونەری رۆژهەڵات زیاتر 
خۆڕســكە و لەسەر ئەركی هونەرمەندان خۆیان 
دەكرێ. هونەرمەندانی رۆژهەڵات هەمیشە پڕ كار 

و بەرهەمن.
رووداو: ســەرقاڵی كتێبێكی لەسەر ئامێری 

دەف، ئەم كتێبە بە كوێ گەیشت؟
رابەر: دەمێكە ســەرقاڵی نووســینی چەند 
كتێبێكم لەسەر ئامێری دەف، هەڵبەتە ئەرشیفی 
كتێبخانــەی كــوردی لە بواری ئامێــرەكان زۆر 
هــەژارە، بۆیــە هەوڵمدا كتێب لەســەر ئامێری 
دەف بنووسم، ئێستا لە قۆناغی چاپكردندایە، 
ســەرچاوەی ئەكادیمی بۆ فێربوونی ئامێرەكان 
لــە كوردســتان زۆر كەمــە، بۆیە مــن بڕیارمدا 
ئەم كتێبە بنووسم كە بەشێوەیەكی ئەكادیمی 
خەڵــك فێری ژەنینــی ئامێــری دەف دەكات، 
لەگەڵ ئەوەشــدا باسم لە مێژووی ئامێری دەف 
كردووە كە 100% ئامێرێكی كوردییە و بەر لە 7 
هەزار ســاڵ كورد بەكاریهێناوە، بە نۆتە هەموو 
ریتمەكانم نووســیوەتەوە و فێرخواز دەتوانێت 
زۆر ســوود لــەم كتێبە بــۆ فێربوونــی ئامێرە 
ریتمییــەكان ببینــێ. جگە لەم كتێبە ئێســتا 
ســەرقاڵی كتێبی دووەم و ســێیەمی خۆمم كە 

هەر لەسەر ئامێرە كوردییەكان دەبێت.

بەڵكو لەبەر دەوڵەمەندیــی كەلەپووری كوردییە، لە 
ساڵی 2018 پێنج وێنەی من بوونە بەرگی ساڵنامەی 
" Apec " لە ستۆكهۆڵم، ئەمەش دەستكەوتێكی زۆر 

باشە بۆ كەلەپووری كوردی.
هونــەری  دواڕۆژی  لێكۆڵەرێــك  وەك  رووداو: 

دەنگبێژی چۆن دەبینی؟
سەیدا گۆیان: بەداخەوە، من هیچ رووناكییەك لە 

رووداو: بۆچی لە باشووری كوردستان كەمتر 
كار لەســەر دەف و زەرب كــراوە، زۆرتــر لــە 

رۆژهەڵاتی كوردستان گرنگی پێدراوە؟
رابەر: ســەبارەت بــە ئامێــرە ریتمییەكان، 
چونكــە ســتایلەكان لــە باشــوور و رۆژهەڵات 
جیــاوازن، هەڵبەتە لە باشــووری كوردســتان 
كەمتــر گرنگی بە ئامێــری دەف دەدرێت، واتە 
لە هەولێر زیاتر گرنگی بە ســتایلی ئەرەبێسك 
دەدرا و ئــەو ئامێرە ریتمیانەشــی لەســەر ئەم 
ســتایلە كاردەكەن بەكاردەهات. لە رۆژهەڵاتی 
كوردســتانیش كە میوزیكی فارســی بەسەریدا 
زاڵە، زۆر گرنگی بە ئامێری دەف و زەرب دراوە، 
هەڵبەتە لە باشووری كوردستانیش ئیش لەسەر 
ئامێری دەف كراوە. لە كاتێكدا دەف ئامێریكی 
كوردییە و پێویســتە زیاتر كاری بۆ بكرێت. لە 
پەیمانگــە و كۆلیژەكانی هونەر هیچ گرنگییەك 
بە ئامێری دەف نادرێ و ناخوێنرێ، ئەوە جێی 
داخە كە ئامێرێكی وەكو دەف فەرامۆشــكراوە 
و بــە پراكتیكی ناخوێنرێت، دەبێــت لەمەودوا 
كار لەســەر جێكردنــەوەی ئەم ئامێــرە لە نێو 
پرۆگرامــی خوێندنــی پەیمانگــە و زانكۆكانی 

هەرێمی كوردستان بكرێت.
رووداو: گرووپێكتان هەیە بەناوی دەفژەنانی 
هیــوا كــەی دامــەزراوە و لــە چەنــد دەفژەن 

پێكهاتوون؟
رابەر: ئەم گرووپە لە ساڵی 2008 دامەزراوە، 
لەگــەڵ دەیــان هونەرمەنــدی نــاوداری ئێرانی 

دواڕۆژی دەنگبێــژی نابینم، تەكنەلۆژیا و ئینتەرنێت 
كاریگــەری لەســەر دەنگبێــژی هەبــووە. دەبێــت 
دەوڵــەت لەڕێگەی دامەزراوەكانــی خۆیەوە هەوڵ بۆ 
پاراستنی كولتوور و فەرهەنگ بدات. نەوەی ئێستاش 
هیــچ گرنگی بە كەلەپــووری خۆی نــادات، ئەمەش 

مەترسییەكی مەزنە.
رووداو: بۆ ئەوەی هونەری دەنگبێژی لە نێو كوردا 

بەردەوام بێت چ بكرێ باشە؟
ســەیدا گۆیان: بەڕای من دەرمان و چارەســەری 
ئەم كێشەیە ئەوەیە كە سیاسییەكان و دەسەڵاتدارانی 
كوردســتان نرخی زمان و كەلەپــووری خۆیان بزانن 
و گرنگــی بە كولتوور و فەرهەنــگ بدەن. دەبێت لە 
زانكــۆ و پەیمانگاكان بەشــێك بە نــاوی دەنگبێژی 
و كەلەپــووری كــوردی بكرێتــەوە. زیاتر گرنگی بەو 

دەنگبێژانە بدرێت كە لە ژیاندا ماون.
رووداو: دەنگبێژی چییە؟ مژارەكەی چییە و چەند 

جۆری هەیە؟
ســەیدا گۆیــان: دەنگبێــژی مێــژووە، مێــژووی 
نەتەوەیــەك لــە نەوەیــەك بــۆ نەوەیەكــی دیكــە 

كۆنسێرتیان كردووە. رۆژی 30ی ئەم مانگەش 
بــە هاوكاریــی چەند هونەرمەندێكــی كورد كە 
70 ژەنیاری دەفن و 50یان ژنن، كۆنسێرتێكی 
مەزن لە شــاری ئەسفەهانی ئێران سازدەكەین. 
سەرپەرشتیاری ئەم گرووپە كوردێكە و خەڵكی 
كرماشــانە، بەڵام لە ئەســفەهان دادەنیشــێ و 
لەوێ ئەم گرووپەی دامەزراندووە، هەموو گۆرانی 

و میوزیكی ئەم كۆنسێرتە بە كوردی دەبێت.
رووداو: بەنیاز نین ئەم گرووپە لە باشووری 

كوردستانیش كۆنسێرت بكات؟
رابــەر: ئێمە وەكــو گرووپی دەفژەنانی هیوا 
دەمێكــە بەنیازیــن لە باشــووری كوردســتان 
بــەڵام دەبێــت لایەنــی  بكەیــن،  كۆنســێرت 
پەیوەندیدار دەستپێشــخەر بێــت و هاوكارمان 

بێت بۆ ئەوەی لە هەموو شــارەكانی باشووری 
كوردستان كۆنسێرت بكەین، چونكە من پێموایە 
ئەم جۆرە كۆنسێرتانە بۆ هونەرمەندان و خەڵكی 
باشووری كوردستان بە سوود دەبێت و دەبێتە 
هۆی زیاتر نزیكبوونەوەی كولتوور و فەرهەنگی 
ناوچەكانی كوردســتان. هەموومان لەم گرووپە 
خەونــی ئەوەمان هەیە لــە كاتێكی نزیكدا ئەم 

كۆنسێرتە لە كوردستان بكرێت.
رووداو: ئامێــری دەف، لەگەڵ ســتایلەكانی 

پۆپ و رۆك و جاز میوزیك دەگونجێت؟
رابــەر: بەدڵنیاییــەوە ئامێــری دەف لەگەڵ 
هەموو ســتایلەكان خــۆی دەگونجێنێ. بەپێی 
توانــای ژەنیارەكــە دەتوانرێت لەگەڵ ســتایلە 
جیــاوازەكان بژەنرێت و تێكەڵــی ریتمی دیكە 

دەگوازێتــەوە. مــژاری دەنگبێژی زیاتــر گێڕانەوەی 
چیرۆكی مێژووییە، نیشاندانی نەبەردی و قارەمانییە، 
بوێری و ئازایەتی ژن نیشاندەدات، ئەمانە هەموویان 
لــە نێــو دەنگبێژیــدا كاریــان لەســەر كراوە، ســێ 
جۆری دەنگبێژی هەیە، یەكــەم ئەڤیندارییە، دووەم 

مێرخاسییە و سێیەمیش شینە.
لــە  هەڵپەڕكــێ  و  شــایی  جۆرەكانــی  رووداو: 
ناوچەكانــی گۆیــان چۆنــە و جیاوازییــان لەگــەڵ 

ناوچەكانی دیكە چییە؟
ســەیدا گۆیان: تایبەتمەندی هەڵپەڕكێی ناوچەی 
گۆیان ئەوەیە كە هەڵپەڕكێی رەشبەڵەك دەكەن. ژن 
ئازادە بكەوێتە دەســتی كامە پیــاو، بەڵام پیاوەكان 

بكرێت، هەڵبەتــە دەف دەتوانێت ئەم تام و 
چێــژە تایبەتیەی خۆی لەنێــو میوزیكدا ون 
نــەكات، بــەڕای من لێــدان و گرتنی ئامێری 
دەف بەشــێوەی ستانداردی خۆی زۆر باشتر 
و گونجاوترە، چونكە ئێســتا دەبینم گرتنی 
ئامێــری دەف گۆڕانكاری بەســەردا هاتووە، 
ئەمــەش لە تام و چێژ و هەســتی ئامێرەكە 

دەگۆڕێت.
رووداو: لە رۆژهەڵاتی كوردستان و ئێران، 
خانمــان زیاتر روو لە ژەنینــی ئامێری دەف 

دەكەن، ئەمە بۆچی دەگەڕێتەوە؟
رۆژهەڵاتــی  لــە  راســتە  ئــەوە  رابــەر: 
كوردســتان و ئێــران خانمان بەشــێوەیەكی 
بەرفــراوان روو لــە ژەنینــی دەف دەكــەن، 
چونكە دەف ئامێرێكــی نەرم و هێوركەرەوە 
و ئارامیبەخشە. ئامێری دەف لەگەڵ لێدانی 
دڵە، دەف جیهانێكی تایبەتی هەیە، هەر بۆیە 
خانمانی رۆژهەڵات بە لێشاو رووی تێدەكەن و 

كاری لەسەر دەكەن.

وەكــو ژنان ناتوانن بكەونە دەســت هەموو ژنێك، 
بەڵكو تەنیا دەتوانن لەگەڵ ئەو ژنانە شایی بكەن 
كە خزمی نزیكــی خۆیانن. هەڵپەڕكێی گوندەكان 
تاوەكــو دونیــا تاریك دەبێــت بەردەوامــە، بەڵام 
ناتوانــن بە ژنەكان بڵێــن هەڵپەڕكێیەكە رابگرن، 
بەڵكو دەبێت شــاییەكە خاو بكەنەوە، چەپڕاست 

شایی دەكەن و كۆتایی بە هەڵپەڕكێ دێت.
رووداو: دوای ئــەو هەموو ســاڵەی لێكۆڵینەوە 
و كۆكردنــەوەی بەرهەمــی كەلەپــووری، بۆ تۆ چ 

دەستكەوتێكی هەبووە؟
سەیدا گۆیان: لە ئەنجامی ئەم هەموو خەباتەی 
مــن لە پێناو كەلەپووری كــوردی كردوومە، پێنج 
پەرتووكی فۆلكلۆریم بڵاوكردووەتەوە، كە سێ لەم 
پەرتووكانــە تابیــەت بوون بــە گۆرانی فۆلكلۆری 
كوردی، یەكێكیان تایبەتە بە دەنگبێژان و ئەوەی 
دیكەشــم تایبەتە بە داســتان و چیرۆكی كوردی 
كــە ئــەم پەرتووكــەم لە ســێ بــەش پێكدێت: 
داســتانی ئاینی، مێرخاســی و خۆشەویستی كە 
هەموویان چاپكراون، لەگەڵ ئەوەشــدا 20 فیلمی 
دۆكیۆمێنتاریــم دەربارەی كولتــوور و كەلەپووری 
هەموویــان  ئەمانــەش  دروســتكردووە.  كــورد 

دەستكەوتن بۆ ئەرشیفی هونەری كوردی. 

رابەر كوردســتانی لە ســاڵی 1989 لەدایكبووە، تەمەنی تەنیا 5 ســاڵ بووە كە 
دەســتی داوەتە ئامێری دەف و تاوەكو ئێســتا دەســتبەرداری نەبــووە. رابەر هەر 
بەتەنیا بە دەفژەنین نەوەســتاوە، بەڵكو بەهۆی دەنگخۆشــییەوە رووی لە گۆرانیی 
عیرفانی كردووە. هەر لە رێگەی تەكیەكانی كوردســتانەوە خزایە نێو كاری هونەری، 
لەگەڵ ئەوەشــدا گۆرانییە رەســەن و فۆلكلۆرییەكانی كوردی لەبیر نەكردووە و لە 
كۆنســێرت و ئاهەنگەكاندا دەیانڵێتــەوە. رابەر كە دوو ئەلبوومــی گۆرانی و چەند 
كلیپێكــی هەیە، لــەم هەڤپەیڤینەدا لەگــەڵ )رووداو( باســی كارە هونەرییەكانی 

رووداو- هەولێرهەڤپەیڤین: هیوا سەڵاحدەكات.

سەیدا گۆیان، نوێنەری ئینستتیوتی كەلەپووری كوردی لە باكووری كوردستان بۆ )رووداو(:

ســاڵانێكی زۆرە كار لەســەر پاراســتنی كەلەپووری گەلەكــەی دەكات، بە تایبەتی 

دوای ســاڵی 1993 كە زۆربەی گوندەكانی باكووری كوردستان بەهۆی شەڕی پەكەكە و 

ســوپای توركیاوە چۆڵ بوون. سەیدا گۆیان، نوێنەری ئینستتیوتی كەلەپووری كوردییە لە 

باكووری كوردســتان كە بنكەی سەرەكی لە شاری سلێمانییە. گۆیان گرنگییەكی زۆر بە 

دەنگبێژی دەدات و ئەرشیفێكی دەوڵەمەندی لەبارەی دەنگبێژییەوە كۆكردووەتەوە. لەم 

هەڤپەیڤینەدا لەگەڵ )رووداو( باســی كارەكانی خۆی و ئینستتیوتی كەلەپووری كوردی 
دەكات.

هەڤپەیین: ئایدن بایرام

رووداو- هەولێر

20 بەڵگەفیلمم لەسەر
كەلەپووری كورد دروست كردووە

سوێدییەکان حەز بە تێکەڵاوی لەگەڵ کۆچبەرانی کورد دەکەن



12
ژمارە ) 584 ( - دووشەممە  2019/12/23

ژنان

نوورا... لە مۆدێلینگەوە بۆ نێو تەڵەی باندەكانی 
بازرگانیی سێكس لە هەرێمی كوردستان

كچە كوردێك یەكەمی جیهانە
رووداو - هەولێر

كچە كوردێكی دانیشتووی ورمێی رۆژهەڵاتی كوردستان لە پاڵەوانیەتییەكی شیكاری هاوكێشەی بیركاریدا، توانی لەسەر ئاستی جیهان پلەی یەكەم بێنێ.
ئاگرین عەبدوڵڵا، كچێكی 10 ساڵانە و پۆلی چواری سەرەتاییە. شیرین یوسف، دایكی ئاگرین دەڵێ: "لە پێشبڕكێیەكی هزریدا بیركاری بەناوی )ucmas( لە 

كەمبۆدیا كچەكەم لەنێو زیاتر لە 4000 بەشــداربوو توانی پلەی یەكەم بەدەســتبێنێ، بە لەماوەی كەمتر لە چوار چركە وەڵامی پرســیارێكی قورسی بیركاری دایەوە 
و ریكۆردێكی تازەی شــكاند". دایكی ئاگرین گوتیشــی: "كچەكەم دووەمجارە یەكەمی ســەر ئاستی جیهان دەبێت، ساڵی رابردووش لە مالیزیا لە پێشبڕكێیەكدا پلەی 

یەكەمی بەدەستهێنابوو، پێشتریش لەسەر ئاستی ئێران چەندینجار پلەی یەكەمی بەدەستهێناوە و خەڵاتكراوە".

هانا لینچ
رووداو - هەولێر

نــوورا بــە گوڕوتینێكــی زۆرەوە خــۆی بــۆ 
یەكــەم كار ئامادە دەكرد كــە بە خەیاڵی خۆی 
كیبڕكێیەكــی نێودەوڵەتیــی مۆدێلینــگ بوو لە 
تشــرینی یەكەمــی 2018، بــۆ ئــەو بۆنەیــەش 
جلێكی پرۆفیشناڵی لەبەر كردبوو، واتە بلوزێك 
و تەنوورەیــەك، بــەڵام عەبدوڵڵا كــە كوردێكی 
سووریی نیشتەجێی هەولێرە، بە نوورای گوتبوو 
دەبێ جلی سێكسیتر لەبەر بكات، واتە تەنوورەی 
كورتتر و هەندێك لە درزی ســینەی دەربخات و 
لەشــی زیاتر بە دەرەوە بێ. نوورا تووشی شۆك 

بوو، نەیدەزانی ئەوە جارێ سەرەتایە.
هەمان رۆژ پیاوە ســوورییەكە نــوورا و چوار 
ئافرەتی دیكەی بردە ژوورێكی گەورەی بۆنەكان 
لــە هۆتێلێكــی هەولێر كە كۆمەڵێك پاســەوانی 
دەمامكــداری پڕچــەك پاســەوانییان دەكــرد. 
ژوورەكە پڕبوو لە "ئافرەتی نیمچە رووت و تەواو 

رووت"
نوورا كە خەڵكی سووریایە، لەو دیمەنە شۆك 
بوو، پرسی: "ئەمە چییە؟". عەبدوڵڵا لە وەڵامدا 
گوتبووی "ئەمە كۆمەڵگای ئێرەیە، دەبێ خۆتی 

لەگەڵ بگونجێنی".
ئەوە یەكەمجار نەبوو نوورا لە بواری مۆدێلینگدا 
كار بكات، ماوەی چەند ساڵێك بوو لە دیمەشق 
لەو بــوارەدا كاری دەكــرد و تەنانەت خەڵاتێكی 
لــە 2018،  بــەڵام  بردبــووەوە.  نێوخۆییشــی 
راهێنەرەكەی هاتبووە لای و باســی دەرفەتێكی 
سەرنجڕاكێشی بۆ كردبوو. راهێنەرەكە پێشنیازی 
پێكردبوو بچێتە هەولێر و مانگێك لەوێ بمێنێتەوە 
و لەگــەڵ كچــە مۆدێلەكانی هەمــوو رۆژهەڵاتی 
نێوەڕاســت كێبڕكێ بكات. گوتبووی ئەوە هەلی 

گرێبەستی گەورەی بۆ دەڕەخسێنێ.
ئــەو كات نــوورا مانگانــە 150 دۆلاری لــە 
نمایشــكردنی جلوبــەرگ، مەیكئــەپ و خشــڵ 
دەســتدەكەوت، ئــەم پارەیــە لــە وڵاتێكی وەك 
ســووریا كە ئابوورییەكەی داتەپیوە، پارەیەكی 
باش بوو، بەڵام ئەستەم بوو بتوانێ لە بەرامبەر 

مووچەیەكــی 5000 دۆلاریــدا خــۆی رابگــرێ. 
نــوورا بــە )رووداو(ی گوت: "ئەو كات وەهام بیر 
دەكردەوە بەو پارەیە دەتوانم داهاتوویەك بۆ خۆم 

دروست بكەم".
لە یەكەم شەوی مانەوەی لە هەولێر، ئافرەتە 
تەمــەن 19 ســاڵانەكە هەســتی بــە تەنیایــی و 
غەریبییەكی زۆر كرد. پیاوەكان هاواریان دەكرد، 
ئافرەتەكان سەمای كەمەریان بۆ پیاوەكان دەكرد 
و پیاوەكانیــش پارەیــان بەســەر لەشــی رووتی 
ئافرەتەكاندا هەڵدەڕشــت. نوورا لەلایەن تۆڕێكی 

بازرگانییەوە هێنرابووە عێراق.
لە كۆمەڵگایەكی كۆنزەرڤاتیڤی وەك كۆمەڵگای 
كوردســتاندا ژوانی نێوان كوڕ و كچ شــتێكی باو 
نییە و رێسای توند بۆ پەیوەندیی نێوان ژن و پیاو 

دانراوە. لەو كۆمەڵگایەدا ســێكس مەسەلەیەكی 
زۆر داخراو و پەردەپۆشــكراوە و لە پشــت دەرگا 
داخراوەكانەوە دەهێڵرێتەوە، بۆیەش دەستدرێژی 
و سووكایەتی تێدەپەڕن بێ ئەوەی بەدواداچوونیان 
بــۆ بكرێ. هەر ئەوەش رێگەی خۆشــكردووە بۆ 
ئەوەی قاچاخچییەكان بە بەكارهێنانی هەڕەشەی 
ئابڕووبردن و زەبروزەنگ ئافرەت و پیاو و منداڵان 
بەكاربهێنــن و ناچاریــان بكەن بێنە نــاو باندی 

لەشفرۆشییەوە.
دزێوترین نموونەی ئەو بازرگانییە لە بازاڕەكانی 
داعشــدا بــوو، كاتێــك چەكدارانــی داعش كچ و 

ژنانی ئێزدییان ریز دەكرد و هەر كەسێك پارەی 
زیاتــری دابــا ئافرەتەكەی لەگەڵ خــۆی دەبرد و 
پاش ماوەیەكیش هەمان چەكدار ئافرەتەكەی بە 
چەكدارێكی دیكە دەفرۆشت، بەڵام ئێستا هەمان 
دیاردە لە ئاستێكی بچووكتردا بە شێوەی رۆژانە 

روودەدات.
دواییــن  لــە  ئەمریــكا  دەرەوەی  وەزارەتــی 
راپۆرتیدا لەبارەی قاچاخی مرۆڤ لە جیهان ئاماژە 
بۆ ئەوە دەكات كە "ژنان و كچانی عێراقی، ئێرانی 
و ســووری و هەروەها كەسانی هاوڕەگەزخواز لە 
كوردستانی عێراق بە تایبەتی، مەترسیی ئەوەیان 

لەسەرە تووشی قاچاخی سێكس ببن".
خەڵكانی هاوڕەگەزخواز ناوێرن لە كوردستان 
بە ئاشكرا وەك هاوڕەگەزخواز بژین، ئەو كەسانە 

مەترســییەكی زۆریــان لەســەرە لەبــەر ئــەوەی 
زۆربەیان لەلایەن خێزانەكانیشــیانەوە پشــتگوێ 
خراون، بۆیە نێچیرێكی ئاسانن بۆ ئەو كەسانەی 

دەیانەوێ دەستدرێژییان بكەنەسەر.
شارەزایەكی ئەو بوارە كە بەهۆی هەستیاریی 
بابەتەكــەوە نەیویســت نــاوی ئاشــكرا بكرێ بە 
)رووداو(ی گــوت "ئــەوان زۆر جار هەڕەشــەیان 
لێدەكــرێ كــە ئەگــەر پارەیــان نەدەنــێ ئــەوە 
ئاشــكرایان دەكــەن. نــە كۆمەڵگا و نــە خێزان 
ئــەو كەســانە قەبووڵ ناكەن، ئــەوەش دەرفەتی 
سووكایەتی و دەســتدرێژی بۆ سەر ئەو كەسانە 

زیاتر كردووە".

ئاسایش چووبووە ئەو خانووەی ئافرەتەكانی تێدا 
دەژیان و دەســتی بەسەر پاسپۆرتەكانیاندا گرت 
و داوای لــە هەموویان كرد رۆژی دواتر ســەردانی 
بنكــەی پۆلیــس بكــەن، عەبدوڵڵا پێشــتر بۆی 

دەرچووبوو.
لــە بنكــەی پۆلیــس، هێــزە ئەمنییــەكان 
هەڕەشــەیان لە ئافرەتــەكان كردبــوو كە مۆری 
سووری "لەشفرۆش" لە پاسپۆرتەكەیان دەدەن و 
دیپۆرتیان دەكەنەوە. ئافرەتەكان لەوە دەترسان 
ئەو ناوەیان بەسەردا بسەپێ و رووبەڕووی سزای 
كوشــتن ببنــەوە، بۆیە لەبەر نــوورا پاڕانەوە واز 
لە ســكاڵاكەی لە دژی عەبدوڵڵا بهێنێ. نوورا بە 

داواكەیان رازی بوو.
ئاســایش رێگــەی بــە هەموو ئافرەتــەكان دا 
بڕۆن، بەڵام پاســپۆرتەكانیانی لای خۆی راگرت. 
عەبدوڵــا دەســتوپەیوەندەكانی خۆی بەكارهێنا 
و هەمــوو پاســپۆرتەكانی وەرگرتەوە و دەســتی 
بەســەردا گرتــن، دواتریش هەمــوو ئافرەتەكانی 
بۆ دهۆك گواســتەوە. نوورا هەموو رۆژێك داوای 
پاسپۆرتەكەی دەكردەوە، بەڵام عەبدوڵڵا بە درۆوە 
پێیدەگوت كە پاسپۆرتەكان لای پۆلیسی هەولێرن 
و ئەو هیچی لەدەســت نایەت. نــوورا باوەڕی بە 
قســەكانی نەدەهات، بەڵام دەســەڵاتی هیچیشی 

نەبوو. 
لەگــەڵ  مامەڵەكردنــی  چۆنێتیــی  بەهــۆی 
كەیســەكانی لەشفرۆشــی، پۆلیســی هەرێمــی 
كوردستان رووبەڕووی رەخنە بووەتەوە. پارساڵ 
ڤیدیــۆی كۆمەڵێــك ئافرەتیــان بڵاوكــردەوە كە 
تۆمەتبــار بوون بەوەی لە مەلهایەك كار دەكەن، 
لە نێوان ئافرەتەكاندا كچێكی منداڵكاریش هەبوو. 

چالاكڤانانی مافەكانــی ئافرەتان داوایان كرد ئەو 
پۆلیسانە سەركۆنە بكرێن و بۆ مامەڵەكردن لەگەڵ 
ئافرەتان لەو جۆرە دۆخانەدا راهێنانیان پێبكرێ.

10 رۆژ دوای شــەڕەكەی لەگــەڵ عەبدوڵــا، 
نوورا توانی لە دهۆك سەردانی نەخۆشخانە بكات 
و لــەوێ بــە پزیشــكەكانی گوت كە لــە پلیكانە 
كەوتووەتە خوارەوە. هەتا ئێســتاش ئاســەواری 
چەڵەمە شكاوەكەی بە لەشە لاوازەكەیەوە دیارە. 
لــە دهــۆك، عەبدوڵــا و ئافرەتــەكان لــە 
خانوویەكــی دوو نهۆمیــدا دەژیــان. لــە نهۆمی 
سەرەوە ئافرەتەكان بوون و لە نهۆمی خوارەوەش 
عەبدوڵــا و خێزانەكــەی دەژیــان. مانگی دوای 
گواســتنەوەیان بۆ دهۆك، رۆژێك كچە تەمەن نۆ 
ســاڵانەكەی عەبدوڵڵا هاتبووە نهۆمی سەرەوە و 
بە دوای باوكیدا گەڕابوو. نوورا هەستی كرد ئەوە 
دەرفەتێكی باشە و بە ناوی یارمەتیدانی كچەكەوە 

لێی نزیك بووەوە.
نوورا جەخت لــەوە دەكاتەوە كە ئەو هەرگیز 
بەنیازی ئەوە نەبــووە ئازار بە كچەكە بگەیەنێ، 
بەڵام دۆخی سەختی ژیانی ناچاری كرد منداڵەكەی 

عەبدوڵڵا بەكاربهێنێ. نوورا دەستی كچەكەی 
گــرت و پێكەوە لە خانووەكــە دەرچوونە ناو 
شــار، دواتــر تەلەفۆنــی بۆ عەبدوڵــا كرد و 
پێیگوت لە بەرامبەر پاسپۆرتەكەیدا ئامادەیە 

كچەكەی بداتەوە.
نوورا دەڵێ: "بەڕاســتی بەداخ بووم بۆ ئەو 
كچە، بەڵام هەستم كرد هیچ رێگایەكی دیكەم 
بــۆ نەمــاوە، باوكی ئەو تووشــی ئەو دۆخەی 
كردبووین". عەبدوڵڵا دوای هەشــت ســەعات 
كۆڵی دا و پاســپۆرت و چەند سەد دۆلارێكی 
پێــدا و نوورا هەمان رۆژ دهۆكی بەرەو هەولێر 
جێهێشت، بەبێ ئەوەی هیچ بەرچاوڕوونییەكی 

لەبارەی هەولێرەوە هەبێ.
ئافرەتــە ســوورییەكە دەڵێ: "دەترســام، 
نەمدەزانی چی بكەم. هاتمە هەولێر، بێ ئەوەی 
كــەس بناســم و بزانم روو لە كــوێ بكەم. لە 
پاركی ســامی عەبدولڕەحمــان دەخەوتم. زۆر 
سارد بوو، باســی ناوەڕاستی تشرینی دووەم 

دەكەم كە تێیدا شەوان زۆر ساردە".
دوای دوو شــەو، نــوورا پەیوەنــدی بــە 
ناسیاوێكی ســووریی خۆیەوە كرد لە هەولێر، 
ئەویــش داوای لێكــرد لــە ماڵەكــەی ئــەوان 
بمێنێتــەوە، پیجامەی زســتانەی بــۆ هێنا و 
پێیگــوت هەتا ئەو كاتەی دەیەوێ دەتوانێ لە 
ماڵەكەیان بمێنێتەوە و هەر كات سەرچاوەیەكی 
داهاتی هەبوو لە كرێــی خانووەكەدا یارمەتی 

بدات.
پێنج مانگ تێپەڕی و ئافرەتە ســوورییەكە 
بەشــێوەیەكی ســەرەكی لەســەر ئەندۆمــی 
دەژیا. كێشــی زۆر دابەزیبوو، بەڵام بەرەبەرە 
هێــز بــۆ پێیەكانــی گەڕابوونــەوە. نــوورا لە 
رێســتورانتەكانی هەولێــر كاری دۆزیبووەوە و 
بەشــی ئەوەی پارە دەســتكەوتبوو خەرجیی 
گەڕانەوە بۆ ســووریای پێ دابین بكات، بەڵام 
ماوەی ڤیزاكەی زۆر بەسەر چووبوو، دەبووایە 
غەرامــە بــە فەرمانگەی كۆچبــەران بدات، لە 
كاتێكدا ئەوەشــی بە گوێ گەیشــتبووەوە كە 
راهێنەرەكەی لە ســووریا ســكاڵایەكی لەسەر 
نوورا تۆمار كردووە و بەوە تۆمەتباری كردووە 

كە دەستی هەیە لە قاچاخی مرۆڤدا.
ســەیری  مۆبایلەكــەی  لەســەر  نــوورا 
ئینستاگرامەكەی دەكات. تێیدا وێنەی كچێكی 
هەرزەكار دەبینرێ كە لە ســووریا ســەعات و 
جانتــای دەســت نمایــش دەكات. ئــەو كات 
هەمــوو هیــوای نوورا ئەوە بــوو وێنەی جوان 
بگرێ و ژیانێكی خۆش بژی. كەچی ئێستا لە 
نێوان دوو بــژارەدا گیری خواردووە "گەڕانەوە 
بۆ ســووریا و چوونە بەندیخانە یان مانەوە لە 

هەولێر".
نــوورا بۆ ئەوەی نێــوان پەنجەكانی بەتاڵ 
نەبن، جگەرەیەكی دیكەش دادەگیرســێنێ و 
لەبارەی هەولێرەوە دەڵێ: "قینم لێی دەبێتەوە، 
بەڵام ئێستا هەولێر باشترین شوێنی جیهانە بۆ 
من، چونكە خەڵكێكی زۆر دەناســم". ئێســتا 
هەموو هەوڵی نوورا بۆ ئەوەیە پارە كۆبكاتەوە 
و خەرجییەكانی دۆســییەكەی لە سووریا پێ 
بدات، چونكە خەونی گەڕانەوە بۆ وڵاتی خۆی 

خەیاڵی بەرنادات. 

* ناوەكانی ناو ئەم راپۆرتەكە خوازراون.

جیهانی تەمومژاویی باندە تاوانكارەكانی كوردستان

نوورا:
كچی سەرۆكی باندەكەم رفاند، 

تاوەكو پاسپۆرتەكەی خۆمم 
دەستكەوتەوە

وەزارەتی دەرەوەی ئەمریكا:

پیاوەكان پارەیان بەسەر 

لەشی رووتی ئافرەتەكاندا 

هەڵدەڕشت

گروپێكی دیكە لەو خەڵكەی كاری قاچاخیان 
پێوە دەكرێ ئاوارەكانی نیشتەجێی كەمپەكانن. 
ئەندامانــی رێكخــراوە مرۆییــەكان كــە رۆژانە لە 
كەمپەكانن، دەڵێــن هەندێك حاڵەتیان بەر گوێ 
كەوتووە كە تێیدا ئافرەتانی كەمپەكە بۆ سێكس 

بە پیاوانی دەرەوەی كەمپەكان فرۆشراون.
گوشارە ئابوورییەكانی ئەمریكا لەسەر ئێران، 
بووەتە هۆی ئەوەی بازرگانیی ســێكس لەو وڵاتە 
پەرەبســتێنێ. لە تشــرینی دووەمی ئەمســاڵدا 
)رووداو( لــە بەدواداچوونێكدا ئاشــكرای كرد كە 
پیاوانی هەرێمی كوردســتان بۆ كڕینی ســێكس 

ئاودیوی شارەكانی رۆژهەڵاتی كوردستان دەبن.
وەزارەتی دەرەوەی ئەمریكا بە پشتبەستن بە 
راپۆرتە میدیاییەكان ئاماژە بۆ ئەوە دەكات كە لە 
دوای داڕمانی ئابووری ئێران و شــكانی بەرچاوی 
بەهای دراوی ئێرانی، لە 2018 دا زیاتر لە 2000 
ئافرەتی ئێرانی هاتوونەتە هەرێمی كوردستان كە 
ژمارەیەكی زۆریان قوربانیی قاچاخی مرۆڤن و لە 
هۆتێل، كافێ و سەنتەرەكانی مەساج كاردەكەن. 
وەزارەتــی دەرەوەی ئەمریــكا بەپێی راپۆرتی 
هێزە ئەمنییەكانی كوردستان ئەوەش دەخاتەڕوو 
كە شــوفێری تەكســییەكانی كوردستان بە ناوی 
گەشتیارەوە ئافرەتە ئێرانییەكان دەهێننە هەرێمی 

كوردستان.
 )SEED( شێری گراهام، سەرۆكی دامەزراوەی
بۆ گەشــەی مرۆیی و بەرەنگاربوونەوەی قاچاخی 
مرۆڤ، لەوبارەوە بە )رووداو(ی گوت: "ئاگامان لە 
هەندێك كەیس هەیە كە تێیاندا كۆمەڵێك ئافرەت 
بردراونەتــە كەركــووك و فرۆشــراون، یانیش لە 
بەغدا فرۆشراون و دیار نەماون. ئەمانە كۆمەڵێك 
ئافرەتی بەســتەزمانی سەر بە چینی ناوەڕاستی 
كۆمەڵگان، كۆمەڵێك ئافرەتی گەنج كە )لەلایەن 

كەسانی هەلپەرستەوە( بەكارهێنراون".
گراهام بەشــێك لە هۆكاری ئــەم دیاردەیە بۆ 
"كولتووری ئابڕوو" دەگەڕێنێتەوە كە تێیدا ئەگەر 
ئافرەتێك شەرەفی لەدەست بدات، ئەوە لە خێزان 
و لە كۆمەڵگا وەدەردەنرێ و تەنانەت رووبەڕووی 

مەرگیش دەكرێتەوە.
بــۆ رۆژی دواتر، نوورا بە عەبدوڵڵای گوت كە 
ئەو نەهاتووەتە هەرێمی كوردستان بۆ ئەوەی لە 
ئاهەنگی وەك ئەوەی شــەوی پێشتردا بەشداری 
بكات، بەڵكو هاتووە بۆ ئەوەی لە كوردستان كار 
بكات و لە بواری مۆدێلینگدا پەرە بە خۆی بدات.
هەندێك لە ئافرەتەكانی دیكە كە لەگەڵ نوورا 
لــە ماڵەكەدا بــوون، لەوە دەچوون لەشفرۆشــی 
بەئەزمــوون بــن، لەوانــەش دوو خوشــك كە لە 
ســووریاوە هاتبــوون. ئــەو ئافرەتانە ســەمایان 
دەكــرد بــۆ ئــەوەی مشــتەری بــۆ لای خۆیــان 
رابكێشــن. تەنانەت ئەو ئافرەتانەش لە عەبدوڵڵا 
دەترسان. نوورا چەندین جار بۆ پاراستنی خۆی 
بەرەنگاری عەبدوڵڵا ببووەوە و ئاسەواری ئەوەش 

بەجەستەیەوە دیار بوو.
عەبدوڵڵا هەر لە ســەرەتای گەیشــتنی نوورا 
هەوڵی دابوو دەست بەسەر پاسپۆرتەكەیدا بگرێ، 
بەڵێنیشــی پێدابوو دەرگای كاری مۆدێلینگی بۆ 
بكاتەوە و بیبات بۆ كۆمەڵێك بۆنە كە تێیدا چاوی 
بە بزنسمان و كەسە سیاسییە بەهێزەكان بكەوێ 
و كێبڕكێكانی مۆدێلینگ بە جۆرێك رێكبخات كە 

تێیاندا نوورا براوە بێ.
نوورا پارەی گەڕانەوە بۆ سووریای نەبوو، هەر 
بۆیە ناچار بوو بمێنێتەوە. پاش ماوەیەك بەهۆی 
بەهرەی گۆرانیگوتنەوە، لە ئاهەنگێكدا ژەنیارێكی 
پیانۆی ناسی و بوون بە هاوڕێ. نوورا دەیویست 
ژەنیارەكــە رێگایەكــی بۆ بدۆزێتــەوە كە بتوانێ 
بێ ئەوەی پێویســتی بــە عەبدوڵڵا بێ پارەیەكی 

دەستبكەوێ.
ئەو پەیوەندییە عەبدوڵڵای تووڕە كرد، چونكە 
ئــەو دەیویســت كۆنترۆڵی تەواوی بەســەر نوورا 
و ئافرەتەكانــی دیكەدا هەبێ، بۆیە هەمان شــەو 
كاتێك گەڕانەوە شــوێنی مانەوەیان لە گوندێكی 
هەولێر، عەبدوڵڵا لە نوورای دا، ئێســكی چەڵەمە 
و پەراسوویەكی نوورای شكاند. نوورا كە هەندێك 
شــارەزایی لە كیكبۆكســینگدا هەبوو، دەســتی 
كــردەوە، توانــی خۆی لە دەســتی رزگار بكات، 
پاســپۆرت و مۆبایلەكەی دەســت دایە و رایكردە 

دەرەوە، بەڵام جانتاكەی لە خانووەكەدا مایەوە.
راهێنــەری مۆدێلینگەكە بە شــوێنیدا رایكرد 
و بــۆ ئەوەی ئەگــەر بە زۆریش بێ نــوورا ناچار 
بــكات بگەڕێتــەوە، قیژە و هەرای نــوورا خەڵك 
و هێزەكانی ســێكیوریتی لێ كۆكــردەوە، ئەوان 
تەلەفۆنیان بۆ ئاســایش كردبوو. نوورا زامەكانی 
پیشانی ئاســایش دابوو، گوتبووی كە رفێنراوە. 

ئافرەتانی بیانی و هاوڕەگەزخوازان لە 
كوردستانی عێراق مەترسییان لەسەرە 

ساڵی رابردوو زیاتر لە 2000 ئافرەتی 
ئێرانی هاتوونەتە هەرێمی كوردستان 

كە زۆربەیان قوربانیی باندەكانن

:seed شێری گراهام، سەرۆكی دامەزراوەی

ئاگادارین كۆمەڵێك ئافرەت بە بەغدا و 
كەركووك فرۆشراون یان دیارنەماون

هەندێك ئافرەتی ئاوارە 
بۆ سێكس براونەتە 
دەرەوەی كەمپەكان

 قاچاخچییەكان بە بەكارهێنانی هەڕەشەی ئابڕووبردن ئافرەتان  ناچار دەکەن بێنە ناو باندەکانی لەشفرۆشییەوە.

لە هەولێر كەسێك براكەی خۆی كوشتکۆمەڵایەتی
رووداو - هەولێر

لــە كۆمەڵگەی شاوێســی ســەر بە هەولێر بەهــۆی دەمەقاڵێی نێوانیان، برایەك براكەی خــۆی دەكوژێت و هەڵدێت. رائید هۆگر عەزیز، گوتەبێژی پۆلیســی 
هەولێر بە )رووداو(ی راگەیاند: "ئێوارەی رۆژی 2019/12/21 شەڕ و دەمەقاڵێ لەنێوان دوو برا روویداوە، دواتر یەكێكیان بە چەكی كڵاشینكۆف ئەوەی دیكەی 

كوشتووە". گوتەبێژی پۆلیسی هەولێر گوتیشی: "رووداوەكە بەهۆی كێشەیەكی كۆمەڵایەتی بووە، دوای ئەوەی )ش( دەستڕێژی گوللەی لە )س(ی تەمەن 28 ساڵ 
كردووە، هەڵاتووە، )س( بە برینداری گەیەنراوەتە نەخۆشخانە، بەڵام بەهۆی سەختی برینەكەیەوە گیانی لەدەستداوە. هێزە ئەمنییەكان بۆ دەستگیركردنی بكوژەكە 

دەكەن و پەراوی لێكۆڵیەوەش بۆ دۆسیەكە كراوەتەوە".

دوای كوشتنی ژنەكەی و 
خەسووەكەی، خۆیشی دەكوژێ

تووشبوویەكی شێرپەنجە خۆی دەخنكێنێ

گەنجێك لە گۆڕستان خۆی دەكوژێت

دیمەن بورهان
رووداو - هەولێر

دووگیانەكــەی  هاوژینــە  و  محەممــەد 
دەچنــە بنكــەی پۆلیــس بۆ ئەوەی ســكاڵا 
لەســەر مێردی پێشووی ژنەكە تۆمار بكەن، 
تاوەكو منداڵەكانــی لێوەربگرنەوە، بەڵام لە 
بنكەی پۆلیس محەممــەد و برایەكی دەبێتە 
دەمەقاڵیان، براكــەی هەر لەوێ محەممەد و 

ژنەكەی دەكوژێت.
 محەممــەد خەلیل، تەمەن 27 ســاڵ كە 
 2019/12/9 رۆژی  پۆلیســە،  ئەفســەری 
لەگــەڵ ژنەكەی بــە ناوی ئەحلام ســەكران 
تەمەن 24 ســاڵ، لەلایەن )ه.خەلیل(ـــەوە 
لەناو بنكەی پۆلیسی كفری كوژران. بكوژەكە 
كە برای محەممەد بوو، هەر لەوێ دەســتگیر 

كرا.
موقەدەم عەلی جەمال قەدووری، بەرپرسی 
راگەیاندنی پۆلیسی گەرمیان رایگەیاند: "ئەو 
رووداوە لەناو بنكەی پۆلیسی كفری روویداوە، 
كاتێك محەممەد لەگــەڵ ژنەكەی دەچن لەو 
بنكەیە ســكاڵا تۆمار بكەن. محەممەد لەوێ 
لەگەڵ براكەی كە ئەویش ئەفســەرە، دەبێتە 
دەمەقاڵیان، )ه( تەقە لە هەردووكیان دەكات 

و دەیانكوژێت".
)ه.خەلیــل( بەپێی مادە 406 لە یاســای 

تریسكە شێرزاد
رووداو - هەولێر

 ماوەی دوو ســاڵ بوو تووشــی نەخۆشــیی 
شــێرپەنجە بووبوو، خێزانەكــەی چەند جارێك 
بردیانــە دەرەوە بۆ چارەســەر، بەڵام ئەو رازی 
نەبوو چیــدی بیبەنە دەرەوە و دواجار بە پەت 
خۆی خنكاند، كەســوكارەكەی دەڵێن بەرگەی 

نەخۆشییەكەی نەگرت، بۆیە خۆی خنكاند.
رۆژی 2019/12/9 گەنجێكــی تەمــەن 24 
ساڵ، بەناوی )میللەت مەناف( كە دانیشتووی 
گوندی بێسرێی ســەر بە پارێزگای دهۆك بوو، 
لەنێو گەوڕی مەڕ و ماڵاتەكەی خۆیاندا، بە پەت 

خۆی خنكاند.
 )رووداو( پەیوەنــدی بــە موقــەدەم هێمن 
ســلێمان، گوتەبێژی پۆلیســی دهۆكــەوە كرد، 
بــەڵام ئەو گوتــی هەتا لێكۆڵینــەوەی پۆلیس 
لەبارەی رووداوەكە تەواو نەبێت، هیچ قسەیەك 

زیاتر باری دەروونی تێكدەچوو، بەردەوام بیری 
لە نەخۆشییەكەی دەكردەوە".

باوكــی زۆر هەوڵــدەدات دووبــارە كوڕەكەی 
بباتــەوە دەرەوە بــۆ وەرگرتنــی چارەســەر، 
بــەڵام كوڕەكــەی رازی نابێ و دەڵێت هەر لێرە 
چارەســەر وەردەگــرم و پێویســت بــە دەرەوە 

ناكات.
 جەمیل باســی خۆخنكاندنــی براكەی كرد 
و گوتــی: "میللــەت نانی نیــوەڕۆی خواردبوو، 
نزیكــەی ســەعات ســێ بــە دایكمــی گوتبوو 
دەچمــە دەرەوە، هەتــا ســەعات چــوار و نیو 
هیــچ هەواڵێكی نەبوو. بۆیــە دایكم پەیوەندی 

پێوەكردم. 
 جەمیــل لــە هەمــوو شــوێنێكی گوندەكە 
بەدوای براكەیــدا دەگەڕێت و نایدۆزێتەوە، لەو 
كاتەدا یەكێك لە دراوســێكانی پەیوەندی پێوە 
دەكات و دەڵێت براكەت لە گەوڕی ئاژەڵەكاندا 

خۆی خنكاندووە.

هەمــوو نیوەڕۆیەك بۆ نانخــواردن دەگەڕایەوە 
ماڵــەوە، بەڵام ئەو رۆژە بە دایكی گوتبوو نانی 
خۆیــان بخۆن و چاوەڕێی ئــەو نەكەن، چونكە 

كاری هەیە".
وەك رەعــد باســی كــرد، ئــەو رۆژە وەكــو 
هەمــوو رۆژەكانــی دیكە حوســێن نانی بەیانی 
لەگــەڵ دایــك و باوكــی خــواردووە و چووەتە 
ســەر كارەكەی، بەبێ ئەوەی هیچ كێشــەیەكی 
هەبووبــێ. رەعد دەڵێــت: "دوای نیوەڕۆ دایكم 
چەنــد جارێــك تەلەفۆنی بۆ كردبوو، حوســێن 

وەڵامی تەلەفۆنەكەی نەدابووەوە".
دوای ئەوەی حوسێن وەڵام ناداتەوە، دایكی 
پەیوەندی بە رەعدەوە دەكات و دەڵێت حوسێن 
نەگەڕاوەتــەوە،  و  دەرچــووە  لەبەیانییــەوە 
وەڵامــی  و  دەرگایــە  لەبــەر  تانكەرەكەشــی 

تەلەفۆنیش ناداتەوە.
رەعد گوتی: "پەیوەندیم بە برا گەورەكەمەوە 
كرد، دوای ماوەیەك ئەویش هات و زۆر شــوێن 
بەدوایــدا گەڕایــن. رۆیشــتین بــۆ لای چەنــد 
هاوڕێیەكیشــی بۆ ئەوەی بزانین لای ئەوانە یان 
نا، بەڵام لای هیچ یەكێك لە هاوڕێكانی نەبوو".
بــەدوای  شــوێن  زۆر  براكــەی  و  رەعــد 
حوســێندا دەگەڕێن و ســوودی نابــێ، دواجار 
دەچن گۆڕســتانەكە دەگەڕێــن . رەعد دەڵێت: 
"حوســێنی برام كاتێك بێتاقەت دەبوو، دەچوو 
بۆ گۆڕستانی كەلاری كۆن. خۆی چەند جارێك 
بۆی باســكردووم كە بێتاقــەت دەبێت دەچێتە 
ئەو شوێنە. لەگەڵ براكەم چووین بۆ گۆڕستان، 
كەمێك بەنێو گۆڕســتانەكەدا گەڕاین، لە ناكاو 

سزاكانی عێراق كە تایبەتە بە "تاوانی كوشتنی 
بــە ئەنقەســت" دۆســیەی بــۆ كراوەتــەوە. 
رووداوەكــەش،  هــۆكاری  بــە  ســەبارەت 
موقەدەم عەلی قەدووری گوتی: "دەســتمان 
بە لێكۆڵینــەوە كــردووە، رووداوەكە بەهۆی 
كێشــەیەكی كۆمەڵایەتی نێوان خۆیان بووە، 
پێشــتر ئەو كێشەیە چارەســەر كراوە، بەڵام 

دیارە دووبارە سەری هەڵداوەتەوە".
ئەحلام پێشــتر خاڵۆژنی محەممەد بووە، 
دوای ئــەوەی لــە مێردەكــەی جیابووەتەوە، 
شــووی بە محەممەد كــردووە. ئەوكاتەی كە 

كوژرا دووگیان بووە.
برایەكــی محەممــەد كە نەیویســت ناوی 
بڵاوبكرێتەوە، بە )رووداو(ی گوت: "ســاڵێك 
بەر لە ئێستا خاڵم ئەحلامی تەڵاقدا، بەهۆی 
ئــەوەی ئەحــام بە دڵــی خۆی لــە هەموو 
شوێنێك بە قەرز كەلوپەلی دەكڕی. خاڵم كە 
ســێ منداڵیشی لە ئەحلام هەبوو، گوتی ئەو 

ئافرەتە بە كەڵكی من نایەت و تەڵاقی دا".
دوای ئــەوەی )ك( ئەحلام تەڵاق دەدات، 
رۆژێــك ئەحــام لەگەڵ محەممــەد دەبینێ، 
ئیدی وا دەزانێــت ژنەكەی پەیوەندی لەگەڵ 
خوشكەزاكەیدا هەبووە، بۆیە لە نووسینگەی 
بەرەنگاربوونــەوەی توندوتیژیی دژی ژنان لە 
گەرمیان ســكاڵا لەســەر محەممەد و ئەحلام 
تۆمــار دەكات، بە تۆمەتی ئەوەی بەر لەوەی 

ناكەن.
جەمیــل مەناف كــە برای میللەتــە، دەڵێت 
براكەی دوو ســاڵ لەمەوبــەر گرێیەك لە قاچی 
هاتبوو، بەهۆی ئەوەی ئازاری زۆر بوو بردبوویان 
بۆ لای پزیشك، دوای ئەوەی پزیشك پشكنینی 

بۆ كرد، دەركەوت تووشی شێرپەنجە بووە.
میللــەت دەســتی بــە وەرگرتنی چارەســەر 
كردبــوو، ســەرەتا لە كوردســتان چارەســەری 
وەردەگرت، بەڵام دواتر كەســوكارەكەی بردیان 
بــۆ توركیــا و لەوێ نزیكــەی مانگێــك لە ژێر 
چاودێریی پزیشــكدا مابــووەوە. براكەی دەڵێت 
كە لــە توركیا گەڕایەوە، چارەســەری كیمیایی 
بەكاردەهێنــا، بــەڵام وەرگرتنی چارەســەرەكە 
زۆر بێتاقەتی كردبوو، بە تایبەتی كە هەســتی 
بەوە كردبوو چارەسەرەكان رەنگی روخساریان 

گۆڕیوە، زۆر بەوە بێتاقەت بوو. 
وەك جەمیل باســی دەكات، براكەی بەهۆی 
شــێرپەنجەوە نەیدەتوانی بە قاچەكانی بڕوات، 

دراوســێیەكی ماڵی میللەت پۆلیس ئاگادار 
دەكاتەوە. ئەوانیش تەرمی میللەت دەگوازنەوە 
بۆ پەیمانگەی دادپزیشــكی دهۆك. بەگوێرەی 
ئەو پشــكنینانەی بۆ تەرمەكە كراون، میللەت 
لە نێوان ســەعات ســێ و نیو بۆ چوار، خۆی 

خنكاندووە.
جەلال ئەحمەد كە دراوسێی ماڵی میللەتە و 
ئەو بە خنكاوی دۆزیبوویەوە، گوتی: "هەندێك 
خواردن مابووەوە ژنەكەم گوتی بۆ ئاژەڵەكانی 
ئەوانــی ببە، كە چوومە نێو گەوڕەكە، میللەتم 

بینی خۆی هەڵواسیبوو، یەكسەر پەیوەندیم 
بە پۆلیسەوە كرد.

سەبارەت بە هۆكاری خۆخنكاندنی 
میللەت، جەمیل گوتی: "شێرپەنجە 
وای لــە براكەم كرد لە ژیانی خۆی 
بێزار بێت. هەر ئەوەش هۆكار بوو 

بۆ ئەوەی خۆی بخنكێنێ".

حوســێنم دۆزییەوە لەســەر زەوی لەنێو خوێن 
كەوتبــوو، تەرمەكەمان هەڵگرتەوە و بردمان بۆ 

نەخۆشخانەی فریاكەوتنی شەهید هەژار".
بە گوتەی رەعد، حوسێن بە كڵاشینكۆفەكەی 
گوللەیەكــی لە قوڕگی خۆی دابــوو، هەر لەوێ 

گیانی دەرچووبوو.
بــۆ  نابــات  رەعــد هیــچ هۆكارێــك شــك 
خۆكوشــتنی براكەی و دەڵێت: "براكەم كێشەی 
لەگــەڵ كەس نەبووە، جگە لەوەش نەخۆشــیی 
دەروونــی نەبــووە تا بڵێین بــەو هۆیەوە خۆی 

كوشتبێ". 
بــەڵام رەعد نایشــارێتەوە براكــەی زوو زوو 
بێتاقــەت دەبــوو: "حوســێن كاتێــك بێتاقەت 
دەبــوو قســەی لەگەڵ هیچ كەســێك نەدەكرد، 
دەچــوو بــۆ گۆڕســتانی كــەلاری كــۆن، زۆرم 
لێدەپرسی هۆكار چییە دەچیتە ئەو گۆڕستانە؟ 
چونكە هیچ كەســێكی ئێمە لەو گۆڕســتانە بە 
خاك نەسپێردراوە، بەڵام ئەو هەمیشە دەیگوت 
هــەر كاتێك بێتاقەت دەبم و دڵــم توند دەبێ، 

دەچمە ئەوێ". 
ئەوەی بووەتە گرێ لەســەر دڵی كەسوكاری 
حوســێن، ئەوەیــە كــە نازانــن بۆچــی خــۆی 
كوشــتووە. رەعــد دەڵێــت: "هــەر هاوڕێیەكی 
براكــەم هاتبێــت بۆ پرســە، بــڕوای نەكردووە 
حوســێن خۆی كوشــتووە. هەموومــان بەدوای 
وەڵامــی ئەو پرســیارەدا دەگەڕێیــن كە بۆچی 
خــۆی كوشــت، بۆچــی لــە گۆڕســتان خــۆی 

كوشت؟".

تەڵاقی بــدات، ئەحلام خیانەتــی لێكردووە، 
ئەحلام و محەممــەد دەچنە پێش دادوەر بۆ 
ئەوەی ئیفادە بدەن، محەممەد دەڵێت راستە 
ئێمە یەكدیمان خۆشدەوێت، بەڵام ئەوە دوای 

جیابوونەوەی ئەحلام بووە.
براكــەی محەممــەد دەڵێــت: "دادوەر بــە 
محەممــەدی گوتبــوو رازیــت ئەو ژنــە مارە 
بكەیت؟ ئەویش گوتبووی: بەڵێ رازیم، بەڵام 
ئێمە دژی ئــەوە بووین، بۆیــە پەیوەندیمان 

لەگەڵ محەممەد و ئەحلام پچڕاند".
ئەحلام كە پێشتریش شــوویەكی دیكەی 
كــردووە، توركمانــی داقــوق بوو، ســاڵێك 
و نــۆ مانــگ لەمەوبــەر لە خاڵــی محەممەد 
جیابــووەوە، دوای نــۆ مانــگ شــووی بــە 
محەممەد كردەوە، بەڵام كەسوكاری محەممەد 
دژی ئەو هاوسەرگیرییە بوون، بۆیە ئەوانیش 
بڕیاریــان دا كفــری جێبهێڵن و لە ســلێمانی 

نیشتەجێ ببن.
 ئــەو رۆژەی محەممەد و ئەحلام كوژران، 
چووبــوون بــۆ بنكــەی پۆلیســی كفــری بۆ 
ئەوەی ســكاڵا لەسەر )ك(ی مێردی ئەحلام 
تۆمــار بكــەن، تــا ئەحلام ســێ منداڵەكەی 
وەربگرێتەوە. )ك(یشیان ئاگادار كردبووەوە 

بۆ ئەوەی بچێتە بنكە.
براكــەی محەممەد دەڵێــت: "ئێمە زۆرمان 
پێناخۆش بوو كە ئەحلام و محەممەد هاتوون 

تریسكە شێرزاد
رووداو – گەرمیان

حوسێن هەر كاتێك بێتاقەت بووایە دەچووە 
گۆڕســتانێكی نزیك ماڵی خۆیــان، دواجار هەر 
لەنێو گۆڕســتانەكە بــە گوللەیــەك كۆتایی بە 
ژیانی خۆی هێنا، بەڵام نهێنی خۆكوشــتنەكەی 

لەگەڵ خۆی بردە نێو گۆڕ.
 2019/12/17 رۆژی  نیــوەڕۆی  دوای 
گەنجێكــی تەمــەن 31 ســاڵ بەناوی حوســێن 
عاســی نامق، دانیشــتووی گەڕەكی شــەهیدان 
لە قەزای كەلار، لەنێو گۆڕســتانی كەلاری كۆن 

خۆی كوشت.
موقــەدەم عەلی جەمال قەدوری، بەرپرســی 
راگەیاندنــی پۆلیســی گەرمیان، بــە )رووداو(
ی راگەیانــد: "دوای ئــەوەی لە نەخۆشــخانەی 
فریاكەوتنــی شــەهید هــەژار لــە رووداوێكــی 
خۆكوشــتن ئاگادار كراینەوە پۆلیس تەرمەكەی 
بــۆ پشــكنین رەوانــەی پزیشــكی دادوەریــی 

سلێمانی كرد".
پۆلیس قســەی لەگەڵ كەسوكاری گەنجەكە 
كــردووە، بــەڵام هیچیــان لەبــارەی هــۆكاری 
خۆكوشتنی دەســتنەكەوتووە. قەدوری دەڵێت 
پۆلیــس لە لێكۆڵینەوەكانــی بەردەوامە تاوەكو 
هۆكاری خۆكوشتنی ئەو گەنجە ئاشكرا بكات. 
حوســێن لەگەڵ دایك و باوكــی دەژیا، ژنی 
نەهێنابــوو، تانكەرێكــی ئاوی هەبــوو، بە كرێ 
ئــاوی بۆ مــاڵان و كۆمپانیــاكان دەهێنا. رەعد 
عاســی كە برای حوســێنە، دەڵێت: "حوســێن 

جار جار بە گۆچان لە ماڵەوە هاتوچۆی دەكرد.
رۆژ  بــە  رۆژ  "براكــەم  دەڵێــت:  جەمیــل 
تەندروستی خراپتر دەبوو، بۆیە باوكم بڕیاری دا 
بۆ چارەسەر بیبات بۆ هیندوستان، لەوێ نزیكەی 
مانگێــك چارەســەری وەرگرت، پزیشــكەكانی 
ئەوێ پێیانگوتبوو كە نەخۆشییەكەی كۆنترۆڵ 

كراوە، ئیدی گەڕانەوە كوردستان".
بەڵام شــێرپەنجە بەرۆكی میللــەت بەرنادات 
و دوای چەنــد مانگێــك دووبــارە دەكەوێتــەوە 
"براكــەم  دەڵێــت:  جەمیــل  نەخۆشــخانە. 
تەندروســتی بــاش بــوو، بــە قاچەكانی خۆی 
دەڕۆیشت، بەڵام دووبارە ناچار بوو چارەسەری 
كیمیایــی بەكاربێنێ. كاتێــك كاریگەرییەكانی 
دەرزییەكــەی بەســەر جەســتەیەوە دەبینــی، 
لەوانــەش هەڵوەرینی قژ و گۆڕانی روخســاری، 
زۆر پێی بێتاقەت دەبوو، دەیگوت من قەت چاك 
نابمەوە. هەمیشە دڵمان دەدایەوە و پێماندەگوت 
چاك دەبیتەوە، بەڵام سوودی نەبوو، رۆژ بە رۆژ 

سكاڵا لەسەر خاڵم تۆمار بكەن. برا گەورەكەم 
كە لە بنكەی پۆلیســی كفری ئەفســەرە، بە 
محەممەدی گوتبوو ســكاڵا تۆمار مەكە، ئەو 
خاڵی ئێمەیە. ئەوەی لەگەڵ ژنەكەت كردتان 
بەســە و لەوە زیاتر كێشــە دروست مەكەن، 
ژنەكەت دووگیانــە، منداڵەكانی بۆ چییە، با 
منداڵەكان لای باوكیان بن. لەو كاتەدا ئەحلام 
گوتبووی ئەگەر ئەویش سكاڵا تۆمار نەكات، 
من هەر ســكاڵا تۆمار دەكــەم و منداڵەكانی 

خۆم دەوێتەوە".
 دوای ئەوەی ئەحلام ئەو قســەیە دەكات، 
)ه( تووڕە دەبێت، دەمانچەكەی دەردەهێنێت 
و تەقەیان لێدەكات و هەردووكیان دەكوژێت. 
)ه( هــەر لەوێ دەســتگیر دەكرێــت، بەڵام 
پۆلیــس )ك( و ئامۆزایەكــی محەممەدیــش 

دەستگیر دەكات.
محەممەد بۆ گەیشــتن بە دڵخوازەكەی 
قســەی خێزانەكەی بە هەند وەرنەگرت. 
ئەوانیــش هێنــدە لێــی داخبــار بوون، 
تەنانەت دوای مردنیشی ئامادە نەبوون 
بــۆ یــەك ســەعاتیش پرســەی بــۆ 
دابنێن. براكەی دەڵێت: "چونكە هیچ 
پەیوەندییەكــی بە ئێمەوە نەمابوو، 

بۆیە پرسەمان بۆ دانەنا". 
گوتیشــی: "ئامادەنین ســكاڵا 

لەسەر )ه( تۆمار بكەین".
حەیدەر ئەسعەد

میللەت دوو ساڵ بوو بەدەست ئازاری شێرپەنجەوە دەیناڵاند

 )فۆتۆ: رووداو(

هەڤپەیڤین

رووداو: دەمەوێ لە پێشبینییە بەناوبانگەكانتەوە 
دەستپێبكەین، تۆ پێشبینیت كردبوو سەدام حوسێن 
هێرش دەكاتە سەر كوەیت، راستیش دەرچوو، ئەوە 
لە هەشتاكان بوو. وابزانم چەند ساڵێكی كەم پێش 

هێرشەكە پێشبینیت كردبوو؟ 
تۆماس كاپلان: بەڵێ 18 مانگ. 

دوای  كردبــوو  پێشــبینیت  هەروەهــا  رووداو: 
رێككەوتنە ئەتۆمییەكەی ئێران، ئەمریكا دەســت بە 
كشانەوە لە ناوچەكە دەكات، نازانم ئەوەشیان راستە 

یان نا؟
تۆماس كاپلان: بەڵێ.

رووداو: بــەڵام دوایین پێشــبینیت لــە هەموویان 
سەرنجڕاكێشــتر بــوو كــە لەبارەی هێرشــی ســەر 
ئارامكۆ بوو. تۆ پێشبینیت كردبوو ئەو هێرشە پێش 
هەڵبژاردنەكانی ئیسرائیل دەبێ و رێك دوای سەعات 
سێی بەرەبەیان دەبێ. هێرشەكەش روویدا. پێشبینی 

داهاتووت چییە؟
تۆماس كاپلان: ناوچەكە لە شەڕدایە، یەكێك لەو 
هۆكارانــەی وایكرد ئەو پێشــبینییانە باس بكەم كە 
وابزانم لەگەڵ هاوڕێكانم لە رۆژهەڵاتی نێوەڕاست و لە 
دانیشــتنی تایبەتیدا بوو، ئەوە بوو كە بە بڕوای من 
ئەمە بۆ خەڵكی ئەمریكا و ئەوروپاش گرنگە تێبگەین 
لەوەی رۆژهەڵاتی نێوەڕاست هەر ئێستا لە شەڕێكی 
ناوچەییدا تێوەگلاوە. ئەوەی هانیدام ئەمە باس بكەم 
هێرشــەكانی 14ی ئەیلــوول نەبوو، بەڵكو هێرشــی 
چەند رۆژ دواتری ئەمریكییەكان بوو بۆ سەر كوردی 
ســووریا. من ئەوەش ناودەنێــم هێرش، چونكە ئەو 
هەنگاوە وەك ئەوە بوو هێرشــێكی ئاسمانی بكەینە 
ســەر پێگەكانی خۆمان، بەڵام ئەوەیان خیانەتێكی 
ئارەزوومەندانــە بــوو، ئەمــە وەك داوای هێرشــی 
ئاسمانی بوو بۆ سەر دۆستەكان و هاوسەنگەرەكانی 

خۆت.
رووداو: مەبەســتت رێگــەدان بوو بــە توركیا بۆ 

ئەوەی بێتە ناوەوە؟
تۆمــاس كاپــان: بەڵێ، بە پشــتكردنە كوردی 
ســووریا و هێزەكانی هەســەدە. ئێمە خەڵكانێكمان 
پشــتگوێ دەخست كە پێكەوە و لە مەیدانی شەڕ و 
پێكدادان شەڕمان كردبوو، هاوژین و منداڵەكانیانمان 

رادەستی توركەكان دەكرد.
ناڕاســتەوخۆی  شــەڕێكی  و  ململانــێ  رووداو: 
ناوچەیــی لە نێــوان ئێران و ئیســرائیلدا هەیە، ئایا 
پێشبینی جەنگێكی راستەوخۆ دەكەیت؟ پێتوایە لە 

یەك ساڵی داهاتوودا ئەمە ئەگەرێك بێ؟
تۆمــاس كاپلان: پێموایە ئەمە ئەگەرێكە دەكرێ 
بەیانــی رووبــدات. لە نزیــك ســاڵێك لەمەوبەرەوە 
تێڕوانینێكــی رەشــبینانەم هەیە ســەبارەت بەوەی 
ناوچەكــە بەرەو كوێ دەچێ. من ئەمە بە هاوڕێكانم 
لــە پایتەختی وڵاتــە عەرەبییەكان و ئیســرائیلیش 
گوتووە. بێگومان من ئیعتیبارم هەیە و كاتێك دەڵێم 
شــتانێك دەبینم كە دەكرێ رووبدەن، قســەكانم بە 
جدی وەردەگیرێن. كاتی رووداوەكان شــتێك بوو كە 

تۆماس كاپلان، ملیاردێری جووی ئەمریكی بۆ )رووداو(:

ئەوەی ئەمریكا لەگەڵ كوردی سووریا كردی 
درێژەپێدانی خیانەت بوو

نەمدەتوانی مەزندەی بكەم، لە دەوروبەری بەهار، یان 
بــا بڵێم لە ئادار یان نیســان، بــۆم روون بووەوە كە 
گرژیی نێوان ئیســرائیلییەكان و ئێرانییەكان دۆخێك 
دەهێنێتە ئاراوە، وەك بە هاوڕێكانم لە كەنداو گوت، 
دەكرێ لە هەركاتێكدا خاوەنشكۆی كەنداو تەلەفۆنێكی 
بۆ بێ و پێیبڵێ لە سەعات سێی بەرەبەیان هێرشمان 
كراوەتەســەر، هێرشــێكی گــەورە، مەبەستیشــم لە 
هێرشــی گەورە شتێكی وەك دامەزراوە نەوتییەكان، 
یــان با بڵێم شــتێك كە ئامانجی ئەوەیــە گەورە بێ 
و ئازاریــان پێبگەیەنێ. ئێســتا بــا بزانین ئەوەی لە 
ناوچەكە روودەدات چییە. شــەڕەكە هەر ئێســتاش 
شــەڕێكی ناوچەییــە. دوای رێككەوتنە ئەتۆمییەكە، 
واتە ئەو رێككەوتنەی بــە پلانی هەمەلایەنەی كاری 
هاوبەش ناسراوە، ئێرانییەكان دەستیان بە هەوڵێك 
كرد كە لەڕووی سەركێشییەوە یەكجار سەرسوڕهێنەر 
بوو. من ستایشــی دەكەم. بــەو مانایەی كە كاتێك 
دوژمنێك هەیە ســتراتیژێكی زۆر بەباشــی جێبەجێ 
دەكات، تۆ ستایشیان دەكەیت. هەر دەبێ واش بێ، 
واتە لەلایەكەوە بەجدی مامەڵەیان لەگەڵ دەكەیت و 
دەزانیت كە ئەوان لە یاســاكانی یارییەكە تێدەگەن. 
دوای واژۆكردنــی پلانی هەمەلایەنەی كاری هاوبەش، 
یەكــەم هەنگاوی ئێرانییەكان ئەوە نەبوو پێشــوازی 
لەو دەســتی دۆســتایەتییە بكەن كە سەرۆك ئۆباما 
بۆ لای ئەوانی درێژكردبوو، بەڵكو پشتگوێیان خست 
و قاســم ســولەیمانییان ناردە مۆسكۆ، تاوەكو رێگە 
خۆش بكەن بۆ ئەوەی رووســیا بێتە ناو ســووریا و 
پشتگیری هێزی ئاسمانی دابین بكات بۆ ئێرانییەكان 
و حیزبوڵڵا و ئەو هێزە چەكدارانەی لە ئەفغانســتان 
و ئاســیای ناوەڕاســتەوە هێنرابوونە ســووریا. ئەمە 
هەنگاوێكــی زۆر نایاب بوو. ســتراتیژی ئێرانییەكان 
ئەوە بوو كە بەشێوەیەكی راستەوخۆ نفووزی خۆیان 
لەســەر ئەرزی واقیع فــراوان بكەن، واتە لە ئێرانەوە 
بەناو عێراق و ســووریادا هەتا دەگاتە ســەر دەریای 
نێوەڕاســت. ئاشكرایە كە حیزبوڵڵا هێزی باڵادەستە 
لە لوبنان. لە ســووریاش بە رزگاركردنی ئەســەد لە 
كەوتن و رێگەدان بە عەلەوییەكان بۆ ئەوەی حوكمی 

وڵات بكەن، ئێرانییەكان لوبنان و سووریایان پێكەوە 
بەســتووەتەوە، بەشــە ســوننەكانی عێراق كە جێی 
بایەخی خۆیانە، بەشــە شیعەكەی عێراقیش كە هیچ 
گومانی تێــدا نییە. ئەمە دەســتكەوتێكی گەورەیە. 
ئەمــە جۆرێكە لە ئۆپەراســیۆن كــە ئیمپراتۆریەتی 
ساسانی یان ئیمپراتۆریەتە فارسییەكانی پێشترمان 
بیردەخاتــەوە. ئــەو ئۆپەراســیۆنە سەركێشــانە و 
مەزنەیان بۆ چووە ســەر، بــەڵام ئەوەی ئێرانییەكان 
حیسابیان بۆ نەكردبوو دوو شت بوو، یەكەمیان ئەوە 
بوو كە ســەرۆك ترەمــپ هەڵدەبژێردرێ و ســزاكان 
بەســەر ئێراندا دەســەپێنێتەوە. ئــەوان پێیانوابوو 
ئەوەیان بۆ دەچێتە ســەر كە سیاسەتێكی دەرەوەی 
ئیمپراتۆریانەیــان هەبێ و لە هەمانكاتدا ســەرمایە و 
وەبەرهێنانــی دەرەكیش بێتە ناو وڵاتەكەیانەوە و لە 
باشــترین رەوشــدا بن. وەهاش دیار بوو كە دۆخەكە 

بەڕاستی وایە.
رووداو: ئەوە شتێك بوو كە روویدەدا...

تۆماس كاپلان: ئەوە شــتێك بوو كــە روویدەدا. 
ئەوان چاوەڕێی ئەوەیــان نەدەكرد. بڕوام وایە ئەوان 
چاوەڕێــی ئەوەشــیان نەدەكرد كە ئیســرائیلییەكان 
ئەوەندە بێنە پێشەوە لە هێرشكردنە سەر ئێرانییەكان، 
بــۆ ئەوەی رێگە لەوە بگرن بنكەی هەمیشــەییان لە 
سووریا هەبێ وەك ئێستا دەیبینین لە دژی كەتایبی 

حزبوڵڵا و حەشدی شەعبی لە عێراقیش هەمان شتە. 
تەنانەت هێرشێكی فڕۆكەی بێفڕۆكەوان لە بەیروتیش 
هەبــوو. كەواتە ئیســرائیلییەكان دەســتدەكەنەوە و 
ئەمریكییــەكان ئەوەی لە دەســتیان بێ دەیكەن بۆ 
ئەوەی بیانبەستنەوە. ئێرانییەكان دەزانن ئیسرائیل 
توانای ئەوەی هەیە زۆر بە توندی لێیان بدات. ئینجا 
پێموایە ئەوەشیان لێكدابووەوە كە ئیسرائیل، هەڵبەت 
نەك هەموو ئیســرائیل، بەڵام بەشێك لە دامەزراوەی 
سیاسیی ئیسرائیل پێیان ناخۆش نابێ ئەگەر پێش 
هەڵبژاردنــەكان جەنگێــك رووبــدات. ئێرانییــەكان 
مشــتومڕیان نەدەویســت، بەڵام دەیانویست وەڵامی 
هێرش بدەنەوە. ئەوان تەكنەلۆژیای ئەوەشیان هەبوو 
كە بەشــێوەیەكی زۆر شــارەزایانە ئــەو كارە بكەن. 
ئەوەش هێرشــەكەی ســەر بەقیق بوو. ئەو شــتەی 
كە من لە مانگی تەممووز لێی تێگەیشــتم، ئەوە بوو 
كــە رەنگە كاتی هێرشــەكان پێــش هەڵبژاردنەكانی 

ئیسرائیل بێ.
رووداو: زۆر كــەس لە ناوچەكە چــاوەڕێ دەكەن 
ئەو شــەڕە ناڕاســتەوخۆیە هەر بە ناڕاســتەوخۆیی 
بمێنێتەوە، چونكە خەرج و باجی جەنگێكی راستەوخۆ 
زۆر دەبــێ، بەتایبەتی بۆ ئێرانییەكان. عەقڵانی نییە 
بچنە ناو جەنگێكی راســتەقینەوە لەگەڵ ئیسرائیل. 
پێتوانییە ئەمە ئەگەری جەنگێكی راستەوخۆ زۆر كەم 

دەكاتەوە؟ 
تۆماس كاپلان: ئیسرائیلییەكان زۆر بە روونی باسی 
ئەوەیان كردووە كە دنەدانی زیاتری ئێران و كردنەوەی 
بەرەی نوێ قەبوڵ ناكەن. هەفتەی رابردوو، بنیامین 
نەتانیاهو، ســەرۆكوەزیرانی ئیسرائیل، ئێرانییەكانی 
بەوە تۆمەتبار كرد كە مووشــەك لە یەمەن دادەنێن، 
تاوەكو لەوێوە ئیسرائیل بكەنە ئامانج. ئەگەر گوێ بۆ 
ئــەو لێدوانانەش بگری كە لە ئێرانەوە دێن، پێدەچێ 
ئەوانیش ئەوە پشتڕاســت بكەنەوە كە ئامانجەكەیان 
بەڕاســتی گەمارۆدانە، بەڵام با هەندێــك زیاتر لەوە 
تێبگەین. ئەمە جموجۆڵێك نییە تەنیا ئیســرائیل و 
ئێرانی تێدا بێ. ئەجێندای یەكەم و سەرەكیی ئێران 
ئەوەیە عێراق هەڵمژێ. ئەمە ئەجێندای ئەوانە. عێراق 
خەڵاتەكەیە، یان بەشێكە لەو خەڵاتەی كە دەیانەوێ.
رووداو: بۆچــی عێــراق؟ هەڵبەت منیــش دەزانم 

عێراق گرنگە بۆ ئەوان.
تۆماس كاپلان: مەسەلەكە پەیوەندی بە مێژووەوە 
هەیــە، جیا لەمە عێــراق وڵاتێكی زۆرینە شــیعەیە. 
ئێرانییــەكان بڕوایان وایە كــە دەتوانن عێراق بگۆڕن 
بۆ شــتێكی زیاتر لە وڵاتێكی ژێردەستە، واتە بیكەن 
بە شــتێك كە نزیكە لە پارێزگایەكــی خۆیان. ئەمە 
ئەجێنداكە بــوو. رێككەوتنە ئەتۆمییەكەی ئێران بۆ 
ئەوە بوو ســەرچاوە و كاتیــان بداتێ بۆ تەواوكردنی 

ئەو ئەجێندایە.
ئەتۆمــی  هــەر چەكــی  كۆتاییــدا  لــە  رووداو: 

بەدەستدێنن؟
تۆمــاس كاپلان: ئــەوە گومانی تێــدا نییە، هەر 
بۆیــە رێككەوتنە ئەتۆمییەكە هەڵەیەك بوو، چونكە 
ئــەو رێككەوتنــە كۆتایی بە بەرنامــە ئەتۆمییەكەی 
ئێــران نەدەهێنــا، بەڵكــو بــەو وادەیــەی كــە بــۆ 
جێبەجێكردنەكەیان دانا، بەرنامەكەی دواخست، بەم 
مانایــەش رێككەوتنەكە تــۆوی ململانێی ئەتۆمی لە 
ناوچەی كەنداو چاند، ئەگەر من راوێژم پێشكەش بە 
سعودیە كردبا، ئەوە پێیانم دەگوت كە دەبێ ئەوانیش 

ببنە وڵاتێكی ئەتۆمی. 
رووداو: بەڵێ، وەك ئەوەی روویدا..

تۆمــاس كاپــان: ئەمە شــتێكی بــاش نییە بۆ 

ناوچەكــە كە ململانێیەكی ســەربازی لــە رۆژهەڵاتی 
نێوەڕاســت دروســت ببێ. وەك ئاشكرایە سعودیەی 
ئەمڕۆ كە لە ژێر دەســەڵاتی محەممەد بن ســەلمانە 
باشترە لە سعودیەیەكی وەهابی، بەڵام بەو حاڵەشەوە 
هیچكەسێك نایەوێ سعودیەیەكی ئەتۆمی ببینێ، وەك 
چۆن كەس نایەوێ ئیمــارات یان قەتەرێكی ئەتۆمی 
ببینــێ، یان با بڵێین توركیایەكی ئەتۆمی. هەفتەی 
رابــردوو ئەردۆغان گوتی بۆچی ئێمەش نابێ چەكی 
ئەتۆمیمــان هەبێ، بۆچی لە شــتێك بێبەشــكراوین 
كــە وڵاتانی دیكــە هەیانە؟ بۆیە دەڵێــم رێككەوتنە 
ئەتۆمییەكــەی ئێــران تەنیا شــتێكی دواخســتووە، 
بــەڵام ململانێیەكــی لەســەر چــەك لــە ناوچەكەدا 
دروســتكردووە. فۆكەســی ســتراتیژی ئێرانییەكان 
لەسەر عێراق و دواتر لەسەر سووریا بوو، بۆ ئەوەی 
بتوانن بەشــێوەیەكی بەهێزتر گەمارۆی عێراق بدەن. 
ئەو ستراتیژە پەیوەندی بە دروستكردنی ئەو كاناڵە 
ئیمپراتۆرییــەوە هەیە كە بەرەو دەریای نێوەڕاســت 
دەچێ. ئێران شەڕی یەمەنی دروستكرد، ئەوە ئێران 
بوو كە حووسییەكانی هاندا سەنعا بگرن، بۆ ئەوەی 
سەرنجی سعودیە و ئیمارات بەرنە دووری ناوچەكە و 

لە سەنتەرە راســتەقینەكەی رووداو و چالاكییەكانی 
دووربخەنەوە كە لە دیوی باكووری ناوچەی رۆژهەڵاتی 
نێوەڕاســت بوو. كاتێك سعودیەكان و ئیماراتییەكان 
لە یەمەن شەڕی ئێرانیان دەكرد، ئیسرائیلییەكان لە 

باكووری ناوچەكە ئەركە قورسەكەیان هەڵگرتبوو.
رووداو: بەپێــی ئەوەی لە یــەك مانگی رابردوودا 
بینیمــان و ئەوەی ئێســتا لــە باكــووری رۆژهەڵاتی 
ســووریا روودەدات، بەشــێوەیەكی گشتی داهاتووی 

كورد چۆن دەبینی؟
تۆمــاس كاپــان: حــەزم دەكــرد شــتی لــەوە 
دڵخۆشــكەرتر بڵێم، بەڵام باشترین شت كە دەتوانم 
بــۆ كورد بیڵێم ئەوەیە دەبــێ ئەوان هەر ئەوە بكەن 
كە هەمیشــە كردوویانــە، واتە هەناســەیەكی قووڵ 
هەڵمــژن و بڵێن ئەمەش تێدەپــەڕێ و ئەوەش تەواو 
دەكەیــن. ئەو تەحەدا ناخۆشــەی كە لــە مێژوودا و 
بەم دواییەش بە ترسناكترین شێوە رووبەڕووی كورد 
بووەتەوە، خیانەتە. خیانەت شتێكی باوە لە مێژووی 
كــورددا. ئەمە لــە زۆر رووەوە هاوشــێوەی مێژووی 
جووەكانە، بەو مانایەی خەڵك حەز دەكەن شــینیان 
بۆ بكەن، دەستی خۆیان لە تاوانەكان بشۆنەوە، نەك 
هاوكارییان بكەن. كاتێك دوو ســاڵ لەمەوبەر گروپی 
دادپــەروەری بۆ كوردمان دامەزراند، ئامانجمان ئەوە 
بوو هاوسۆزیی خۆمان لەگەڵ كوردی عێراق دەربڕین، 
واتە دوای گشتپرسی و دوای ئەوەی خیانەتیان لێكرا. 
ئەوكاتەش گوتمــان ئەگەر كــورد بەرژەوەندیخوازتر 
بوونایە، ئەوە كاتێك حكومەتی عێراق پێویستییەكی 

تەواوی بە كورد هەبوو، دەیانتوانی ئەو ســاتەوەختە 
بەكاربهێنــن و هــەر هیــچ نەبــێ كۆمەڵێــك بەڵێن 
وەربگرن، ئەو بەڵێنە دەیتوانی هیوایەك بە كورد بدات 
كە دوای تەواوبوونی شــەڕەكە، دەكرێ دەستكەوتی 
سیاســییان هەبێ. كورد بە متمانەوە مامەڵەی كرد، 
ئەمــە یەكێكە لە شــتە ئەفســووناوی و جوانەكانی 
كــورد. زیانی ئــەو جۆرە مامەڵەیەش ئــەوە بوو كە 
كورد جارێكی دیكە خیانەتی لێكرایەوە، بە شێوازێكی 
زۆر ناخۆشــیش خیانەتیــان لێكرا. ئــەوەی ئەمریكا 
بەمدواییە لەگەڵ كوردی سووریای كرد، درێژەپێدانی 
ئەو خیانەتەیە، بەڵام لە شێوە زۆر خۆپەرستانەكەیدا، 
چونكــە هەڵخەڵەتانــدن و درۆی زۆری تێــدا بوو كە 
خەڵك دەیبینی و ئێمەش دەمانبینی، چونكە كاتێك 
ئێمە لە گروپی دادپەروەری بۆ كورد داوای هاوكاریمان 
لــە خەڵك دەكــرد، لیبراڵــەكان، كۆنزەرڤاتیڤەكان، 
دیموكراتــەكان و كۆمارییــەكان بــە ژن و پیاویانەوە 
و خەڵكانی ســەر بە هەموو بۆچوونەكان هەســتیان 
دەكــرد ئەو خیانەتەی لە كورد كراوە ئاســایی نییە. 
راســتییەكەی ئــەوە تاكە پرســە كە ئێســتا بیبینم 

هەردوو حزبەكە نیگەرانن لێی.
رووداو: گرنگیی ئەم پشتگیرییە جەماوەرییە چی 
بوو، یان هەر ئەو كارەی كە گروپەكەی ئێوە دەیكات. 
هەســت دەكەی ئەم كاردانەوەیە كاریگەری لەســەر 

سیاسەتی دەرەوەی ئەمریكا لەهەمبەر كورد دەبێ؟
تۆماس كاپــان: بەڵێ بڕوام وایە. هەڵبەت مەرج 
نییــە هــۆكاری ئــەم بۆچوونەم بۆ گەشــبینییەكەم 
ئێمــە  ئەوەیــە  بەڵكــو هۆكارەكــەی  بگەڕێتــەوە، 
بەتایبەتی هەســت بەوە دەكەین كە ئەم خیانەتەیان 
چ كاریگەرییەكی روحی داناوە، ئەو خیانەتە دۆخێكی 
دروستكردووە كە زوو تەشەنە دەكات. بۆچی هەندێك 
خیانەت ئاوها دەنگدانەوەی بەهێزی هەیە. بەبۆچوونی 
من هەندێك هۆكار بۆ ئەم دەنگدانەوەیە هەن، پێش 
هەموو شتێك هیچ هۆكارێك نەبوو بۆئەوەی ئەمریكا 
بارگەی تێكبنێ و هاوپەیمانەكانی بكاتە قوربانی. هیچ 
هۆكارێكی روون نەبوو. هاوپەیمانێكت هەیە 11 هەزار 
كــوژراوی هەیــە، 23 هەزار برینــداری هەیە. 30%ی 
ســووریایان گرتــووە، رەققەیــان گرتــووە. ئیدارەی 
یەكێك لە ئازادترین شــوێنەكانی هەموو ناوچەكەیان 
كــردووە. ئــەوان توانیویانە لــەڕووی ســەربازییەوە 
ســەركەوتوو بــن، بێ ئەوەی ســازش لەســەر بنەما 
بنەڕەتییەكانیــان و بەها مرۆییەكانیان بكەن. ناكرێ 
داوای هاوپەیمانێكی لەوە باشتر بكەی، من بە راستی 
بــڕوام وایە نزیكەی هەموو بڕیاردەرانی ئەمریكا دژی 
پشتگوێخســتنی كوردی ســووریا بوون. ئەو بڕیارە 
بڕیارێكی زۆر شەخســی بوو كە فەرماندەی گشــتیی 

هێزەكانی ئەمریكا دەریكرد.
 ئەوەی دۆناڵد ترەمپ دەبووایە بیڵێ ئەوە بوو كە 
بە ئەردۆغان بڵێ هەر بیریش لەوە مەكەوە بچیتە ناو 
خاكی باكووری سووریا. تەنانەت بیریشی لێمەكەوە، 
ئەگەر یەك ئەمریكیش بكوژیت، ئێمە لێتان دەدەینەوە 
و لە ناتۆ دەرتدەكەین. بۆچی ترەمپ ئەوەی نەكرد؟ 
ئەوە شتێكە مێژوو بۆ ماوەیەكی درێژ باسی دەكات. 
مــن خۆم وەڵامێكــم نییە بۆ ئــەو پرســیارە، بەڵام 
هەندێــك خەڵك هەن دەڵێن ترەمپ پیاوێكە دەكرێ 
زۆر بە ئاســانی خۆتی بەســەردا فەرز بكەیت. وەك 
ئێرانییــەكان لەبــارەی ترەمپەوە دەڵێن "ئەو شــێر 
نییە، بەڵكو كەروێشــكە". خــۆت دەزانی هەندێكجار 
ئاســانترین روونكردنەوە راســتترین روونكردنەوەیە. 
رەنگە هۆكارەكە شــتێكی دیكە بووبــێ، من نازانم، 
بــەڵام هیــچ هۆكارێكی لۆژیكی نییە بۆ ئەو شــتەی 
كردمان. ئینجا ئەم هەنگاوە ســووكایەتییەكی زۆری 
بۆ ئەمریكا پێوە دیاربوو، سوپای ئەمریكا هەستیان 
بە شــكانی شەرەفیان كرد، بڕوا ناكەم هیچ كەسێك 
لــە وەزارەتــی دەرەوە پێیوابووبێ كە ئەوە شــتێكی 
باشــە توركیا بێتە ناو باكووری سووریاوە. ئینجا لە 
دۆســیەكەی 2017 لە عێراق، ئــەوەی ئێمە كردمان 
بۆ ئەوەی قاســم ســولەیمانی بتوانێ سەرپەرشــتی 
گرتنەوەی كەركووك بكات، ئەوە سكانداڵ و تاوانێكە 

تا سەردەمانێك دەمێنێتەوە لەگەڵمان.
رووداو: تــۆ زۆر بە ئاشــكرا پشــتگیری لە كورد 
دەكەی، ئەم رێكخراوەت لەگەڵ بێرنارد هێنری لیڤی 
دامەزراندووە. دەزانم تۆ پشتگیریی زۆر دۆز دەكەیت، 

بەڵام بۆچی فۆكەست لەسەر كوردە؟
تۆمــاس كاپلان: وابزانم تێكەڵاویی من لەگەڵ ئەو 
بابەتە بۆ سەرەتای تێگەیشتنم لە مێژووی ناوچەكە 
دەگەڕێتەوە، هەروەها خوێندنەوەم لەبارەی تراومای 
1975ی كورد. من وەك بەشــێك لــە دكتۆراكەم لە 
زانكۆی ئۆكسفۆرد، توێژینەوەم لەسەر بزووتنەوەكەی 
بارزانــی كــرد. توێژینــەوەی دكتۆراكــەم لەســەر 
بەرەنگاربوونــەوەی شۆڕشــە چەكدارییــەكان بــوو، 
واتــە شــەڕی پارتیزانــی. بۆ كارەكەی خــۆم هەوڵم 
دا ئەوەنــدەی بــۆم بكرێ لەبــارەی زۆرترین ژمارەی 
شۆڕشــە چەكدارییەكانەوە توێژینەوە بكەم. یەكێك 
لە كەسایەتییە كلاسیكییەكانی ئەو بوارەش مستەفا 
بارزانــی بوو. پــاش ئەوە لە بابەتەكە شــارەزا بووم 
و زانیــم 1975 چیمان پیشــاندەدات و ئاكامی ئەمە 
بــۆ سیاســەتی ئەمریكا چی بــوو، چ كاریگەرییەكی 
لەســەر ئیســرائیلییەكان دەبــێ كــە چووبوونە ناو 
كوردەكانــەوە. هەروەهــا زانیم كە ئیســرائیلییەكان 
چەنــدە ویســتوویانە وەك هاوســۆزێك لەگەڵ كورد 
بمێننــەوە و كاتێــك زانیویانــە هــەر دەبــێ بڕۆن، 
هەستیان بە چ شــەرمەزارییەك كردووە. چونكە بێ 
پشتگیریی سی ئای ئەی و ساواكی ئێرانی، ئەوانیش 
نەیاندەتوانی لە عێراق بمێننەوە. ئەمە ئەو شتە بوو 
كە وایكرد زیاتر لــە مێژووی كورد تێبگەم. هەڵبەت 
من لە هێرشی سەر هەڵەبجە و هەڵمەتی ئەنفالیش و 
هەتا مێژووی ئێســتای كورد هەر لەگەڵ مێژووەكەیدا 
هاتووم. من زیاتر لەوەی وەك بابەتێكی فیكری بایەخ 
بەوە بدەم، وەك هەست و سۆز بایەخم پێداوە. بەڵام 
ئــەوەی دەرفەتی پێــدام و هەنگاوەكەی خۆمی بۆم 
روونكردەوە، دیدارم بوو لەگەڵ بێرنارد هێنری لیڤی. 
ئەو یەكێك لە داینامیكترین و كاریزمیترین مرۆڤەكانی 
جیهانــە، من خۆم زۆر بە شــەرەفمەند دەزانم كە بە 
هــاوڕێ و بــرا و هاومەرامــی خۆم لــەو دۆزەدا ناوی 
بەرم. بەڵێ ئەوەی ئێمەی پێكەوە بەستەوە چیرۆكی 

كورد بوو.

ئێرانییەكان لەبارەی 
ترەمپەوە دەڵێن 

"ئەو شێر نییە، 
كەروێشكە"

پشتگوێخستنی 
كوردی سووریا 

بڕیارێكی زۆر 
شەخسی ترەمپ 

بوو

ئەوەی بێرنارد 
لیڤی و منی پێكەوە 

بەستەوە چیرۆكی 
كورد بوو

خیانەت شتێكی باوە 
لە مێژووی كورددا

ئێرانییەكان حیسابیان 
بۆ ئەوە نەكردبوو 
كە ترەمپ دەبێتە 
سەرۆكی ئەمریكا رێگەدان بە قاسم 

سلێمانی بۆ 
گرتنەوەی كەركووك 
سكانداڵ و تاوان بوو 

سعودیەی محەممەد 
بن سەلمان باشترە 

لە سعودیەیەكی 
وەهابی

شەڕی راستەوخۆی 
و ئێران و ئیسرائیل 
ئەگەرێكە دەكرێ 

بەیانی رووبدات

ئەجێندای یەكەم 
و سەرەكیی ئێران 

ئەوەیە عێراق هەڵمژێ

بێرنارد هێنری لیڤی 
یەكێك لە داینامیكترین 

و كاریزمیترین 
مرۆڤەكانی جیهانە

جووی  ملیاردێــری  كاپــان،  تۆمــاس 
ئەمریكــی، بەهۆی پێشــبینییەكانی بۆ 
رووداوەكانــی رۆژهەڵاتی نێوەڕاســت 
پێشــتر  نیوێــك  و  ســاڵ  بەناوبانگــە. 
پەلاماری  پێشــبینی كردبوو ســەددام 
كوێــت بــدات. دواتــر پێشــبینی كرد 
ئەتۆمییەكــەی  رێككەوتنــە  ئاكامــی 
لــە  ئەمریــكا  كشــانەوەی  ئێــران، 
رۆژهەڵاتی نێوەڕاســت دەبێ. هەردوو 
پێشبینییەكەی راست دەرچوون. دوایین 
پێشبینیی كاپلان كە راست دەرچووبێ 
بــۆ ســەر  ئێــران  لەبــارەی هێرشــی 

دامەزراوە نەوتییەكانی سعودیە بوو. 
كاپلان، تەمەن 57 ساڵ و لەدایكبووی 
نیویۆرك، لە كاتی نووسینی دكتۆراكەی 
ئاشنای دۆزی كورد بووە و ئێستا خۆی بە 
"دۆستی كورد" دەزانێ. تۆماس كاپلان 
بە هاوبەشی لەگەڵ بێرنارد هێنری لیڤی 
رێكخــراوی "دادپەروەری بــۆ كورد"یان 
دامەزراندووە كە بنكە ســەرەكییەكەی 
لە نیویۆركە و ئامانج لێی دروستكردنی 
هۆشــیاری و جووڵاندنی رای گشــتییە 

بەرامبەر دۆزی كورد. 

هەڤپەیڤین: مەجید نیزامەددین گلی
رووداو- نیویۆرك

رووداو - ڤێری وێڵ مایند

جگەرەكێشان گرفتێكی گەورەی جیهانییە، 
دەمێكــە  زۆر  جگەرەكێشــانیش  زیانەكانــی 
بەشــێوەی زانستی ســەلمێنراون، ســەرەڕای 
ئەو زیان و گۆڕانكارییانەی بەســەر جەســتەی 
جگەرەكێشەكاندا دێ، دووكەڵی جگەرە زیانی 
بۆ ئەو كەســانەش هەیە كە جگەرە ناكێشــن، 
رێكخراوی تەندروســتیی جیهانی دەڵێت ئەگەر 
رێگە لەم گرفتە نەگرن و چارەســەری نەكەن، 
ســاڵانە ژمارەیەكــی زۆری خەڵكــی بەهــۆی 
كاریگەرییەكانی جگەرەوە دەمرن، ئەمانە چەند 

راستییەكن لەبارەی جگەرەكێشان:

- بەگوێرەی ئامارەكانی تەندروستی جیهانی، 

ئێستا لە جیهاندا 1.1 ملیار جگەرەكێش هەن. 
پێشبینی دەكرێت تاوەكو ساڵی 2025 ژمارەكە 

بەرز ببێتەوە بۆ 1.6 ملیار كەس.
- ســاڵانە حــەوت ملیــۆن كــەس بەهــۆی 
جگــەرەوە دەمــرن، بەو پێیەی تەندروســتیی 
جیهانی دەڵێت لە هەر پێنج چركەیەكدا كەسێك 

بەهۆی كاریگەرییەكانی جگەرەوە دەمرێت.
- ئەو كەســانەی جگەرەدەكێشن، تێكڕایی 
تەمەنیان 13 ساڵ كەمتر دەبێتەوە بەراورد بە 

كەسێك كە جگەرە ناكێشێت.
ســییەكان،  شــێرپەنجەی  لــە  جگــە   -
لــە  هەریەكــە  هــۆكاری  جگەرەكێشــان 
شێرپەنجەكانی میزڵدان، خوێن، ملی منداڵدان، 
كۆڵۆن، سورێنچك، گورچیلە، قوڕگ، جگەر و 

گەدەیە.

- زۆربەی جگەرەكێشەكان لە وڵاتە هەژار و 
داهات مامناوەندەكاندان.

- لــە جیهاندا لە هەر خولەكێكدا 10 ملیۆن 
جگەرە دەكڕدرێت.

- زیاتــر لە 4000 مــاددەی كیمیایی لەنێو 
جگەرەدا هەن، 250یان زیانبەخشــن و 50یان 

تووشكەری شێرپەنجەن.
- ساڵانە لە جیهاندا 890 هەزار كەس بەهۆی 

دووكەڵی جگەرەوە دەمرن.
- جگەرەكێشان یەكێكە لە هۆكارە دیارەكانی 

لاوازبوونی توانای سێكسی لە پیاواندا.
- نزیكەی 69%ی جگەرەكێشەكان دەیانەوێت 

واز لە جگەرەكێشان بهێنن.
- نزیكەی سێیەكی جگەرەكێشەكانی جیهان 

چینییەكانن.

ساڵانە جگەرە 
رووداو - ئیندیپێندنت7 ملیۆن كەس دەكوژێت

توێژینەوەیەكــی نوێی پزیشــكانی ئەڵمانی 
لەنێــوان كێشــانی  پەیوەنــدی دۆزیوەتــەوە 
جگــەرەی ئەلیكترۆنــی و زیانگەیشــتن بــە 
لوولەكانی خوێن و ســەرەنجام تووشــبوون بە 

جەڵتەی دڵ.
پزیشكانی ئەڵمانی لە سەنتەری پزیشكیی 
مەینز لە ئەڵمانیــا لە توێژینەوەیەكی نوێیاندا 
لــە كاریگەرییەكانی جگــەرەی ئەلیكترۆنییان 
لەســەر لوولەكانــی خوێــن و دڵ كۆڵیوەتەوە 
و ئەنجامــی توێژینەوەكەشــیان لــە جۆرناڵی 
 )European Heart Journal( پزیشــكی 

بڵاوكردووەتەوە.

پرۆفیســۆری  مونزێــل،  تۆمــاس  دكتــۆر 
سەرپەرشــتیاری  و  دڵ  نەخۆشــییەكانی 
توێژینەوەكە لە ســەنتەری پزیشــكیی مەینز 
لە ئەڵمانیا دەڵێــت: جگەرە ئەلیكترۆنییەكان 
ئێجگار مەترســیدارن، بەتایبــەت بۆ گەنجان، 
چونكــە نیكۆتینیــان تێدایــە و دەبنــە هۆی 
ئاڵوودە بوون، دەبێت فرۆشــتنی ئەو جگەرانە 

قەدەغە بكرێت.
دكتۆر تۆمــاس روونیدەكاتــەوە، جگەرەی 
ئەلیكترۆنی نزیكەی هەمان مەترسی جگەرەی 
ئاسایی هەیە بۆ تووشبوون بە نەخۆشییەكانی 
دڵ، كێشــانی جگــەرەی ئەلیكترۆنی ئەگەری 
خەمۆكــی،  دڵ،  جەڵتــەی  بــە  تووشــبوون 
نەخۆشــییەكانی سییەكان و شــێرپەنجە زیاد 

دەكات.
لە توێژینەوەكەی پزیشــكە ئەڵمانییەكاندا 
هاتووە، كێشانی جگەرەی ئەلیكترۆنی دەبێتە 
هــۆی زیادبوونی لێدانەكانــی دڵ و رەقبوونی 
خوێنبەرەكان، هەروەها نێوپۆشی لوولەكانیش 
زیانی پێدەگات و بەمەش فرمانیان تێكدەچێت.
ئێســتا لە زۆربەی وڵاتانی جیهــان بڕیاری 
قەدەغەكردنی فرۆشتنی جگەرەی ئەلیكترۆنی 
دراوە، لــە وڵاتێكی وەك ئەمریكا بەرپرســانی 
تەندروســتی لە كۆبوونەوەیان لەگــەڵ دۆناڵد 
ترەمــپ، ســەرۆكی وڵاتەكــە، داوایــان كــرد 
فرۆشــتنی جگەرە ئەلیكترۆنییەكان لەو وڵاتە 
رابگیرێت، چونكە رۆژ لە دوای رۆژ ژمارەیەكی 

زیاتری گەنجان بەهۆیەوە نەخۆش دەكەون.

 جگەرەی ئەلیكترۆنی و جەڵتە

رووداو - ڤێری وێڵ مایند

كەمخــەوی یەكێكــە لەو گرفتانــەی زۆربەی 
جگەرەكێشــەكان دوای وازهێنــان رووبــەڕووی 
دەبنــەوە. هەندێــك كەســیش بەپێچەوانــەوە 
لەوانەیە زیاتر لەوەی كە پێویستە بخەون، بەڵام 
هــەردوو بارەكە مەترســیدارن هەم كەمخەوی و 
هەمیش زۆر خەوتن. هەموو ئەو گۆڕانكارییانەشی 
دوای وازهێنــان لــە جگەرەكێشــان روودەدەن، 
كاردانەوەی جەستەیە لەهەمبەر نەمانی نیكۆتین، 
بۆیە لەوانەیە كەسەكە هەست بە بێهێزی بكات. 
ئەمانە چەند رێگەیەكن بۆ رێكخستنەوەی خەو 

دوای وازهێنان لە جگەرەكێشان:

- كافاین مەخۆرەوە:
كافاین ماددەیەكــی ورووژێنەرە، هەرچەندە 
بەشــێكی زۆری خەڵكی دەزانن كافاین دەبێتە 

هۆی كەمخەوی، بەڵام ئەم ماددەیە لە جەستەی 
جگەرەكێشەكاندا زیاتر و زووتر كاریگەرییەكانی 
خۆی نیشــاندەدات، بۆیــە خواردنەوەی كافاین 
هەوڵبــدە  دەكات،  زیاتــر  كەمخەوییەكــەت 
بەدرێژایــی رۆژ رێژەیەكــی زۆر كــەم لە كافاین 

بخۆیتەوە.

- خۆشووشتن:
گوشــاری دەروونی و دڵەڕاوكێ دوو هۆكارن 
بــۆ كەمخەوی لــە دوای وازهێنان لــە جگەرە، 
بۆیە بەر لە خەوتن خۆشووشتن بە ئاوی گەرم 
یارمەتیدەر دەبێت لە ئارامكردنەوەی دەروون و 

سەرەنجام كواڵیتی خەوێكی باش.

- گوێگرتن لە میوزیك:
بەر لە خەوتن گوێگرتن لە میوزیكێكی ئارام 
رێگەیەكی كاریگەرە بۆ باشــتركردنی كواڵیتی 

خــەو، بۆیە هەوڵبدە گــوێ لە میوزكێكی ئارام 
و نزم بگریت بۆ ئەوەی گرفتی كەمخەوییەكەت 

چارەسەر ببێت.

- وەرزشكردن:
رۆژانــە چالاكی جەســتەیی ئێجگار گرنگە، 
تەنانــەت رۆژانــە 15 خولەك بەپێ رۆیشــتن، 
بــە ئەرێنــی كار دەكاتە ســەر كات و كواڵیتی 
خەوەكەت، بەڵام باشتر وایە چەند كاژێرێك بەر 

لە خەوتن هیچ چالاكییەكی جەستەییت نەبێ.

- شیر بخۆرەوە:
ئامادەكردنــی پەرداخێــك شــیری گەرم و 
تێكەڵكردنی لەگەڵ هەنگوین و دارچینی یەكێكە 
لــەو خواردنەوانــەی یارمەتیــت دەدات بــاش 
بخەویت، ئەمــەش بەهــۆی دەوڵەمەندییان بە 

ماددەی )تریپتۆفان(.

كەمخەویی پاش وازهێنان لە جگەرەكێشان

رووداو - هەولێر

بۆ یەكەمجار لەسەر ئاستی عێراق، لە شاری 
هەولێــر كلینیكی ئەنتیتۆباكۆ بــۆ وازهێنان لە 
جگەرە و نێرگەلەكێشان كرایەوە. كردنەوەی ئەم 
كلینیكە بەشــێكە لە كەمپەینی ئەنتیتۆباكۆی 
)تــۆڕی میدیایــی رووداو( بــۆ وازهێنــان لــە 

جگەرەكێشان. 
بۆ ســاڵی ســێیەم دێســكی تەندروســتیی 
تــۆڕی میدیایــی رووداو كەمپەینی ئەنتیتۆباكۆ 
رادەگەیێنێــت كە ئامانج لێی دوورخســتنەوەی 
هاووڵاتییانە لە جگەرە و نێرگەلە و دروستكردنی 

ژینگەیەكــی بێ دووكەڵە، ســەرەتای بیرۆكەی 
پــرۆژەی ئەنتیتۆباكــۆ دەگەڕێتەوە بۆ ســاڵی 
2017 كــە زیاتــر لــە 3500 كەس بەشــداریی 
پرۆژەكەیــان كــرد و وازیان لە جگەرەكێشــان 
هێنا، لە ســاڵی دووەمی پرۆژەكە 9500 كەس 
لە هەر چوار پارچەی كوردســتان و تەنانەت لە 
وڵاتانی دەرەوەش بەشدارییان كرد و كەسێكیش 
لە كۆتاییدا ئۆتۆمبێلێكی وەك خەڵات وەرگرت. 
جیاوازیی پرۆژەی ئەمساڵی ئەنتیتۆباكۆ بەراورد 
بــە ســاڵانی رابــردوو كردنەوەی ســەنتەرێكی 
پزیشكیی تایبەتە بۆ یارمەتیدانی ئەو كەسانەی 
دەیانەوێــت واز لــە جگــەرە و نێرگەلە بهێنن. 

لە ســەنتەرەكەدا پشكنین بۆ جگەرەكێشەكان 
دەكرێــت و دواتر لەژێر سەرپەرشــتی تیمێكی 
پزیشكیی پسپۆڕی راهێنراو لە بواری پرۆگرامی 
وازهێنــان لــە جگەرەكێشــان، سەرپەرشــتی 
دەكرێــن. تێیــدا هەم لــەڕووی جەســتەییەوە 
و هەمیــش لــەڕووی دەروونییــەوە چارەســەر 
فۆرمــی  دەكرێــت.  هاووڵاتیــان  پێشكەشــی 
بەشــداری لە پرۆژەی ئەنتیتۆباكۆ بۆ وازهێنان 
لە جگەرەكێشــان تاوەكو مانگی ئاداری 2020 
كراوە دەبێت و ئەوانەی جگەرەكێشــن دەتوانن 
لــە رێگەی پۆرتاڵــی رووداو ناوی خۆیان تۆمار 

بكەن.

كلینیكی وازهێنان لە جگەرە 
لە هەولێر دەكرێتەوە

رووداو - ئەمێریكەن لانگ ئەسۆسیەیشن

رێكخــراوی تەندروســتیی جیهانــی لە 
ماڵپەڕی فەرمیــی خۆی بڵاویكردووەتەوە 
ســاڵانە حــەوت ملیــۆن كــەس بەهــۆی 
جگەرەكێشــانەوە دەمرن، بەشێكی زۆری 
جگەرەكێشەكانیش وەك جێگرەوەیەك بۆ 
وازهێنان لە جگەرەی ئاسایی، روودەكەنە 
كێشانی نێرگەلە و جگەرەی ئەلیكترۆنی، 
بەڵام پزیشــكان بەهەموو شــێوەیەك ئەم 

رێگەیە رەتدەكەنەوە.
توێژینەوانــەی  ئــەو  بەگوێــرەی 
لەســەر نێرگەلــە كــراون، دەركەوتــووە 
لەنێــو نێرگەلــەدا 82 مــاددەی كیمیایی 
ژەهراویی تووشــكەری شــێرپەنجە هەن، 
هەروەهــا دەركەوتــووە ئەوانــەی جگەرە 
دەكێشــن،  نێرگەلــە  بــەڵام  ناكێشــن، 
ئەگەری ئــەوەی لە داهاتــوودا رووبكەنە 
كێشــانی جگەرە، ئەگەرێكی زۆر بەهێزە. 
سەبارەت بە زیانەكانیشی، توێژینەوەكان 
دەریانخستووە ئەوانەی نێرگەلە دەكێشن 
مەترسیی تووشــبوونیان بە شێرپەنجەی 
سییەكان، میزڵدان و دەم زیاترە، هەروەها 
لە داهاتووشــدا ئەگەری تووشبوونیان بە 
نەخۆشییەكانی دڵ، بەرزەپەستانی خوێن 
و گرفتەكانــی ســییەكان زیاتــر دەبێت، 
بۆیــە نێرگەلــە بەهیــچ جۆرێــك نابێتــە 
جێگرەوەیەكی دروست بۆ جگەرەكێشان.

ئێستا كێشانی جگەرەی ئەلیكترۆنیش 
لەنێــو گەنجاندا لە سەرانســەری جیهاندا 

بووەتە شتێكی بەربڵاو، بەشێكی ئەوانەی 
كە هەرگیز جگەرەیان نەكێشــاوە، خۆیان 
فێــری جگــەرەی ئەلیكترۆنــی كــردووە، 
بــەڵام رۆژ دوای رۆژ توێژینــەوەی زیاتــر 
لەبارەی كاریگەرییە خراپەكانی جگەرەی 
دوای  ئەمــەش  دەكرێــن،  ئەلیكترۆنــی 
ئەوەی هەنــدێ لە توێژینەوەكان ئەوەیان 

خستبووەڕوو كە جگەرە ئەلیكترۆنییەكان 
جێگرەوەی باشن بۆ وازهێنان لە جگەرەی 
ئاســایی، بــەڵام ئەمــە مردنــی ســەدان 
گەنجی لە سەرانسەری جیهان لێكەوتووە 
و پزیشــكان گەیشــتنە ئــەو ئەنجامــەی 
زیانەكانی جگەرەی ئەلیكترۆنیش نزیكەی 

هەمان زیانەكانی جگەرەی ئاسایین.

ئایا نێرگەلە دەبێتە 
جێگرەوەی جگەرە؟

هەفتەیە لەدژی خۆپیشاندان دەكەین".
هەتا ئێستا دیار نییە دیاب بتوانێ حكومەتێكی 
نــوێ پێكبهێنێ، لەبەر ئەوەی ئەســتەمە گروپە 
ســوننەكان ئامادە بن پشــتگیری لە ســەرۆكی 
حكومەتێك بكەن كە هەست دەكەن بەسەریاندا 
سەپێنراوە، ئەگەر بشتوانێ حكومەت پێكبهێنێ، 
ئەســتەمە بتوانــێ ئــەو ئەجێندایــە جێبەجــێ 
بــكات كە داوای خۆپیشــاندەرانە و بەڵێنی داوە 

جێبەجێیان بكات.
 حكومەتــی لوبنان هەر ئێســتا لە وەرگرتنی 
بــۆ  نێودەوڵەتییەكانــدا كێشــەی  هاریكارییــە 
دروستبووە. وڵاتانی رۆژئاوایی، لەوانەش فەرەنسا 
و ئەمریــكا، ناردنــی هاریكاریــی دارایی خۆیان 
بــۆ لوبنــان مەرجــدار كــردووە بــەوەی بەیروت 
چاكسازییەكی سەرتاسەری لە سیستەمی ئیداریی 
وڵاتدا بكات، لە كاتێكدا بەشــداریی راستەوخۆی 
حیزبوڵڵا لە دەستنیشــانكردنی ســەرۆكوەزیران 
دەبێتە هۆی ئەوەی ئەوروپییەكان بە دوودڵییەكی 

زیاترەوە بیر لە ناردنی هاریكاری بكەنەوە.
خۆپیشــاندانی لوبنانییەكان لە رۆژی حەوتی 
تشــرینی یەكــەم دەســتیپێكرد، دوای ئــەوەی 
ســەعد حەریــری، ســەرۆكوەزیران ژمارەیــەك 
باجــی نوێــی راگەیانــد، لەوانــەش دانانــی باج 
لەســەر پەیوەندییەكانــی بەرنامەی واتســئاپ. 
خۆپیشاندانەكانی ئەمجارەی لوبنان بە پێچەوانەی 
ئەوانــەی رابردوو لەســەر بنەمایەكی تایفی یان 

لایەنگریی سیاســی نین، بەڵكو داوای گۆڕانێكی 
ســەراپاگیری سیســتەمی حوكمڕانی دەكەن بۆ 
سیســتەمێك كە تێیدا حكومەتێكی ســێكولاری 

تێكنۆكرات حوكم بكات.

حیزبوڵڵا و دەستگرتن 
بەسەر لوبناندا

حیزبوڵــای لوبنــان لە دوو دەیــەی یەكەمی 
كاركردنیدا هەوڵی دەدا بەشدارییەكی سنوورداری 
لە سیســتەمی سیاســیی لەرزۆك و پڕكێشــەی 
لوبناندا هەبێ. لەو قۆناغەدا فۆكەسی سەرەكیی 
رەوایەتیــی  پەرەپێدانــی  لەســەر  حیزبوڵــا 
ئایدیۆلۆژی خۆی لە نێوان شــیعەكانی لوبنان و 
فراوانكردنەوەی تــۆڕی هاوكارییە كۆمەڵایەتی و 

ئابوورییەكانی بوو. 
بــەڵام دوای كوژرانــی رەفیــق حەریــری و 
كشانەوەی سوپای سووریا لە لوبنان، حیزبوڵڵا 
لە 2008 دەســتی بەســەر كۆمەڵێــك ناوچەی 
سوننەنشــینی بەیروتــدا گــرت، بــەوەش هەم 
هەوڵەكانــی حكومەتــی لوبنان بــۆ چەككردنی 
حیزبوڵــا شكســتی هێنا و هــەم مافی ڤیتۆی 
لــە كابینەی حكومەتدا وەرگــرت. لەو قۆناغەوە 
هەتــا ئێســتا حیزبوڵــا بەشــدارییەكی قووڵی 
لــە سیســتەمی حوكمڕانیــی لوبنانــدا هەیە و 
بەرژەوەندییە نیوخۆییەكانی خۆی لەسەر بنەمای 

مانەوەی ئەو سیستەمە داڕشتووە.
خۆپیشــاندانەكانی ئەمجــارەی لوبنــان نــە 
لــە دژی حیزبوڵــان و نــە دژی چەكداربوونــی 
ئەو گروپەشــن، بەڵام حیزبوڵڵا هــەر لە رۆژانی 
یەكەمی خۆپیشاندانەكانەوە لە دژی وەستایەوە. 
لە چەند رۆژی رابردووشــدا لایەنگرانی حیزبوڵڵا 
و حیزبــی ئەمەل بەرەنــگاری خۆپیشــاندەران 
بوونەوە، ئەوەش زۆر كەســی نیگــەران كردووە 
لەوەی دەكرێ سەرەتای ململانێیەكی خوێناویی 

تایفی بێ لە لوبنان.
فەیسەڵ ئیتانی، توێژەر لە ناوەندی سیاسەتی 
جیهانــی )GCPolicy( لــە راپۆرتێكدا دەڵێت: 
"حیزبوڵڵا هیچكات هێندەی ئێستا بەهێز نەبووە، 
بــەڵام هیچكاتیــش هێندەی ئێســتا مەترســی 
لەســەر نەبووە". لــە كاتێكــدا ئەولەویەتی ئەو 
گروپە "پاراستنی پێگەی خۆیەتی لە سیستەمی 

سیاسیی لوبناندا".
 لەو سیستەمە تایفییەی ئێستادا، حیزبوڵڵا 
بەســەر  راســتەوخۆی  چاودێریــی  دەتوانــێ 
هــاوكات  هەبــێ،  حكومەتــدا  سیاســەتەكانی 
پارەیەكی زۆریشی دەستدەكەوێ كە بۆ راگرتنی 
دڵــی هــەوادارە شــیعەكانی و خەرجییەكانــی 
چەكدارەكانــی پێویســتی پێیــە، لــە كاتێكــدا 
پێناچێ ئێــران بەهۆی گوشــارە ئابوورییەكانی 
ئەمریكاوە بتوانێ وەك جاران پشتیوانیی دارایی 

بۆ حیزبوڵڵا دابین بكات. 

رووســیا لەبــارەی ئەگــەری ناردنی پشــتیوانی 
ســەربازیی توركیــا بــۆ لیبیــا بــە ئاژانســی 
)ئینتەرفاكس(ی رووســی راگەیانــد: "بێگومان 
نیگەرانین، دەســتێوەردانی ســەربازیی دەرەكی 
تەنیــا دۆخەكە ئاڵۆزتر دەكات، بە تایبەتیش لە 

كاتێكدا هێشتا دۆخەكە چارەسەر نەكراوە".
رووســیا رەتیدەكاتەوە بەشــداریی سەربازی 
لە شــەڕی لیبیادا هەبێ. ئەو هێزە رووسییانەی 
لە لیبیا چالاكن ســەر بە گروپی واگنەرن كە لە 
شەڕەكانی ســووریا و ئۆكرایناشــدا بەشدارییان 
كردووە. هەرچەند ئەم گروپە سیاسەتی حكومەتی 
مۆســكۆ جێبەجێ دەكەن، بەڵام بەشــێوەیەكی 

فەرمی بەشێك نین لە سوپای رووسیا.
لیبیــا یەكێكە لەو دەگمــەن ناوچانەی تێیدا 
هەڵوێســتی رووســیا و وڵاتانی عەرەبی ســوننە 
تێیدا هاوشــێوەیە. ســیمینۆڤ بە دووری نازانێ 
رووســیا هــاوكاری و هاوئاهەنگییەكانــی لەگەڵ 
ئیمــارات لە لیبیا بەكاربهێنێ بۆ ئەوەی ئیمارات 
پشتیوانی لە زیندووكردنەوەی شەرعیەتی رژێمی 

سووریا لە نێوان وڵاتانی كەنداو بكات. 

دەستنیشانكردنی سەرۆكوەزیران 
لەلایەن حیزبوڵڵاوە، وا لە 

ئەوروپاییەكان دەكات بە دوودڵییەوە 
بیر لە ناردنی هاوكاری بۆ لوبنان 

بكەنەوە

‘‘‘‘

هاوكاریی مۆسكۆ بۆ حەفتەر دەكرێ 
دەروازەیەكی دیكە بێ بۆ گوشاری زیاتر 

لەسەر ئەنقەرە

شرۆڤەكارێكی رووسی:

  )AFP :فۆتۆ( 

 )فۆتۆ: AFP(  خۆپیشاندەرانی لوبنان دژی دانانی حەسان دیابن بە سەرۆكوەزیران

  ئەنقەرە بڕیاری داوە تێگەیشتننامەكەی لەبارەی هاوكاریی سەربازی بۆ تەرابلوس بخاتە بواری جێبەجێكردنەوە

توركیا پلانێكی ئامادە كردووە بۆ گواستنەوەی 
یەك ملیۆن ئاوارەی سووریی نیشتەجێی توركیا 
بــۆ ئــەو ناوچانەی هەتا ســێ مانــگ لەمەوبەر 
بەدەست هێزەكانی رۆژاوای كوردستانەوە بوون. 
پلانەكــە بــە یەكێك لە گەورەتریــن پڕۆژەكانی 
بیناســازی لەســەر خاكێكی داگیركراو لەقەڵەم 
دەدرێ، شارەزایان و چاودێران لەبارەی گۆڕینی 

دیمۆگرافیی ناوچەكەوە هۆشداری دەدەن.
ســەرەتای مانگی رابــردوو، رەجــەب تەیب 
ئەردۆغــان دۆكیۆمێنتێكــی شــەش لاپەڕەیــی 
رادەستی ئانتۆنیۆ گوتێرێز، ئەمینداری گشتیی 
نەتەوە یەكگرتووەكان كرد كە كۆپییەكی دەست 
گۆڤاری )فۆرین پۆڵسی(ی ئەمریكی كەوتووە. 
دۆكیۆمێنتەكــە وردەكاریــی پلانــی توركیا بۆ 
نیشــتەجێكردنی یەك ملیۆن ئاوارەی ســووری 

لەخۆدەگرێ كە ئێستا لە توركیا نیشتەجێن.

بەگوێــرەی راپۆرتەكــە، پلانەكــە زیاتــر لە 
"پرۆژەیەكی خانووبەرە" دەچێت كە تێیدا یەكەی 
نیشتەجێبوون، قوتابخانە، نەخۆشخانە و شوێنی 
وەرزش دابینكــراوە و تەنانــەت هەندێك زەوی 

كشتوكاڵیش بۆ دانیشتووان جیاكراوەتەوە.
هاردین لەنگ، بەرپرســێكی پێشووی هێزی 
ئاشــتیپارێزی نەتەوە یەكگرتووەكان و جێگری 
ســەرۆكی رێكخراوی "پەنابەرانی نێودەوڵەتی". 
چاوی بە پلانەكە كەوتووە و دەڵێ: "بڕوا ناكەم 
لە مێژووی ئەمدواییە پلانێك هەبووبێ تموحێكی 
هاوشــێوەی ئــەو پلانــەی تێدابووبــێ كــە لە 
پلانەكەی سەرۆكی توركیادا بینیم. لەوە دەچێ 
ئــەوان خەریكی هەوڵێك بــن بۆ ئەوەی لەڕووی 
نەتەوەییــەوە نەخشــەی ناوچەكانــی باكووری 

رۆژهەڵاتی سووریا دابڕێژنەوە".
پڕۆژەكــە داوای 26 ملیــار دۆلار هاریكاریــی 
دەرەكــی دەكات، ئەردۆغان بەنیازە ئەو پارەیە 
لە نەتــەوە یەكگرتــووەكان و وڵاتانی ئەوروپی 
وەربگرێ. پێشتر حكومەتی ئەنقەرە هەڕەشەی 
لــە ئەوروپییەكان كردبوو كــە توركیا ئامادەیە 
دەرگای سنوورەكانی لەو كۆچبەرانە بكاتەوە كە 

بەنیازی ئەوروپان.
بەپێــی راگەیەندراوێكــی مانگــی رابــردووی 
لــە  گوتێرێــز  یەكگرتــووەكان،  نەتــەوە 
كۆبوونەوەكــەی لەگــەڵ ئەردۆغــان جەختی لە 
بایەخی "گەڕانەوەی ئارەزوومەندانە و پارێزراویی 
ئــاوارەكان" كردووەتــەوە، ئامــاژەی بۆ ئەوەش 
كــردووە كــە كۆمیســاریای بــاڵای پەنابەرانی 
نەتــەوە یەكگرتــووەكان )UNHCR( تیمێكــی 

لێكۆڵینەوە لە پلانەكەی توركیا ئامادە دەكات. 
مانگــی رابــردوو چەنــد كۆبوونەوەیەكی نێوان 
كۆمیســاریاكە و حكومەتی توركیا لە جنێڤ و 

ئەنقەرە بەڕێوەچوون.
 )UNHCR( گوتەبێــژی  بۆیــان،  كریــس 
بــە گۆڤــارە ئەمریكییەكــەی راگەیانــدووە كە 
"گفتوگۆكان بنیاتنەرانە بوون و تێیاندا جەخت 
لەســەر بنەمــای گەڕانــەوەی ئارەزوومەندانەی 
ئاوارەكان بۆ شــوێنی خۆیان كــراوە. بۆچوونی 
)UNHCR( روونــە، پەنابــەران مافی ئەوەیان 
هەیە بگەڕێنەوە شــوێنی رەسەنی خۆیان، یان 
ئەو شوێنەی كە خۆیان لە سەرتاسەری سووریا 

هەڵیدەبژێرن".
بەهۆی هێرشــی مانگی تشــرینی ئەمساڵی 
توركیا بۆ سەر رۆژاڤای كوردستان، زیاتر لە 200 
هەزار كەس لە خەڵكی ئەو ناوچەیە ئاوارە بوون. 
نەتــەوە یەكگرتووەكان ئاماژە بــۆ ئەوە دەكات 
كــە 120 هەزار كەس لــەو ئاوارانە گەڕاونەتەوە 
ناوچەكە، بەڵام سەرچاوە خۆجێییەكان جەخت 
دەكەنــەوە لەوەی ژمارەی گــەڕاوەكان زۆر لەوە 
كەمتــرە، لــە كاتێكــدا نەتەوە یەكگرتــووەكان 
بەهۆی نائارامیی ناوچەكەوە زانیارییەكی ئەوتۆی 

لەبارەی دۆخی ئەمنیی ناوچەكانەوە نییە.
سەرچاوە لۆكاڵییەكان ئاماژە بۆ ئەوە دەكەن 
كــە توركیا بە بارهەڵگر خەڵك بۆ گرێســپی و 
ســەرێ كانی دەگوازێتەوە. توركیا جەخت لەوە 
دەكاتــەوە ئەو خەڵكە كوردی ناوچەكەن، بەڵام 
ســەرچاوە خۆجێییەكان دەڵێن ئەوانە خەڵكی 

ئیدلب، غۆتە، حمس و تەنانەت عێراقن. 

رۆژی 22ی تشــرینی دووەم، گروپێكــی 70 
كەســی لە ئــاوارە ســوورییەكان لــە باكووری 
دواتریــش  رۆژ  دوو  نیشــتەجێكران.  ســووریا 
600 خێزانی ســووری بە پاس لە توركیاوە بۆ 
گرێسپی گوازرانەوە. توركیا دەڵێ ئەو ئاوارانەی 

گوازراونەتــەوە خەڵكــی كــوردی ناوچەكــەن، 
بــەڵام ســەرچاوە خۆجێییەكان دەڵێــن ئەوانە 
خەڵكی ناوچەكانی دیكەن كە پێشــتر بەدەست 
گەڕانــەوەی  دوای  و  بــوون  ئۆپۆزســیۆنەوە 

هێزەكانی رژێمی سووریا ئاوارە بوون.

رووداو - هەولێر

رۆژی پێنجشــەممەی رابردوو، سەرۆككۆماری 
لوبنــان لە هەوڵێكدا بــۆ كۆتاییهێنان بە قەیرانی 
سێ مانگەی وڵاتەكەی، حەسان دیابی راسپارد بۆ 
ئەوەی لە كەمترین ماوەدا كابینەی حكومەتەكەی 
پێكبهێنێ، بەڵام دەستنیشانكردنی دیاب بۆ ئەو 
پۆستە هەم لە ناوخۆ كێشە دروستدەكات و هەم 
وڵاتانــی رۆژئاواییــش لە لوبنــان دووردەخاتەوە، 
ئەوەش لە كاتێكدا بەیروت لە هەموو كاتێك زیاتر 
پێویستی بە هاریكاری دارایی نێودەوڵەتی هەیە.

حەسەن دیاب پڕۆفیسۆری ئەندازیارییە و پێشتر 
وەزیری پەروەردەی لوبنان بووە. خۆی سوننەیە، 
بەڵام كاندیدای پێشنیازكراوی حیزبوڵڵایە و رۆژی 
چوارشەممەی رابردوو توانی پشتیوانیی زۆرینەی 
پەرلەمانی وڵاتەكەی بەدەستبهێنێ. لە كۆی 128 
ئەندامی پەرلەمانی لوبنــان، 69 ئەندام دەنگیان 

بۆ دیاب دا.
دەستنیشــانكردنی دیاب چاوەڕواننەكراو بوو، 
بەڵام خۆی بەڵێنی داوە حكومەتەكەی لە ئاستی 
چاوەڕوانییەكانی خەڵكی لوبناندا بێ، چارەسەرێك 
بۆ نیگەرانییەكان بدۆزێتەوە و لە داهاتووی خۆیان 
دڵنیایــان بكاتەوە و لوبنان لەو ناهاوســەنگی و 

ناسەقامگیرییەی ئێستای دووربخاتەوە.
سیستەمی سیاسیی لوبنان لەسەر دابەشكردنی 
دەســەڵاتەكانی هەمــوو جومگە ســەرەكییەكانی 

حكومەت و دامەزراوە سیاســی و ســەربازییەكان 
دامەزراوە. ئامانج لە پەیڕەوكردنی ئەو سیستەمە 
رێگرییە لە ســەرهەڵدانەوەی شەڕی نێوخۆ كە لە 
1975 هەتــا 1990 درێژەی كێشــا و بە هۆیەوە 

زیاتر لە 100 هەزار كەس كوژران.
لەو سیستەمەدا، پۆستی سەرۆكوەزیران پشكی 
ســوننەیە و هەمیشــە بە رێككەوتنی هەمەلایەنە 
كەســێك بۆ پۆستەكە دەستنیشــانكراوە. بەڵام 

دیاب، تەمەن 69 ســاڵ، لەبری ئەوەی پشتگیری 
پــارت و لایەنە ســوننەكانی لەگــەڵ بێ، لەلایەن 
گروپە شــیعە و مەســیحییە ناسیۆنالیستەكانی 
لوبنانەوە پشتیوانی لێدەكرێ. یەكێك لەو گروپە 

شــیعانەش حیزبوڵــای لوبنانــە كــە ئەمریكا و 
ژمارەیەك لــە وڵاتانی ئەوروپی بــە رێكخراوێكی 

تیرۆریستی دەزانن.
مەها یەحیا، بەڕێوەبەری پرۆگرامی رۆژهەڵاتی 
نێوەڕاست لە ناوەندی كارنیگی، لە لێدوانێكدا بۆ 
رۆژنامەی )واشــنتن پۆست(ی ئەمریكی دەڵێت، 
حاڵەتێكی بێ وێنەیە گروپە ناسوننەكانی پەرلەمان 
كەسێك بۆ پۆستی ســەرۆكوەزیران دەستنیشان 
بكەن، لە كاتێكدا ئەو كەسە پشتگیریی زۆرینەی 

سوننەكانی لەگەڵ نەبێ.
لێكۆڵەرەكــە دەڵــێ: "پەیامــی حیزبوڵــا بۆ 
كۆمەڵــگای ســوننەی لوبنــان ئەوەیــە كە ئێمە 
گوێمــان لێ نییە ئێوە چۆن بیــر دەكەنەوە. ئەم 

پەیامە جێی نیگەرانییە".
پێناچــێ دیاب بتوانێ شــەقام هێور بكاتەوە، 
راســپاردنی  دوای  و  پێنجشــەممە  شــەوی 
لەلایــەن میشــێل عەونــەوە، خۆپیشــاندەران لە 
مەیدانــی شــەهیدانی بەیروت كۆبوونــەوە و دژی 
دەستنیشــانكردنی دیاب بۆ پۆســتی ســەرۆكی 

حكومەت دروشمیان گوتەوە.
ئیهاب حەســەن، خۆپیشــاندەر، بە رۆژنامەی 
)نیویۆرك تایمز(ی ئەمریكــی دەڵێ: "لوبنان بە 
قەیرانێكی ســەختی ئابووریدا تێدەپەڕێ و دیاب 
گۆچانی ســیحریی پێ نییە چارســەریان بكات. 
دیاب بەنیازە حكومەتێك لەســەر بنەمای تایفی 
دروست بكات، ئەوەش ئەو شتەیە كە ئێمە چەند 

رووداو - هەولێر

رۆژی هەینیی رابردوو، حكومەتی دانپێدانراوی 
نێودەوڵەتیی لیبیا رایگەیاند كە لێكگەیشتننامە 
سەربازییەكەیان لەگەڵ حكومەتی توركیا دەخەنە 
بــواری جێبەجێكردنــەوە، بەو پێیــەش ئەگەری 
ناردنی راوێژكار و هاوكارییە سەربازییەكانی توركیا 
بــۆ حكومەتی لیبیــا زیاتر دەبێ. بــەم هەنگاوە 
حكومەتی توركیا و رووســیا دەكەونە دوو بەرەی 

جیاوازی شەڕی نێوخۆی لیبیاوە.
كۆتایــی مانگــی رابــردوو، فائیــز ســەڕاج، 
ســەرۆكوەزیرانی حكومەتی دانپێدانراوی لیبیا و 
رەجەب تەیب ئەردۆغان، سەرۆككۆماری توركیا لە 
ئیستانبوڵ كۆبوونەوە و لێكگەیشتنێكیان واژۆ كرد 
كە یەكێك لە دوو بڕگە ســەرەكییەكەی لەبارەی 
هاوكاریی ســەربازیی نێوان ئەنقەرە و حكومەتی 
تەرابلوســە. ئەنجوومەنــی وەزیرانی لیبیا بڕیاری 
داوە بڕگە ســەربازییەكەی ئەو تێگەیشــتننامەیە 

بخاتە بواری جێبەجێكردنەوە.
لە سەرەتای نیسانی ئەمســاڵەوە، هێزەكانی 

ســەر بە خەلیفە حەفتەر )ناســراو بە ســوپای 
نیشــتمانیی لیبیــا( هێرشــێكی چڕیان بۆ ســەر 
تەرابلوســی پایتەختی لیبیا دەســتپێكردووە كە 
لەژێر دەســەڵاتی حكومەتی ویفاقی نیشتمانی بە 
سەرۆكایەتی ســەڕاجدایە. بەگوێرەی راپۆرتەكان 
چەكدارانــی رووســیا لە پــاڵ حكومەتی ئیمارات 

هاوكاریی هێزەكانی حەفتەر دەكەن.
هەرچەندە رووســیا دەیەوێ حەفتەر خاوەنی 
بڕیــاری كۆتایــی بێ لە لیبیای داهاتــوودا، بەڵام 
حكومەتی مۆسكۆ چاوی لەوەیە پەیوەندییەكانی 
لەگەڵ حكومەتی ویفاقی نیشتمانیشــدا بپارێزێ 
كە بە حكومەتی كۆنگرەی نیشــتمانیی گشتیش 
ناســراوە. وزە رۆڵێكی سەرەكی لەو هەڵوێستەی 

مۆسكۆدا هەیە.
كۆمپانیای تاتنێفتی رووســی لــە رۆژی 10ی 
كانوونی یەكەمی ئەمســاڵ گرێبەستێكی گەڕانی 
نەوتی لەگەڵ كۆمپانیای نیشتمانیی نەوتی لیبیا 
واژۆ كــردووە و بڕیــارە لە "حەوزی غەدامس" كار 
بــكات كــە دەكەوێتە ناوچــەی جێناكۆكی نێوان 
سوپای نیشتمانی و حكومەتی ویفاقی نیشتمانی. 

جیا لەمە، لقێكی كۆمپانیای گازپرۆمی رووسی لە 
حەوزی سێرت دەست بە گەڕان دەكات، لە كاتێكدا 
بەشــی زۆری ناوچەكە لەژێر كۆنتڕۆڵی هێزەكانی 
سەر بە سەڕاجدایە. چالاكیی نەوتی لەو ناوچانە 
وەها دەخوازێ رووســیا پەیوەندیی هاوســەنگی 

لەگەڵ هەردوو بەرەی شەڕەكەدا هەبێ.
ئەردۆغان لە چەند هەفتەی رابردوودا بەردەوام 
جەختــی لەوە كردووەتــەوە كە ئەگەر حكومەتی 
ســەڕاج بــە شــێوەیەكی فەرمــی داوا بكــەن، 
ئامــادەن هاوكارییــان بكەن. پێشــبینی دەكرێ 
هاوكارییەكانــی توركیا لە چوارچێــوەی راهێنەر 
و راوێژكاری ســەربازیدا بن. كۆمەڵێك سەرچاوە 
كە نەیانویســتووە ناویان ئاشكرا بكرێ، ئەوەیان 
بۆ رۆژنامــەی )حوڕییەت(ی توركی پشتڕاســت 
كردووەتەوە كە توركیا پێشــتریش كەرەســتەی 
سەربازی بۆ حكومەتی ویفاقی نیشتمانی ناردووە، 
لەوانــەش فڕۆكــەی بێفڕۆكــەوان و ئۆتۆمبێلــی 

سەربازی.
بــەڵام بەشــێك لــە رێككەوتنەكــەی نێــوان 
ئەردۆغــان و ســەڕاج پەیوەندی بــە وزەوە هەیە 

كــە رێگە بە توركیا دەدات لــە ئاوەكانی دەریای 
نێوەڕاســتدا بە دوای ســەرچاوەی نەوت و غازدا 

بگەڕێ.
ئەو بڕگەیە لە تێگەیشــتننامەكە كاردانەوەی 
توندی میســر، یۆنان و قوبرسی لێكەوتووەتەوە 
و بە پێشێلكاریی یاسا نێودەوڵەتییەكانی دەزانن. 
شــارەزایان چــاوەڕێ دەكەن میســر كاردانەوەی 
تونــدی بەرامبــەر ئەو هەنــگاوەی توركیا هەبێ، 
بەتایبەتیــش كە ئەو وڵاتە لە ســاڵی 2013 وەو 
دوای لەسەركارلادانی محەممەد مورسی و ئیخوان 
موسلیمین لە سەرۆكایەتی میسر، پەیوەندییەكی 

نادۆستانەی لەگەڵ توركیا هەیە.
سافكردنی حیسابی سووریا 

لە لیبیا

رۆژی 11ی كانوونــی یەكــەم، ئەردۆغــان بە 
تەلەفۆن قسەی لەگەڵ فلادیمیر پوتین، سەرۆكی 
رووســیا كــرد. دۆخی لیبیــا و ســووریا تەوەری 
ســەرەكیی پەیوەندییــە تەلەفۆنییەكــە بــوون، 
بڕیاریشــە ســەرۆكی هەردوو وڵات لە ســەرەتای 

ساڵی داهاتوو كۆبوونەوەی رووبەڕوویان هەبێ.
حاڵی حازر رووسیا و توركیا دوو رێككەوتنیان 

لەبــارەی پارێزگای ئیدلب لە باكــووری رۆژئاوای 
سووریا و ئەو ناوچانەدا هەیە كە توركیا لە دوای 
هێرشی تشرینی یەكەمی ئەمساڵ بۆ سەر رۆژاوای 
كوردســتان دەستی بەســەردا گرتوون. هەرچەند 
ئەردۆغــان دەزانێ توركیــا بۆ كاركردن لە كێڵگە 
نەوتییەكانی دەریای نێوەڕاست پێویستی بەوەیە 
ســەڕاج لەســەر كورسیی دەســەڵات بمێنێتەوە، 
بەڵام دۆخی ئیدلب و باكووری ســووریا بژارەكانی 

بەردەستی لە لیبیا لاوازتر دەكەن.
كریل سیمینۆڤ، شــرۆڤەكار لە ئەنجوومەنی 
پەیوەندییەكانی دەرەوەی رووسیا، لە شرۆڤەیەكدا 
بــۆ ماڵپــەڕی )ئەلمۆنیتــەر(ی ئەمریكــی بــە 
دووری نازانێــت "دۆســیەی لیبیــا بێتــە ناو ئەو 
رێككەوتنانەی توركیا و رووســیا لەبارەی ئیدلب 
و باكووری رۆژهەڵاتی ســووریا هەیانە". هەر بۆیە 
دەڵێت هاوكارییەكانی رووسیا بۆ حەفتەر "دەكرێ 
رێگەیەكی دیكەی رووســیا بێ بۆ ئەوەی گوشار 

لەسەر ئەنقەرە زیاتر بكات".
رۆژێــك دوای راگەیەندراوەكــەی حكومەتــی 
تەرابلوس، ســەرچاوەیەك لە وەزارەتی دەرەوەی 

توركیا بەنیازی دروستكردنی 200 هەزار خانـــووە بۆ ئاوارەی سووریا

سەرۆكوەزیرانی نوێ كێشە بۆ لوبنان دەنێتەوە

پلانەكەی توركیا دیمۆگرافیای 
رۆژاوای كوردستان دەگۆڕێ

توركیا داوا لە نەتەوە یەكگرتووەكان 
دەكات گرێسپی وەك دەروازەیەكی 

نێودەوڵەتی بە فەرمی بناسێ

ســنووری نێوان توركیا و گرێسپی لە رۆژی 
26ی تشــرینی دووەم بەشــێوەیەكی فەرمــی 
كرایەوە. ئەو ســنوورە ماوەی پێنج ســاڵ بوو 
داخرابــوو. دوایین جار كە ئەو ســنوورە كراوە 
بــوو، ئەوكاتــە بــوو كــە چەكدارانــی داعــش 

گرێســپییان كۆنترۆڵ كرد، بــەڵام دوای ئەوەی 
شــەڕڤانانی هێزەكانــی ســووریای دیموكــرات 
)هەســەدە( ناوچەكەیــان لــە دەســت داعش 

دەركرد، سنوورەكە داخرا.
توركیا نزیكەی 3.7 ملیۆن ئاوارەی سووریی 
تۆماركــراوی لێیــە، بــەو پێیــەش گەورەترین 
ژمارەی ئاوارەی سووری لەو وڵاتەن. لە كۆتایی 
مانگی ئەیلوولی ئەمســاڵ ئەردۆغان لەبەردەم 
ئەنجوومەنی گشــتیی نەتــەوە یەكگرتووەكان 
رایگەیانــد "ئەگــەر ئەو ناوچە ئارامە دروســت 
ببێ، ئەوە ئێمە بە دڵنیاییەوە دەتوانین 1 بۆ 2 

ملیۆن ئاوارەی بۆ بگوازینەوە".
توركیا هەتا ئێســتا نەیتوانیوە پشتگیریی 
دارایی پێویســت بۆ ئەو پلانە وەربگرێ، بەڵام 
هــەر ئەو پلانە ئاماژەیــە بۆ ئەوەی كە توركیا 
دەیەوێ دەستكەوتە سەربازییەكانی لە باكووری 
ســووریا بگــۆڕێ بــۆ كۆمەڵێك دەســتكەوتی 
ســتراتیژی، لە ئێستاشــەوە بە گواستنەوەی 
ئــاوارە ســوورییەكان و گۆڕینــی دیمۆگرافیی 

ناوچەكە بەردی بناغەی بۆ دادەنێ.
بەگوێــرەی دۆكیۆمێنتەكــە كــە كۆمەڵێك 
وێنەی گرافیكیشــی تێدایە، پلانەكەی توركیا 
لــە 140 گونــدی باكووری ســووریا جێبەجێ 
دەكرێ، لە هەركام لە گوندەكان 1000 یەكەی 
نیشتەجێبوون دروستدەكرێ. هەر گوندێك دوو 
مزگەوت، دوو قوتابخانەی 16 پۆلی، سەنتەری 
گەنجان و هۆڵی سەرداپۆشراوی وەرزشی تێدا 

دەبێ.
بــەدەر لــەو پرۆژانــەی كــە بۆ گونــدەكان 
دانــراون، توركیا بە نیازە 10 ناوچەی دیكەش 

دروســتبكات كە لە هەركامیاندا 6000 یەكەی 
نیشــتەجێبوون، مزگەوتێكــی ناوەنــدی و 10 
مزگەوتــی گەڕەكەكان و هەشــت قوتابخانەی 
سەرەتایی و یەك قوتابخانەی ئامادەیی و دوو 
هۆڵی سەرداپۆشراوی وەرزش و پێنج سەنتەری 
گەنجان، نەخۆشــخانە، ناوچەی پیشەسازی و 

زانكۆ هەن.
ئــەو  بــۆ  پڕوپاگەنــدە  لەگــەڵ  هــاوكات 
پلانــە، حكومەتــی توركیــا داوای لــە نەتەوە 
وەك  گرێســپی  كــردووە  یەكگرتــووەكان 
دەروازەیەكــی نێودەوڵەتــی بۆ گواســتنەوەی 
هاریكارییــە مرۆییەكان بە فەرمی بناســێنێ. 
هەتا ئێستا نەتەوە یەكگرتووەكان چوار خاڵی 
سنووری بۆ گواستنەوەی هاریكارییە مرۆییەكان 
پەســەند كــردووە كــە دوویان لــە توركیان و 
یەكێكیــان لە عێراقە و ئەوەی دیكەشــیان لە 

ئوردنە و ئێستا سڕكراوە.
چەند دیپلۆماتێك بۆ )فۆرین پۆڵســی(یان 
ئاشــكرا كردووە كە بیرۆكەی خاڵی سنووریی 
نــوێ بۆ گواســتنەوەی هاریكارییە مرۆییەكان 
لەلایــەن ئەمریكاوە پێشــنیاز كــراوە، دوو لە 
دیپلۆماتەكانیــش جەخت لــەوە دەكەنەوە كە 
جەیمــز جێفــری، نێــردەی تایبەتــی ئەمریكا 
بــۆ هاوپەیمانێتی نێودەوڵەتیــی دژی داعش، 
پێشــنیازی بــە توركیــا كــردووە ئــەو داوایە 
ئاراســتەی نەتــەوە یەكگرتــووەكان بــكات. 
شــارەزایان هۆشداری دەدەن لەوەی كردنەوەی 
خاڵــی ســنووریی نوێ لە گرێســپی رەوایەتی 
بە هێرشــی توركیــا و داگیركردنی خاكی ئەو 

ناوچەیە دەدات.

مكلەیش هەمیشە بڕوای بەوە هەبووە كە دەكرێ 
سكۆتلەندا لە چوارچێوەی ئەو یەكێتییەی لەگەڵ 
بەشەكانی دیكەی بەریتانیا هەیەتی، ئایندەیەكی 
باشتری هەبێت. ئەو هەستدەكات ئێستا "دۆخەكە 
گــۆڕاوە" و پێویســتە "لەنــدەن بیرێكــی نوێ لە 
ئاینــدەی بەریتانیــا بكاتــەوە". مكلەیش دەڵێت: 
"سێســەت ساڵ لەمەوبەر بوو كە سكۆتلەندا هاتە 
نێو یەكێتییەكەوە لەگەڵ بەریتانیا، بەڵام ئێســتا 

دۆخەكە وەكو ئەوكات نەماوە".
ئەو سیاسییە ئەزمووندارەی سكۆتلەندا پێیوایە 
هەڵەی گەورە ئەوەیە وا هەستبكرێ برێگزیت، واتە 
دەرچوونی بەریتانیا لە یەكێتیی ئەوروپا، كۆتایی 
چیرۆكەكــە دەبێ. چونكە وەك ئەو باســیدەكات 
"ئەمە دەســتپێك دەبێــت بــۆ رووداوەكانی دوای 
ئــەوە". مكلەیــش پێیوایــە چارەســەری گونجاو 
بۆ كێشــەی ســكۆتلەندا ئەوەیە ببێتە هەرێمێكی 
فیدراڵــی، بــەڵام وەك ئــەو دەڵێــت: "كێشــەكە 
گەورەترە و دەبێ لەندەن لەخۆی بپرســێ: بۆچی 
لــە ســاڵی 2019دا خەڵكــی ســكۆتلەندا باســی 
ســەربەخۆیی دەكــەن، هەروەهــا بۆچــی رەنگە 
ئێرلەندای باكووریش بیر لە بەجێهێشتنی بەریتانیا 
و گەڕانەوە بۆ باوەشی كۆماری ئێرلەندا بكاتەوە؟ 
پێویستە چی بكرێت بۆ ئەوەی ئەمە روونەدات؟".

 پەرلەمان بە تامی سێو
دەچمە نێو باڵەخانەی پەرلەمانی ســكۆتلەندا 
لە ئێدنبــرەی پایتەخــت. باڵەخانەیەكی نوێیە و 
بیناســازێكی كەتەلۆنیایی نەخشــەكەی كێشاوە. 
لــە  دەكــەم.  گەشــتێك  باڵەخانەكــەدا  بەنێــو 
پەنجەرەیەكــەوە باخچەی پەرلەمــان دەبینین كە 
پــڕ لــە درەخــت و ســەوزاییە. میواندارەكەم بۆم 
باســدەكات كە لەوێ ســێویان چاندووە و هەموو 
ســاڵان بەرهەمی ســێوە خۆماڵییــەكان دەكرێنە 
مرەبا و پەرلەمانتاران پشــكی خۆیــان وەردەگرن 
و لێی دەخۆن. هۆڵــی كۆبوونەوەكانی پەرلەمانی 
سكۆتلەندا هاوشــێوەی پەرلەمانی بەریتانیا نییە 
و زۆرتــر لــە پەرلەمانــە ئەوروپییــەكان دەچێت. 
فراكسیۆنەكان بە تێكەڵی دادەنیشن و بەشێوەی 
بازنەیی روویان لە سەرۆكایەتیی پەرلەمانە. دروست 
وەك پەرلەمانی كوردستان. لەنێو هۆڵەكەدا شوێنی 

وەرگێڕان دانراوە كە لێیــەوە وەرگێڕەكان چاویان 
لەنێــو هۆڵی كۆبوونەوەیــە و پەرلەمانتارەكانیش 
وەرگێڕەكان دەبینن. لە سكۆتلەندا جگە لە زمانی 
ئینگلیــزی دوو زمانــی دیكــەش بەفەرمی هەن و 
دەكرێ رۆژێك یەكێك لە میوانەكان ئینگلیزییەكەی 
بــاش نەبێ و بەهۆی وەرگێڕەوە تێبگەیەندرێ كە 

گەنگەشەكان لەسەر چین. 
گرنگتر لە سەربەخۆیی

ســارا بۆیاك، مــاوەی درێژ وەزیــری پلاندانان 
بــووە لــە حكومەتــی ســكۆتلەندا. ئــەو بەهۆی 
ئــەو كارانەی بــۆ ئاوەدانكردنــەوە و پەرەپێدانی 
سكۆتلەندا كردوویەتی، چەندینجار خەڵات كراوە. 
ئێستاش یەكێكە لە سەركردەكانی نێو پەرلەمان و 
پشتیوانی لە بیرۆكەی فیدراڵی دەكات. بۆیاك لە 
نووسینگەكەی خۆی لەنێو پەرلەمان بۆ )رووداو(
ی باســدەكات كــە بــە بــڕوای ئەو ســەربەخۆیی 
دەرهاویشتەی "كارەساتاوی" بۆ سكۆتلەندا دەبێ 
و پێویستە خەڵكی سكۆتلەندا فۆكەسیان لەسەر 
شــتی دیكەی "گرنگتر" بێــت: "وەك فیدراڵیزم و 
پەرەپێدانــی وڵات و گرنگیدانــی زیاتــر بە بواری 
ئابووری و كۆمەڵایەتی". ئەو پەرلەمانتارە دەڵێت 
تاوەكو ئێستا "سكۆتلەندا مومارەسەی سیستمی 
لامەركەزیی كردووە و لێــرە بەدواوە كاتی ئەوەیە 
بــەرەو فیدراڵیزم بــڕوات. چونكە ئەمــە دەتوانێ 

سكۆتلەندا بە بەهێزی بهێڵێتەوە".
گەنجان لەگەڵ سەربەخۆیین

ســكۆتلەندا ســاڵی 2014 گشتپرسییەكی بۆ 
ســەربەخۆیی كــرد. ئــەوكات بەهۆی مانــەوە لە 
یەكێتیــی ئەوروپادا ســكۆتلەندییەكان زۆرینەیان 
رەتیانكــردەوە لــە بەریتانیــا جیاببنــەوە. لــەو 
گشتپرسییەدا زۆرینەی گەنجانی سكۆتلەندا دەنگیان 
بە ســەربەخۆیی دابوو، بــەڵام چینی مامناوەند و 
خەڵكی بەتەمەن زۆرینەیان لەگەڵ مانەوەدا بوون. 
لە راپرســییەكانی ئەمدواییەشــدا دەركەوتووە كە 
زۆرینەی گەنجان لە گشتپرسییەكی نوێشدا دیسان 
دەنگ بە سەربەخۆیی دەدەنەوە. بەتایبەتیش كە 
بەریتانیا دەیەوێ لــە یەكێتیی ئەوروپا دەرچێت، 
هیــچ هۆكارێك نەماوەتــەوە، وەك ئــەو گەنجانە 

دەڵێــن، بــۆ پاراســتنی یەكێتیی ســكۆتلەندا و 
بەشەكانی دیكەی بەریتانیا. لە كافێیەكی زانكۆی 
ئێدنبــرە لەگەڵ كوڕ و كچێكی گەنج دادەنیشــم و 
باسی ئایندەی وڵاتەكەیان دەكەین. ئەوان دوودڵن، 
بەڵام نایشارنەوە كە لە هەڵسوكەوتی لەندەن رازی 
نین بەرامبەر ســكۆتلەندا و پێیانوایە "بۆ ژینگەی 
ســكۆتلەندا و ئابوورییەكەی" باشــترە سكۆتلەندا 

جیاببێتەوە.
 پشتیوانی لە سەربەخۆیی 

كوردستان
پارتــی  ســكۆتلەندا،  نیشــتمانیی  پارتــی 
ئــاڵای  بــە  ئــەوان  وڵاتــە.  لــەو  فەرمانڕەوایــە 
زەرد شــەقامەكان دادەپۆشــن و بانگەشــە بــۆ 
گشتپرسییەكی نوێ بۆ ســەربەخۆیی سكۆتلەندا 
دەكەن. تۆمی شێپەرد كە لەم هەڵبژاردنەدا لەسەر 
لیســتی ئەو پارتە بووە پەرلەمانتــاری بەریتانیا، 
نایشــارێتەوە بە هەمــوو توانایانــەوە هەوڵدەدەن 
گشتپرسی بكەن و خەڵك قایل بكەن كە دەنگ بە 
سەربەخۆیی بدەن. ئەو خۆی پێشتر سەركردەیەكی 
ناســراوی پارتــی كرێــكاران بــووە و بــڕوای بــە 
ســەربەخۆیی نەبووە، بەڵام ئێســتا پشتیوانێكی 
سەرسەختی سەربەخۆییە. نەك ئەمە، بەڵكو وەك 

ســكۆتلەندییەكان بۆیان باســكردم، پشتیوانێكی 
سەرسەختی ســەربەخۆیی كوردستانیشە و لەنێو 
پەرلەمانی ســكۆتلەندا بەبەردەوامی باسی كوردی 
كردووە و داوای كردووە پشــتیوانی لە كوردستان 
بكرێت. شــێپەرد لەوبارەیەوە بۆ )رووداو( قســە 
دەكات و دەڵێت: "ئەوەی بەسەر كورد هاتووە بڕوا 
ناكرێ چەند قورس بووە. بۆیە پێموایە ئەگەر كورد 
بڕیار بدەن ســەربەخۆبن، دەبێ رێز لەو بڕیارەیان 

بگیرێ. چونكە مافی خۆیانە".

+ وردەكاریــی زۆرتــر لەســەر ســكۆتلەندا لە 
بەرنامــەی )گەڕیــدە(ی تەلەڤیزیــۆن و رادیــۆی 
رووداودا ببینە. كاتی پەخش: چوارشەممە، كاژێر 

21:30 بەكاتی هەولێر.

سكۆتلەندا پێویستی 
بە سەربەخۆییە؟

پاش برێگزیت ئامادەكاری بۆ گشتپرسییەكی نوێ دەكرێ داوای 26 ملیار دۆلاری دەرەوە دەكات

سوننەیە و حیزبوڵڵا دایناوە

لە گوندێكی نێو شــاخەكانی سكۆتلەندا پیاوێكی پۆشتە سەگێكی سپی بە پەتێكەوە بەدەســتەوەیە. هەرچەندە قژی بە تەواوەتی سپی 
بووە، بــەڵام بەویقارەوە هەنگاو هەڵدەهێنێ و هەســتناكەیت پیرە پیاوێك بێت. هێنری مكلەیش ســەركردەیەكی دیــاری پارتی كرێكارانە. ئەو 
ماوەیەك وەزیری یەكەم )ســەرۆكوەزیران(ی حكومەتی لامەركەزیی سكۆتلەندا بووە. ئێســتا لەم گوندەوە لەڕێگەی لاپتۆپەكەی و رادیۆیەكی 
گەورەوە كە لە هۆڵی دانیشــتنی ماڵەكەی دایناوە، هەواڵەكانی وڵاتەكەی دەشۆپێنێ. لە زانكۆكانی ئەمریكا و كەنەدا و بەریتانیا مكلەیش وەك 
مامۆســتا و شارەزای زانستە سیاسی و ئابوورییەكان باسی ئایندە دەكات و لەنێو پارتەكەشیدا پرسی پێدەكرێ، بەڵام كاتێك بۆ )رووداو( باسی 

ئایندەی سكۆتلەندا دەكات، هەستناكەی ئومێدەوار بێت.
هێمن عەبدوڵڵا
رووداو - سكۆتلەندا

وو

سەرۆكوەزیرانی پێشووی 
سكۆتلەندا بۆ )رووداو(:

دۆخەكە گۆڕاوە و 
ئێستا 300 ساڵ 

لەمەوبەر نییە

وو

پەرلەمانتارێكی سكۆتلەندا:

شتی گرنگتر لە 
سەربەخۆیی 

هەیە

وو

پەرلەمانتارێكی سەربەخۆییخواز

نەك ئێمە، 
دەبێ كوردیش 

سەربەخۆ بێت

لیبیا.. بەرەیەكی نوێی ململانێی رووسـیا و توركیا

توركیا بەنیازە یەک ملیۆن ئاوارەی سووری بگوازێتەوە رۆژاڤای کوردستان

شرۆڤە و بۆچوون

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

ســەرباری نیگەرانــی و ناڕەزایەتیمــان لە 
ئــەدای حوكمڕانیی 28 ســاڵی رابردوو، بەڵام 
ئەگــەر كوردســتان لەگــەڵ دەوروبەرەكــەی 
بەراورد بكەین، لەڕووی ئازادیی تاك و ئازادیی 
بیروڕا و ئازادیی ئاینی و سیاسییەوە، هەروەها 
لەڕووی ئاســایش و ســەقامگیری، تاڕادەیەك 
لەڕوویی بژێوی و ئاستی ژیانیشەوە، لە تاران 
و لە دیمەشــق و بەغدا و ئەنقەرە باشــترین. 
بــەڵام هاووڵاتی كورد لە كوردســتان لەڕووی 
دەروونییــەوە لــە هاووڵاتیانــی ئــەو چــوار 
وڵاتــە ماندووتــر و ناڕازیتــر و نائومێدتــرە. 
خەڵكــی  كــە  نییــە  ئــەوە  هۆكارەكەشــی 
ئێمە ناشــوكر بــن و بەهیــچ رازی نەبن، یان 
بەوهۆیەوە نییە كە تاكی كورد بەردەوام ئومێد 
و خواستی باشــتری هەبێت، بەڵكوو هۆكارە 

سەرەكییەكە گەندەڵی و نادادپەروەرییە.

 مــاوەی ئــەم 28 ســاڵە بەهــۆی شــەڕی 
ناوخۆ، بەهۆی دووئیدارەیی و بەهۆی كێبڕكێی 
هەڵبژاردن و ململانێی نێوان پارتی و یەكێتی، 
هەروەها بەهۆی نەبوونی ئەزموونی بەڕێوەبردن 
و نەشــارەزایی لــە كاروبــاری دەوڵــەت، ئەم 
دوو حیزبــە كارێكیان كــردووە لە فەرهەنگی 
حوكمڕانیی هیــچ نەتەوە و میللەتێكدا وێنەی 
نییە. دەرئەنجامی ئەمەش وێنایەكی ناشرینی 
بۆ تــەواوی ئەزموونی حوكمڕانیــی كوردی و 
كارەكتەرەكانی دروستكردووە، بە ئەندازەیەك 
گشــتیی  ســایكۆلۆجیای  لــە  و  لەبەرچــاو 
كۆمەڵگادا ناشرین بوون كە بە ئاسانی ناتوانی 
باســی كار و رەفتاری كەســە باشەكانیشیان 
بكەیــت. لەكاتێكدا لەگەڵ ئەو خراپەكاریانەی 
كراون، زۆر هەنگاوی گرنگیش گیراونەتەبەر و 
ئەو جیاوازییەی لە بەراوردكاری كوردستان و 

ئەو دەوڵەتانەدا بەدی دەكرێت، ئەنجامی هەوڵ 
و تێكۆشــانی كەسە باشــەكانی ناو حیزب و 
حوكمڕانیی كوردییە. بەڵام ناعەدالەتی هەموو 
هەوڵ و هەنگاوە ئیجابییەكانی شاردووەتەوە.

 ئەوەی مایەی مەترســییە تەنیا ئەوە نییە 
كــە لێكەوتەكانــی ئــەو ناعەدالەتــی و خراپ 
بەڕێوەبردنــە هاووڵاتیانــی بێهیــوا كــردووە، 
چونكــە ئەگەر ســلبیاتەكەی تەنیا هەر ئەوە 
بووایــە، ئاســان دەتوانــرا ئومێد بــۆ خەڵك 
لــە  بــەڵام مەترســییەكە  دروســتبكرێتەوە. 
بەردەوامبوونــی ناعەدالەتیدایــە كە نەك هەر 
بووەتە هەڕەشــە لەســەر كوشــتنی ئومێدی 
خەڵكەكەی، بەڵكوو خەریكە دەبێتە هەڕەشە 
بۆ قەوارەی هەرێمی كوردستانیش. لەكاتێكدا 
كوردستان چواردەوری بە دوژمن دەورە دراوە 
و لــە هەموو رێگەیەكەوە هەوڵی بنكۆڵكردنی 
دەدەن، بــەڵام ئەگــەر كــورد هیــچ دوژمن و 
نەیارێكیشــی نەبێت، ئــەم دۆخە خۆی بەرگە 

ناگرێت و رۆژێك دێت دەڕووخێت.
بۆیە گرنگە لە شوێنێكدا خاڵێك دابنرێت و 
ئەو شێوازە لە حوكمڕانی، لە سەروەرنەبوونی 
یاسا، لە بەهەدەردانی توانا و وزەی كۆمەڵگا، 
لە بەهەدەردانی ســامانی ســەر زەوی و ژێر 
زەوی، لەو جیاكارییە جەرگبڕەی كۆمەڵگای 
كوردیــی بــۆ جیــاوازی گــەورەی چینایەتی 
دابەشكردووە، كۆتایی پێ بهێنرێت و پلان و 
نەخشــەیەك دابنرێت كە كوردستان بخاتەوە 
ســەر رێگایەك دڵنیایی مانەوەی دەستەبەر 
بــكات. ئەگەر ئــەوە نــەكات، بەدڵنیاییەوە 

بەرگەی مانەوە ناگرێت. 
ئــەو  دوای  دارایــی،  قەیرانــی  دوای 

رووداوانەی بەســەرمانهاتن، چاوەڕوان دەكرا 
عیبــرەت لەو كێشــە و قەیرانانە وەرگیرابێت 
و ئەم چینە دەســەڵاتدارەی نــاو حیزبەكان 
و جومگەكانــی حوكمڕانــی هەســتیان بــە 
مەترســییەكان كردبێــت. پــان و بەرنامەی 
نزیك و دوورمەودایان هەبێت بۆ كۆتاییهێنان 
بــەو دۆخەی كە لێكەوتەكانی گەیشــتووەتە 
ئاســتێكی مەترســیدار. بــەڵام هیــواكان بۆ 
ئەمــەش لاوازن. ئــەوەی كەمێــك ئومێــدی 
لەســەر بینا دەكرا، ئەو پرۆژەی چاكسازییە 
بــوو كــە لــە بانگەشــەی هەڵبــژاردن و لە 
گفتوگۆكانــی پێكهێنانــی حكومەتەوە وەك 
پرســێكی چارەنووسســاز باس دەكرا. بەڵام 
ئەوەی ئێســتا حكومــەت ئامــادەی كردووە 
و ناردوویەتــی بــۆ پەرلەمان، نــەك هیوا بۆ 
چاكســازی راســتەقینە ناهێڵێتــەوە، نــەك 
شــەرعیەت بە بەردەوامبوونی نادادپەروەری 
لــەم  نادادپەروەرییەكــە  بەڵكــوو  دەدات، 
نەوەكانــی  بــۆ  دەگوازێتــەوە  نەوەیــەوە 

داهاتوویش.
كورد قســەیەكی هەیە دەڵێت )دۆم بێ و 
كڵاش بۆ خۆی بچنێت(. ئەم پرۆژەیەش بەو 
جۆرە ئامادە كــراوە، ئیمتیازێكی زۆریان بۆ 
دەسەڵاتدارەكان و پلەباڵا و پەرلەمانتارەكان 
داناوە كە زۆرینەیان بە نزیكەی شەش ملیۆن 
دینار خانەنشــین دەبن. لەكاتێكدا فەرمانبەر 
و كرێــكار و پۆلیس و كارمەندانی دامودەزگا 
خزمەتگوزارییەكان بەشێكیان بە 200 هەزار 
خانەنشین دەبن. گرفتەكە لێرەدایە كە ئەگەر 
پێشــتر ئەم نادادپەروەرییەی بەدەر لە یاسا 
و رێــكاری دادپەروەرانــە، بــە بڕیاری حیزب 

یان بۆ بانگەشــەی هەڵبژاردن و لە رق و بۆ 
ململانێی یەكتر كراون، لەمەودوا شەرعیەتی 
یاســاییان پێدەدرێــت و دەشــبێتە هۆكاری 

گواستنەوەی بۆ نەوەكانی داهاتوو. 
بیهێننە پێشــچاوی خۆتــان كارمەندێكی 
كەرتــی  وەك  خزمەتگــوزاری  دەزگایەكــی 
تەندروســتی بــە 25 ســاڵی خزمەتــەوە كە 
خانەنشــین دەبێــت و ســبەی كــە دەمرێت 
منداڵەكانــی دەبــن بەمیراتگــری 500 هەزار 
دینــار، بەڵام منداڵی پەرلەمانتارێك بە چوار 
ساڵ نوێنەرایەتییەوە دەبن بە میراتگری پێنج 
بۆ شــەش ملیۆن دینار. باشــە ئەگەر بەهەر 
پاســاو و بیانوویەك ئێســتا ئەمە بۆ خۆتان 
بــە رەوا دەبینــن، بــە چ ویژدانێــك رەوایی 
بەوە دەدەن كە ســبەی ئەم ناهەقییە لە نێو 
منداڵانی نەوەكانی داهاتووشدا بەردەوام بێت. 
تەنانەت ئەم جیاكارییەیان لەنێو ئەوانەشــدا 
كــردووە كە رۆحــی خۆیان پێبەخشــیون و 
لەپێنــاوی حیزبەكان یــان لەپێناوی بەرگری 
لەم نیشتمانە شەهید بوون. لەكوێی دونیادا 
هەیە دوو كەس پێكــەوە لەپێناوی مانەوەی 
دەســەڵاتێكدا لەیەك ســەنگەردا شەهیدبن، 
بەڵام دەســەڵاتەكە بۆ منــداڵ و نەوەی ئەم 
دوو شەهیدە جیاكاری بكات، یەكێكیان بكاتە 
خاوەنی مووچەیەكــی چەند ملیۆنی و ئەوی 

دیكەیان چەند سەت هەزارێك.
لــەم  پــڕن  شــەهیدان  لیســتی  ئێســتا 
و  بــووە  شــەهید  كەســێك  جیاوازییانــە، 
بەجێمــاوە،  لەپــاش  منداڵــی  كۆمەڵێــك 
مووچەیەكــی 500 هەزارییــان بۆ بڕاوەتەوە، 
كەســێكی تریش شەهید بووە و یەك منداڵی 

هەیــە و مووچەیەكــی چەند ملیــۆن دیناری 
دەدرێنێ. ئەمان جیاوازییان لەنێو ئەوانەشدا 
كردووە كە خۆیان بۆ بەكوشتداون. لەكاتێكدا 
پێویست بوو ئەگەر جیاكاری دەكرێت، لەسەر 
بنەمای منداڵ و نەوەكانیان بێت، بۆ نموونە 
بــۆ هەر كەســێك كە شــەهید دەبێت بڕێك 
پــارەی دیاریكراوی یەكســان دیــاری بكرێت 
وەك مووچەی شەهیدانە و پاشان بۆ خێزان 
و هــەر منداڵێك بڕێكی تر پارە بچێتە ســەر 
مووچــە دیاریكراوەكە. بەڵام ئێســتا وانییە، 
پێوەرەكە تێڕوانینی حیزبە بۆ شــەهیدەكە و 
پێگە و دەســەڵاتی كەســوكارەكەی و بوونی 
ئاشــنایەتییان لەگەڵ چینە دەسەڵاتدارەكە. 
لەپشــتی  حوكمڕانــی  فەلســەفەیەكی  چ 
ئەوەوەیە كە شەهیدێك حەوت منداڵی لەدوا 
جێمابێــت و ســەرگەردان بووبــن، حكومەت 
پێنج بۆ شەشســەت هەزاریان بــۆ ببڕێتەوە 
و كەســێكی تر یەك منداڵی هەبێت شــەش 
قاتی ئەوە ئیمتیــاز و مووچەی بدرێتێ. خۆ 
شــەهیدەكە مووچەكــە لەگەڵ خــۆی ناباتە 
گــۆڕەوە، مووچە بۆ خێزان و منداڵەكانیانە. 
جا مەترسییەكە ئەوەیە لە زۆربەی بوارەكاندا 
ئــەم جیاوازیكردنە بەهــۆی بیركردنەوەیەكی 
نادروســتی حیزبیانــە و هەژموونی بەســەر 
فەلســەفەی حوكمڕانیی كوردییــەوە هەیە و 
ئەگەر پێشــتر لە دەرەوەی رێكاری یاســایی 

كرابن، ئێستا بە یاسا رێكدەخرێن.
 پێویســتە خەڵــك رێگــە نــەدات ئــەم 
نادادپەروەرییە بــەردەوام بێت، یان لانیكەم 
رێگە نەدات ئەمــە بگوازرێتەوە بۆ نەوەكانی 

داهاتوو.

ئەنجوومەنــی  دیســێمبەر،  18ی  رۆژی 
نوێنەرانی ئەمریکا دوو مادەی لێپێچینەوەی 
دژی دۆناڵد ترەمپ پەســەند کرد. ئەوانیش 
مادەکانی پێشێلکردنی دەسەڵات و هەروەها 
بەربەست خســتنە بەر کۆنگرێس. دەنگدان 
لەســەر لێپێچینــەوە لە دۆناڵــد ترەمپ لە 
ئەنجوومەنی نوێنەران مانای لەسەرکارلادانی 
ســەرۆکی ئەمریکا نییە، بەڵکو کەیســەکە 
دەباتــە ئەنجوومەنــی پیــران و پرۆســەی 
دەنــگ  دواتــر  دەســتپێدەکات.  دادگایــی 
دەدرێت لەســەر ئەوەی سەرۆک تاوانبارە و 

دەبێ لەسەر کار لابدرێت، یاخود بێتاوانە و 
لەسەر کارەکەی دەمێنێتەوە.

مەترســی لێپێچینەوە لــە دۆناڵد ترەمپ 
لــە رۆژی 6ی نۆڤێمبــەری ســاڵی 2018 
دروســتبوو، کاتێک دیموکراتەکانی ئەمریکا 
توانییــان لــەو رۆژە و لــە هەڵبژاردنەکانی 
کۆنگرێسدا، زۆرینەی ئەنجوومەنی نوێنەران 
بەدەســتبهێنن. هەمــان رۆژ ژمارەیــەک لە 
ئەندامــە نوێیەکانــی کۆنگرێــس لــە پارتی 
دیموکراتــەکان هەڕەشــەی دەســتپێکردنی 
پرۆســەی لێپێچینەوەیــان لــە دژی دۆناڵد 

ترەمپ راگەیاند.
لێپێچینەوە لە سەرۆکی ئەمریکا کارێکی 
ئاسان نییە. هەرچەندە دەستووری ئەمریکا 
چوارچێوەی گشــتی ئەو پرۆســە ئاڵۆزەی 
دەســتپێکردنی  بــەڵام  کــردووە.  دیــاری 
پرۆســەکە کارێکــی یەکجــار زەحمەتە. لە 
مادەی یەکــی لێپێچینەوەدا هاتووە "ئەگەر 
بەرپرســێکی فیدراڵی تاوانێکــی ئەنجامدا، 
یاخود بەشــێوەیەکی ناڕێک هەڵســوکەوتی 
کــرد، ئەوا ئەنجوومەنی نوێنــەران دەتوانێ 
لێپێچینــەوە لــەو بەرپرســە بــکات. ئەگەر 
تاوانەکە بەســەر بەرپرســەکەدا لە دادگای 
ئــەوا  ســەپێنرا،  پیرانــدا  ئەنجوومەنــی 
بەرپرســەکە لە کارەکەی دووردەخرێتەوە". 
ئەو تاوانانەی کە دەســتوور دەستنیشــانی 
کــردوون، بریتین لە: خیانــەت، وەرگرتنی 
بەرتیــل، تاوانە باڵاکان و کەتن. هەرچەندە 
دیــاری نەکردووە کە ئایــا "تاوانە باڵاکان و 

کەتن" چین. 
ترەمــپ  دۆناڵــد  دژی  تۆمەتــەکان 
پێشــێلکردنی  یەکەمیــان  تۆمەتــن؛  دوو 
دەســەڵات، ئەوی دیکە بەربەســت خستنە 
بەر کۆنگرێس. لە مەســەلەی پێشێلکردنی 
دەســەڵاتدا، ئەنجوومەنــی نوێنەران ترەمپ 

تۆمەتبار دەکات بە بەکارهێنانی دەسەڵاتی 
ســەرۆکایەتی وڵات بــۆ مەرامی سیاســی و 
دەســتوەردان لە پرۆســەی هەڵبژاردنەکان، 
ئەوەش کاتێک لە پەیوەندییەکی تەلەفۆنیدا 
دۆناڵــد ترەمــپ داوا لە ســەرۆکی ئۆکراینا 
دەکات لێکۆڵینــەوە لــە کــوڕی جــۆ بایدن 
بــکات. هەروەها هەڕەشــەی ئــەوە دەکات 
کــە ئەگەر ئەو کارە نەکات، ئەوا هاوکارییە 
دارایی و سەربازییەکانی ئەمریکا بۆ ئۆکراینا 
رادەگرێت. ئامانجــی ترەمپ لەو داواکارییە 
ئــەوە بــووە کــە لــەو رێگەیــەوە گرفت بۆ 
کامپەینــی هەڵبژاردنــی ســەرۆکایەتی جۆ 
بایدنی جێگری سەرۆکی پێشوو و بەربژێری 
دروســتبکات.  دیموکراتــەکان  ئێســتای 
ئــەوەش بەبــڕوای ئەندامانــی دیموکراتــی 
پێشــێلکردنێکی  نوێنــەران،  ئەنجوومەنــی 
ئاشکرای دەسەڵاتە. تاوانی دووەم ئەو کاتە 
دێت کــە کۆنگرێــس دەیــەوێ لێکۆڵینەوە 
ترەمــپ  تەلەفۆنییــەی  پەیوەندییــە  لــەو 
بــکات، بەڵام ترەمپ هەوڵــی رێگریکردن و 
دروســتکردنی بەربەســت دەدات بۆ ئەوەی 

کۆنگرێس نەتوانن ئەو کارە بکەن.
ئێســتا کە قۆناغی یەکەمــی لێپێچینەوە 
کۆتایی هاتووە، قۆناغی دووەمی پرۆســەکە 

بریتییە لە ناردنی کەیسەکە لەلایەن نانسی 
پیلۆسی، سەرۆکی ئەنجوومەنی نوێنەرانەوە 
بــۆ ئەنجوومەنی پیــران. ئەنجوومنی پیران 
کــە زۆرینــەی کۆمارییە، هەر لە ئێســتاوە 
رایانگەیانــدووە کــە ئامــادەن کار لەســەر 
کەیســەکە بکــەن، بــەڵام دادوەری بێلایەن 
نابــن. لینــدزی گراهام ســەرۆکی کۆمیتەی 
یاســادانان لە ئەنجوومەنی پیــران دەڵێت: 
"هەمــوو کارێــک دەکــەم بــۆ ئــەوەی ئەم 
کەیســە لــە ئەنجوومەنی پیــران پەکبخەم. 
مــن هەوڵنــادەم و ئەوە پیشــان نادەم کە 
دادوەرێکــی بێلایــەن دەبــم، چونکــە ئەمە 
هەمــووی شــتێکی پڕوپووچــی حیزبییە". 
لە وەڵامی ئەو قســانەدا، ئێســتا پیلۆســی 
رایگەیانــدووە کــە کەیســەکە نانێرێــت و 
دوایدەخــات تا ئــەو کاتــەی کۆمارییەکانی 
ئەنجوومەنی پیران دڵنیای دەکەنەوە لەوەی 
پرۆســەیەکی  دادگاییکردنەکــە  پرۆســەی 

خاوێن و بێلایەن دەبێت.
ئەگــەر لە ئەنجوومەنی پیران کەیســەکە 
ســەپێنرا و بەڵگە و شــاهێدەکان توانییان 
ئەندامانــی ئەنجوومەنی پیــران رازی بکەن 
بــەوەی ســەرۆکی ئەمریکا تاوانبــارە، ئەوا 
پرۆسەی دەنگدان بۆ لەسەرکارلادانی ترەمپ 

بەڕێوەدەچێت. لەســەرکارلادانی ســەرۆکی 
ئەمریــکا لە ئەنجوومەنی پیران، پێویســتی 
بــە دەنگــی دوو لەســەر ســێی ئەندامــان 
هەیــە. ژمــارەی ئەندامانــی ئەنجوومەنــی 
و  ئەندامــە   47 دیموکراتــەکان  پیرانــی 
کۆمارییەکانیــش 53 ئەندام. دیموکراتەکان 
بۆ ئەوەی بتوانن ترەمپ لەسەر کارلابدەن، 
پێویســتیان بە دەنگی 20 ئەندامی کۆماری 
دەبێــت. کارێکی یەکجار قورسیشــە بتوانن 
20 ئەندامــی کۆمــاری رازی بکــەن بەوەی 
دەنــگ بە بەڵــێ بدەن بۆ لەســەرکارلادانی 
ســەرۆکەکەیان. بۆیە هەموو پێشبینییەکان 
بــۆ ئــەوە دەچن کــە ترەمپ لــە کارەکەی 
دەمێنێتــەوە و ئەندامانی کۆماری دەنگ بۆ 

بێتاوانبوونی دەدەن.
پرۆســەی لێپێچینــەوەی دۆناڵد ترەمپ 
گرنگییەکــی یەکجار گەورەی هەیە. ئێســتا 
ترەمپ ســێیەم سەرۆکە لەنێو 45 سەرۆکی 
لێپێچینــەوە  رووبــەڕووی  کــە  ئەمریــکادا 
بووبێتــەوە. پێش ترەمپ لە ســاڵی 1868 
ئەنــدرۆ جاکســن و بیــل کلینتن لە ســاڵی 
1998 دوو ســەرۆکی دیکــەن لــە مێــژووی 
پرۆســەی  رووبــەڕووی  کــە  ئەمریــکادا 

لێپێچینەوە بوونەتەوە.

گواستنەوەی نادادپەروەری 
بۆ نەوەكانی داهاتوو

چارەنووسی ترەمپ دوای 
لێپێچینەوە 

عارف قوربانی
 arifqurbany@yahoo.com

 ئه‌و عێراقه‌ی به‌ریتانییه‌كان له‌ ساڵی 1921 
دروستیان كرد، ئه‌مریكییه‌كان له‌ ساڵی 2003 
دا به‌ هه‌مان تێگه‌یشــتنه‌وه،‌ به‌ڵام له‌ژێر ناوی 
دیموكراسی و به‌ڕێوه‌بردنی فره‌یی و رێگریكردن 
له‌ دووباره‌ سه‌رهه‌ڵدانه‌وه‌ی به‌عس، دروستیان 
كــرده‌وه‌. خاڵی هاوبه‌ش له‌نێــوان به‌ریتانی و 
ئه‌مریكییه‌كانــدا، بریتیــه‌ له‌ تێگه‌یشــتنێكی 
دیمۆگرافی و نه‌ته‌وه‌یی و مه‌زهه‌بی بۆ عێراق و 
دانیشتووانه‌كه‌ی. خاڵی جیاوازیش له‌نێوانیاندا، 
بریتییه‌ له‌و چه‌مكه‌ی كه‌ پێیده‌ڵێن: "سیاسه‌تی 

شــوناس- Identity Politics". بــه‌ڵام چۆن؟ 
عێراقی 1921 به‌ سه‌رپه‌رشتی به‌ریتانییه‌كان 
و بــه‌ فه‌رمانڕه‌وایی مه‌لیك فه‌یســه‌ڵی یه‌كه‌م 
بنه‌مــای شــه‌راكه‌تی  له‌ســه‌ر  1921-1933؛ 
شیعه‌ و سوننه‌ دامه‌زرا به‌ به‌شداركردنی كورد 
وه‌ك لایه‌نێــك بــۆ راســتكردنه‌وه‌ی باڵانســی 
مه‌زهه‌بــی و نه‌ته‌وه‌یــی؛ به‌وپێیه‌ی كه‌ مه‌لیك 
فه‌یســه‌ڵ شــافیعی بوو، له‌به‌رامبه‌ر سوننه‌ی 
حه‌نه‌فی و شیعه‌شــدا، لایه‌نه‌ مه‌زهه‌بییه‌كه‌ی 
كــورد بــۆ مه‌لیــك فه‌یســه‌ڵ گرنــگ بــوو. 

جیاوازییه‌كه‌ش له‌وه‌دا بوو كه‌ ئه‌وكات هێشــتا 
شــتێك به‌ناوی سیاســه‌تی شــوناس، یان به‌ 
ســه‌ریهه‌ڵنه‌دابوو،  شــوناس  سیاســیكردنی 
ته‌نانه‌ت ناسیۆنالیزمیش هێشتا له‌ تێگه‌یشتن 
و په‌یڕه‌وكردنه‌ سه‌ره‌تاییه‌كانی خۆیدا بوو له‌ناو 
گه‌لانی ناوچه‌كه‌دا. شیعه سه‌ركه‌وتوو نه‌بووبوون 
له‌ به‌ سیاســیكردنی ناسنامه‌ی شیعه‌دا و هیچ 
هه‌وڵێكیش بۆ ئه‌و به‌سیاسیكردنه‌ سه‌رینه‌گرت 
تا شۆڕشــی ئیســامیی ئێــران لــە 1979 و 
داگیركردنــی كوێــت لــە 1991 و تیرۆركردنی 
رابه‌ری باڵای شــیعه‌ محه‌ممه‌د ســادق ســه‌در 

1999 له‌لایه‌ن به‌عسه‌وه‌. 
 سیاســه‌تی شــوناس له‌نــاو شــیعه‌دا لــه‌ 
پێگــه‌ی خــۆی  و  كــرد  تاراوگــه‌ گه‌شــه‌ی 
دامه‌زراند، سیاسه‌ته‌كانی سه‌دامیش له‌ناوه‌وه‌ 
رێگه‌خۆشــكه‌ربوون بۆ ئــه‌وه‌ی عێراقی دوای 
و  هه‌ڵوه‌شــاندنه‌وه‌  وڵاتــی  ببێتــه‌   ،2003
لێكدووركه‌وتنه‌وه‌ی شــوناس و ســه‌رهه‌ڵدانی 

سیاسه‌تی شوناس. 
 ئه‌مریكییــه‌كان دوای رووخاندنــی به‌عس، 
سیاســه‌ت و مامه‌ڵــه‌ی خۆیان له‌گــه‌ڵ عێراق 
و پێكهاته‌كانیدا، له‌ســه‌ر هه‌مان تێگه‌یشتن و 
بنه‌ما داڕشــت. عێراقی 2003 له‌سه‌ر بنه‌مای 
شه‌راكه‌تی شیعه‌ و كورد به‌ به‌شداریی سوننه‌ 
و پێكهاته‌كانــی دیكــه‌ بنیاتنرایــه‌وه‌. هێــزه‌ 
سیاســییه‌كان، له‌نــاو هه‌مــوو پێكهاته‌كاندا، 

ســوودمه‌ندی یه‌كه‌م بوون له‌ بارودۆخی تازه‌ی 
عێراق و تێگه‌یشتنی ئه‌مریكا و هاوپه‌یمانه‌كانی 

بۆ ئه‌م بارودۆخه‌. 
هێزه‌ ئیسلامییه‌ شیعیه‌كان، ئه‌و دابه‌شبوون 
و به‌شبه‌شێنه‌ مه‌زهه‌بی و نه‌ته‌وه‌ییه‌یان به‌باشی 
قۆسته‌وه‌ و كێكی ده‌سه‌ڵات و سامانی عێراقیان 
له‌نێــوان خۆیانــدا دابه‌ش كــرد و موباره‌كه‌ی 

ئێرانیشیان به‌ده‌ستهێنا. 
ئه‌مــڕۆ، ئــه‌وه‌ نزیــك ده‌بێتــه‌وه‌ له‌ ســێ 
مانــگ كــه‌ خۆپیشــاندان و ناڕه‌زایه‌تییه‌كان 
بــه‌ دژی ده‌ســه‌ڵاتدارانی عێــراق و نوخبــه‌ی 
ده‌سه‌ڵاتداری شیعه،‌ به‌غدا و هه‌موو شاره‌كانی 
گرتووەته‌وه‌، خه‌ڵكی ناڕازیی زۆرینه‌ شــیعه‌، 
به‌هه‌موو شــێوه‌یه‌ك ئه‌م ده‌ســه‌ڵاته‌ی ئێستا 
ره‌تده‌كه‌نــه‌وه‌ و ته‌نهــا وه‌ك كۆمه‌ڵێك چه‌ته‌ 
ده‌یانبینن كه‌ دین و مه‌زهه‌بیان بۆ دزیكردن و 

چه‌وساندنه‌وه‌ی خه‌ڵك به‌كارهێناوه‌. 
دەســەڵاتی شــیعە لە عێراقی دوای 2003 
لەســەر دوو بنەمــا خۆی دامەزرانــد؛ یەکەم/ 
ئایدیۆلۆژیای شیعەگەری و دووەم/ شەرعییەتی 
مێژوویی و دیمۆگرافی؛ بەوپێەی شــیعە وەک 
زۆرینەی دانیشتووان بێبەشکراون لە بەشداریی 
سیاســی و دەســەڵات؛ هەردوو بنەماکەش بە 
زەقی لە گوتاری سیاسی و حوکمڕانی نوخبەی 
شیعەی عێراقدا بە درێژایی 16 ساڵی رابردوو 
رەنگــی داوەتــەوە و کاریگەری لەســەر کۆی 

پرۆسەی سیاسی هەبووە. 
دوای 16 ســاڵ لــە حوکمڕانی؛ شــیعەکان 
بەهەمــوو هێــز و رەوتەکانیانــەوە، بە هەموو 
دەموچــاو و کاراکتــەرە سیاســییەکانیانەوە؛ 
لە حوکمڕانیدا شکســتیان هێنا و نەیانتوانی 
عێــراق لــە قۆناغــی بۆشــایی دەوڵــەت و 
بگوازنــەوە  شکســتخواردووەوە  دەوڵەتــی 
بۆ قۆناغــی دامەزراندنــی دەوڵــەت. لەڕووی 
نەیتوانــی  شــیعەگەری  ئایدیۆلۆژیاشــەوە؛ 
تێکــەڵ بــە نیشــتمانپەروەریی عێراقی بێت؛ 
خۆپیشاندانەکانی ئەمجارە ئەوەمان پێدەڵێن 
کــە نیشــتمانپەروەریی عێراقــی و ئینتیمای 
نیشــتمانی بۆ عێراق دابڕاوە لە ئایدیۆلۆژیای 
شــیعەگەری و خەڵکــی شــیعە بــە ئەزموون 
گەیشــتوونەتە ئەو باوەڕەی کە شــیعەگەری 
هیچــی بۆ نەکــردوون؛ بۆیــە ئومێدێکیان بە 
نیشــتمانپەروەری مــاوە. ئەمە لە دروشــم و 
گوتاری خۆپیشــاندەرەکاندا بە ئاشکرا بەدی 

دەکرێت!
پێكهاتــه‌  و  تێگه‌یشــتن  بــه‌م  عێــراق 
سیاسییه‌ی ئێســتایه‌وه‌ ناتوانێ سەقامگیری 
بەخۆیەوە ببینێ؛ ژمارەی دانیشتووانه‌كه‌ی لە 
زیادبووندایە، سیســتەمی سیاسی و ئیداریی 
دەوڵەته‌كه‌ ناكارایه ‌و به‌ ده‌ست گه‌نده‌ڵییه‌وه‌ 

ده‌ناڵێنێ.
 گەنجــەکان کــە نیــوەی زیاتــری ژماره‌ی 

دانیشتووانەكه‌ی پێکدەهێنن، نائومێدن و هیچ 
هیوایەکیان بە داهاتوو نییە، متمانەشــیان بە 
سیســتەم و نوخبەی سیاســی لەدەستداوە. 
هاووڵاتیــان پێویســتیان بــە دەرفەتــی کار، 
خوێندنــی بــاش و چاودێریــی تەندروســتی 
و ئاســایش هەیــە، عێراقی ئێســتا ناتوانێت 
هیچیەک لەمانەیان بۆ دابین بکات! خواســتی 
گه‌نجه‌كان و خۆپیشانده‌رانیش ئێستا هه‌ر به‌ 
ته‌نیا خزمه‌تگوزاری نییه‌، به‌ڵكو خواسته‌كان 
سیاســین، خه‌ڵك ئیتر هیچ چاوه‌ڕوانییه‌كیان 
له‌ ده‌ســه‌ڵات و دابه‌شــكردنی مه‌زهه‌بی نییه‌. 
ئه‌وه‌ی ئه‌مڕۆ شــه‌قامی نــاڕازی عێراقی داوای 
ده‌كات، شــتێكه‌ ده‌كه‌وێته‌ ئه‌ودیو سیاسه‌تی 
شوناســه‌وه‌، سیاســه‌تی كۆمه‌ڵێــك پــرس 
و كێشــه‌یه‌ كــه‌ عێراقییه‌كان شــانزه ســاڵه‌ 
به‌ده‌ســتییه‌وه‌ ده‌ناڵێنن. ره‌وتــی ناڕه‌زایه‌تی 
و  دروشــم  جه‌مــاوه‌ر،  خواســته‌كانی  و 
گوتاره‌كان، پێداگیریی خه‌ڵك له‌ســه‌ر لابردن 
و دادگاییكردنی ده‌سه‌ڵاتدارانی شیعه‌، ئه‌وانه‌ی 
به‌ناوی شــیعه‌وه‌ شانزه‌ ساڵه‌ ســوودمه‌ندن، 
نــان و  پێمانده‌ڵــێ كــه‌ خواســتی ژیــان، 
شــكۆمه‌ندی، خزمه‌تگوزاری و قووتی رۆژانه‌، 
رێزگرتــن له‌ ســه‌روه‌ریی مــرۆڤ، هیچ دین و 
مه‌زهه‌بێكــی نییه‌. ژیان و ماف و ئازادییه‌كان 
ســه‌ر به‌ هیچ ئاین و ئایدیۆلۆژیا و مه‌زهه‌بێك 

نین و مافی هه‌موو كه‌سێكن. 

نیشتمانپەروەریی 
عێراقی و ئایدیۆلۆژیای 

شیعەگەری

رابەر تەڵعەت
 jawharraber@gmail.com 

رێباز عەلی

rebaz.ali@rudaw.net 

هەر سەرۆك و هەر تەشریفاتی

پارتی لە بەرامبەر 
واز لە ئیسرائیل بهێننیەكێتییەكی نوێدایە؟

ئــەم رۆژانــە هــەر ترەمــپ نییــە کە 
بــە تویتێــک دنیای پــێ دەهەژێت. هیچ 
نەبێ لە رۆژهەڵاتی نێوەڕاســت، یەکێکی 
دیکــەی غەیــری ئــەو توانیویەتــی ئەو 
کارە بــکات. عەبدوڵڵا بــن زایدی کوڕی 
شــێخ زاید و وەزیــری دەرەوەی ئیمارات 
دنیای عەرەبی و ئیســامیی بە تویتێک 
هەژاندووە. ئەوەی سەرکردەکانی دیکەی 
عــەرەب لەپشــت دەرگا داخــراوەکان و 
لەژێر لێوەوە دەیڵێن، ئەو لەسەر تویتەر 
دۆســتایەتی  چیدیکــە  دەکات:  باســی 
لەگەڵ ئیســرائیل بۆ عــەرەب بڤە نییە. 
بانگی محەممەدیش بەئاشــکرا خۆشــە! 
سەرۆکوەزیرانی ئیسرائیل و کوڕەکەشی 
شــێخ  وەڵامــی  تویتــەرەوە  لــە  هــەر 
عەبدوڵڵایــان دایــەوە و پێیانوابوو ئەمە 
گۆڕانکارییەکــی مێژووییــە، بــەڵام چی 
لەپشــت ئەو “گۆڕانکارییە مێژووییە”وە 
دەگــوزەرێ و کوردســتان دەبــێ چــۆن 

بیبینێ؟
لــە  ئیســرائیل  مێــژووی عــەرەب و 
ئــەم  دەســتپێکی  و  بیســت  ســەدەی 
سەدەیەشــدا مێژووی رق و جەنگ بووە. 
بۆیەش هەوڵە ئاشکراکانی ئاشتبوونەوە 
ئەنجامەکەیــان ئــەوە بــووە کە بەســەر 
ئەنوەر سادات هات و بەدواشیدا دەزانین 
مــرد.  بارودۆخێکــدا  چ  لــە  عەرەفــات 
دروست وەکچۆن لە حەفتاکان ئەمریکای 
هاوپەیمانــی شۆڕشــی کوردســتان نــە 
هێشتی لەگەڵ بەغدا رێککەوتنێکی باش 
بکرێ و نە هەتا ســەر پشتیوانیشــی لە 
شۆڕش کرد، ئاواش عەرەب و ئیسلامیی 
ئەنتــی ئیســرائیل تاوەکو ئێســتاش نە 
هێشتوویانە فەڵەستینی لەگەڵ ئیسرائیل 
پێکبێن و نە بەڕاســتیش پشــتیوانییان 

لێکردوون.
خەریکــە دەبێتــە ســەدەیەکی تەواو 
رۆژهەڵاتــی نێوەڕاســت بــە ئاگــری ئەو 
رقەوە دەســووتێ و زۆربەی جەنگەکانی 
ناوچەکــەش رەگێکیان هــەر چووەتەوە 
ســەر ئــەو کێشــەیەی نێــوان جیهانــی 
ئیســامی و ئیســرائیل. رقێکــی هێندە 
بەهێزە کە رەنگە بە جوانترین شــێوە لە 
فیلمی )الســفارە فی العمارە(ی میسریدا 
تەعبیــری لێکرابێ، کە عادل ئیمام رۆڵی 
ســەرەکیی تێــدا دەبینــێ. رقێکە رژێمە 
دیکتاتــۆری و توندئــاژۆکان قازانجیــان 
لێ بینیوە و هەمیشــە خەڵکی موسڵمان 

زیانی لێ بینیوە. 
ئــەو شۆڕشــی ئیســامییەی کۆماری 

ئیسلامیی ئێران چوار دەیەیە بانگەشەی 
هەناردەکردنی بۆ ئەودیوی سنوورەکانی 
هەناردەشــی  بینیومانــە  و  دەکات  بــۆ 
کــردووە. ئــەو تیــرۆر و وێرانکارییــەی 
لــە  داعــش  بەدواشــیدا  و  ئەلقاعیــدە 
ناوچەکــەدا دەســتیانپێکرد، هەموویــان 
بــۆ  ئیســرائیلیان  دژایەتیــی  و  رق 
پەرەسەندن و پەلهاویشتن بەکارهێناوە. 
ئەنجامەکەشی ئێستا لە عێراق و لوبنان 
و سووریا و یەمەن و لیبیا و تەنانەت لە 
نێوەوەی ئێرانیــش دەبینین. ئەنجامەکە 
برسیتربوون و دواکەوتن و گەڕانەوەیە بۆ 
ســەدەکانی نێوەڕاســت و لەو نێوانەشدا 
ئیســرائیل لــەڕووی زانســت و ئابووری 
و تەنانــەت سەربازیشــەوە رۆژ بــە رۆژ 

دەچێتە پێشەوە.
پێموایە شــێخ عەبدوڵڵا و گەورەکانی 
و هاوبیرەکانــی لەنێو وڵاتانــی کەنداودا 
باشــدەکەن کە بەو ئاراستەیەدا دەڕۆن. 
بــا لــە ترســی ئێرانیــش بێــت، بــەڵام 
راســتییەکە ئەوەیە کە دنیای ئیســامی 
لە ماوەی رابردوودا ســەلماندی بەو رقە 
شــەڕی ئیســرائیلی پێناکرێت. شــەڕی 
ئیســرائیل بــەوە دەکرێ کــە هاووڵاتیی 
موســڵمانەکان  و  عەرەبــی  دەوڵەتــە 
هەســتبکەن خۆشــتر لە ئیســرائیلییەک 
دەژین، هەستبکەن دەرفەتی پێشکەوتنی 
کۆمەڵایەتیــی  و  ئابــووری  و  زانســتی 
زۆرتریــان لەپێشــە و لەبنەڕەتــدا هــەر 
پێویســتیان بــەوە نییە دژی ئیســرائیل 
لەژێرپێــی  بــەڕە  هــەم  ئەمــەش  بــن. 
دەوڵەتــە  و  ئیســامییەکان  توندئــاژۆ 
ئیســامییەکان )نــەک موســڵمانەکان( 
دەردەهێنــێ و هەمیــش دەرفەت دەداتە 
فەڵەســتینییەکان کــە چیدیکــە نەبنــە 
قوربانیــی ئەو گەمانەی بەناوی ئەوانەوە 
دەکرێن، بــەڵام بــۆ بەرژەوەندیی ئەوان 

نین.
هیــوادارم خوێنــەری کورد پاســاوی 
ئــەوە بــۆ دژایەتیــی ئــەو دەوڵەتانە بۆ 
ئیســرائیل بەوە نەهێننــەوە کە خەڵکی 
دەکــوژن،  فەڵەســتینی  بێگوناهــی 
چونکە ئەوە راســت نییــە و هەمان ئەو 
دەوڵەتــە “موســڵمانپارێزانە” کۆڵبەری 
موســڵمانی کــورد گوللەبــاران دەکــەن 
و زیندانیــی کــورد لەســێدارە دەدەن و 
پلانی گۆڕینی دیمۆگرافیای شار و ناوچە 
موسڵماننشینەکانی کوردستان جێبەجێ 
دەکــەن. تۆبڵێــی کورد لە فەڵەســتینی 

ناموسڵمانتر بن؟!

بەدرێژایی چەندین ســاڵی رابردوو، یەكێك 
لە گەورەترین ئاستەنگەكانی بەردەم بەستنی 
كۆنگــرەی چوارەمی یەكێتــی، ناكۆكیی نێوان 
ماڵباتی تاڵەبانی بوو لەگەڵ شەخسی بەرهەم 

ســاڵح و پشتیوانیی كۆســرەت رەسوڵ بوو لە 
بەرهەم ساڵح. عاقیبەت و دوای ئەوە، بەرهەم 
ساڵح لە 2018 وازی لە حیزبەكەی خۆی هێنا 
و گەڕایــەوە نــاو یەكێتــی و بــەوەش یەكێتی 

كردیــان بە تاكە كاندیدی خۆیان بۆ پۆســتی 
سەرۆككۆمار و بە هەموولایەك كاریان بۆ كرد. 
سەریانخست بۆ پۆستێك كە تەشریفاتی بوو.

لــە كۆنگــرەی ئەمجارەی یەكێتیشــدا و لە 
رۆژی یەكــەم، ئەندامانــی كۆنگــرەی یەكێتی 
بــە زۆرینەی دەنــگ ئەوەیان رەتكــردەوە كە 
بەرهــەم ســاڵح بۆ جاری چــوارەم بە تەزكیە 
ببێتەوە بە ئەندامی ســەركردایەتی. لە یەكەم 
دەنگدانــدا، زۆرینــە كارتی ســووریان بۆ بەرز 
كــردەوە و ئەویــش كۆنگــرەی بەجێهێشــت. 
بــەڵام دوای رۆیشــتنی ئــەو )بێ ئــەوەی لە 

دوای ئــەو كــەس وەك كاردانەوەیەك كۆنگرە 
بەجێبهێڵێت( جارێكی دیكە دەنگدان كرایەوە 
و ئەمجارەیــان وەك ئەندامــی ســەركردایەتی 
قەبوڵ كرا! راستییەكەی، ئەوە لە سیاسییەكی 
متمانەبەخۆی وەكو بەرهەم ساڵح ناوەشێتەوە 
دوای ئەو هەموو ســاڵە بۆ بــوون بە ئەندامی 
نێــو  نەچێتــە  حزبەكــەی  ســەركردایەتیی 
هەڵبــژاردن و موحتاجی تەزكییە بێت. ئینجا 
تەنها بۆ هەڵگرتنی نازناوی سەرۆك بۆی گرنگ 
نەبێ ســەرۆكی چییە و چ دەسەڵاتێكی هەیە! 

موهیم ئەوەیە سەرۆكە....

کلیپتۆکراسی لە بەرگی 
دیموکراسیدا

لــە چەندیــن ســاڵی رابــردووەوە و تا 
ئێستاش، ژمارەیەک لە وڵاتانی رۆژهەڵاتی 
ناوەڕاســت وەک مەنجەنیــق لەناو ئاگری 
جەنگــی  تەنانــەت  و  خۆپیشــاندان 
ناوخۆییــدا دەســووتێن. خەڵكێکی زۆری 
ناڕازی لەو وڵاتانە لەسەر شەقامەکانن و، 
بێزاریی خۆیان لە سیستەمە گەندەڵەکان 
بینــەری  جاریــش  هەنــدێ  دەردەبــڕن. 
ئەوەین کە ئەم خۆپیشــاندانانە ئاوێتەی 
توندوتیــژی دەبن و رووداوی نەخوازراوی 
لێدەکەوێتــەوە، وەک ئــەوەی لە گەڕەکی 

وەسبەی بەغدا روویدا.
ئەگەر سەرنج بدەین، زۆر لە سیستەمە 
دەســەڵاتدارەکانی ناوچــەی رۆژهەڵاتــی 
ناوەڕاست و لەوانەش عێراق، هەموو کات 

هەوڵیانــداوە خۆیان وەک سیســتەمێکی 
دیموکراســی بناســێنن، بەڵام لە راستیدا 
ئەم سیستەمانە جۆرێکن لە کلیپتۆکراسی 
بــە  خۆیــان  و   )Kleptocracy(
دیموکراســی رتووش کردووە. لەم وڵاتانە 
هەرچەندە بە رواڵەت هەڵبژاردن دەکرێت، 
بــەڵام لە ڕاســتیدا ئەو دەســەڵاتدارانەی 
دەســەڵات،  کورســی  دێنــە ســەر  کــە 
پێگــەی خۆیان بــۆ گەندەڵی و راوەڕووت 
بەکاردەهێنن و ئەوەی کە لە دیموکراسی 
دەمێنێتەوە تەنیــا ناوێکی بێ ناوەڕۆکە. 
یەکێک لە تایبەتمەندییەکانی سیســتەمە 
سیاســییەکان لە وڵاتانی جیهانی سێیەم 
ناســەقامگیریی ئەم وڵاتانەیــە، هەربۆیە 
ئەو کەسانەی کە لە قۆناغێکدا دەسەڵات 

بەدەســتەوە دەگرن، ئەمــە وەک هەلێک 
دەزانــن بۆ پڕکردنی گیرفانیان و دەســت 
دەکــەن بــە گەندەڵی و تــاڵان و بڕۆ. لە 
وڵاتانــی جیهانی ســێیەمدا، گەندەڵی لە 
ئاســتە باڵاکان و لەسەر ئاستی نوخبەی 
سیاسی بە شتێکی سروشتی و ئاسایی لە 
قەڵــەم دەدرێت و، ئەو کەس و ڕەوتانەی 
کە لەم سیســتەمە ناســەقامگیرەدا دێنە 
ســەر کورســی دەســەڵات، دەیانەوێ بە 
خێرایی و بەپەلە هەلەکان بۆ بەرژەوەندی 

تایبەتی و سیاسیی خۆیان بقۆزنەوە.
لە زانستە سیاسییەکاندا، کلیپتۆکراسی 
حکومەتێــک  جــۆرە  بــە  )دزســالاری( 
دەگوتــرێ کــە خەڵــک دەبنــە قوربانیی 
چاوچنۆکیی دەسەڵاتداران بۆ کۆکردنەوەی 
مــاڵ و ســامانی تایبەتــی، ئەمــەش لــە 
ڕێگەی دزینی ســامانی گشــتیی وڵاتەوە 
دێتەدی. لەڕاســتیدا، ئەو دەســەڵاتدارانە 
وڵات وەک ئەکاونتێکــی بانکیــی خۆیــان 
ســەیر دەکەن و ئەو پارەیەی کە دەچێتە 
گیرفانی دەسەڵاتدارانی گەندەڵ، هەمووی 
لە خەزێنــە و بودجەی گشــتیی وڵاتەوە 
ســەرچاوە دەگرێت کە لە بنەڕەتدا دەبوو 
ئــەم ســامانە بۆ پێشخســتنی گشــتیی 
گۆڕینــی  و،  بکرێــت  خــەرج  کۆمەڵگــە 
ئاراســتەی ئەو پارانە لە ئەنجامدا دەبێتە 
هــۆی دابەزینی ئاســت و چۆنێتیی ژیانی 

خەڵک و هەژاربوونی زیاتری کۆمەڵگە.
 کلیپتۆکراســی، جۆرێکە لە حکومەت 

کە لەســەر بنەمای بەتاڵانبردنی سامانی 
گشتی و دزینی سەرچاوە نیشتمانییەکان 
بنیاتنــراوە. ئەم جــۆرە حکومەتە پتر لە 
وڵاتە گەشەنەکردووەکاندا کە خەڵکەکەی 
ئاستی هۆشیارییان لاوازە و پێگەیشتوویی 
سیاســی و رۆشــنبیرییان کەمە و خاوەن 

ئابوورییەکی حکومیین، گەشە دەکات. 
لــە  گەندەڵــی  سیســتەمەدا،  لــەم 
ئاســتەکانی ســەرەوە بــەرەو خــوارەوە 
و  پەرەدەســتێنێ  و  دەبێتــەوە  شــۆڕ 
گەشــە دەکات و لــە ئەنجامــدا گەندەڵی 
بەدامەزراویــی دەبێــت و، هەر کەســێک 
ســەرچاوەیەکی  هــەر  بگاتــە  دەســتی 
ئابــووری و دارایی، بەپێی دەســتڕۆیی و 
توانــا و پێگەی خۆی دەســت دەکات بە 
گەندەڵــی و تاڵان و بــڕۆ کە لە ئەنجامدا 
دەبێتــە هــۆی داڕووخانــی کۆمەڵگــە و 
بنەمــا ئاکارییەکانــی ئــەو کۆمەڵگەیە. 
دزی،  گەندەڵــی،  کۆمەڵگەیانــەدا  لــەم 
بەرتیلخــواردن و ڕانتخۆری و هتد، پەرە 
دەســتێنێ و چینێکــی ناڕازی دروســت 
دەبێــت کــە هەمــان خەڵکــی ئاســایی 

کۆمەڵگەن. 
کــە  کۆمەڵگــە  ئاســایی  چینــی 
بێدەربەستی و بەدامەزراوبوونی گەندەڵی 
لەنــاو چینــی باڵادەســتی کلیپتۆکراتــدا 
دەبینــێ، دەگاتــە ئــەو بــاوەڕەی کــە 
مافەکانــی پیشــێل دەکرێــت و ســتەمی 
لێدەکرێــت. هەربۆیە، خەڵک لەو دۆخەی 

کە بەســەریاندا ســەپێنراوە تووڕە دەبن 
و لــە هــەر کات و شــوێنێکدا کــە بۆیان 
بلوێــت، هەوڵــدەدەن تۆڵــە بکەنــەوە و 
کەمتەرخەمــی بنوێنن و ئەمە بە جۆرێک 
لــە خەباتــی نیگەتیڤ دەزانــن و دەڵێن 
ئەمــە مافی ئێمەیە، ئەوان دەیخۆن ئێمە 
بــۆ نەیخۆین و ئەمە دەکەنە پرەنســیپی 

کارکردنی خۆیان. 
کلیپتۆکراســی،  حکومەتــی  هــەروا 
بــواری  لــە  نەرێنــی  زۆر  کاریگەریــی 
ئابووری سیاســی و مافــە مەدەنییەکاندا 
هەیــە، کە ئەمەش دەبێتــە هۆی ئەوەی 
کۆمەڵگە چاویان لێبکات و بەرەبەرە ئەم 
کولتوورە لەناو تانوپۆی کۆمەڵگەدا ڕەگ 
دادەکوتێ و دەبێتە نۆرمێکی کۆمەڵایەتی 
لەنــاو  گەندەڵــی  بەدامەزراوبوونــی  و 
هەمــوو چیــن و توێژەکانــی کۆمەڵگەدا. 
یەکێک لــە تایبەتمەندییەکانی حکومەتە 
کلیپتۆکراتــەکان، گواســتنەوەی پــارەی 
وڵاتەکەیــە بۆ بانکەکانــی دەرەوە کە لە 
عێراق وەک دەگوترێت لە ساڵی 2003 
وە تــا ئێســتا 400 ملیــار دۆلار لــە 
ســامانی گشــتی براوەتە دەرەوە. هەروا 
ســەرچاوەکانی دیکەی وڵاتیش دەکەونە 
بــەر ئەم لێشــاوی بەتاڵانبردنە، هەربۆیە 
لــەم جۆرە وڵاتانە، کەلێنێکی زۆر گەورە 
لەنێوان خەڵکی ئاسایی و چینی سیاسی 

دەسەڵاتداردا هەیە. 
پەرەســەندنی گەندەڵــی و لانیکەمــی 

گەشــەکردن بە دوو تایبەتمەندی دیاری 
سیســتەمە کلیپتۆکراسییەکان دادەنرێن. 
هەســتکردن بــە هەرجــۆرە نایەکســانی 
و بێبەشــبوونی نالۆژیکــی بــە تایبــەت 
ئەگەر تێکەڵ بە ڕەنگ و بۆنی سیاســی، 
نەتەوەیی، ئایینــی، تایفی و ئایدیۆلۆژی 
بکرێت، ئــەوا لە ئەنجامــدا دەبێتە هۆی 
کاردانــەوەی توندی ئەو چین و توێژانەی 
هەست بە نایەکسانی و بێبەشی دەکەن. 
"ئــەو  دەڵێــت:  والرشــتاین  ئیمانۆیــل 
سیســتەمەی کە دەسەڵات بە شێوەیەکی 
نادیموکراتی و نایەکســان دابەش بکات، 
ئــەوا بــەو واتایەیە کە ئەم سیســتەمانە 
هەمــوو شــتەکانی دیکەش بە شــێوەی 
نایەکسان دابەش دەکەن و سیستەمێکی 
لــەو جــۆرە ناتوانــێ دیموکراتــی بێت". 
نەبوونی سیستەمێکی دیموکراسی یاخود 
دیموکراســییەکی ســاختە بــە ناوئاخنی 
دەبێتــە  ئەنجامــدا  لــە  کلیپتۆکراســی، 
بەرهەمهێنانــەوەی  ســەرەکی  هــۆکاری 
گەندەڵی لە هەمــوو بوارەکاندا. هەربۆیە 
لەم کۆمەڵگەیانەدا گەندەڵی و دەسەڵاتی 
کلیپتۆکراسی دەبێتە سەرچاوە و هۆکاری 
بزاڤ و گٶڕانکارییە کۆمەڵایەتییەکان کە 
لە ئەنجامدا بە شــێوازی خۆپیشــاندانی 
جەماوەری و گڕگرتنی شەقامەکانی وڵات 
دەردەکەوێــت. ئەمەش ئــەو دۆخەیە کە 
ئێســتا لە بەشــێک لە وڵاتانــی ناوچەی 

ڕۆژهەڵاتی ناوەڕاستدا بەدیدەکرێت.  

كۆنگــرەی چوارەمی یەكێتــی بە پێچەوانەی 
ئەوانی پێشتر، لەلایەن پارتییەوە زۆر بە ساردی 
مامەڵــەی لەگەڵ كرا. لەڕووی راگەیاندنیشــەوە 
كەناڵــە فەرمییــەكان بایەخێكــی ئەوتۆیان پێ 

نەدا. بەپێچەوانەوە لە سۆشــیالمیدیا و كەناڵە 
نافەرمییەكانەوە هێرش و پەلاماری توند بۆ سەر 
كۆنگرەی یەكێتی هەبوو. میدیا هاوشــێوەكانی 
یەكێتیش بە هەمان زمان و دەستبەجێ وەڵامیان 

دەدانەوە. لێكدانەوەی بەشــێكی ناو یەكێتی بۆ 
ئەو هێرشانە ئەوە بوو، ئەو تەسعیدە لە قازانجی 
ئەوانە شــكایەوە كە پارتی وەكو دوژمنی خۆی 
وێنای كــردن و كێرڤیان بەرز بووەوە. تەنانەت 
لێكدانەوەیەكــی دیكەش هەبــوو كە پارتی بەم 
كارە بیەوێت دەسەڵات لە یەك شوێن كۆبێتەوە!
درووســتبوونییەوە،  رۆژی  لــە  یەكێتــی 
وەكــو گشــتێك نەیــاری سەرســەختی پارتی 
بــووە. رێككەوتنەكانی تاڵەبانــی و بارزانی و، 
رێككەوتننامــەی ســتراتیژیی دوای شــەڕێكی 
بێئاكامی ناوخۆیی و، كاڵبوونەوەی بەشێك لە 
ناكۆكییــە كۆنەكان لە نێو ســەركردە و جیلی 
پێشــوو، چ لەناو پارتی و چ لەناو یەكێتیش تا 
راددەیەكی زۆر كاریگەری لەسەر كەمبوونەوەی 
ئــەو رق و قینــە مێژووییە هەبــووە، بەڵام ئەو 
نــەوە تازەیەی كە بــە درووشــمی نوێبوونەوە 
دەســەڵات  مــام،  رێبــازی  بــە  درێــژەدان  و 
دەگرنەدەست، دەستمایەی سەرەكییان ململانێ 
و تەحەدداكردنی پارتییە، لەوەشــدا شانسیان 
هەیــە كــە بە هەمــان رێــژەش لەنــاو پارتیدا 
بەرامبەریــان هەیە بۆ درووســتكردنی حەماس 

لەناو ریزەكانیاندا. 
ئەگەرچــی بــۆ بەرزەفتكردنــی نوێیەكانــی 
نــاو یەكێتی كۆنەكان لــە ئەنجوومەنێكی باڵای 
سیاســیی دەســەڵاتداردا جێگایان كراوەتەوە، 
بــەڵام ئــەو ئەنجوومەنــەش تــا ئــەو رۆژە بڕ 
دەكات كە كۆســرەت رەســوڵ لە ژیاندا بێت و 
دوای ئەوە رەنگبێ هیچ مانایەكی نەمێنێ. ئەو 
ئەنجوومەنــە لە كورتماوەدا، دەتوانێ پارێزەری 
باڵانســی نێــوان پارتی و یەكێتــی بێت، بەڵام 
كاتێك ســەركردایەتیی یەكێتی لــە كۆنترۆڵی 
نوێیەكاندا بێت، زۆر زەحمەتە بتوانن پێشــیان 
پــێ بگرن. 16ی ئۆكتۆبەر و رووداوەكانی دوای 
ئــەوە نیشــانیان دا كە نوێیــەكان )بێ ئەوەی 
هیچ پۆستێكیشــیان هەبووبێ( تــا راددەیەكی 
زۆر جڵەوی دەســەڵاتی یەكێتییان لەدەســتە و 
ئەوانــی دیكە بەدوای خۆیاندا پەلكێش دەكەن. 
بۆیــە دەبێ پارتیش لە روانگای خۆیەوە توانای 
خوێندنــەوەی ئەو واقیعە نوێیــەی هەبێ، مام 
جەلال، برایم ئەحمەد و كۆســرەت رەســوڵێكی 
گەنــج، پارەدار و بە دەســەڵات )لاهور، بافڵ و 

شاڵاو( هاتوونەوە.

ئەخیــرەن كۆنگــرە بەســترا. ســاڵانێك كە 
كۆسرەت رەسوڵ و بەرهەم ساڵح داوای بەستنی 
كۆنگرەیــان دەكــرد، ماڵی تاڵەبانــی )بەهۆی 
بەرهەم ساڵحەوە( رێگر بوون. چەندین وادە بۆ 
بەستنی كۆنگرە دیاری كران، بەڵام لە كۆتاییدا 

بە پلنیۆمێك بەردیان لەسەر دانا. دواتر كە ماڵی 
تاڵەبانی خۆیان لە پێگەیەكی قایمتردا دیتەوە 
و لەگەڵ بەرهەم ساڵحیشــدا ئاشت بوونەوە، تا 
ئاستی خۆپێشاندان! گوشاریان درووست كرد بۆ 

بەستنی كۆنگرە.

هیچ حزبێك نییە لە دنیادا كۆنگرە ببەستێ 
و بتوانێ دڵی هەموو پێكهاتەكانی خۆش بكات، 
یــان هیچ ناڕەزایەتییەكی لێ نەكەوێتەوە، بۆیە 

ئەوە هاوكێشەیەكی نەگۆڕە. 
گوتاری كۆســرەت رەســوڵ لە دەســتپێكی 
كۆنگــرە پتــر بە گوتــاری ماڵئاوایــی دەچوو، 
تێیدا ویستی ئەو پەیامە بگەیەنێت كە لە دوای 
نەخۆشكەوتنی تاڵەبانییەوە تا ئێرەم هێناوە و 

لێرە بەدواوەش ئەمانەتی ئێوەیە.
لەڕاســتیدا ســەردەمی كۆســرەت رەســوڵ 
لــە هی تاڵەبانی بۆ یەكێتی گەشــترە، چونكە 
گۆڕان لە ســەردەمی تاڵەبانیــدا جیا بووەوە و 
هەر لە ســەردەمی ئەویشــدا، یەكێتی دووجار 
بەرامبەر گۆڕان دۆڕاندی. لە سەردەمی كۆسرەت 

رەســوڵدا ئەگەر جیابوونەوەیەكیش روویدابێت 
)جیابوونــەوەی بەرهەم ســاڵح( بــە مانۆڕێك 
ســەرۆكی حزبەكــەی هێنایەوە نــاو یەكێتی و 
بۆ یەكەمجار بەبێ پشــتیوانیی پارتی لە بەغدا 
سەرۆككۆماریان دانا. لە هەموو هەڵبژاردنەكاندا 
لە گۆڕانیان بردەوە و لەگەڵ پارتیدا ســەرباری 
هاوپەیمانــی بــۆ سەرخســتنی ریفرانــدۆم، بۆ 
پێكهێنانی حكومەت چەمكی شەراكەتیان تەرح 

كرد و زۆربەی خواستەكانیان هێنایەدی. 
كۆسرەت رەسوڵ ترسی لە فەشەلی كۆنگرە 
هەبوو، بەڵام تەوافوقاتی پێشــوەختە زۆربەی 
بەربەســتەكانی لابــرد. لێرە بــەدواوە رەنگبێ 
ئیتــر هەســت بــكات، بەرپرســیارێتیی خۆی 

بەجێگەیاندووە.

ئازاد وەڵەدبەگی
azadwaladbagi@gmail.com



رابەر كوردستانی: سەرقاڵی نووسینی 
چەند كتێبێكم لەسەر دەف

خاوەنی ئیمتیاز : تۆڕی میدیایی رووداو

سەرنووسەر : سەلام سەعدی

جێگری سەرنووسەر : ساڵح قادر

ئەندامی شانازی ستاف: عەبدوڵڵا قڕگەیی

دیزاینەران: هونەر مەرجان، کاکە مەلا ئەسعەد

